
ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᔫ ᐃᓄᒃ 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 24, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒎᖅᑐᑦ): 

ᖁᔭᓐᓇᒦᒃ. ᐱᒋᐊᓚᐅᓐᖏᓂᑦᑎᓐᓂ ᒥᔅᑕ ᓂᓐᖓᖅ 

ᑐᒃᓯᐊᖁᕙᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒎᖅᑐᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐅᓐᓄᓴᒃᑯᑦ ᐃᓘᓐᓇᓯ. 

ᑲᑎᒪᔾᔪᑎᒃᓴᑦᑎᓐᓂᑦ ᐱᖃᑖ ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᔪᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, 

ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 182 - 3(3): ᓄᑖᑦ 

ᑲᑎᒪᔩᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᓐᓄᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᓚᖓᕗᖓ ᓵᔅᓯᓐᓂᑦ ᒥᓂᔅᑕᐅᓪᓗᖓ 

ᑖᒃᑯᓄᖓ ᐊᕐᓇᐃᑦ ᑭᒡᒐᖅᑐᖅᓱᒋᑦ 

ᑐᓐᖓᓱᑦᑎᑦᑎᔪᒪᓪᓗᖓ  

ᑲᑎᒪᔨᓐᖑᕋᑖᖅᓯᒪᔪᓂᑦ ᑖᒃᑯᓄᖓ ᖁᓪᓕᖅ 

ᓄᓇᕗᑦ ᐊᕐᓇᐃᑦ ᑲᑎᒪᔨᖏᓐᓄᑦ.  

 

ᑖᒃᑯᐊ ᖁᓪᓖᑦ ᐊᕐᓇᐃᑦ ᑲᑎᒪᔨᖏᑦ 

ᐊᑐᕐᓂᖃᒻᒪᕆᒻᒪᑕ ᐊᕐᓇᓂᑦ ᐱᓕᕆᐊᖃᖃᑦᑕᖅᓱᑎᒃ 

ᐃᒪᓐᓇ ᖃᓄᖅᑑᕆᐊᓕᓐᓂᒃ ᐊᒻᒪᓗᑦᑕᐅᖅ 

ᑎᓕᐅᕆᐊᕆᕙᑦᑐᑎᒃ ᐅᕙᓐᓂᑦ ᒥᓂᔅᑕᐅᓂᓐᓂᑦ 

ᑭᓱᑦ ᐊᑐᓗᐊᕆᐊᖃᕐᒪᖔᑕ ᑕᒫᓂ ᓄᓇᑦᑎᓐᓂ. 

 

ᐅᖃᖅᑎᑦᑎᔨ, ᑐᓐᖓᓱᑦᑎᑦᑐᒪᔭᒃᑲ ᐅᑯᐊ ᔭᐃᓐ 

ᓯᒪᐃᓚᒃ ᖃᒪᓂᖅᑐᐊᕐᒥᐅᑕᖅ, ᑕᒫᕋ 

ᐅᕼᐅᒃᑲᓐᖑᐊᖅ ᐃᖃᓗᑦᑑᕐᒥ, ᒥᐊᓕ ᖃᑕᓪᓗᐊᖅ 

ᑰᒑᕐᔪᒻᒥᐅᖅ, ᓵᓚᑦ ᕗᐊᒃ ᐃᖃᓗᓐᓂᒥᐅᖅ, ᑯᕇᓐ 

ᒐᐃᕗᕆᐅᓪ ᑲᖏᖅᖠᓂᕐᒥᐅᖅ, ᐊᔭᐅᓂ ᐃᒥᑦᑕᐅᖅ 

ᓴᓪᓕᕐᒥᐅᖅ ᐊᒻᒪᓗ ᕉᓯ ᑰᐸᓕ ᐃᖃᓗᓐᓂᒥᐅᖅ. 

ᑖᒃᑯᓄᖓ ᑲᑎᒪᔨᐅᓂᐊᓕᖅᑐᐃᑦ ᖁᓪᓖᑦ ᓄᓇᕗᑦ 

ᐊᕐᓇᐃᑦ ᑲᑎᒪᔨᖏᓐᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᐱᔾᔪᑎᖏᑦ ᑲᑎᒪᔨᖏᑦ 

ᓯᕗᒧᐊᖁᓪᓗᒋᑦ ᑐᕌᕐᕕᒃᓴᕆᔭᖏᑦ 

ᐃᓚᐅᓂᖃᑦᑎᐊᖁᓪᓗᒋᑦ ᐊᕐᓇᐃᑦ ᐃᓅᓯᓕᕆᓂᒃᑯᑦ 

ᐊᒻᒪᓗ ᑲᔪᖏᖅᓴᐃᓗᑎᒃ ᐊᓯᔾᔨᖅᑕᐅᔪᓂᑦ 

ᐃᓅᓯᒃᑯᑦ ᒪᓕᒐᖅᑎᒍᑦ 

ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᓪᓗ ᐋᖅᑭᒃᓯᒪᓂᖏᑕ.  

ᓄᑖᑦ ᑖᒃᑯᐊ ᑲᑎᒪᔨᐅᔪᑦ ᐊᔾᔨᒌᓐᖏᑦᑐᓂᑦ 

ᐊᑐᖃᑦᑕᖅᓯᒪᔭᒥᖕᓂᒃ ᖃᐅᔨᒪᔭᒥᖕᓂᒃ 

ᐱᓕᕆᔪᒪᔭᕐᒥᓂᒡᓗ ᐊᒡᔭᖅᓯᔪᑦ ᑖᒃᑯᐊ ᑲᑎᒪᔩᑦ 

ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᓄᓇᕗᒻᒥᐅᑦ.  

 

ᒫᓐᓇᑦᑕᐅᖅ ᓂᓪᓕᐅᑎᒋᔪᒪᔭᕋ ᓄᑖᖅ 

ᐊᐅᓚᑦᑎᔨᒋᔭᐅᔪᖅ ᐃᖅᑲᓇᐃᔭᖅᑎᒋᔭᐅᓕᓚᐅᖅᑐᖅ 

ᔪᓚᐃᒥ ᓵᓐᑐᕋ ᐃᓅᑎᖅ, ᑖᓐᓇ ᐃᓕᓐᓂᐊᕐᓂᕐᒥᓂᒃ 

ᐊᑭᑦᓯᕋᖅ ᒪᓕᒐᕐᓂᐊᖅᑎᓐᖑᕐᓂᕐᒧᑦ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᓯᒪᔪᖅ 2005-ᒥ. 

ᐃᓅᓪᓗᓂᓗ, ᐊᕐᓇᐅᓪᓗᓂ ᓄᓇᕗᒻᒥ 

ᒪᓕᒐᕐᓂᐊᖅᑎᓄᑦ ᐃᓚᒋᔭᐅᓕᓚᐅᖅᑐᖅ. 

ᖃᐅᔨᒪᔪᖓ ᓵᓐᑐᕋᐅᑉ ᐱᓕᕆᔪᓐᓇᕐᓂᖓ ᐊᒃᓱᐊᓗᒃ 

ᐃᑲᔪᕐᓂᖃᕐᓂᐊᖅᑐᖅ ᑲᑎᒪᔨᓄᑦ. ᑐᓐᖓᓱᒋᑦ 

ᓵᓐᑐᕋ. 

 

ᐅᖃᖅᑏ, ᓯᕗᒧᐊᑦᑎᐊᖁᔭᒃᑲ ᑲᑎᒪᔩᑦ 

ᐃᖅᑲᓇᐃᔭᖅᑎᓪᓗᒋᑦ ᓯᕗᒧᐊᒃᑎᑦᑎᓇᓱᒃᖢᑎᒃ 

ᓄᓇᕗᒻᒥ ᐊᕐᓇᐃᑦ ᐱᔪᓐᓇᐅᑎᖏᑦ 

ᐃᓕᓴᕆᔭᐅᖁᓪᓗᒋᑦ ᐊᒻᒪᓗ ᐅᐱᒋᔭᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑖᒃᑯᐊ ᐊᕐᓇᐃᑦ ᑲᔪᓯᓂᖃᑦᑎᐊᕐᓂᐊᖁᕙᒃᑲ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᕗᑦ 

ᓯᓚᑦᑐᖅᓴᕐᕕᖕᒥᒃ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᑉ ᐅᖃᐅᓯᖓ 183 - 3(3): 

ᐱᒃᑯᒋᔭᐅᓂᖓ ᓄᓇᕗᒻᒥ 

ᐃᓕᓴᐃᔨᒃᓴᓐᖑᓂᕐᒧᑦ ᐃᓱᓕᒃᓯᔪᖅ ᓚᐅᕋ 

ᒥᐅᕆᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒫᓐᓇ ᐊᐱᕆᔪᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᖃᕈᒪᓪᓗᖓ 

ᓄᓇᕗᒻᒥ ᐃᓕᓴᐃᔨᓐᖑᕆᐅᖅᓴᓂᕐᒧᑦ 

ᐱᔭᕇᖅᓯᓯᒪᔪᖅ ᓗᐊᕋ ᒥᐅᕋᑦ ᑲᖏᖅᖠᓂᕐᒥᐅᑕᖅ. 

 

ᐅᕆᔭᐃᓇ ᐃᓕᓐᓂᐊᕐᕕᒡᔪᐊᖓ ᐃᓕᓴᐃᔨᒻᒪᕆᖏᑦ 

ᓵᓚᒃᓴᖅᑎᑦᑎᓚᐅᖅᐳᑦ ᓗᐊᕋᒥᒃ ᐊᕐᕌᒍᑦᑎᓐᓂ 

ᓴᔅᑳᑦᓱᐊᒥ ᐃᓕᓴᐃᔨᒃᑯᑦ ᑲᑐᔾᔨᖃᑎᒌᖏᑕ 

ᓵᓚᒃᓴᕈᑎᖓᓂᒃ ᐃᓕᓐᓂᐊᒃᑲᐅᓛᖑᓂᕋᖅᑕᐅᓪᓗᓂ 

ᐃᓕᓴᐃᔨᒃᓴᐅᓂᕐᒧᑦ 2012 ᐅᑭᐊᒃᓵᖓᓂ 

ᑐᓂᓯᑎᑦᑎᓂᖃᖅᑎᑕᐅᓚᐅᖅᐳᑦ ᐅᑐᐱᕆ 20-

ᑎᓪᓗᒍ ᐅᕆᔭᐃᓇᒥ ᐊᒻᒪ ᓚᐅᕋ 

ᐃᓕᓴᕆᔭᐅᓚᐅᖅᑐᓂ ᐃᓕᓐᓂᐊᕐᕕᒡᔪᐊᖓᑕ 

ᐊᖓᔪᖅᑳᖓᓐᓄᑦ, ᕕᐊᓐ ᑎᒥᓐᓯᒧᑦ. 

 

ᐅᖃᖅᑎ, ᓴᔅᑳᑦᓱᐊᒥ ᐃᓕᓴᐃᔨᖏᑕ 

ᑲᑐᔾᔨᖃᑎᒌᖓᑕ ᓵᓚᒃᓴᕈᑖ ᖁᓪᓕᖅᐹᖑᕗᖅ 

ᑐᓂᔭᐅᕙᒃᑐᖅ ᐃᓱᓕᑉᐸᓪᓕᐊᔪᓄᑦ, 

ᐸᐃᑉᐹᖁᑎᑖᖅᑎᑕᐅᓪᓗᓂ ᓵᓚᒃᓴᕈᑎᖓᓂᒃ. 

 

ᓗᐊᕋ ᑐᓂᔭᐅᓚᐅᕐᒥᔪᖅᑕᐅᖅ ᓄᓇᕗᒻ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑕ ᓵᓚᒃᓴᕈᑎᖓᓂᒃ 

ᐃᓕᓐᓂᐊᑦᑎᐊᓛᖑᓂᖓᓄᑦ ᐃᓕᓴᐃᔨᒃᓴᓐᖑᕐᓂᕐᒧᑦ 

ᐃᓕᓐᓂᐊᓂᕐᒥ ᓄᓇᕗᒻᒥ ᐊᒻᒪᓗ 

ᐃᓕᓴᐃᔨᐅᓚᐅᑲᖕᓂᕐᒧᑦ ᓵᓚᒃᓴᕈᑎᒥᒃ ᑭᕙᓪᓕᕐᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ! 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᒫᓐᓇ 

ᐃᖅᑲᓇᐃᔭᓯᕗᖅ ᑭᕙᓪᓕᕐᒥ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖁᑦᑎᖕᓂᓕᒃ 5-ᓂᑦ 

ᐃᓕᓐᓂᐊᖅᑎᓄᑦ ᓴᐃᒪᓐ ᐊᓖᑦᑐᖅ ᐃᓕᓐᓂᐊᕐᕕᖕᒥ 

ᑲᖏᖅᖠᓂᕐᒥ. 

 

ᐅᖃᖅᑏ, ᓄᓇᕗᒻᒥ ᐃᓕᓴᐃᔨᒃᓴᓐᖑᕐᓂᕐᒧᑦ 

ᐃᓕᓐᓂᐊᕈᑦ, ᑲᑐᔾᔨᖃᑎᖃᖅᑐᑎᑦ  

ᐃᓕᓐᓂᐊᖅᑐᓕᕆᔨᕐᔪᐊᑯᓐᓂ ᐊᒻᒪᓗ ᓴᔅᑳᑦᓱᐊᓐ 

ᐃᓕᓐᓂᐊᕕᒡᔪᐊᒃᑯᖓᓐᓂᒃ 

ᐊᑐᐃᓐᓇᖃᖅᑎᑦᑎᕙᖕᒪᑕ ᓄᓇᓕᖕᓂ 

ᐃᓕᓐᓂᐊᕈᑎᒥᒃ ᓄᓇᕗᒥᐅᑦ 

ᐱᓕᒻᒪᒃᓴᖅᑕᐅᖁᓪᓗᒋᑦ 

ᐃᓕᓴᐃᔨᓐᖑᕈᓐᓇᖅᓯᓕᖁᓪᓗᒋᑦ ᓄᓇᕗᒻᒥ 

ᐃᓕᓐᓂᐊᕐᕕᖕᓂ. ᓄᓇᕗᒻᒥ 

ᐃᓕᓴᐃᔨᒃᓴᓐᖑᖅᑎᑦᑎᓂᐅᑉ 

ᐃᓕᓴᐃᔨᒃᓴᓐᖑᖅᑎᑕᐅᔪᓪᓗ 

ᑲᔪᓯᓂᖃᑦᑎᐊᕐᓂᖃᕋᔭᓐᖏᓚᑦ ᐊᖏᖅᓯᒪᓐᖏᑉᐸᑕ 

ᐃᑲᔪᖅᑐᖏᑉᐸᑕᓗ ᓄᓇᕗᑦ ᒐᕙᒪᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ. 

 

ᐅᖃᖅᑎ, ᐱᖃᑎᒋᔭᐅᔪᒪᕗᖓ 

ᐱᒃᑯᒋᖃᑕᐅᖁᓪᓗᖓ ᓚᐅᕋ ᒥᐅᕋᒥᒃ ᐊᒻᒪᓗ 

ᓄᓇᕗᑦ ᓯᓚᑦᑐᖅᓴᕐᕕᖓᓐᓂᒃ ᐊᒻᒪᓗ 

ᐃᓕᓴᐃᔨᒻᒪᕆᒃᑯᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕐᕕᖓᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᒃᑯᒋᖃᓯᐅᑎᕙᕋ ᓗᐊᕋ, ᓄᓇᖅᑲᑎᒋᕙᓚᐅᕋᒃᑯ 

ᓂᕕᐊᖅᓯᐊᑯᓘᑎᓪᓗᒍ 

ᓴᓂᑦᑎᐊᕐᒥᐅᑕᕆᕙᓚᐅᖅᑕᕋ ᑲᖏᖅᖠᓂᕐᒥ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

ᐊᐅᓪᓚᖅᑎᑕᐅᓯᒪᓂᕐᒧᑦ ᐃᓕᓐᓂᐊᕕᓐᓄᑦ 

ᐃᓕᓐᓂᐊᕈᑎᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐱᕕᖃᕐᓂᓐᓂ 

ᐅᖃᐅᑎᔪᒪᕙᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ 

ᐃᓕᓐᓂᐊᕈᑎᑦᑎᐊᕙᐅᔪᒥᒃ ᓄᓇᕗᒻᒥ 

ᐃᓕᓐᓂᐊᕐᓂᓕᖕᓄᑦ ᖁᓕᓂᒃ ᐱᒻᒪᕆᐅᔪᒥᒃ 

ᓴᖅᑭᓯᒪᔪᖃᓕᕐᒪᑦ, ᐱᒻᒪᕆᐅᖃᑕᐅᓯᒪᓪᓚᕆᒃᑐᖅ 

ᐃᓅᓯᑦᑎᓐᓂ ᐃᓕᓐᓂᐊᕈᑕᐅᓂᐊᓕᖅᑐᒥ ᑲᓇᑕᒥ 

ᑭᖑᓂᑦᑎᓐᓃᖔᖅᓯᒪᔪᒥᒃ. 
 

ᐃᒫᒃ ᑕᐃᒎᓯᓕᒃ, (ᑐᓵᔨᑎᒍᑦ) 

“ᐊᐅᓪᓚᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕆᐊᖅᑎᑕᐅᕙᒃᑐᒥᓃᑦ ᑲᓇᑕᒥ - 

ᑐᑭᓯᐅᒪᓂᖅ ᑭᖑᓂᑦᑎᓐᓂ, 

ᒪᒥᓴᕈᑎᖃᖅᐸᓪᓕᐊᓂᖅ ᓯᕗᓂᒃᓴᑦᑎᓐᓂ 

ᓂᕆᐅᖕᓂᖃᑦᑎᐊᕌᕐᔪᒐᓱᐊᕐᓂᖅ” 

(ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᕈᑎᒃᓴᐅᔪᖅ ᑖᒃᑯᐊ 

ᐃᓕᓐᓂᐊᕐᓂᓕᕆᓂᕐᒧᑦ ᖁᓕᓄᑦ ᑐᕌᖓᔪᖅ 

ᐃᓅᓯᓕᕆᓂᕐᒧᑦ ᐃᓕᓐᓂᐊᕈᑎᐅᓪᓗᓂ.  

ᓴᖅᑭᓚᕿᓯᒪᔪᖅ ᑕᒪᓐᓇ 

ᑲᑐᔾᔨᖃᑎᒌᑦᑎᐊᖅᓯᒪᓂᖏᓐᓄᑦ ᓄᓇᕗᑦ 

ᒐᕙᒪᒃᑯᖏᑦ, ᓄᓇᑦᑎᐊᑉ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ 

ᑖᒃᑯᐊ ᓂᕆᐅᖕᓂᖃᑦᑎᐊᕐᓂᕐᒧᑦ ᑲᑐᔾᔨᖃᑎᒌᖑᔪᑦ. 
 

ᐅᖃᖅᑎᑦᑎᔨ, ᐊᒥᓱᑦ ᒪᒃᑯᒃᑎᓪᓗᒋᑦ ᓇᒃᓴᖅᓯᒪᖕᒪᑕ 

ᐊᒃᑐᖅᑕᐅᓂᕆᓚᐅᖅᓯᒪᔭᖏᓐᓂᒃ 

ᐊᐅᓪᓚᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᕕᓃᑦ, ᐃᓅᓯᖏᓐᓄᑦ 

ᐃᓐᓇᕈᕐᓂᕐᒥᓄᑦ ᑎᑭᖦᖢᒍ 

ᐊᖓᔪᖅᑳᕆᔭᐅᓕᕐᓂᕐᒥᖕᓄᓪᓘᓐᓃᑦ 

ᐊᓈᓇᑦᑎᐊᖑᓕᕐᓂᕐᒥᓄᓪᓘᓐᓃᑦ 

ᐊᑖᑕᑦᑎᐊᖑᓕᕐᓂᕐᒥᓄᓪᓘᓐᓃᑦ. ᑕᑯᖃᑦᑕᖅᑕᕗᑦ 

ᐊᑲᐅᓐᖏᓕᐅᕈᑎᐅᓕᖅᓯᒪᔪᑦ 

ᐊᐅᓪᓚᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕆᐊᖅᑎᑕᐅᖃᖅᑕᖅᑐᕕᓃᑦ ᓄᓇᑦᑎᓐᓂ 

ᐅᓪᓗᑕᒫᑦ ᐊᑐᖃᑦᑕᕋᑦᑎᒍ. ᐊᖏᔪᐊᓗᖕᒥᓪᓗ 

ᑕᒪᓐᓇ ᐊᒃᑐᐃᓂᖃᖅᓯᒪᓪᓗᓂ ᐅᑭᐅᖅᑕᖅᑐᒥᐅᓂᑦ. 
 

ᖁᕕᐊᓱᒃᐳᖓ ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᑦ 

ᓯᕗᒃᑲᖅᑕᓚᐅᕐᒪᑕ ᑕᒪᑐᒥᖓ ᐱᓕᕆᐊᒥᒃ 

ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᐃᖅᑲᓇᐃᔭᖅᑎᕗᑦ 

ᐊᒃᓱᕉᑎᖃᒻᒪᕆᓚᐅᖅᐳᑦ ᑕᒪᓐᓇ 

ᓴᖅᑭᑕᐅᓇᓱᐊᖁᓪᓗᒍ. 
 

ᐅᖃᖅᑎᑦᑎᔨ, ᐃᓚᒋᔭᐅᔪᓐᓇᓐᖑᐊᑕᖅᓯᓐᓇᓚᐅᕋᒪ 

ᖁᕕᐊᓱᒃᐳᖓ ᓴᖅᑭᑕᐅᑎᓪᓗᒋᑦ ᐃᓕᓐᓂᐊᕈᑎᒃᓴᐃᑦ 

ᔭᓗᓇᐃᒥ ᐊᒃᑑᐸ ᐱᒋᐊᖃᑖᖅᑎᓪᓗᒍ. 

ᑲᔪᖏᕐᓇᕐᓂᖅ ᑕᒪᓐᓇ ᓴᖅᑮᒪᑦᑎᐊᓚᐅᖅᐳᖅ 

ᖃᐅᔨᒪᓪᓗᖓᓗ ᐊᒥᓱᓂᒃ ᐃᓅᓯᕆᔭᐅᔪᓂᒃ 

ᐃᒃᐱᖕᓂᕈᑕᐅᓂᖓ. ᖁᔭᓕᔪᖓ 

ᐃᓚᐅᖃᑕᐅᔪᓐᓇᓚᐅᕋᒪ ᓇᓗᓇᓐᖏᑦᑐᖅ 

ᐃᓕᓐᓂᐊᖅᑎᕗᑦ ᑐᑭᓯᐅᒪᓕᒃᑲᓐᓂᕐᓂᐊᖅᑐᑦ 

ᐃᓕᓐᓂᐊᖅᑏᑦ 

ᐊᐅᓪᓚᖅᑎᑕᐅᖃᑦᑕᓚᐅᖅᓯᒪᓂᖏᑦᑕ ᒥᒃᓵᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ.  
 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒫᑕᒻ ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. 2. ᓯᕗᒧᐊᓕᕐᓗᑕ 

ᐱᖓᔪᖓᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐃᖃᓗᐃᑦ ᐱᖓᖕᓇᖓᓐᓄᑦ ᒪᓕᒐᓕᐅᖅᑎ ᒥᔅ 

ᐃᐊᓪ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᓄᑖᖅ ᒪᐃᔭ ᑲᑎᒪᔩᓪᓗ 

ᐃᖃᓗᓐᓂ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᖃᖅᑎᑦᑎᔨ, 

ᐅᓐᓄᓴᒃᑰᖅᐸᒃᑲ ᐃᖃᓗᐃᑦ ᐱᖓᓐᓈᓃᑦᑐᑦ 

ᐊᓲᔪᓯᓕ.  

 

ᓯᕗᓕᖅᐹᒥ ᒫᓐᓇ ᐊᒻᒧᐊᓕᖅᑎᓪᓗᒍ  

ᖁᕕᐊᖃᑎᒋᔪᒪᕙᒃᑲ ᑕᒪᒃᑯᐊ ᐃᓅᖃᑎᒃᑲ 

ᐅᖃᖅᑎᑦᓯᔩ. ᑕᐃᒃᑯᐊ ᒫᓐᓇ ᐃᖃᓗᓐᓂ ᓄᓇᓕᓐᓂ 

ᓂᕈᐊᖅᑐᖃᕋᑖᓚᐅᖅᑎᓪᓗᒍ ᑕᐃᓐᓇᓗ ᓄᑖᖅ 

ᒪᐃᔭᓐᖑᖅᑐᖅ ᑐᓐᖓᓱᑦᑎᑦᑐᒪᓪᓗᒍ, ᑖᓐᓇᐃᓛᒃ 

ᔮᓐ ᒍᕌᒻ ᑲᑎᒪᔨᓐᖑᕋᑖᓚᐅᖅᑐᓪᓗ ᑕᕝᕙᓂ 

ᓂᕈᐊᖅᑕᐅᓚᐅᕐᒪᑕ ᐃᖃᓗᓐᓂ ᐊᑦᑑᕝᕙ 15-

ᖑᑎᓪᓗᒍ. ᑕᐃᒃᑯᐊ ᐅᐱᒋᕙᒃᑲ, ᒥᐅᕆ ᐅᐃᓪᒪᓐ, 

ᕉᒪᐃᓐ ᓯᑏᕙᓐᓴᓐ, ᔪᐊᓇᓯ ᐊᑯᒪᓕᒃ, ᑭᐊᓂ ᕕᐅᓪ, 

ᔨᒥ ᕿᓚᕝᕙᖅ, ᓴᐃᒪᓐ ᓇᑖᖅ, ᔨᐅᕆ ᑖᓪᕕᓐ 

ᐊᒻᒪᓗ ᒫᒃ ᒧᐊᕆᓴᓐ.  

 

(ᑐᓵᔨᑎᒍᑦ) ᐅᖃᖅᑏ ᑕᐃᒃᑯᐊ ᓂᕈᐊᖅᑕᐅᕋᑖᖅᑐᑦ 

ᓯᕗᒧᐊᑦᑎᐊᖁᕙᒃᑲ ᐱᓕᕆᐊᖃᖅᑎᓪᓗᒋᑦ 

ᑕᒪᒃᑯᓂᖓ ᐊᑐᖅᓯᒪᔭᑦᓯ ᐃᓕᓐᓂᐊᖅᓯᒪᔭᖏᓪᓗ 

ᐊᖏᖅᓯᒪᓂᕆᔭᖏᓪᓗ ᒪᓕᒃᖢᒋᑦ ᐅᒃᐱᕈᓱᒃᐳᖓ 

ᑕᒪᒃᑯᐊ ᐃᑲᔪᖅᓯᓂᐊᕐᒪᑕ ᑕᒪᒃᑯᓄᖓ. ᖁᔭᓐᓇᒦᒃ 

ᐃᓘᓐᓇᖏᑦ ᑕᐃᒃᑯᓄᖓ ᐃᑲᔪᖅᓯᓚᐅᖅᑐᓄᑦ 

ᐊᒻᒪᓗᑦᑕᐅᖅ ᑕᐃᒃᑯᓄᖓ ᐃᖅᑲᓇᐃᔭᓚᐅᖅᑐᓄᑦ 

ᓂᕈᐊᕐᓇᐅᑎᓪᓗᒍ ᓂᕈᐊᕐᕕᖕᓂ.  

 

ᐅᖃᖅᑎ, ᐊᒻᒪᓗᑦᑕᐅᖅ ᒫᓐᓇ ᐃᓕᓴᖅᓯᔪᒪᔪᖓ 

ᖁᔭᓐᓇᒦᕐᓗᒋᓪᓗ ᑕᐃᓐᓇ ᒪᐃᔭ ᒫᑕᓚᓐ ᕋᑦᕗᓐ 

ᖁᔭᓐᓇᒦᕐᓗᖓ ᐊᒃᓱᕈᖅᖢᓂ 

ᐃᖅᑲᓇᐃᔭᖃᑦᑕᓚᐅᕐᒪᑦ ᒪᐃᔫᓪᓗᓂ. ᐊᒻᒪᓗ ᑖᓐᓇ 

ᓂᕈᐊᖅᑕᐅᖏᑦᑐᑦ ᑲᑎᒪᔨᐅᓚᐅᖅᑐᑦ 

ᓯᕗᒧᐊᑦᑎᐊᖁᕙᒃᑲ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᑲᑎᒪᔩᑦ ᐅᖃᐅᓯᑦᓴᖏᓐᓂᒃ ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ ᒥᔅᑕ ᕋᒻᐴᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 297 - 3(3): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᕐᓇᖅ 

ᐅᑭᐅᖅᓯᐅᑎᑕᖃᓐᖏᓪᓗᓂ? (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ ᐱᔾᔪᑎᐅᔪᒥᒃ 

ᓴᖅᑭᑉᐸᓪᓕᐊᔪᒧᑦ ᐃᓱᒫᓘᑎᐅᓪᓗᓂ ᐅᑭᐅᖅᑕᖅᑐᒥ. 

ᑖᒃᑯᐊ ᐲᔭᐃᓯᒪᖕᒪᑕ ᐃᓚᖏᓐᓂᒃ 

ᐱᓐᖑᐊᕕᒡᔪᐊᕈᑕᐅᓂᐊᖅᑐᓂᒃ 2016-ᒥ 

ᐅᑭᐅᖅᑕᖅᑐᒥ ᐱᓐᖑᐊᕐᕕᒡᔪᐊᓕᖅᐸᑕ. 

 

ᐅᖃᖅᑏ, ᐃᓕᓴᖅᓯᕗᖓ ᐸᕐᓇᐃᓪᓚᕆᖃᑦᑕᕐᒪᑕ 

ᐋᖅᑭᒃᓱᐃᓪᓗᑎᒃ ᐱᓐᖑᐊᕕᒡᔪᐊᕐᓂᐊᖅᑎᓪᓗᒋᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ. 1,000 ᐅᖓᑖᓃᑎᓪᓗᒋᑦ 

ᐱᓐᖑᐊᖅᑏᑦ ᑲᒪᔨᖏᓪᓗ ᐃᖅᑲᓇᐃᔭᖅᑎᖏᓪᓗ 

ᐊᒻᒪᓗ ᐊᑭᓕᖅᓱᖅᑕᐅᖏᑦᑐᑦ ᑕᐃᒪᓐᓇ 

ᐱᓕᕆᖃᑦᑕᖅᑎᓪᓗᒋᑦ ᖁᔭᓕᑦᑎᐊᖅᑐᖓ 

ᐅᓄᖅᑐᐊᓗᖕᓂᒃ ᐃᓱᒪᓕᐅᕆᐊᖃᖃᑦᑕᕐᒪᑕ 

ᓯᕗᕐᖓᑐᖃᖓᒍᑦ. ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑐᓕᕆᔩᑦ ᑲᑎᒪᓕᕆᔩᑦ ᓲᕐᓗ 

ᓄᓇᕐᔪᐊᕐᒥ Olympic-ᒥᐅᑕᐃᑦ ᑲᑎᒪᔨᕋᓛᖏᑎᑐᑦ 

ᐊᕐᕌᒍᒐᓴᖕᓄᑦ ᓯᕗᕐᖓᖓᒍᑦ 

ᐃᓱᒪᓕᐅᖃᑦᑕᕆᐊᖃᕐᒪᑕ ᓇᓂ 

ᐱᓐᖑᐊᕐᔪᐊᕐᓂᐊᕐᒪᖔᑕ.  

 

ᓯᑎᐱᕆ 14-ᖑᑎᓪᓗᒍ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑐᓕᕆᔩᑦ ᑲᑎᒪᔨᕋᓛᖏᑦ 

ᑐᓴᖅᑎᑦᑎᓚᐅᕐᒪᑕ 15 ᐱᓐᖑᐊᕕᒡᔪᐊᖅᑐᑦ 

ᐱᖃᓯᐅᔾᔭᐅᓂᐊᖅᑐᑦ 2016-ᒥ ᓅᒃ ᐊᑯᑭᑦᑐᓂᒃ 

ᐱᓐᖑᐊᕕᒡᔪᐊᓕᖅᐸᑕ. 

 

ᐊᒃᓱᐊᓗᒃ ᑖᒃᑯᐊ ᑕᓪᓕᒪᐃᑦ ᐱᓐᖑᐊᕈᑏᑦ 

ᐱᖃᓯᐅᔾᔭᐅᓯᒪᓐᖏᑦᑐᑦ ᐊᑯᑭᑦᑐᓂ 2016-ᒥ 

ᐱᓐᖑᐊᕐᕕᒡᔪᐊᓕᖅᐸᑕ ᐅᑭᐅᒃᑯᑦ 

ᐱᓐᖑᐊᖅᑕᐅᔪᓐᓇᖅᑐᑦ ᐊᐳᒻᒥ ᐅᕝᕙᓗᓐᓃᑦ ᓯᑯᒥ. 

ᑖᒃᑯᐊ ᐅᑭᐅᖅᑕᖅᑐᒥ ᐊᑐᖅᑕᐅᒐᔪᒃᑑᒐᓗᐊᑦ. 

ᑖᒃᑯᐊ ᐱᓐᖑᐊᕈᑏᑦ ᑰᓕᖕ ᓯᐊᕐᕆᔮᕐᓂᖅ, 

ᓱᒃᑲᓴᐅᔾᔪᐊᖃᑦᑕᕐᓂᖅ, ᐊᒻᒪ ᕼᐋᑭᕐᓂᖅ ᐊᒻᒪ 

ᕿᒧᒃᓯᐅᔾᔪᐊᕐᓂᖅ ᓄᓇᕗᒻᒥᐅᑕᐃᑦ ᑖᒃᑯᐊ 

ᐱᓐᖑᐊᒃᑳᓘᓯᒪᖕᒪᑕ ᑭᖑᓂᑦᑎᓐᓂ. 

 

ᐅᖃᖅᑏ, ᐅᑭᐅᖅᑕᖅᑐᒥ ᐅᓄᖅᑐᑦ ᐱᓐᖑᐊᖅᑎᐅᔪᑦ 

ᐊᒻᒪᓗ ᑲᒪᔨᒋᔭᖏᑦ ᑖᒃᑯᓂᖓ ᐃᓱᒫᓘᑎᒃᓴᒥᓂᒃ 

ᓴᖅᑭᑦᑎᓯᒪᔪᑦ ᖃᓄᖅ ᑕᒪᒃᑯᐊ ᐃᓚᐅᑎᑦᑎᖏᒻᒪᑕ 

ᐱᓐᖑᐊᕈᑎᓂᒃ ᐱᓐᖑᐊᕕᒡᔪᐊᓕᖅᐸᑕ.  

ᐊᒻᒪᓗᑦᑕᐅᖅ ᓯᕗᓂᒃᓴᖏᓐᓂ ᓯᕗᓂᒃᓴᕆᔭᖏᑦ 

ᐱᓐᖑᐊᖅᑏᑦ ᑕᐃᒪᐃᓕᐅᖅᑕᐅᖃᑦᑕᖅᑐᑦ.  

 

ᐅᖃᖅᑏ, ᐱᓐᖑᐊᖅᑏᑦ ᒥᑭᑦᑑᑕᐅᓂᖅᓴᓂ 

ᓄᓇᓕᖕᓂ ᓲᕐᓗ ᓴᓂᑭᓗᐊᕐᒥᐅᑕᐃᑦ ᑕᐃᒪᓐᓇ 

ᐊᒃᓱᕉᓴᖃᑦᑕᕐᒪᑕ ᑕᐃᒪᓐᓇ ᐱᓐᖑᐊᕕᒡᔪᐊᖅᑐᓄᑦ 

ᐃᓚᐅᓇᓱᒃᑲᓗᐊᖅᖢᑎᒃ ᓄᓇᓕᐅᑉ ᓯᓚᑖᓂ 

ᐊᒡᒍᖅᑐᖅᓯᒪᓂᕐᒥ ᓄᓇᕗᒻᒥ ᑲᓇᑕᒥ ᓄᓇᕐᔪᐊᕐᒥᓗ.  

 

ᐃᓱᒪᓕᐅᕈᑎᒋᔭᐅᔪᖅ ᐱᓐᖑᐊᕕᒡᔪᐊᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐊᒃᓱᐊᓗᒃ ᐋᓐᓂᖅᓯᒪᑦ 

ᓂᕆᐅᒋᔭᖏᓐᓄᑦ ᐱᓐᖑᐊᖅᑎᐅᔪᑦ ᒪᒃᑯᒃᑐᑦ. 

ᓂᕆᐅᒃᐳᖓ ᐅᖃᖅᑏ ᐃᓱᒪᓕᐅᕈᑎᒋᔭᐅᔪᑦ 

ᐲᖅᑕᐅᓂᖏᑦ ᐱᓐᖑᐊᕈᑎᒃᓴᐃᑦ 2016-ᒥ 

ᐱᓐᖑᐊᕕᒡᔪᐊᓕᖅᐸᑕ 

ᐃᓱᒪᖅᓴᖅᓯᐅᕈᑕᐅᒃᑲᓐᓂᖁᓪᓗᒍ. ᓈᒻᒪᒃᓯᒃᐸᑦ 

ᐊᐱᖅᓲᑎᒋᓂᐊᖅᑕᕋ ᑕᒪᓐᓇ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᔅᑕ ᓯᐅᑦᓴᒃ. 

2012ᒥ ᐊᕐᕕᐊᓂ ᖁᓪᓕᐅᓂᖅᓴᓂᑦ 

ᐃᓕᓐᓂᐊᓂᕐᒥ ᐃᓱᓕᒃᓯᔪᐃᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᐃᓕᓴᖅᓯᔪᒪᓪᓗᖓ ᐅᐱᒋᔪᒪᓪᓗᒋᓪᓗ ᐱᔭᕇᖅᓯᔪᑦ 

2012-ᒥ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᑐᑦ 

ᐊᒡᒌᓯᒥ ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕐᕕᐊᓂ 

ᐊᕐᕕᐊᓂ. 25-ᖑᔪᑦ ᐃᓕᓐᓂᐊᕐᓂᕐᒥᓂᒃ 

ᐱᔭᕇᖅᓯᓚᐅᖅᑐᑦ ᐅᑯᐊ ᒋᑎᐊᓐ ᐊᓕᑦᑐᓗᒃ, ᐃᒪᓕ 

ᐋᓐᖓᓕᒃ, ᑭᒻᐳᓕ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕈᓕᐊᒃ, ᓰᐸ ᐊᐅᓗᔾᔪᑦ, ᑎᐅᕆᒃ ᒋᐸᓐᔅ, ᑲᐃᓖᓐ 

ᒋᐸᓐᔅ, ᕆᐱᑲ ᒋᐸᓐᔅ, ᓛᓴᕋᔅ ᐃᓘᔨᐊᒃ, ᕌᓐᑕ 

ᐃᖅᑯᖅ, ᓯᓖᓇ ᐃᓴᑭᐊᒃ, ᓗᕌᓐᑕ ᐃᓱᒪᑕᕐᔪᐊᖅ, 

ᑲᑐᕇᓇ ᖃᑉᓗᑦᓯᐊᖅ, ᐅᑲᓕᒃ ᖃᕆᑕᖅ, ᑲᐃᑎ 

ᑮᓇᒃ, ᕌᒃᓵᓐ ᑯᓂᒃ, ᔮᑭ ᑯᒪᒃ, ᔭᐃᒻᔅ ᑯᒪᒃ, ᐋᓐᑐᕉ  

ᖁᒃᓱᒃ, ᔫᓂ ᐅᑦᑕᑦᓯᐊᒃ, ᕈᐊᐃ ᐃᑦᑕᑦᓯᐊᒃ, ᑖᓇ 

ᐸᓛᑉᓯ, ᐋᑕᒻ ᐱᒡᒍᓴᖅ, ᐳᕋᐃᔭᓐ ᓵᑉᕈᒃ, ᑯᕆᔅᑕᕗ 

ᓵᒥ ᐊᒻᒪᓗ ᕗᕋᐃᔭᓐ ᓯᓚᕐᔪᐊᖅ.  

 

ᐅᖃᖅᑎ, ᑖᒃᑯᐊ ᐅᐱᒋᔪᒪᔭᒃᑲ ᐃᓘᓐᓇᖏᑦ 

ᐱᔭᕇᖅᓯᓚᐅᖅᑐᑦ ᐊᖓᔪᖅᑳᕆᔭᐅᔪᑦ 

ᐃᓚᒋᔭᐅᔪᓪᓗ ᑕᐃᒃᑯᓄᖓ ᐃᓕᓐᓂᐊᖅᑎᓄᑦ 

ᐱᔭᕇᖅᓯᔪᓄᑦ ᐊᒃᓱᕈᖅᖢᑎᒡᓗ 

ᐃᖅᑲᓇᐃᔭᖃᑦᑕᓚᐅᖅᑐᑦ ᐃᓕᓴᐃᔩᑦ 

ᐃᑲᔪᖅᑐᐃᖃᑦᑕᖅᑎᓪᓗᒋᑦ ᐃᓕᓐᓂᐊᖅᑎᒥᓂᒃ 

ᐱᔭᕇᖅᓯᓇᓱᒃᑎᓪᓗᒋᑦ. ᐃᓘᓐᓇᖏᓪᓗ ᑎᓕᐅᖅᐸᒃᑲ 

ᐃᓕᓐᓂᐊᕐᓂᕐᒥᓂᒃ ᓯᕗᒧᐊᒃᑎᑦᑎᒃᑲᓐᓂᖁᓪᓗᒋᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔮᒃᓴᒥᖕᓂᒃ ᐱᔪᒪᔭᒥᖕᓂᒃ 

ᐱᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂᑦ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᐃᐊᓕᐊᑦ, ᖁᑦᑎᑦᑐᒧᑦ 

ᒪᓕᒐᓕᐅᖅᑎ. 

ᓄᓇᓕᓐᓂ ᖃᓄᖅᑑᕈᑎᖓᑦ 

ᓂᕿᖃᑦᑎᐊᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᑖᒃᑯᓂᖓ 

ᓂᕈᐊᖅᑕᐅᕕᒋᓯᒪᔭᓐᓂᑦ ᐊᐅᓱᐃᑦᑐᕐᒧᑦ, 

ᖃᐅᓱᐃᑦᑐᕐᒧᑦ, ᐃᒃᐱᐊᕐᔪᖕᒥᓗ ᑭᐅᓇᓱᒃᑎᓪᓗᒋᑦ 

ᐱᔾᔪᑎᒋᔭᐅᔪᒧᑦ ᓂᕿᒃᓴᖃᑦᑎᐊᖃᑦᑕᖏᓐᓂᖅ 

ᖁᑦᑎᒃᑐᒥᑦ. 

 

ᐅᖃᖅᑎ, ᓄᓇᓖᑦ ᑲᑐᔾᔨᖃᑎᒌᓕᕌᖓᒥᒃ 

ᓴᖅᑭᑦᑐᖃᓲᖑᖕᒪᑦ.  

 

ᐊᐅᓱᐃᑦᑐᕐᒥᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑕ 

ᐃᓄᐃᑦ ᓂᕿᖏᓐᓂᑦ ᐅᓯᖃᑦᑕᕐᓂᖏᓐᓂᑦ ᑖᔅᓱᒥᖓ  

ᐊᑐᓕᕐᒪᑕ ᓄᑖᒥᑦ ᖁᐊᖅᓰᕕᒃᑖᕋᓱᓕᖅᑐᑦ 

ᓄᓇᓕᖕᓂᕐᒥᐅᑦ ᐃᖅᑲᓇᐃᔭᖃᑎᒌᒃᓯᒪᖕᒪᑕ 

ᑐᑭᒧᐊᒃᑎᑦᑎᓪᓗᑎᒃ ᐅᒥᐊᕐᔪᐊᒃᑯᑦ 

ᑎᑭᓴᐃᖃᑦᑕᖅᖢᑎᒃ ᓄᓇᓕᖕᓂ ᖁᐊᖅᓰᕖᑦ ᑖᓐᓇ 

ᐊᑐᖅᑕᐅᑦᑎᐊᖁᓪᓗᒍ. 

 

ᖃᐅᓱᐃᑦᑐᕐᒥ ᑯᐊᐸᒃᑯᑦ ᐃᖅᑲᓇᐃᔭᖅᓯᒪᖕᒪᑕ 

ᑲᑎᒪᔩᑦ ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗ 

ᓴᓐᖏᒃᑎᒋᐊᖅᑎᑕᐅᓪᓗᑎᒃ ᓄᓇᓕᖕᓂ ᑯᐊᐸᒃᑯᑦ 

ᑎᑭᓴᐃᖃᑦᑕᕐᓂᕆᖃᑦᑕᖅᑕᖏᑦ 

ᐊᑲᐅᓐᖏᓕᐅᕈᑎᐅᖃᑦᑕᖅᑐᑦ ᐊᒥᒐᖅᓯᖃᑦᑕᓕᕐᓂᖅ 

ᐱᑕᖃᖁᓇᒍ. 

 

ᐃᒃᐱᐊᕐᔪᖕᒥᑦ ᖁᕕᐊᓱᓚᐅᖅᑐᑦ ᐃᒃᐱᐊᕐᔪᖕᒥᑦ 

ᐊᖑᓇᓱᒃᑏᑦ ᐊᕐᕕᒃᑐᐊᓘᖕᒪᑕ. ᑖᒃᑯᐊ ᐊᕐᕕᒃᑕᐅᔪᑦ 

ᐃᓚᒌᓪᓗ ᒪᒃᑯᒃᑐᓪᓗ ᐃᓄᐃᓪᓗ ᐃᓚᒌᑦ 

ᖁᕕᐊᓲᑎᖃᓪᓚᕆᓚᐅᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᐅᐱᒋᔪᒪᔭᒃᑲ ᐃᖅᑲᓇᐃᔭᖅᑎᐊᖅᓯᒪᖕᒪᑕ ᓴᖅᐱᒃ 

ᐊᕐᕕᓕᕆᔩᑦ ᑲᑎᒪᔨᕋᓛᖏᑦ ᐃᒃᐱᐊᕐᔪᖕᒥᑦ 

ᐊᖑᓇᓱᒃᑐᓕᕆᔨᒃᑯᓐᓃᓐᖔᖅᑐᑦ 

ᐱᕈᖅᓴᐃᓇᓱᒃᖢᑎᒃ ᑮᓇᐅᔭᓂᒃ 

ᐊᕐᕕᓐᓂᐊᕈᑕᐅᓂᐊᖅᑐᓂᒃ. 

 

ᐅᖃᖅᑏ, ᐅᒃᐱᕈᓱᒃᑐᖓ ᒐᕙᒪᒃᑯᑦ 

ᓇᐅᒃᑯᑐᐃᓐᓇᓕᒫᖅ ᑲᒪᒋᔭᒃᓴᒥᖕᓂᑦ 

ᐱᓕᕆᔭᕆᐊᖃᖅᑐᑦ ᑮᓇᐅᔭᓂᒡᓗ ᐊᑐᑦᑎᐊᕐᓗᑎᒃ 

ᐅᐸᓗᖓᐃᔭᖅᓯᒪᓗᑎᒃ ᑕᒪᒃᑯᐊ ᑭᓯᐊᓂ 

ᓯᕗᒧᐊᑦᑎᐊᕈᓐᓇᕐᒪᑕ ᓄᓇᓕᖕᓂ ᐃᓚᐅᑎᑕᐅᒃᐸᑕ 

ᑐᑭᒧᐊᒃᑎᑕᐅᒃᐸᑕᓗ.  

 

ᐱᖓᓱᓂᑦ ᑕᒪᒃᑯᓂᖓ ᐅᓪᓗᒥ ᐅᓂᒃᑳᖅᓯᒪᒐᒪ 

ᓯᕗᒧᐊᑦᑎᐊᖅᑐᓂᑦ ᐊᒻᒪᓗᑦᑕᐅᖅ 

ᐅᓂᒃᑳᑦᑎᐊᒃᑲᓐᓂᖃᑦᑕᕈᒫᖅᐳᖓ ᑕᐃᒪᐃᑦᑐᓂᑦ 

ᐱᐅᔪᓂᑦ ᓴᖅᑭᑦᑐᖃᕌᖓᑦ ᓯᕗᓂᒃᓴᑦᑎᓐᓂᑦ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂᑦ ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑯᓪᓕᕐᒥᑦ ᒪᓕᒐᓕᐅᖅᑎ, ᒥᔅᑕ 

ᓂᓐᖓᖅ. 

ᐋᓐᓂᐊᕕᓕᐊᖅᑐᒧᓄᑦ ᐅᓂᕐᓗᕐᓂᕐᒧᑦ 

ᐃᓕᖅᑯᓯᖓ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᓇᐅᔮᕐᒥᐅᑦ ᐊᒻᒪᓗ 

ᑰᒑᕐᔪᒻᒥᐅᑦ ᐅᓐᓄᓴᒃᑰᖅᐸᒃᑲ. ᑕᒪᓐᓇ ᐃᑉᐸᒃᓴᖃᐃ 

ᒥᓂᔅᑕ ᐱᑕᓴᓐ ᐅᖃᐅᓯᕆᓚᐅᖅᑕᖓ 

ᐋᓐᓂᐊᖃᕐᓂᕐᒥᑦ ᐱᓕᕆᔨᒃᑯᓐᓄᑦ ᒥᓂᔅᑕᐅᔪᖅ 

ᐊᖏᖃᑎᒋᑦᓯᐊᖅᐸᕋ ᐊᒻᒪᓗ ᖁᔭᓐᓇᒦᖅᖢᒍ  

ᑕᒪᓐᓇ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᓄᓇᓕᖕᓂ 

ᓄᓇᓕᕋᓛᓂᑦ ᐊᒻᒪᓗ ᑕᐅᕗᖓ ᖃᓪᓗᓈᓄᑦ 

ᐊᐅᓪᓚᖅᑐᑎᒃ. 

 

ᐋᖅᑭᐅᒪᓕᕈᓐᓇᖅᑑᔮᓐᖏᒻᒪᑦ ᑕᒪᒃᑯᐊ 

ᑐᓐᖓᓱᑦᑎᑕᐅᑦᑎᐊᓐᖏᑦᑐᐃᑦ 

ᐅᕐᓂᕐᓗᕝᕕᒃᓴᖃᕋᑎᒃ, 

ᐅᕐᓂᕐᓗᕝᕕᒃᓴᖃᖅᑎᑕᐅᔫᔮᕋᓗᐊᖅᑐᑎᒃ 

ᒐᕙᒪᒃᑯᓐᓂᑦ ᐋᖅᑭᒻᒪᕆᑦᑑᔮᕈᓐᓇᖏᒻᒪᑦ. ᑕᐃᒪᒎᖅ 

ᑕᒪᓐᓇᒎᖅ ᒥᓂᔅᑕᐅᓂᕐᒥᒍᑦ ᑲᒪᒋᓂᐊᕐᒪᒍ. 

ᖃᓪᓗᓈᑐᑦ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᒡᒎᖅ ᒫᓐᓇ 

ᕿᒥᕐᕈᓇᓕᕐᒪᑕ ᐃᓅᓕᓴᖅᑕᐅᔭᖅᑐᖅᑐᑦ ᑕᒪᒃᑯᓂᖓ 

ᐊᑲᖅᓴᖏᖦᖢᑎᒃ ᐅᓐᓂᕐᓗᒃᓴᕐᕕᐅᖃᑦᑕᖅᑐᑦ 

ᐃᖏᕐᕋᓂᖓᓂ ᓯᕗᓪᓕᖅᐹᑦᑎᐊᒥᑦ ᐅᕙᓐᓂᑦ 

ᐃᓕᓴᖅᓯᔪᒪᓪᓗᖓ ᑕᒪᒃᑯᓇᖓᑦ ᐃᖅᑲᓇᐃᔭᖅᑐᓂᒃ 

ᑕᒫᓂ. ᑖᓐᓇ ᐊᑯᓂᐊᓗᒃ ᐅᑕᖅᑭᓯᒪᒐᑦᑎᒍ.  

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇᒧᑦ ᑎᑭᒃᓱᒍ 

ᑐᓐᖓᓱᑦᑎᑕᐅᑦᓯᐊᖏᓐᓂᕐᒥᓂᒃ 

ᐅᓂᕐᓗᒃᐸᒃᑲᓗᐊᖅᖢᑎᒃ ᐃᑲᔪᕈᒪᒐᓗᐊᖅᖢᒋᑦ 

ᑕᒪᓐᓇᑦᑕᐅᖅ ᒪᓕᒐᖅ ᐊᑐᕆᐊᖃᖃᑦᑕᕋᑦᑎᒍᑦ. 

ᑕᐃᒪᓕ ᒪᓕᒐᓕᐅᖅᑎᐅᖃᐅᑎᒃᑲ, ᐊᑏᒃ ᑕᒪᓐᓇ 

ᐊᔭᐅᕐᓚᕗᑦ. ᐃᑲᔪᖅᑐᕐᓚᕗᑦ. ᒥᓂᔅᑕ, ᑖᓐᓇ ᐊᑏᒃ 

ᐱᓕᕆᐊᕆᓚᑦᑖᕐᓂᐊᖅᐹ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᐃᑦ ᐃᓱᒫᓗᖃᑦᑕᖅᑐᐃᑦ 

ᑐᓐᖓᓱᑦᑎᑕᐅᑦᑎᐊᖏᑦᑐᐃᑦ.  

 

ᐊᒻᒪᓗᑦᑕᐅᖅ ᐅᕙᒍᑦ ᐋᓐᓂᐊᕕᓕᐊᖃᑦᑕᖅᑐᑎᒍᑦ 

ᒪᓕᖁᔭᐅᔪᓂᒃ ᒪᓕᒋᐊᖃᕐᒥᒐᑦᑕ ᓈᓚᒋᐊᖃᖅᖢᑕ. 

ᑭᓯᐊᓂ ᐃᓚᖏᑦ ᓱᓕᔪᒥᒃ 

ᑐᓐᖓᓱᒃᑎᑕᐅᑦᑎᐊᖏᓐᓂᕋᖅᖢᑎᒃ ᐃᓚᖏᑦ 

ᐅᖃᓲᖑᒻᒪᑕ. ᐅᑉᐱᕆᔭᕆᐊᖃᖅᖢᒋᓪᓗ ᑕᒪᓐᓇ 

ᐅᕙᒍᓪᓗ ᐃᑲᔪᕋᓱᒋᐊᖃᖅᖢᑕ ᐊᒻᒪ ᐃᓚᖏᑦ 

ᓂᕿᑦ. ᓂᕿᒧᑦ ᓈᒻᒪᑦᑎᐊᖏᑦᑐᒥᒃ ᓂᕆᓂᕋᖅᖢᑎᒃ  

ᐊᐅᓪᓚᖅᓯᒪᔭᕌᖓᒥᒃ ᐃᒡᓗᐊᓕᖕᓂᒃ 

ᐅᖃᓪᓚᓲᖑᒻᒪᑕ. 

 

ᑕᐃᒪᑐᖅ ᑕᒪᓐᓇ ᐱᒋᐊᖅᑎᑕᖓ 

ᑲᔪᓯᑎᑦᑎᐊᓂᐊᖅᐹ ᒥᓂᔅᑕ. ᑲᔪᓯᑎᑦᓯᐊᖏᑉᐸᒍ 

ᐅᕙᒍᑦ ᐊᔭᐅᕐᓂᐊᖅᐸᕗᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. (ᑐᓵᔨᑎᒍᑦ) 

3. ᑲᑎᒪᔩᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 3(3): 

ᐃᒡᓗᓕᒻᒥ ᑯᐊᐸᒃᑯᑦ ᑲᔪᓯᓂᖃᑦᑎᐊᕐᓂᖓᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ 

ᐅᓐᓄᓴᒃᑰᕆᕙᒃᑲ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥᓗ 

ᓴᓂᕋᔭᖕᒥᓗ. 

 

ᐅᖃᖅᑎᑦᑎᔩ ᐅᓇ ᓇᖏᖅᓯᔾᔪᑎᒋᔭᕋ 

ᐃᓕᓴᖅᓯᔪᒪᓪᓗᖓ ᐊᒻᒪᓗ ᐅᐱᒍᓱᒍᒪᓪᓗᖓ 

ᑯᐊᐸᓂᒃ. ᑖᒃᑯᐊ ᑯᐊᐸᒃᑯᑦ ᐱᓇᓱᐊᕈᓯᖃᓚᐅᕐᒪᑕ 

ᐅᒃᑑᕙ 14-ᒥᒃ ᐊᒃᑑᕙ 20-ᒧᑦ ᑕᒫᓂ 

ᓄᓇᕗᒻᒥᓗᑭᐊᖅ ᑲᓇᑕᓕᒫᒥᓗᑭᐊᖅ 

ᖃᐅᔨᐊᓂᓐᖏᖦᖢᒋᑦ ᑭᓯᐊᓂ ᐅᕙᒍᑦᑕᐅᖅ 

ᖁᕕᐊᓱᖃᑕᐅᓚᐅᕐᒥᒐᑦᑕ ᑖᓐᓇᓗ 2012 ᑖᒃᑯᓄᖓ 

ᓄᓇᕐᔪᐊᕐᒥᐅᑦ ᑲᑎᒪᔨᕐᔪᐊᖏᓐᓄᑦ ᔫᓇᐃᑕᑦ 

ᓇᐃᓴᓐᔅ-ᓄᑦ ᐃᓕᑕᕆᔭᐅᓯᒪᑎᓪᓗᒍ ᑯᐊᐸᒃᑯᑦ 

ᑕᒪᑐᒪᓂ ᐊᕐᕌᒍᕆᔭᑦᑎᓐᓂ.  

 

ᐅᖃᖅᑎᑦᑎᔩ, ᐃᓛᒃ ᖁᕕᐊᓱᓚᐅᖅᐳᖓ 

ᓴᓂᕋᔭᖕᒥᓗ ᑯᐊᐸᐃᑦ ᐊᕐᕌᒍᑕᒫᖅᓯᐅᖅᑎᓪᓗᒋᑦ 

ᑕᐃᑯᖓ ᑐᓵᔭᖅᑐᕈᓐᓇᓚᐅᕐᒥᒐᒪ ᐊᒻᒪᓗ  

ᐃᒡᓗᓕᖕᒧᑦ ᐊᕐᕌᒍᑕᒫᖅᓯᐅᖅᑎᓪᓗᒋᑦ 

ᑐᓵᔭᖅᑐᕈᓐᓇᓚᐅᕋᒪ. ᐅᖃᖅᑎᑦᑎᔩ ᐅᓇ 

ᐃᓕᑕᕆᔪᒪᔾᔪᑎᒋᔭᕋ ᐊᒻᒪᓗ ᐅᐱᒋᔾᔪᑎᒋᔪᒪᓪᓗᒍ 

ᐃᒡᓗᓕᖕᒥᖅᑲᐃ ᐱᓗᐊᖅᑐᒥᒃ ᖃᐅᔨᒪᓪᓚᕆᒃᑲᒃᑯ. 

ᑕᒫᓂ 1960 ᐱᒋᐊᓕᖅᑎᓪᓗᒋᑦ ᐃᓄᑐᐃᓐᓇᐃᑦ 

ᐊᖑᓇᓱᒃᑎᑐᐃᓐᓇᐃᑦ 

ᐃᓚᐅᕝᕕᖃᕈᓐᓇᓚᐅᓐᖏᒻᒪᑕ ᑕᒪᒃᑯᓄᖓ 

ᑮᓇᐅᔭᓄᑦ ᐱᕈᖅᐸᓪᓕᐊᔪᓄᑦ ᐊᒻᒪᓗ 

ᕐᑳᖏᕐᓂᑯᓕᐅᕐᓂᕐᒧᑦ ᑕᒪᒃᑯᓂᖓ 

ᐱᕚᓪᓕᕈᓐᓇᖅᖢᑎᒃ. 

 

ᐊᒻᒪᓗ ᑕᒪᓐᓇ ᐅᖃᐅᓯᐅᖏᓐᓇᖃᑦᑕᖅᑎᓪᓗᒍ 

ᓂᕿᓄᑦ ᐊᑭᑐᓗᐊᕆᔭᐅᔪᑦ. ᐊᒻᒪᓗ 

ᖃᓄᖅᑑᕈᑕᐅᕙᓪᓕᐊᑎᓪᓗᒋᑦ ᐅᖃᖅᑎᑦᑎᔩ 

ᐅᖃᕈᓐᓇᖅᐳᖓ ᐃᒡᓗᓕᖕᒥ ᑕᒪᑐᒪᓂ 

ᐊᕐᕌᒍᕆᔭᑦᑎᓐᓂ ᐃᓚᒋᔭᐅᔪᑦ $400,000-ᓂᒃ 

ᐃᑲᔫᑕᐅᓂᐊᖅᑐᓂᒃ ᓂᕿᑖᕈᑎᓄᑦ ᑕᐃᒪ 

ᐅᑎᕐᕕᐅᓚᐅᖅᑐᖅ. ᑕᒪᓐᓇ 

ᓇᓗᓇᓐᖏᑦᑎᐊᒻᒪᕆᒃᑐᖅ ᐃᒻᒥᓂᒃ ᐃᓄᐃᑦ 

ᐃᑲᔪᓕᖅᐸᓪᓕᐊᔪᓐᓇᕐᒥᖕᒪᑕᐅ ᑯᐊᐸᒃᑯᓐᓂ 

ᐃᓚᐅᑐᐃᓐᓇᕋᓗᐊᕐᓗᑎᒃ ᑕᒪᓐᓇ ᐃᓕᓴᕆᒍᒪᓪᓗᒍ.  

 

ᐅᖃᖅᑎᑦᑎᔩ, ᐅᑯᓂᖓ ᐊᑎᕐᓂᒃ 

ᑕᐃᕌᓪᓚᓚᐅᕐᓚᖓ. ᐊᕐᕌᒍ ᐄᑉᐳᕉᓪ 2013-

ᖑᓕᖅᐸᑦ ᐃᒡᓗᓕᖕᒥ ᑯᐊᐸᒃᑯᑦ ᐊᕐᕌᒍᓄᑦ 50-ᓄᑦ 

ᐃᖏᕐᕋᓂᐊᓕᕐᒪᑕ. ᑕᒪᓐᓇ ᐅᐱᒋᒻᒪᕆᒃᐸᕗᑦ ᐊᒻᒪᓗ 

ᐊᑖᑕ ᕗᓂᓗ, ᒫᕐᒃ ᐃᕙᓗᐊᕐᔪᒡᓗ ᐸᑰᒻ ᖁᓚᐅᓪᓗ. 

ᓇᐅᖕ ᑖᒃᑯᐊ ᒪᕐᕉᒃ ᓇᐅᓐᖑᖅᑑᒐᓗᐊᒃ ᑭᓯᐊᓂ 

ᐊᒃᓱᕈᒻᒪᕆᓚᐅᖅᓯᒪᖕᒪᑕ ᐃᓄᖕᓂᒃ 

ᐃᑲᔪᖅᐹᓪᓕᕈᑎᒃᓴᒧᑦ ᖃᑭᑉᐹᓪᓗᕈᑎᒃᓴᒧᑦ 

ᑯᐊᐸᒃᑯᓐᓂ ᐃᑲᔪᖅᑎᓪᓗᒋᑦ. 

 

ᑖᓐᓇ ᐱᔾᔪᑎᒋᓪᓗᒍ ᐅᓪᓗᖅ ᑖᓐᓇ 

ᐅᐱᒍᓱᖃᑎᒋᔪᒪᕙᒃᑲ ᑯᐊᐸᐃᑦ ᐊᒻᒪᓗ 

ᓯᕗᓂᕆᓂᐊᖅᑕᑦᑎᓐᓂ ᐃᖏᕐᕋᑦᑎᐊᖁᔨᓪᓗᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᒃᓴᖏᑦ. ᒥᔅᑕ ᑰᓕ 

ᐅᐊᖕᓇᒥ ᒪᓕᒐᓕᐅᖅᑎ.  

ᐃᖅᑲᐅᒪᔭᐅᑦᑎᐊᕐᓂᖓ ᒪᐅᕆᐊᓄ 

ᐊᐅᐱᓪᓛᕐᔪᒃ (ᑰᓕ) 

 

ᑰᓕ: ᐅᖃᖅᑎᑦᑎᔩ, ᐅᓐᓄᒃᓴᒃᑯᑦ ᑲᖏᖅᖠᓂᕐᒥᐅᑦ 

ᐊᒻᒪᓗ ᑐᓵᔪᑦ ᓇᓂᑐᐃᓐᓇᖅ ᐊᒻᒪᑦᑕᐅᖅ ᑕᐃᓐᓇ 

ᒥᓂᔅᓴᑕ ᑕᐃᒃᑯᖓ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ 

ᐅᖃᐅᓯᕆᖅᑲᐅᔭᖓ ᑲᖏᖅᖠᓂᕐᒥᐅᑕᖁᑎᑯᓗᒃᐳᑦ  

ᑐᓐᖓᓱᒃᑎᑦᑎᐊᖅᐸᕋ ᐊᔪᓐᖏᑦᑐᕐᔪᐊᒻᒪᕆᐊᓗᒻᒪᑦ 

ᓗᐊᕋ ᒥᐅᕆᑦ.  

 

ᓂᑯᕕᔾᔪᑎᒋᔭᕋᓕ, ᐅᖃᖅᑎ, ᐅᐱᒍᓱᒍᒪᓪᓗᖓ 

ᐃᓅᔪᓐᓃᓚᐅᖅᑐᒥᑦ ᓄᓇᑦᑎᓐᓂ ᐊᒻᒪᓗ ᐆᒻᒪᑎᒐ 

ᐅᖁᒪᐃᑦᑑᖏᓐᓇᖅᑐᓂ ᑕᐃᒪᓐᖓᓂᑦ. ᐱᓗᐊᖅᑐᒥᑦ 

ᑖᓐᓇ ᐊᐅᐱᓛᕐᔪᒃ, ᒥᐅᕆᐋᓄ ᐊᐅᐱᓛᕐᔪᒃ 

ᐃᓅᔪᓐᓃᓚᐅᖅᓯᒪᒻᒪᑦ. 

 

ᐃᓄᓐᓂᒃ ᐊᒃᓱᕉᑎᖃᖅᐸᓚᐅᕐᒪᑦ ᓇᓂᑐᐃᓐᓇᑦᑎᐊᖅ 

ᐅᓂᒃᑳᖅᐸᑦᑐᓂ ᒪᒃᑯᑦᑐᓂᑦ ᑕᑯᔭᖅᑐᖅᐸᑦᑐᓂ 

ᐃᑲᔪᕈᓐᓇᕐᓂᓗᑦᑖᓂᒃ ᐱᓪᓗᒍ. ᑕᐃᒪ ᑖᓐᓇ ᐱᓪᓗᒍ 

ᐃᓅᔪᓐᓃᓚᐅᕐᒪᑦ ᑖᓐᓇ ᐅᐱᒋᓪᓚᕆᑦᑕᕗᑦ 

ᑲᖏᖅᖠᓂᕐᒥ ᐊᒻᒪᓗ ᖃᐅᔨᒪᔭᐅᓪᓗᓂ 

ᓄᓇᕗᒻᒥᐅᓕᒫᑦᑎᐊᓄᑦ. 

 

ᐊᐅᐱᓛᕐᔪᒃ ᐃᓅᓚᐅᖅᓯᒪᔪᖅ ᐊᐅᔭᐅᑎᓪᓗᒍ 1923 

ᑕᑉᐹᓂ ᑰᒑᕐᔫᑉ ᖃᓂᒋᔮᓂ ᑕᐃᒃᓱᒪᓗ 

ᑲᑎᒪᔨᐅᖃᑎᒪ ᔮᓐ ᓂᓐᖓᑉ ᖃᐅᔨᒪᑦᑎᐊᖅᑐᓂᐅᒃ 

ᐃᓪᓗᐊᕐᔪᒋᓪᓗᓂᐅᒡᒎᖅ.  

 

ᑖᓐᓇ ᖃᓂᕐᕋᖅᑎᐅᓚᐅᖅᑐᖅ ᓯᕗᓕᖅᑎᐅᓚᐅᖅᑐᖅ 

ᐅᖃᓪᓚᒃᑳᖓᒥᓗ ᑐᓵᔪᒥᓇᑦᑎᐊᖅᐸᓚᐅᖅᑐᖅ. 

ᓂᐱᖅᑯᖅᑐᓐᖏᒃᑲᓗᐊᖅᑐᓂ, ᐃᒻᒥᓂᒃ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2860 

ᒥᑭᓪᓕᖅᑎᖅᓯᒪᐃᓐᓇᖅᐸᓚᐅᖅᑐᖅ. 

 

ᐊᐅᐱᓛᕐᔪᒃ ᐃᓅᓯᕐᒥᓂᒃ 

ᑐᓂᕐᕈᑎᖃᖅᓯᒪᓪᓚᕆᓚᐅᖅᑐᖅ ᐃᓄᖁᑎᓂ, 

ᐱᓗᐊᖅᑐᒥᑦ ᐃᓄᐃᑦ ᑕᒪᒃᑯᐊ ᖃᓄᖅ 

ᐃᓕᓐᓂᐊᖅᑎᓇᔭᕐᒪᖔᑦᑎᒍᑦ ᐃᓅᑉ ᐃᓕᖅᑯᓯᖓᓂᑦ 

ᖃᓄᖅ ᐃᓅᔭᕆᐊᖃᕐᓂᑦᑎᓐᓂᑦ, ᓄᑕᖅᑲᓪᓗ 

ᑕᒪᒃᑯᐊ ᐊᒻᒪᓗ ᖃᐅᔨᒪᓂᕐᒥᓂᒃ ᖃᓄᖅ ᓄᓇᒥ 

ᐊᓂᒎᑎᔪᓐᓇᕐᓂᕐᒥᑦ ᑕᒫᓂ 

ᐊᔪᕐᓇᖅᑐᒻᒪᕆᐊᓘᖃᑦᑕᕋᓗᐊᖅᑎᓪᓗᒍ 

ᓄᓇᒥᐅᑕᐅᔪᓐᓇᕈᓘᔭᕋᒥ ᐊᓂᒍᕈᓐᓇᖅᐸᑦ 

ᐊᕐᓇᑯᓘᒐᓗᐊᕈᑎᒃ ᐊᖑᑕᐅᒍᑎᓪᓗ. 

 

ᑖᓐᓇᓗ ᐅᑉᐱᖅᑑᓚᐅᖅᑐᖅ ᐃᒫᒃ ᑕᐃᑲᓂ 

ᐅᑉᐱᕐᕕᒻᒥᓂᒃ ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᐊᓂ ᑕᐃᑲᓂ 

ᐃᑲᔪᖅᑎᐅᖃᑕᐅᖃᑦᑕᖅᓯᒪᔪᖅ ᐊᒻᒪᓗ 

ᐃᓐᖏᖅᐸᑦᑐᓂ ᐃᓐᖏᐅᑎᓂᑦ ᐅᓂᒃᑲᐅᑎᓂᑦ 

ᐃᓄᐃᑦ ᒥᒃᓵᓅᖓᔪᓂᑦ. 

 

ᐊᐅᐱᓛᕐᔪᒃ ᑭᖑᕚᖏᑦ ᐅᑯᐊᖑᔪᑦ, ᓯᑕᒪᓐᓂᑦ 

ᐸᓂᖃᓚᐅᖅᑐᖅ, ᐱᖓᓱᓂᑦ ᐃᕐᓂᖃᖅᑐᓂ ᐊᒻᒪᓗ 

ᐊᒥᓱᒻᒪᕆᐅᔪᑦ ᑖᒃᑯᐊ ᐃᕐᖑᑕᖏᑦ ᐊᒻᒪᓗ 

ᐃᓗᓕᖏᑦ ᑯᒑᕐᔪᒻᒥ, ᓇᐅᔮᓂ, ᑲᖏᖅᖠᓂᕐᒥᓗ. 

 

ᐅᖃᖅᑎᑦᑎᔨ, ᐱᐊᓂᒍᒪᒐᒪ 

ᐅᐃᒍᔭᐅᒋᐊᕈᒪᒐᓗᐊᖅᑐᖓ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐊᖏᖅᑕᐅᒍᒪᒐᓗᐊᕐᒪᑦ ᐱᐊᓂᒍᒪᓪᓗᓂ 

ᐅᖃᐅᓯᕆᔭᕐᒥᓂᒃ. ᐋᒃᑳᖅᑕᐅᓐᖏᓐᓇᕕᑦ ᐊᑏ 

ᑲᔪᓯᒋᑦ.  

 

ᑰᓕ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. 

 

ᑖᓐᓇ ᐊᒃᓱᐊᓗᒃ ᐃᓚᒥᓄᑦ ᓲᖃᐃᒻᒪ ᐅᒡᒍᕆᔭᐅᔪᖅ 

ᑭᖑᓂᖃᒻᒪᕆᓐᓂᐊᖅᑐᕐᓗ ᓄᓇᒋᓚᐅᖅᑕᒥᓂᒃ 

ᑲᖏᖅᖠᓂᕐᒥ, ᓇᐅᔮᓂ ᐊᒻᒪᓗ  

ᑰᒑᕐᔪᒻᒥ ᐊᒻᒪᓗ ᐅᖃᕈᓐᓇᖅᑐᖓ ᓄᓇᕗᓕᒫᒥ. 

 

ᐊᐅᐱᓛᕐᔪᒃ ᐃᓗᕕᖅᑕᐅᓚᐅᖅᑐᖅ ᑕᑉᐱᑲᓂ 

ᓇᐅᔮᓂ ᑕᐃᑯᖓ ᐅᑎᕈᒪᓚᐅᕐᒪᑦ, ᑕᐃᑲᓂ 

ᓄᓕᐊᖓ ᐊᕐᕌᓂᐅᓚᐅᖅᑐᖅ 

ᐃᓗᕕᖅᑕᐅᓚᐅᖅᓯᒪᒻᒥᒻᒪᑦ.  

 

ᐅᖃᖅᑎᑦᑎᔨ, ᐊᐅᐱᓪᓛᕐᔪᒃ ᑎᑎᕋᓚᐅᖅᓯᒪᒻᒪᑦ 

ᐅᕙᓐᓄᑦ ᐃᒪᐃᓕᓪᓗᓂ, ᐃᓄᑦᑎᒍᑦ 

ᖃᓪᓗᓈᒻᒪᕆᑦᑐᑦ ᐱᒋᐊᖃᓐᖏᓐᓇᑦᑕ, 

ᖃᓪᓗᓈᖑᔮᕋᓱᒋᐊᖃᓐᖏᓐᓇᑦᑕ ᐃᓅᓯᖅᐳᑦ 

ᐊᓯᐅᔪᒃᓴᐅᓐᖏᒻᒪᑦ. ᑖᓐᓇ ᑕᐃᒪᓐᓇ  

ᐅᖃᐅᑎᖃᑕᐅᕙᒃᑲ ᑖᒃᑯᐊ ᐅᐊᑦᑎᐊᕈ 

ᐃᓕᓐᓂᐊᖅᑐᑦ ᑕᒫᓃᓐᓂᖏᓐᓂᑦ 

ᑐᓐᖓᓱᑦᑎᓐᓂᐊᕋᑦᑎᒍ. 

 

ᐃᓄᑦᑎᑐᑦ ᐊᒃᓱᕉᑎᖃᓚᐅᕐᓂᖓ ᐱᓪᓗᒍ ᐅᓪᓗᒥ 

ᐅᖃᐅᓯᕆᔪᒪᖅᑲᐅᒐᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ 

ᐊᒻᒪᓗᑦᑕᐅᖅ ᒥᔅᑕ ᐊᐅᐱᓪᓛᕐᔪᒃ. ᑖᓐᓇ 

ᑭᖑᓂᖃᕐᓂᐊᖅᑐᖅ ᓇᓗᓇᓐᖏᑦᑐᖅ 

ᐃᓕᖅᑯᓯᓕᕆᓂᕐᒧᑦ ᖃᐅᔨᒪᑦᑎᐊᓚᐅᖅᓯᒪᒻᒪᑦ 

ᐱᓕᕆᐊᖃᒃᑲᐅᓚᐅᖅᓯᒪᒻᒪᓪᓗ. ᒥᔅᑕ 

ᐊᐅᐱᓛᕐᔪᑦᑕᐅᖅ ᐃᓚᒋᔭᐅᖏᓐᓇᕐᓂᐊᕐᒪᑦ 

ᐅᕙᑦᑎᓐᓄᑦ ᑖᓐᓇ ᓴᓇᓐᖑᐊᖃᑕᐅᓚᐅᖅᓯᒪᒻᒪᑦ 

ᑖᒃᓱᒥᖓ ᐃᖅᓱᒐᕐᒥᑦ ᑕᕝᕙᓂ ᐃᓚᖓ 

ᑕᕝᕙᓃᖏᓐᓇᕐᓂᐊᖅᑐᖅ.  

 

3. ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᖅᑎᓐᓄᑦ. 4. ᑭᐅᔾᔪᑏᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᓕᓴᖅᓯᔪᒪᓪᓚᕆᒃᑲᒪᐃᓛᒃ, ᐅᖃᖅᑎᑦᑎᔨ ᑖᓐᓇ 

ᐃᓪᓗᓕᒻᒥ ᖃᐅᔨᒪᔭᐅᑦᑎᐊᖅᑐᖅ ᐊᒻᒪᓗ ᑕᒫᓂ 

ᓇᒻᒥᓂᖃᖅᑐᓄᓂᓛᒃ ᖃᐅᔨᒪᔭᐅᒋᓪᓗᓂ. ᑖᓐᓇ 

ᐃᓕᓴᕆᔭᐅᖁᓪᓗᒍ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᐱᕈᖅᓴᖃᑎᒋᓂᑯᒐ ᓄᑕᕋᐅᓪᓗᓄᒃ 

ᖃᓪᓗᓈᑯᓘᒫᓚᐅᖅᓯᒪᔭᕋ ᐊᑦᑎᓚᐅᖅᓯᒪᔭᕋ, ᐊᐃᒃ 

ᕼᐊᐅᓕ ᐃᓕᓴᕆᔭᐅᖁᔭᕋ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ.  

ᑐᓐᖓᓱᒋᑦ ᒥᔅᑕ ᕼᐊᐅᓕ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓕᓴᖅᓯᔪᒪᒻᒥᒐᒪᑦᑕᐅᖅ ᑭᓇᐅᒻᒪᖔᖅ 

ᐅᖃᕆᐊᖃᓐᖏᒻᒪᕆᖅᑰᖅᑐᖅ ᖃᐅᔨᒪᔭᐅᓗᐊᒧᑦ 

ᓇᒥᑐᐃᓐᓇᖅ ᑖᓐᓇ ᑕᕝᕙᓃᑦᑐᖅ ᒥᐅᕆ ᓴᐃᒪᓐ 

ᐃᓕᓴᕆᔪᒪᔭᕋ ᐊᖓᔪᖅᑳᖑᖃᑦᑕᓚᐅᖅᑐᖅ ᐃᓄᐃᑦ 

ᑕᐱᕇᑦ ᑲᓇᑕᒥ. ᑖᓐᓇ ᐃᓄᓕᒫᓄᑦ 

ᑭᒡᒐᖅᑐᖅᑎᐅᓪᓗᓂ ᑲᓇᑕᒥ.  

ᒫᓐᓇᓕ ᐃᒃᓯᕙᐅᑕᕆᔭᐅᓕᖅᑐᖅ ᑖᒃᑯᓇᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐃᔨᓄᑦ ᐃᓄᐃᑦ 

ᓄᓇᖏᓐᓂ.  

 

(ᑐᓵᔨᑎᒎᖅᑐᖅ) ᒥᐅᕆ ᐃᓅᓚᐅᖅᓯᒪᔪᖅ 

ᑲᖏᖅᓱᐊᓗᔾᔪᐊᕐᒥ ᑯᐸᐃ ᑕᕐᕋᖓᓂ ᐊᒻᒪᓗᑦᑕᐅᖅ 

ᐱᓕᕆᓯᒪᓪᓗᓂ ᑕᒪᒃᑯᓂᖓ ᐃᓅᓯᖏᓐᓂᒃ 

ᑲᓇᑕᓕᒫᒥ ᐃᑲᔪᖅᑎᐅᓯᒪᓪᓗᓂ. ᐱᓗᐊᖅᑐᒥᒃ 

ᐱᓕᕆᐊᖃᓚᐅᖅᓯᒪᓪᓗᓂ ᓱᕈᓯᓂᒃ ᐊᒻᒪᓗ 

ᒪᒃᑯᑦᑐᓂᒃ ᐊᒻᒪᓗ ᐸᐸᑕᐅᒋᐊᖃᕐᓂᖏᓐᓄᑦ ᐃᓄᐃᑦ 

ᐅᖃᐅᓯᖏᑦ. ᐊᒻᒪᓗᑦᑕᐅᖅ ᐊᕙᑎᒥᐅᑕᓕᕆᓂᕐᒧᑦ 

ᑮᓇᐅᔭᓕᐅᕐᓂᕐᒧᓪᓗ ᑕᐃᒪᓐᓇ ᓯᕗᓕᖅᑎᐅᓯᒪᕗᖅ 

ᐃᑲᔪᖃᑦᑕᖅᖢᓂ ᐃᓄᐃᑦ 

ᐱᓕᕆᖃᑎᒌᒋᐊᖃᕐᓂᖏᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᒥᐅᕆ ᐃᖃᓗᓐᓃᑲᐃᓐᓇᖅᑐᖅ 

ᑕᒪᑐᒪᓂ ᐱᓇᓱᐊᕈᓯᕐᒥ ᑲᑎᒪᖃᑎᖃᖅᖢᓂ 

ᐊᔾᔨᒌᓐᖏᑦᑐᓂᒃ ᑲᑐᔾᔨᖃᑎᒌᖑᔪᓂᒃ ᐅᑯᐊ 

ᐃᓚᐅᓪᓗᓕᒋᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᖅᑐᓂᒃ, ᓄᓇᕗᑦ ᓯᓚᒃᑐᖅᓴᕐᕕᖓᓂ 

ᐊᒻᒪᓗᑦᑕᐅᖅ ᑖᒃᑯᐊ ᑲᑐᔾᔨᖃᑎᒌᖏᑦ ᓄᓇᓕᓐᓂ 

ᐃᓕᓐᓂᐊᕐᕕᓕᕆᓂᕐᒧᑦ ᑲᑎᒻᒪᔩᑦ ᐊᒻᒪᓗᑦᑕᐅᖅ ᓱᓕ 

ᓄᓇᕗᑦ ᑐᓐᖓᕕᒃᑯᓐᓂᒃ. ᑖᓐᓇ ᐅᐱᒋᒻᒪᕆᒃᑲᑦᑎᒍ 

ᑕᒫᓂ ᐅᑭᐅᖅᑕᖅᑐᒥᐅᖑᓪᓗᑕ ᒥᐅᕆ ᓴᐃᒪᓐ. 

 

ᐊᒻᒪ ᓱᓕᑦᑕᐅᖅ ᑖᓐᓇ ᓴᓂᑦᑎᐊᖓᓃᑦᑐᖅ 

ᐃᓕᓴᕆᒃᑲᓐᓂᕈᒪᒋᕙᕋ ᖃᐅᔨᒪᑦᑎᐊᕐᒥᔭᓯ 

ᑭᒡᒐᖅᑐᐃᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓂᒃ ᐅᕙᓂ 

ᐃᒃᓯᕚᖃᑎᒋᖃᑦᑕᓚᐅᖅᑕᕗᑦ ᑲᑎᒪᑐᐃᓐᓇᓕᕌᖓᑕ 

ᑕᕝᕙᓂ. (ᑐᓵᔨᑎᒎᖅᑐᖅ) ᑖᓐᓇ ᐊᐅᓪᓚᓵᓚᐅᖅᑐᖅ 

ᐊᒻᒪᓗᑦᑕᐅᖅ ᖃᐅᔨᒪᔭᐅᑦᓯᐊᖅᑐᖅ 

ᒪᓕᒐᓕᐅᖅᑎᓕᒫᓄᑦ ᑭᒡᒐᖅᑐᖃᑦᑕᓚᐅᖅᓯᒪᒻᒪᑦ  

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᑐᐃᓐᓇᖅᑎᓪᓗᑕ. 

ᐲᑕ ᐊᐅᓪᓚᖅᓯᒪᓕᕐᒪᑦ ᐃᓛ ᐅᕙᑦᑎᓐᓂᒃ 

ᐃᖅᑲᓇᐃᔭᕈᓐᓃᕐᒪᑦ ᑲᓇᑕᒥ ᐸᕐᓇᒍᑎᖃᖅᖢᓂ 

ᐃᓄᐃᑦ ᐃᓕᓐᓂᐊᕐᓂᓕᕆᔭᐅᓂᖏᓐᓄᑦ. 

 

ᑐᓐᖓᓱᒃᑎᑕᐅᓕᑦ ᒥᐅᕆ ᐊᒻᒪᓗ ᐲᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒎᖅᑐᖅ): ᖁᔭᓐᓇᒦᒃ ᓯᕗᓕᖅᑏ. 

ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ ᐲᑕ ᖁᕕᐊᓱᖅᑰᕐᒪᑦ 

ᑕᕝᕙᓂ ᑕᑯᓐᓇᕆᐊᖅᑐᑐᐃᓐᓇᖅᓯᒪᒐᒥ.  

 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ, ᒥᔅᑕ ᑰᓕ.  

 

ᑰᓕ: ᑖᓐᓇ ᑲᑎᒪᔨᐅᖃᑕᐅᑎᓪᓗᖓ 

ᑐᓐᖓᓱᑦᑎᑦᑎᔪᒪᓚᐅᕋᒪ ᑕᕝᕗᖓᓗ ᓴᖅᑭᖁᓪᓗᒋᑦ 

ᒪᓕᒐᓕᐅᖅᑎᐅᓂᕋ ᑕᒫᓂ ᑲᖏᖅᖠᓂᕐᒥᓗ 

ᐱᔾᔪᑎᓗᒍ. ᒫᓐᓇ ᑕᒫᓃᒻᒪᑕ ᑖᒃᑯᐊ ᐊᒥᓱᑦ 

ᑕᑯᔭᕗᑦ ᑐᓄᑦᑎᓐᓂ.  

ᖁᓕᐅᓪᓗᑎᒃ ᑕᕝᕙᓂ ᓯᕗᓕᖅᐹᒥ ᐅᑭᐅᒥ 

ᐃᓕᓐᓂᐊᓕᖅᑐᑦ ᐃᓄᐃᑦ ᒥᒃᓵᓄᑦ. ᐊᒻᒪᓗ ᑖᒃᑯᐊ 

ᐱᖃᑖᓂ ᐊᕐᕌᒍᕐᒥᒃ ᐃᓕᓐᓂᐊᓕᖅᑐᑦ ᐃᓄᐃᑦ 

ᒥᑦᓵᓄᑦ.  

 

ᑕᒪᐅᖓ ᓈᒻᒪᓈᖅᑑᔭᕆᖅᑲᐅᒐᒃᑯᑦ ᑖᒃᑯᐊ 

ᑕᒪᐅᓐᖓᕋᔭᖅᐸᑕ ᐊᐅᐱᓛᕐᔫᑉ ᒥᒃᓵᓄᑦ 

ᓂᓪᓕᕐᓂᐊᖅᑎᓪᓗᖓ. ᑖᒃᑯᐊ ᑕᒫᓃᑦᑐᑦ 

ᐊᐃᑉᐹᓃᑦᑐᑦ ᐊᕐᕌᒎᑉ ᑕᓪᓕᒪᐅᓪᓗᑎᒃ ᐊᑎᖏᑦ 

ᑕᐃᓚᐅᐱᓪᓚᓐᓂᐊᖅᑕᒃᑲ.  

 

ᑖᓐᓇᓗ ᓵᓕ ᓄᓕᐊᕋ ᐸᓂᑯᓗᒃᐳᑦ ᑕᒫᓃᖃᑕᐅᒻᒪᑦ 

ᐊᕐᕌᒍᒥ ᓯᕗᓕᖅᐹᒥ ᐃᓕᓐᓂᐊᖃᑕᐅᓪᓗᓂ ᓗᐊᓇ 

ᑖᑎ. 

 

ᓂᑯᕕᓐᖏᒃᑲᓗᐊᕈᑦᑎ ᓈᒻᒪᑦᑐᖅ ᐅᕙᑦᑎᐊᕈ 

ᓂᑯᕕᓐᓂᐊᕋᑦᑎ. ᑲᖏᖅᖠᕐᓂᕐᒥᒃ: 

 

ᓃᕕ ᐸᓪᓗᖅ, ᐃᖃᓗᓐᓂᒃ; 

ᐃᓕᓴᐱ ᐊᑕᒍᑦᑕᒃ, ᐊᐅᓱᐃᑦᑐᖅ;  

ᒥᐅᕆ ᐱᔭᒥᓂ, ᐊᐅᓱᐃᑦᑐᖅ;  

ᓵᓐᑐᕋ ᓇᕿᑕᕐᕕᒃ, ᐃᖃᓗᐃᑦ;  

 

ᐊᐃᑉᐹᓃᑦᑐᑦ ᐊᕐᕌᒎᑉ ᐃᓕᓐᓂᐊᖅᑎᑦ: 

 

ᑏᓇ ᒪᒃᐸᓗᒃ, ᐃᒃᐱᐊᕐᔪᒃ;  

ᓖᓇ ᑎᐊᓚ, ᐸᓐᓂᖅᑑᖅ;  

ᓲᓯ ᐃᑦᑐᖅ, ᓴᓪᓕᕐᒥᒃ;  

ᓈᓚ ᑎᒥᓛᖅ, ᑭᒻᒥᕈᒻᒥᒃ;  

ᑳᑎ ᐃᓪᓚᐅᖅ, ᖃᐅᓱᐃᑦᑐᕐᒥᒃ. 

 

ᐊᒻᒪ ᐱᖃᑖᓂ ᐊᐃᑉᐸᖓᓂ ᐊᕐᕌᒍᕐᒥ ᐃᓄᒃᑎᑐᑦ 

ᑐᑭᓕᐅᕆᔨᑕᖃᖅᖢᑎᒃ ᑖᒃᑯᐊ ᐃᓕᓐᓂᐊᓕᖅᑐᑦ 

ᑕᕝᕙᓂ ᐊᐃᑉᐸᖓᓂ ᐊᕐᕌᒍᒥ 

ᐃᓄᒃᑎᑑᓕᕆᔨᒃᓵᓗᒃᐳᑦ: 

 

ᔮᓂᑦ ᒥᖅᑯᓵᖅ, ᒥᑦᑎᑕᒪᓕᒻᒥᒃ; 

ᒪᐃᓇ ᐹᑎ, ᐸᓐᓂᖅᑑᖅ; 

ᓯᐅᕋ ᐸᐸᑦᓯ, ᐃᖃᓗᐃᑦ; ᐊᒻᒪᓗ 

ᑭᐅᕋᓚᐃᓐ ᓄᕙᓕᓐᖓᖅ ᓴᓂᑭᓗᐊᕐᒥᐅᑕᖅ. 

 

ᑐᓐᖓᓱᑦᑎᑕᐅᑦᑎᐊᖁᒐᓗᐊᖅᐸᕗᑦ ᐃᓄᒃᑎᑐᑦ  

ᐊᔪᕈᓐᓃᖅᓴᔪᕐᔪᐊᕌᓗᒻᒪᑕ ᖃᐅᔨᒪᔪᒍᑦ 

ᐱᓕᕆᓚᕆᖃᑦᑕᖅᑐᑦ ᑐᓐᖓᓱᑦᑎᐊᕆᑦᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᑐᓐᖓᓱᒋᑦᓯ ᑕᕝᕗᖓ ᐳᓛᕆᐊᖅᓯᒪᔪᓂᒃ 

ᐃᓕᑕᖅᓯᓂᖅ. ᐸᓐᓂᖅᑑᑦ ᑭᒡᒐᖅᑐᐃᔪᖅ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ 

ᐃᓕᓴᖅᓯᔪᒪᕗᖓᑦᑕᐅᖅ ᐃᓕᓴᕆᔭᐅᕋᑖᖅᑑᒐᓗᐊᑦ 

ᑖᒃᑯᐊ ᑕᒪᕐᒥᒃ ᐃᓕᓐᓂᐊᖅᑐᑦ ᐅᐱᒋᓪᓗᒋᓪᓗ 

ᐃᓕᓐᓂᐊᕐᓂᖏᓐᓄᑦ ᑕᒫᓂ ᓯᕗᓂᑦᑎᓐᓂ 

ᐱᓕᕆᐊᑦᓴᖃᑦᑎᐊᕈᒫᕐᓂᕐᒥᓂᒃ ᐸᕐᓈᖃᖅᑐᑎᒃ 

ᐃᓕᓐᓂᐊᐸᓪᓕᐊᒻᒪᑕ ᐅᑯᐊ ᐱᓗᐊᖅᑐᒥᒃ 

ᖃᐅᔨᒪᔭᑐᐊᕆᒐᒃᑭᓪᓗ ᓄᓇᖅᑲᑎᒋᓪᓗᒋᓪᓗ 

ᐃᓕᓴᕆᔪᒪᕚᒃᑲ ᑐᓐᖓᓱᑦᑎᓪᓚᕗᑦ ᑕᕝᕙᓂ 

ᓂᕈᐊᖅᑕᐅᓯᔪᖅᑎᒍᑦ ᓄᓇᖅᑲᑏᒃᑲ ᓂᕈᐊᖅᑏᒃᑲ 

ᓂᕈᐊᖅᑎᒋᓯᒪᔮᒃᑲ ᓖᓇ ᑎᐊᓚ ᐊᒻᒪ ᒪᐃᓇ ᕚᑎ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 5. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ ᒥᔅᑕ ᓂᓐᖓᒃ.  

 

ᓂᓐᖓᖅ: ᑕᐃᓐᓇᑦᑕᐅᖅ ᒥᐅᕆ ᓴᐃᒪᓐ. 

ᐃᓕᑕᕆᔫᒍᒪᓪᓚᕆᒃᖢᒍ ᐅᖃᖅᑎᑦᑎᔨ ᑕᐃᑦᓱᒪᓂ 

ᓄᓇᕗᑖᕐᓂᐊᓵᖅᓱᑕ Rio de Janiero, Brazil-ᒥ 

ᑖᕙᓂ, ᓄᓇᕐᔪᐊᕐᒥᒃ 

ᐱᐅᓕᓇᓱᐊᖃᑎᒋᓚᐅᖅᓯᒪᒐᓗᐊᕋᒃᑯ ᓄᓇᕗᒻᒥᐅᑦ 

ᒪᒥᐊᕝᕕᒋᔪᒪᕙᒃᑲ ᐆᓇᖅᓯᕙᓪᓕᐊᓂᖓ 

ᓄᖅᑲᖅᑎᑦᓱᓐᓇᓚᐅᓐᖏᓐᓇᑦᑎᒍ 

ᑖᕙᓃᖃᑎᒋᓚᐅᕋᒃᑯ ᐊᒻᒪᓗ ᖁᔭᒋᕝᓗᒍ ᐊᒻᒪᓗ 

ᐃᓕᑕᕆᓯᒪᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑐᓐᖓᓱᒋᑦ ᑕᕝᕗᖓ ᐳᓛᕆᐊᕐᕕᒻᒧᑦ. 

ᐳᓛᕆᐊᖅᑐᓂᒃ ᐃᓕᑕᖅᓯᓂᖅ. ᑲᔪᓯᓗᑕ 

ᑲᑎᒻᒪᔾᔪᑎᒃᓴᑦᑎᓐᓄᑦ.  

6. ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 413 - 3(3): ᐅᖅᓱᐊᓗᒻᒥᒃ 

ᑐᐊᕕᕐᓇᖅᑐᒥᒃ ᐅᖅᓱᐊᓗᒻᒥᒃ ᑎᑭᑎᑦᑎᓂᖅ 

ᓇᐅᔮᓄᑦ ᑰᒑᕐᕈᒧᓪᓗ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᑕᐃᒪ ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᑦᓱᒪᔭᕋ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᒥᓂᔅᑐᖓᓄᑦ. 

 

ᒪᐃᖑᑎᓪᓗᒍ ᒪᐃ 30, 2012 ᐊᐱᕆᓚᐅᖅᓯᒪᒐᒃᑯ 

ᓇᐅᔮᕐᒥᐅᑦ ᐊᒻᒪ ᑰᒑᕐᔪᒻᒥᐅᑦ ᑕᒪᒃᑯᐊ ᐅᖅᓱᖏᑦ 

ᐅᖅᓱᐊᓗᐃᑦ ᐊᒥᒐᕐᓂᐊᖏᒃᑲᓗᐊᕐᒪᖔᑕ ᑖᓐᓇ 

ᒥᓂᔅᑕ ᑭᐅᓚᐅᖅᓯᒪᒻᒪᖓ ᐊᒻᒪ ᖁᔭᒋᓪᓗᒋ 

ᑕᐃᒪᒎᖅ ᐊᒥᒐᕐᓂᐊᖅᑰᖅᑐᖅ ᓇᐅᔮᓂ ᐅᒥᐊᕐᔪᐊᖅ 

ᐊᔾᔭᖃᑦᑕᖅᑐᖅ ᑎᑭᓐᓂᐊᓵᖅᑎᓪᓕᒍ ᐅᖅᓱᒥᒃ.  

ᐊᒻᒪᓗ ᑐᑭᓯᑎᑕᐅᓚᐅᖅᖢᖓ ᐊᐅᔭᖃᐃ 

ᓯᑦᑕᕝᕙᒥᖃᐃ ᑎᒻᒥᓲᒃᑯᓐᖒᖅ 

ᑎᑭᑎᑦᓯᔭᕆᐊᖃᓕᓚᐅᕐᒪᑕ. ᒥᓂᔅᑐᖃᐃ 

ᓇᓃᓕᕐᒪᖔᖅ ᑕᒪᓐᓇ ᑭᐅᔪᓐᓇᖅᐹᖓ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᑕᓐᓇ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃ ᑖᑦᓱᒥᖓ 

ᐊᐱᖅᑯᑎᖃᕋᕕᑦ ᒥᔅᑕ ᓂᓐᖓᖅ. ᐄ ᑕᐃᒃᑯᐊ 

ᐅᖅᓱᐊᓗᒃ ᐅᖅᓱᐊᓗᒻᒥᖏᓛᒃ ᐊᕐᔭᖅᑐᐃᔾᔪᑦ 

ᑕᐃᑯᐊᖓ ᓇᐅᔮᓄᑦ ᑎᑭᓯᒪᓕᖅᖢᓂ ᐊᒻᒪ 

ᐅᖅᓲᓯᕐᕕᖏᑦ ᑕᑕᑦᑎᐊᖅᓯᒪᓕᖅᖢᑎᒃ ᒫᓐᓇ 

ᐅᖅᓱᐃᕈᑎᓂᐅᔭᒍᓐᓃᕐᒥᔫᒐᓗᐊᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐊᐱᖅᑯᑎᒃᑲᓐᓂᖅ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᒥᓂᔅᑕ ᖁᔭᓐᓇᒦᖅᐸᒋᑦ. 

ᐅᖃᖅᑎ, ᐊᐱᕆᔪᒪᒐᓗᐊᖅᐸᕋ ᐃᕝᕕᑦ ᐊᑐᕐᓗᑎᑦ 

ᒥᓂᔅᑑᔪᖅ ᓱᓇᒥᑭᐊᖅ ᐱᔾᔪᑎᖃᖅᖢᑎᒃ ᐅᖅᓱᖅ 

ᐊᒥᒐᓕᑳᓪᓚᓚᐅᖅᐸ ᐅᕝᕙᓗᑭᐊᖅ 

ᐅᒥᐊᖅᑐᐊᓗᖃᑦᑕᖅᑐᕕᓃᑦ ᐅᕝᕙᓗᑭᐊᖅ 

ᓯᑮᑐᓗᐊᖃᑦᑕᖅᑐᕕᓃᑦ ᓱᓇᑭᐊᖅ 

ᐱᔾᔪᑕᐅᓪᓚᕆᓚᐅᖅᐸ ᐊᒥᒐᕐᓂᖓ 

ᖃᐅᔨᒪᔭᐅᓕᖅᐳᖃᐃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑐ ᓄᓇᓕᓐᓂ ᒐᕙᒪᓕᕆᔨᒃᑯᑦ ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐊᐱᖅᑯᑎᑦᓯᐊᕙᒃ 

ᑖᓐᓇ ᐅᖃᖅᑎ. ᑖᒃᑯᐊ ᑕᕝᕙᓂ ᐊᐅᔭ ᐅᐱᕐᖔᖅ 

ᐊᐅᔭᒧᑦ ᑎᑭᒃᖢᒍ ᓯᑯᓕᒻᒪᕆᐊᓗᖃᑦᑕᓚᐅᕐᒪᑦ 

ᓄᓇᓕᓐᓂ ᑖᓐᓇ ᐅᒥᐊᕐᔪᐊᖅ ᓯᑯᓄᑦ 

ᑎᑭᑦᑕᕆᐊᖃᖅᑕᒥᓄᑦ ᑭᖑᕙᖅᐸᓪᓕᐊᓂᖓᓄᑦ 

ᑕᒪᒃᑯᐊ ᑕᒪᕐᒥᒃ ᑎᑭᕝᕕᒋᔭᕆᐊᖃᖅᑕᒥᓄᑦ 

ᑭᖑᕙᕐᓂᕆᓚᐅᖅᑕᖏᑦ ᐱᔾᔪᑕᐅᖃᑕᐅᓚᐅᖅᑐᖅ 

ᐊᒻᒪ ᐱᖃᑖ ᑕᐃᒃᑯᐊ ᐅᖅᓲᓯᕐᕖᑦ 

ᐅᖅᓱᐊᓗᖃᕐᕖᓛᒃ ᐃᓚᖏᓐᓂ ᓄᓇᓕᓐᓂ 

ᑕᑕᑕᐅᒃᑲᓐᓂᕈᓐᓇᓚᐅᕋᓗᐊᕐᒪᑦ, 

ᑕᑕᑕᐅᓐᖏᓗᐊᓚᐅᓐᖏᓐᓂᖏᓐᓄᑦ 

ᐱᔾᔪᑎᖃᖃᑦᑕᓚᐅᕐᒥᒻᒪᑕ. ᑖᓐᓇ ᒪᕐᕈᐃᓐᓂᒃ 

ᐱᔾᔪᑎᖃᖅᑐᓂ ᐱᓚᐅᖅᑐᖅ ᐃᓱᒪᖃᖅᐳᒍᑦ ᑕᒪᓐᓇ 

ᑕᒪᑐᒪᓂ ᐋᖅᑭᒐᓱᒋᓪᓗᑎᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑐᒡᓕᖓ ᐊᐱᖅᑯᑏᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪᓗ ᒥᓂᔅᑕ 

ᑯᓱᒐᖅ ᖁᔭᓐᓇᒦᖅᐸᕋ. ᐄ, ᑖᒃᑯᐊᖑᑦᑕᖅᐳᑦ ᐊᒻᒪᓗ 

ᖃᐅᔨᒪᒐᑦᑕ ᓄᓇᓖᑦ 

ᐊᒥᓲᓕᖅᐸᓪᓕᐊᖏᓐᓇᐅᔭᕐᒪᑕ. ᐃᒻᒪᖃ 

ᐆᑦᑑᑎᒋᓗᒍ ᐅᖃᖅᑎᑦᑎᔨ, 612-ᖑᓚᐅᖅᓯᒪᔪᑦ 

2001-ᖑᑎᓪᓗᒍ ᑕᐃᔅᓱᒪᓂ 

ᐊᖏᓪᓕᕙᓪᓕᐊᖑᔭᖅᑐᖅ ᒫᓐᓇ ᐊᒥᓱᐊᓘᓕᕐᒪᑕ 

945-ᖑᖅᑰᓕᕐᒪᑕ ᑕᒫᓂ 2011-ᒥ. ᑖᒃᑯᐊᖃᐃ 

ᒥᓂᔅᑕᐅᕕᖓ ᑕᐃᒪ ᐊᒥᒐᓗᐊᖁᓐᖏᑦᑐᒍ 

ᐅᖅᓲᓯᕐᕕᐊᓗᐃᑦ ᐱᓕᕆᐊᕆᓇᓱᒃᑲᓗᐊᕆᕚ  

ᑕᒪᓐᓇ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᑕᒪᓐᓇᐃᓛᒃ ᓄᓇᕗᑦ 

ᐊᔪᕈᓐᓃᖅᐸᓪᓕᐊᑎᓪᓗᒍ ᓄᓇᓕᒻᒥᐅᑕᐃᓪᓗ 

ᐊᔪᕈᕐᓃᖅᐸᓪᓕᐊᓂᖏᑦ ᒪᓕᑦᑐᒋᑦ 

ᓂᐅᕕᖅᐸᓪᓕᐊᖏᓐᓇᕐᒪᑕ ᓯᑭᑑᓂᑦ, ᕼᐋᓐᑕᓂᓪᓗ, 

ᓄᓇᒃᑰᕈᑎᓂᒃ ᑕᒪᒃᑯᓂᖓ ᐅᖅᓱᖅᑐᖅᑐᓂᒃ 

ᐃᓪᓗᐃᓪᓗ ᐊᒥᓱᓐᖑᖅᐸᓪᓕᐊᑎᓪᓗᒋᑦ ᐅᔾᔨᕐᓇᕐᒪᑦ 

ᑕᒪᓐᓇ ᐅᖅᓱᐊᓗᖃᕐᕖᑦ ᐊᒥᒐᓕᖅᐸᓪᓕᐊᓂᐊᕐᒪᑕ 

ᐱᓕᕆᐊᕆᓇᓱᒃᑕᕗᑦ. ᐊᓐᖑᑎᔭᕆᐊᖃᖅᑐᒍᑦ 

ᐃᓚᖏᑦ ᕿᒪᒻᒪᑕ ᒫᓐᓇ ᒐᕙᒪᒋᔭᕗᑦ ᑖᒃᑯᓂᖓ 

ᐊᓐᖑᑎᑎᑦᑎᓇᓱᑦᑐᑦ. ᐃᒻᒪᖃ ᐃᓕᓐᓂᐊᕐᕕᒃ 

ᐅᒃᑯᐃᖅᑐᒋᑦ ᑕᑯᒥᓇᕐᓂᖅᓴᐅᒻᒪᑕ 

ᐅᖅᓱᐊᓗᖃᕐᕕᓐᓂᑦ ᐅᒃᑯᐃᖅᓯᓂᕐᒧᑦ, 

ᑭᖑᕙᖅᐸᓪᓕᐊᓯᒪᒻᒪᑕ ᐅᖅᓱᐊᓗᖃᕐᕖᑦ. ᒫᓐᓇ 

ᐱᓕᕆᐊᕆᔭᕗᑦ, ᐊᓐᖑᑎᑎᓐᓇᓱᑦᑕᕗᑦ ᒪᑕᒃᑯᐊ 

ᐅᖅᓱᐊᓗᖃᕐᕖᑦ ᐊᒥᒐᖁᓇᒋᑦ ᐅᖅᓱᖅ, 

ᐅᖅᓱᐊᓗᓪᓗ ᓄᓇᓕᓐᓂᑦ. ᑕᕝᕙᓂ ᐊᐅᔭᐅᖅᑲᐅᔪᖅ 

ᐊᓐᖑᑎᑦᑎᐊᖅᓯᒪᓂᐊᖅᑑᔭᖅᑐᑦ ᑕᒪᒃᑯᐊ 

ᐅᖅᓱᐊᓗᐃᑦ ᓄᓇᓕᓐᓂ ᓱᓇᒥᒃ 

ᐸᕐᓇᒍᑕᐅᔪᓐᓇᖏᑦᑐᒥᑦ ᑎᑭᑦᑐᖃᓚᐅᓐᖏᓐᓂᖓᓂ. 

ᓯᑯᖃᐃᓐᓇᕐᓂᐊᕐᓂᖅᐸᑦ ᐊᐅᔭᔪᓪᑖᖅ ᑕᒪᑯᐊ 

ᐃᓱᒪᓇᓐᖏᑦᑐᑦ ᓴᖅᑭᓚᐅᓐᖏᓐᓂᖏᓐᓂᑦ ᒫᓐᓇ 

ᓈᒻᒪᓐᓂᐊᖅᑰᖅᑐᖅ ᐱᓕᕆᐊᕆᓂᕆᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 414 - 3(3): ᑭᐅᔾᔪᑎᒃ ᑲᑎᒪᔨᕋᓛᑦ 

ᐱᒋᐊᖅᑎᑕᖓᓄᑦ 8-3(3)-ᒧᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᔪᒪᓂᐊᖅᑕᕋ ᑖᒃᓱᒧᖓ ᒥᓂᔅᑕᒋᔭᐅᔪᒧᑦ 

ᐋᓐᓂᐊᖃᖅᑕᐃᓕᑎᑦᑎᔨᓕᕆᔨᒃᑯᓄᓪᓗ 

ᐃᓄᓕᕆᔨᒃᑯᓄᓪᓗ.  

 

ᐅᖃᖅᑎᑦᑎᔨ, ᐃᖅᑲᐅᒪᖅᑰᕋᕕᑦ ᒫᑦᓯ 1, 2012-

ᖑᑎᓪᓗᒍ ᑲᑎᒪᑐᐃᓐᓇᖅᑎᓪᓗᑕ ᑕᒪᑐᒥᖓ 

ᐅᖃᐅᓯᖃᓚᐅᕋᑦᑕ 2012-13 

ᑮᓇᐅᔭᖅᑑᑕᐅᓂᐊᖅᑐᓄᑦ ᑖᒃᑯᓄᖓ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ ᐊᒻᒪᓗ 

ᐱᖁᔨᕗᖔᕈᒻᒥᑦ ᓂᕈᐊᖅᓯᓚᐅᖅᓯᒪᒐᑦᑕ 

ᓇᐃᓴᐅᑎᖃᖅᑐᒥᑦ 8-3(3) ᑖᒃᑯᐊ ᑎᓕᐅᕆᓪᓗᑎᒃ 

ᐋᓐᓂᐊᖃᑦᑕᐃᓕᑎᑦᑎᓕᕆᔨᒃᑯᑦ ᑕᒪᑐᒥᖓ 

ᕿᒥᕐᕈᖁᓪᓗᒋᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᐸᑦᑐᑦ 

ᐊᑲᐃᓪᓕᐅᕈᑎᖃᕈᑎᒃ ᖃᓄᕐᓕ 

ᐅᕐᓂᓪᓗᒃᓴᕈᓐᓇᕋᔭᕐᒪᖔᑕ 

ᐃᑲᔪᖅᑕᐅᑉᐹᓪᓕᕈᓐᓇᖁᓪᓗᒋᑦ. ᓱᓕ ᐅᖃᖅᑎᑦᑎᔨ, 

ᑖᓐᓇ ᒥᓂᔅᑕ ᐅᓂᒃᑳᖅᑐᒃᓴᐅᑕᐅᓚᐅᕐᒪᑦ ᑕᒪᓐᓇ 

ᕿᒥᕐᕈᐊᓪᓚᓚᐅᕐᓗᓂᐅᒃ ᐅᑭᐊᒃᓵᒥᑦ 2012 

ᓯᕗᓪᓕᖅᐹᒥᑦ ᑲᑎᒪᓂᕆᔭᑦᑎᓐᓂᑦ ᐅᓪᓗᒥ ᑕᕝᕙᓂ 

ᓴᖅᑮᔪᒃᓴᐅᑕᐅᓪᓗᓂ ᑖᒃᑯᐊ 

ᖃᐅᔨᓴᐅᑎᒋᓚᐅᖅᑕᖏᑦ. 

 

ᐅᖃᖅᑎᑦᑎᔨ, ᐃᑉᐸᒃᓴᖅ ᑕᐃᓐᓇ ᒥᓂᔅᑕ 

ᓴᖅᑮᓚᐅᕐᒪᑦ ᑕᕝᕙᓂ, ᑖᓐᓇ ᒥᓂᔅᑕ ᐃᓛᒃ 

ᐃᑉᐸᒃᓴᖅ ᓇᓗᓇᐃᖅᓯᓚᐅᕐᒪᑦ ᑕᕝᕙᓂ ᒥᓂᔅᑕᐃᑦ 

ᐅᖃᐅᓯᖏᑎᒍᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᑕᖅᑐᑦ 

ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑕ ᖃᓄᕐᓕ 

ᐃᑲᔪᖅᑕᐅᕚᓪᓕᕈᑎᒃᓴᒥᓐᓂᒃ 

ᐊᑐᕈᓐᓇᕆᐊᒃᓴᕋᔭᖏᓐᓂᑦ. ᐃᓪᓗᒧᑦ 

ᐅᖃᓚᐅᓐᖏᓚᖅ ᖃᓄᐃᓕᐅᖅᓯᒪᓕᕐᒪᖔᕐᒥᓂᒃ 

ᒫᓐᓇᒧᑦ ᑐᑭᑦᑐᒍ. ᑕᒪᓐᓇ ᐅᖃᐅᓯᕆᓚᐅᓐᖏᑕᖓ 

ᐃᑉᐸᒃᓴᖅ ᐅᖃᓪᓚᑦᑎᓪᓗᒍ ᒥᓂᔅᑕᐃᑦ 

ᐅᖃᐅᓯᒃᓴᖏᓐᓂᑦ. ᑖᓐᓇ ᐊᑲᐃᓪᓕᐅᕈᑕᐅᔪᖅ 

ᑐᓴᐃᓐᓇᖅᐸᑦᑕᕗᑦ ᑕᒪᓐᓇ ᐋᓐᓂᐊᕕᓕᐊᖅᑕᖅᑐᑦ 

ᐃᓚᖏᑦ ᑐᓐᖓᓱᒃᑎᑕᐅᖃᑦᑕᖏᑦᑐᑦ 

ᑕᐃᒪᓐᓇᐃᑎᓪᓗᒍ ᑖᓐᓇᓕᑭᐊᖅ ᒥᓂᔅᑑᔪᖅ 

ᒫᓐᓇᖃᐃ ᐅᖃᕈᓐᓇᖅᓯᕗᖅ ᖃᓄᐃᓕᐅᖅᓯᒪᓕᖅᐸ 

ᑕᒪᓐᓇ ᒫᑦᓯ 1, 2012-ᒥ ᑲᑎᒪᔩᑦ ᐱᖁᔨᕗᖔᕈᑎ 

ᐊᓂᒍᖅᑕᐅᓚᐅᖅᑎᓪᓗᒋᑦ ᑕᒪᓐᓇᓕ 

ᖃᓄᐃᓕᖓᓕᖅᐸᐅᒃ? ᖁᔭᓐᓇᒦᒃ ᐅᖃᖅᑎᑦᑎᔨ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ ᐊᐱᕆᒻᒪᑦ. 

ᐊᒻᒪᓗ ᐅᖃᖅᑎ ᐃᒪᓐᓇ ᑕᒪᓐᓇ 

ᐊᐃᕙᐅᑎᒋᔭᐅᖏᓐᓇᖃᑦᑕᕐᒪᑦ ᑕᐃᑦᓱᒪᓂᒥᒃ 

ᐄᑉᐳᕉᓪ 1, 1999-ᖑᓚᐅᖅᑐᒥᒃ ᑕᒪᒃᑯᐊ 

ᐋᓐᓂᐊᕐᕕᓕᐊᖅᐸᒃᑐᑦ ᐱᔾᔪᑎᒋᓪᓗᒋᑦ 

ᒪᓕᒐᓕᐅᖅᑎᑐᐃᓐᓇᐅᓪᓗᖓᑦᑕᐅᖅ ᑕᐃᒪᓐᓇ 

ᐊᐱᕆᖃᑦᑕᓚᐅᖅᓯᒪᒐᒪ ᐋᖅᑭᒍᑎᑦᓴᓂᒃ 

ᓇᓂᓯᑲᐅᑎᒋᒍᓐᓇᖏᓐᓇᑦᑕ ᖁᕕᐊᓱᒋᐊᖃᕐᒪᑕ 

ᐃᓄᐃᑦ ᐊᒻᒪᓗ ᖃᕆᑕᐅᔭᒃᑯᓪᓗ 

ᑎᑎᕋᕐᕕᐅᖃᑦᑕᖅᖢᖓ ᖁᔭᓐᓇᒦᖅᑕᐅᓪᓗᖓᓗ 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᓐᓂᒃᑯᑦ ᐊᒻᒪᓗᑦᑕᐅᖅ ᐅᓐᓂᕐᓗᑦᑐᓂᒃ 

ᐅᖃᐱᓗᒃᑐᓂᒃ ᑐᓴᖃᑦᑕᖅᓯᒪᓪᓗᖓ.  

ᐃᖅᑲᓇᐃᔭᖅᑎᒃᑲ ᑕᐃᒪᓐᓇ ᐅᖃᐅᑎᓯᒪᓪᓗᒋᓪᓗ 

ᑕᒪᓐᓇ ᕿᒥᕐᕈᔭᐅᖁᓪᓗᒍ. 

 

ᐋᖅᑭᒍᑎᒃᓴᒥᒃ ᑕᒫᓐᖓᑐᐃᓐᓇᖅ 

ᐊᑐᐊᒐᖅᑕᖅᖢᓂᓗ ᐅᓐᓄᑐᐃᓐᓇᕐᒥᒃ 

ᐱᔭᕆᐅᕈᓐᓇᖏᓐᓇᑦᑎᒍ ᐋᖅᑭᒍᓐᓇᖏᓐᓇᑦᑎᒍ 

ᑕᐃᒪᓐᓇ ᐱᓕᕆᖃᑎᒋᑦᓯᐊᕈᒪᔭᒃᑲ. 

ᖃᐅᔨᒪᓐᖏᑦᑐᖓᐅᒐᓗᐊᖅ ᐋᖅᑭᑲᐅᑎᒋᔾᔮᖏᒻᒪᑕ 

ᖁᕕᐊᓗᒃᑖᕈᓐᓇᖏᒻᒪᑕᓗ ᐅᖃᕈᒪᔪᖓ 

ᒪᓕᒐᓕᐅᕐᕕᒻᒧᑦ ᑕᐃᒃᑯᐊᓗ ᓄᓇᕗᒻᒥᐅᑕᐃᑦ 

ᐱᓪᓗᒋᑦ. ᑕᐃᒪᓐᓇ ᒥᓂᔅᑕᒥᒃ 

ᐅᑕᖅᑭᑐᐃᓐᓇᕆᐊᖃᓐᖏᓇᑦᑕ ᑖᒃᑯᐊ 

ᐋᖅᑭᒐᓱᐊᕆᐊᖃᕐᒪᑕ ᐋᓐᓂᐊᕐᕕᒻᒥ. 

 

ᐊᒻᒪᓗᑦᑕᐅᖅ ᑐᓴᖅᑎᑕᐅᖃᑦᑕᕆᐊᖃᖅᖢᑎᒃ 

ᐃᓱᒫᓗᒍᑎᒋᔭᒥᓐᓂᒃ ᑕᐃᒪᓐᓇ ᒪᐃᔭᖑᓯᒪᓪᓗᖓ 

ᐊᒻᒪᓗ ᑲᑎᒪᔨᐅᓯᒪᓪᓗᖓ ᒥᓂᔅᑕᐅᓯᒪᓪᓗᖓᓗ  

ᐃᓱᒫᓗᒍᑎᒋᔭᐅᔪᑦ ᐋᖅᑭᑦᑕᐅᖃᑦᑕᕆᐊᖃᕐᒪᑕ 

ᐊᒻᒪᓗ ᐊᒥᓱᑦ ᐃᓄᐃᑦ ᐃᒪᓐᓇ ᐃᓛᓐᓂᒃᑯᑦ 

ᓈᒻᒪᒃᓴᑦᑎᐊᕈᓐᓇᖁᓪᓗᒋᑦ. ᐃᓱᒫᓗᒍᑎᒋᔭᐅᔪᓪᓗ 

ᐋᖅᑭᐸᓪᓕᐊᔪᓐᓇᖁᓪᓗᒋᑦ 

ᑕᐃᒪᓐᓇᐃᓕᐅᕋᓱᐊᖅᑐᒍᑦ ᑕᒪᒃᑯᓂᖓ 

ᐃᑲᔪᕋᓱᐊᖅᖢᑕ ᐋᓐᓂᐊᕕᓕᐊᖅᐸᒃᑐᓂᒃ.  

 

ᓄᓇᕗᒻᒥᐅᑕᐅᔪᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ. ᐋᖅᑭᑦᑕᐅᖁᓪᓗᒋᓪᓗ 

ᑕᒪᒃᑯᐊ ᒐᕙᒪᒃᑯᑦ ᐊᐅᓚᒍᑎᒋᔭᖏᑦ 

ᓂᕆᐅᓐᓂᖃᑦᑎᐊᕈᓐᓇᖁᓪᓗᒋᓪᓗ ᐃᓄᐃᑦ 

ᐋᓐᓂᐊᕕᓕᐊᖅᐸᒃᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᐃᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐃᓛ 

ᑕᐃᓐᓇᐃᓛᒃ ᓱᓕᓪᓚᕆᑦᑐᖅ ᐃᓛᓐᓂ 

ᖁᔭᓕᓐᖏᓗᐊᖅᐸᑦᑐᒍᑦ ᖃᐅᔨᒪᔪᖓ ᓲᕐᓗ 

ᐋᓐᓂᐊᖅᑐᖁᑎᖃᑯᑖᒃᖢᓂ ᑲᒪᒋᔭᐅᑦᑎᐊᖅᑐᐊᓗᐃᑦ 

ᐃᓛᓐᓂ ᖁᔭᓕᓲᖑᒐᓗᐊᖅᑐᒍᓂᓛᒃ ᑭᓯᐊᓂᑦᑕᐅᖅ 

ᐊᒥᓲᒻᒪᑕ ᑕᐃᒃᑯᐊ ᐃᓱᒫᓗᑎᖃᒻᒪᕆᑦᑐᑦ.  

 

ᐅᖃᖅᑎᑦᑎᔨ ᐅᖃᓪᓚᒃᑎᓪᓗᒍ ᑖᓐᓇ ᒥᓂᔅᑐ 

ᑖᒃᑯᐊᒎᖅ ᒥᓂᔅᑕᐅᕕᒋᔭᖓᑦ ᓄᑖᓐᖑᕇᓂᐊᕐᒪᑦ 

ᐋᖅᑭᒋᐊᕐᓂᐊᕐᒪᑦ ᒫᓂ ᑕᒪᓐᓇ ᓲᕐᓗ 

ᐊᑐᐊᒐᕆᔭᐅᕙᑦᑐᑦ 

ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑕ ᑭᓇᑐᐃᓐᓇᖅ 

ᐋᓐᓂᐊᕕᓕᐊᖅᑕᖅᑐᖅ. ᑖᓐᓇᖃᐃ ᒥᓂᔅᑐ 

ᐃᒃᐸᒃᓴᖅ ᐅᖃᐅᓯᕆᓚᐅᖅᑕᖓᑦ ᒪᓕᒃᖢᒍ 

ᓇᓗᓇᐃᖅᓯᑦᑎᐊᕈᓐᓇᖅᐸ ᑭᓱᑦ ᒫᓐᓇᒧᑦ ᑎᑭᖦᖢᒍ 

ᓄᑖᓐᖑᕆᐊᖅᓯᒪᓕᖅᐸᑦ ᑕᒪᒃᑯᓄᖓ 

ᐊᑐᐊᒐᕆᔭᐅᓚᐅᖅᑐᓄᑦ ᐋᓐᓂᐊᖅᑐᑦ ᓲᕐᓗ 

ᐅᓂᕐᓗᒃᓴᐅᑎᖃᕈᓐᓇᕋᔭᖅᐸᑕ.  

 

ᐊᒻᒪ ᐅᖃᖅᑎᑦᑎᔨ ᐊᖏᖃᑎᒋᑦᑎᐊᖅᑕᕋ 

ᒪᓕᒐᓕᐅᖅᑎᐅᓪᓗᓂᑦᑕᐅᖅ ᐅᖃᐅᔾᔭᐅᓐᓇᖅᐸᒻᒪᑦ 

ᐃᓱᒫᓗᑕᐅᔪᓂᒃ ᐅᕙᑦᑎᓐᓄᑦ ᑎᑭᓐᖏᒃᑲᓗᐊᖅᐸᑦ 

ᐊᑲᐅᓂᖅᓴᐅᓲᖑᒻᒪᑦ ᑖᓐᓇ ᐱᔾᔪᑎᒋᓪᓗᒍ ᑕᕝᕙ 

ᖃᓄᖅ ᐋᖅᑭᑦᑎᐊᖅᓯᒪᔪᒥᒃ ᓴᖅᑮᓯᒪᕙ ᐅᕝᕙᓗᓐᓃᑦ 

ᐋᖅᑭᑦᓯᒋᐊᒃᑲᓐᓂᖅᓯᒪᕙ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᔅᑕ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᑕᐃᒪ ᒥᔅᑕ ᑕᐹᕐᔪᒃ ᐃᑲᔪᖅᑐᐃᑦᑎᐊᕐᒪᑦ 

ᖁᔭᓐᓇᒦᖅᐸᕋ ᑎᓕᐅᑦᑎᐊᕐᒫᖓᓗ. ᐅᖃᖅᑎ, 

ᑖᒃᑯᐊ ᐃᒪᓐᓇᐃᓕᐅᕋᑦ ᑕᒪᒃᑯᓂᖓ ᐃᒪᓐᓇ.  

 

ᐃᖏᕐᕋᔭᖃᑦᑕᕐᓂᖏᓐᓄᑦ ᐋᓐᓂᐊᕐᕕᓕᐊᖅᑐᑦ 

ᐊᖏᕐᕋᐅᕙᓪᓕᐊᔪᓪᓗ ᐊᑐᐊᒐᓕᐅᕋᑦᑕ 

ᑕᐃᒪᐃᑦᑐᓂᒃ. ᑕᒪᓐᓇᓗᑦᑖᖅ ᕿᒥᕐᕈᒐᑦᑎᒍ 

ᖃᓄᐃᑦᑐᓂᓪᓗ ᐅᕐᓂᓪᓗᕝᕕᐅᖃᑦᑕᕐᒪᖔᑦᑕ 

ᖃᓄᐃᑦᑑᓚᐅᕐᒪᖔᑕᓗ ᐅᕐᓂᓪᓘᑕᐅᔪᑦ ᐊᒻᒪᓗ 

ᖃᓪᓗᓈᑦ ᓄᓇᖓᓐᓃᓪᓗᑎᒃ 

ᖃᓄᐃᓕᐅᕐᓂᕋᖃᑦᑕᖅᓯᒪᓂᖏᓐᓂᑦ ᐊᒻᒪᓗ 

ᖃᖓᑕᔫᑦ ᖃᓄᐃᑦᑑᖃᑦᑕᕐᓂᖏᓐᓂᑦ. ᖃᓄᐃᑦᑐᓂᒃ 

ᐅᖃᐱᓘᔾᔭᐅᖃᑦᑕᕐᒪᖔᑕ ᖃᐅᔨᒐᓱᐊᖅᑐᒍᑦ ᐊᒻᒪᓗ 

ᑕᐃᒪᓐᓇ ᐋᖅᑭᒍᑎᒃᓴᓂᒃ ᐋᖅᑭᓱᖅᑕᐅᓯᒪᔪᓂᒃ 

ᐱᓇᓱᐊᖃᑦᑕᖅᑐᒍᑦ ᐅᕐᓂᕐᓘᑕᐅᖃᑦᑕᖅᑐᓂᒃ  

ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ.  

 

ᖃᐅᔨᒪᔪᖓ ᑖᒃᑯᐊ ᐃᖅᑲᓇᐃᔭᕐᕕᑉᐳᑦ 

ᐱᓕᕆᑦᑎᐊᕋᓱᒃᑲᓗᐊᕐᒪᑕ ᑕᒪᒃᑯᐊ 

ᐋᖅᑭᑦᑕᐅᕙᓪᓕᐊᖁᓪᓗᒋᑦ. ᑕᒪᕐᒥᓗᑦᑖᖅ 

ᖁᕕᐊᓱᓗᑦᑖᓕᖅᑎᒍᓐᓇᑦᑎᒍ ᑭᓯᐊᓂ 

ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᐅᕐᓂᓪᓘᑎᒋᔭᖏᑦ 

ᐱᒻᒪᕆᐅᑎᑕᐅᒻᒪᑕ ᐅᕙᑦᑎᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ. ᑖᒃᑯᐊᓗ ᑐᑭᓯᓂᕐᓗᒍᑕᐅᓯᒪᔪᑦ 

ᑐᑭᓯᑎᑕᐅᑦᑎᐊᕋᓱᐊᖅᑐᑎᒃ. ᑲᒪᒋᔭᖃᕋᑦᑕ 

ᐋᓐᓂᐊᕐᕕᓕᐊᖅᐸᑦᑐᓂᒃ ᑕᐃᒪᓐᓇ 

ᑲᒪᒋᑦᑎᐊᕆᐊᖃᕋᑦᑎᒍ.  

 

ᒪᐃᔭᒋᔭᐅᔪᓪᓗ ᐅᖃᐅᓯᖃᖃᑦᑕᖅᑐᑎᒃ ᑕᒪᒃᑯᓂᖓ. 

ᐃᑲᔪᕈᒪᒐᑦᑎᒍᑦᑕᐅᖅ ᒪᓕᒐᓕᐅᖅᑎᒃᑯᑦ ᐃᒪᓐᓇ 

ᐅᖃᓪᓚᕝᕕᐅᖏᓐᓇᖃᑦᑕᕐᒪᑕ ᖃᕆᑕᐅᔭᒃᑯᓪᓗ 

ᐅᕐᓂᕐᓗᕝᕕᐅᕙᑦᑐᑎᒃ ᐅᖃᓪᓚᕝᕕᐅᕙᑦᑐᑎᓪᓗ  

ᐃᓄᓐᓄᑦ. ᑕᐃᒪ ᐱᓕᕆᐊᕆᒐᒃᑯᓗ ᑕᒪᓐᓇ 

ᐱᔭᕆᐊᑐᔫᒐᓗᐊᖅ ᑭᓯᐊᓂ ᑐᐊᕕᕐᓇᖅᑐᒃᑯᑦ 

ᑭᐅᒐᓱᐊᖃᑦᑕᕋᓗᐊᖅᑐᒍᑦ ᐋᖅᑭᑦᑕᐅᖁᔭᐅᔪᓂᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᖏᓕᖓᓂ ᐊᐱᖅᑯᑏᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑐᑭᓯᐊᑦᑎᐊᖅᑰᕈᓐᓃᕋᒪ ᑐᑭᓯᔪᒪᒐᓗᐊᖅᑐᖓ. ᐅᓇ 

ᐅᖃᓚᐅᕐᒪᑦ ᓲᕐᓗ ᐋᖅᑭᒋᐊᖅᑕᐅᓂᐊᖅᑐᕉᖅ ᑖᓐᓇ 

ᐊᑲᐃᓪᓕᐅᕈᑎᓄᑦ ᒪᓕᑦᑕᐅᖃᑦᑕᖅᑐᖅ ᐊᒻᒪᓗ 

ᕿᒥᕐᕈᔭᐅᓂᐊᖅᑐᖅ. ᑖᒃᑯᐊᓕ, ᐅᓇᖃᐃ 

ᐊᐱᖅᑯᑎᒋᔪᒪᔭᕋ, ᐋᖅᑭᒋᐊᖅᑕᐅᓂᐊᖅᐸᓪᓘᓐᓃᑦ 

ᕿᒥᕐᕈᔭᐅᑐᐃᓐᓇᕐᓂᐊᕐᒪᖔᓪᓘᓐᓃᑦ ᑖᓇ 

ᑐᑭᓯᔪᒪᔾᔪᑎᒋᓵᕐᒪᒍ, ᑐᑭᓯᔪᒪᔾᔪᑎᒋᔭᕋ 

ᐋᖅᑭᒋᐊᖅᑕᐅᔪᖅ ᕿᒥᕐᕈᔭᐅᑐᐃᓐᓇᕐᓂᐊᖅᑐᕉᖅ. 

ᐅᑯᐊ ᑕᕝᕙᓂ ᐱᖁᔨᕗᖔᕈᑎᓂᒃ ᓴᖅᑮᓚᐅᖅᓯᒪᒐᒪ 

ᐃᒪᓐᓇ ᐅᖃᖅᓯᒪᔪᓂᒃ, ᑕᒪᒃᑯᐊ ᐋᓐᓂᐊᕐᕕᓐᓂᑦ 

ᑲᒪᒋᔭᐅᓲᑦ, ᐱᓕᕆᐊᖑᓲᑦ ᐊᔾᔨᒌᔾᔫᒥᒐᓗᐊᖅᐹᑦ 

ᓄᓇᓕᓐᓂ ᑕᒫᓂ ᓄᓇᕗᒻᒥ? ᐃᓚᖏᓪᓘᓐᓃᑦ 

ᐋᓐᓂᐊᕐᕖᑦ ᐊᐅᓚᑦᑎᔨᖏᑦ 

ᑐᓴᕐᓇᕐᓂᖅᓴᐅᖃᑦᑕᖅᐹᑦ 

ᑲᒪᑦᑎᐊᓐᖏᓐᓂᖅᓴᐅᓗᑎᓪᓘᓐᓃᑦ. ᖃᓄᖅ 

ᓇᓗᓇᓐᖏᑦᑐᖅ ᓄᓇᓕᓕᒫᑦ ᑕᐃᒪᓐᓇᐃᓐᖏᒻᒪᑕ, 

ᐃᓚᖏᑦ ᑲᒪᒋᔭᐅᑦᑎᐊᖅᑐᑦ, ᐃᓚᖏᓪᓗ 

ᐅᕐᓂᓪᓗᒃᓴᔭᑦᑐᒻᒪᕆᐊᓘᖃᑦᑕᖅᑐᑦ ᐃᓄᐃᑦ 

ᑲᒪᒋᔭᐅᑦᑎᐊᓐᖏᒃᑲᓗᐊᕐᒧᑦ. ᑖᓐᓇ 

ᑐᑭᓯᐊᓪᓚᓚᐅᕐᓚᒍᑐᖅ ᐅᖃᖅᑎᑦᑎᔨ, ᕿᒥᕐᕈᔭᐅᕙ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓂᐊᖅᐸ ᑕᒪᓐᓇ 

ᐋᓐᓂᐊᕐᕕᓐᓂᑦ ᑲᒪᒋᔭᐅᕙᑦᑐᓄᑦ ᐃᓄᐃᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ. ᑖᒃᑯᐊ 

ᐃᓱᒫᓗᒍᑎᒋᔭᖏᑦ ᐋᖅᑭᒐᓱᐊᕐᓗᒋᑦ ᑖᒃᑯᐊ 

ᕿᒥᕐᕈᔭᖅᐴᒐᓗᐊᖅ ᓄᑖᒥᑦ ᐋᖅᑭᒃᓯᒍᒪᓪᓗᑕ 

ᐃᓕᖅᑯᓯᕆᔭᐅᓂᐊᖅᑐᒥᒃ ᐋᓐᓂᐊᕐᕕᓕᐊᖅᐸᑦᑐᓄᑦ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ 

ᐋᓐᓂᐊᕐᕕᓕᐊᖅᐸᑦᑐᑦ 

ᐋᓐᓂᐊᕐᕕᓕᐊᖅᑐᓕᕆᔨᐅᔪᓪᓗ 

ᐊᔾᔨᒌᓕᖅᑎᑕᐅᓗᑎᓪᓗ ᐊᒻᒪᓗ 

ᑭᐅᕝᕕᐅᑦᑕᐅᑎᒋᖃᑦᑕᖁᓪᓗᒋᑦ ᐊᒻᒪᓗ 

ᐅᑕᖅᑭᑎᑕᐅᖃᑦᑕᖁᓐᖏᓪᓗᒋᑦ ᐊᑯᓂᐊᓗᒃ 

ᑭᐅᔭᐅᓂᐊᕐᓗᑎᒃ ᑭᐅᔭᐅᑲᐅᑎᒋᔪᓐᓇᖁᓪᓗᒋᑦ.  

ᐃᓛᓐᓂᒃᑯᑦ ᑎᑎᖅᑲᑎᒍᑦ ᐊᐱᖅᓱᖃᑦᑕᕐᒪᑕ ᐃᒪᓐᓇ 

ᐋᖅᑭᑦᑕᐅᑲᐅᑎᒋᒋᐊᖃᕋᑦᑎᒍ ᖃᐅᔨᒪᔪᒎᒐᓗᐊᖅ. 

ᕿᒥᕐᕈᔪᒍᑦ ᖃᓄᖅ ᑕᒪᒃᑯᓂᖓ 

ᐱᓕᕆᔨᒃᓴᐅᒐᔭᖅᑐᓂᒃ ᐱᒃᑲᓐᓂᕈᓐᓇᕋᔭᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᒥᓂᔅᑕ ᐅᖃᐅᓯᕐᒥᓂᒃ 

ᓇᓗᓇᐃᕆᓪᓗᓂ ᒥᓂᔅᑕ ᐅᖃᐅᓯᖏᓐᓂ ᑕᕝᕘᓇ 

ᑕᒪᓐᓇᒎᖅ ᑲᔪᓯᒻᒪᑦ ᐃᖏᕐᕋᒪᓪᓗ. 

 

ᑕᐃᒪᓕ, ᐅᖃᖅᑎᑦᑎᔨ, ᒪᓕᒐᓕᐅᖅᑎᐅᓪᓗᑕ 

ᑕᒪᑐᒥᖓ ᓱᓕ ᐊᐱᕆᔭᐅᕙᒃᑲᑦᑕ ᑕᒪᓐᓇ 

ᖃᓄᐃᓕᖓᓕᕋᓗᐊᕐᒪᖔᑦ.  

ᓂᕈᐊᖅᑎᒋᓯᒪᔭᕗᑦ  

ᐅᓂᒃᑲᐅᑎᔭᕆᐊᖃᕈᒫᕐᒥᒐᑦᑎᒍ ᑕᒪᓐᓇ 

ᐃᖏᕐᕋᑦᑎᐊᕋᓗᐊᕐᒪᖔᑦ. ᖃᖓᑭᐊᖅ, 

ᐅᖃᖅᑎᑦᑎᔨ, ᑐᓴᖅᑎᑕᐅᔪᓐᓇᕋᔭᖅᐱᑕ ᑕᒪᓐᓇ 

ᐃᒪᓐᓇ ᐋᖅᑭᓯᒪᕚᓪᓕᕈᑎᔅᓴᖏᓐᓂ 

ᓴᖅᑮᓇᔭᕆᐊᒃᓴᖏᓐᓂ. ᑐᓴᐅᒪᑎᑕᐅᓂᐊᖅᐱᑕ 

ᐊᒻᒪᓗ ᖃᖓ ᓂᕆᐅᒍᓐᓇᖅᐱᑕ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᐅᖃᖅᑎ, ᖁᔭᓐᓇᒦᖅᐸᕋᓗ ᒥᔅᑕ 

ᑕᐹᕐᔪᒃ ᐊᒻᒪᓗᑦᑕᐅᖅ ᐱᐊᓂᒐᓱᓐᓂᐊᕋᑦᑎᒍ 

ᑎᓯᕝᕙᐅᓕᖅᐸᑦ ᐊᕐᕌᒍᒥ ᓄᑖᒥ ᑕᒪᓐᓇ 

ᐊᑐᓕᕐᓗᑎᒍ. ᔮᓐᓄᐊᕆᒥ ᑲᑎᒪᓂᐊᕐᒥᒐᑦᑕ ᐊᒻᒪᓗ 

ᐱᔪᓐᓇᕈᑦᑕ ᐅᖃᓪᓚᖃᑎᒋᔪᓐᓇᓂᐊᖅᑕᕗᑦ 

ᑲᑎᒪᔨᓕᒫᑦ ᑲᑎᒪᔨᖏᑦ. ᐃᖅᑲᓇᐃᔭᖅᑎᒃᑲᓗ 

ᖃᐅᔨᒪᓪᓗᑎᑦ ᑕᒪᓐᓇ ᑐᐊᕕᕐᓇᖅᑑᕐᓗᓂ  

ᑲᒪᒋᔭᐅᖁᔭᐅᒻᒪᑦ ᒪᓕᒐᓕᐅᖅᑎᓄᑦ. 

ᐱᓕᕆᐊᕆᔭᐅᔫᒐᓗᐊᖅ ᒫᓐᓇ ᐊᒻᒪᓗ 

ᑐᓴᐅᒪᑎᑦᑎᒐᓱᖃᑦᑕᓂᐊᖅᐳᖓ ᐃᓕᔅᓯᓐᓂ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 415 - 3(3): ᐅᒪᔪᓕᕆᔨᐅᓂᕐᒧᑦ 

ᐃᖅᑲᓇᐃᔮᖅ ᓴᓪᓕᓂ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎᑦᑎᔨ, ᐊᐱᖅᑯᑎᒋᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᒥᓂᔅᑕᖑᔪᒧᑦ ᐊᕙᑎᓕᕆᓂᕐᒧᑦ. 

 

ᐅᐱᕐᖓᔅᓵᖅ ᐱᔫᒥᓵᕈᑎᒥᒃ 

ᓴᖅᑯᒥᔮᖅᑎᑦᑎᕙᓪᓕᐊᓕᓚᐅᖅᓯᒪᒻᒪᑕ 

ᐆᒪᔪᓕᕆᔨᑦᓴᖅᓯᐅᕈᑎᒥᖏᓛᒃ 

ᐆᒪᔪᓕᕆᔨᖃᕈᓐᓃᓚᐅᕐᓂᕗᑦ  

ᓴᓪᓕᕐᓂ ᐱᔾᔪᑎᒋᓪᓗᒍ. ᑐᑭᓯᐅᒪᑎᑕᐅᓪᓗᖓ 

ᒫᓐᓇᒧᑦ ᐊᐱᖅᓱᖅ ᐃᓛᒃ ᑕᐃᒃᑯᐊ ᐆᒃᑐᖅᑐᐃᑦ 

ᐱᔫᒥᓵᕈᑎᒃᑯᑦ ᐊᐱᖅᓱᖅᑕᐅᓚᐅᖅᖢᑎᒃ 

ᑲᒪᒋᔭᐅᓂᑰᕙᓗᒻᒪᑕ. 

 

ᑐᑭᓯᔪᒪᒐᓗᐊᖅᑐᖓ ᖃᑯᒍ ᓴᓪᓕᖅ 

ᓂᕆᐅᑦᑑᓪᓗᐊᕋᔭᕐᒪᖔᒃ ᐆᒪᔪᓕᕆᔨᑖᕋᔭᕐᓂᕐᒥᒃ? 

ᑖᓐᓇ ᑐᑭᓯᖅᑳᕈᒪᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐋᕆᐊᖅ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᖁᕕᐊᓱᑉᐳᖓ ᑖᓐᓇ 

ᑭᐅᔭᕆᐊᔅᓴᖅ ᓅᕖᕝᕙ 5-ᒥ ᑕᐃᓐᓇ ᐆᒪᔪᓕᕆᔨᖓ  

ᐃᖅᑲᓇᐃᔭᓕᕐᕕᔅᓴᓕᒃ ᑕᐃᑲᓂ ᓴᓪᓕᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ 

ᖁᔭᓐᓇᒦᒃ ᑐᓴᕐᓇᖅᑐᒥᒃ ᑐᓴᖅᑎᑕᐅᒐᒪ ᒥᓂᔅᑕ. 

ᐅᓇᑦᑕᐅᖅ ᐃᒻᒪᖃ ᑐᑭᓯᐅᒪᔪᒃᓴᐅᒐᕕᐅᒃ 

ᐃᓪᓗᖃᑦᑎᐊᖏᓐᓂᖓᓄᑦ ᑕᐃᑲᓂ 

ᐱᓇᓵᕈᑕᐅᓚᐅᖅᓯᒪᒻᒪᑦ. ᑐᑭᓯᑎᒍᓐᓇᖅᐹᖓᖃᐃ 

ᒥᓂᔅᑕ ᒫᓐᓇ ᐅᓐᓄᓴ ᐃᓪᓗᔅᓴᖃᑦᑎᐊᓕᕐᓂᐊᕐᒪᖔᑦ 

ᑕᐃᓐᓇ ᐆᒪᔪᓕᕆᔨᑖᕆᓕᒑᔭᕗᑦ ᓴᓪᓕᕐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐋᕆᐊᖅ.  

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔭᐃᒥᓯ ᐋᕆᐊᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᒫᓐᓇ ᐃᓪᓗᔅᓴᖃᓐᖏᓐᓂᖓᓂ 

ᑐᔪᕐᒥᕕᒻᒥ ᐃᓂᖃᑲᐃᓐᓇᓂᐊᖅᑐᖅ 

ᐃᓪᓗᑖᕋᓱᓐᓂᖓᓂᓪᓘᓐᓃᑦ ᑕᐃᑲᓂ ᓄᓇᖓᓂ. 

ᑖᓐᓇ ᐃᓪᓗᔅᓴᖃᕈᓐᓇᕐᒪᖔᑦ ᐃᓪᓗᓕᕆᔨᕐᔪᐊᒃᑯᑦ 

ᐱᖃᑎᒋᓗᒋᑦ ᐱᓕᕆᖃᑎᒋᓂᐊᖅᑕᕗᑦ 

ᐃᓪᓗᓕᕆᔨᒃᑯᓂᓛᒃ. ᑕᐃᔅᓱᒪᓂ ᐊᒃᑐᕝᕙ 25-

ᖑᓕᖅᐸᑦ ᑖᓐᓇ ᐃᓪᓗ ᐃᓪᓗᔅᓴᖓ 

ᐃᓪᓗᔅᓴᖃᕈᓐᓇᓂᐊᕐᒪᖔᖅ 

ᖃᐅᔨᒍᓐᓇᖅᓯᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ 

ᖁᔭᓐᓇᒦᒃ ᒥᓂᔅᑐ. ᑐᑭᓯᐅᒪᒐᒪᑦᑕᐅᖅ 

ᐆᒪᔪᓕᕆᔨᓐᖑᖅᓴᓂᕐᒧᑦ ᓄᓇᓕᒋᔭᑦᑎᓐᓂ 

ᐆᒃᑐᖅᑐᖃᖃᑕᐅᒋᐊᓚᐅᖅᑰᕐᒪᑦ ᑕᒪᓐᓇ 

ᐱᓕᕆᐊᕆᖑᔫᓪᓗᐊᕋᔭᕆᐊᖓᓂᒃ 

ᖁᕕᐊᒋᔭᐅᑉᓗᓃᓛᒃ.  

 

ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ ᓄᓇᕗᓗᒃᑖᒧᓂᓛᒃ 

ᐃᖏᕐᕋᔪᖅᑕᖃᕋᓗᐊᖅᐸᖃᐃ 

ᐆᒪᔪᓕᕆᔨᕐᔪᐊᖑᓂᕐᒧᑦ ᑕᒪᒃᑯᐊ ᓄᓇᓕᒻᒦᑦᑐᐃ 

ᓄᓇᓕᐅᖃᑎᒋᔭᒥᓂᑦ 

ᑐᑭᓯᐊᓂᖅᐹᖑᓂᐅᓴᓲᖑᖕᒪᑕ. 

ᐃᓕᓐᓂᐊᖅᑎᑦᑎᓂᕐᒥᖃᐃ ᑲᔪᓯᓂᖃᖅᑐᖃᕋᓗᐊᖅᐸ 

ᒫᓐᓇ ᑕᒪᒃᓱᒧᖓ 

ᓯᕗᓂᒃᓴᓕᐅᖅᑕᐅᕙᓪᓕᐊᓂᐊᖅᑐᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᑲᓂ ᓴᓪᓕᓂ 

ᐃᓕᓐᓂᐊᖅᑎᑦᑎᓂᐅᓛᖅᑐᖅ 

ᐸᕐᓇᒃᐸᓪᓕᐊᑦᑎᐊᓕᓚᐅᖅᓯᒪᒐᓗᐊᕐᒪᑕ ᑕᐃᓐᓇ 

ᐃᓕᓐᓂᐊᖅᑎᑦᑎᒋᓯᓐᓈᓂᐊᓚᐅᖅᓯᒪᔭᕗᑦ 

ᐆᒪᔪᓕᕆᔨᐅᔪᖅ ᑕᐃᑲᓂ ᐊᓯᐊᓄᑦ ᓅᒻᒪᑦ  

ᑕᐃᑲᓃᓐᓂᐊᔪᔫᒐᓗᐊᖅ ᐲᔪᖕᒪᑦ. ᐄ, ᑕᐃᒫᒃ ᓱᓕ 

ᐃᓕᓐᓂᐊᖅᑎᑦᑎᓂᕐᒥᒃ ᐱᑕᖃᖅᐸᓪᓕᐊᔪᖅ 

ᑕᒪᒃᑯᓂᖓ ᐆᒪᔪᓕᕆᔨᒃᓴᐅᔪᓂᑦ ᓄᓇᓕᖕᓂ. 

ᑕᒪᓐᓇ ᐲᖅᓯᒪᓐᖏᑦᑐᖅ. 

 

ᐊᒻᒪ ᑕᐃᓐᓇ ᐅᖃᐅᓯᕆᖅᑲᐅᔭᕋ 

ᑕᐃᑲᓃᓐᓂᐊᕐᓂᕋᖅᑐᒍ ᓴᓪᓕᓂ ᒫᓐᓇ ᓄᕕᒻᐸ 5 

ᐱᒋᐊᕐᓗᓂ ᑲᖏᖅᖠᓂᕐᒥ ᐃᓂᖃᑲᐃᓐᓇᕐᓂᐊᖅᑐᖅ. 

ᑕᐃᑯᖓ ᐃᖅᑲᓇᐃᔭᕋᓗᐊᕐᓗᓂ ᓴᓪᓕᒥ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 416 - 3(3): ᑳᓐᑐᕌᒃᑎᑦᑎᓂᕐᒥᒃ 

ᐋᖅᑭᒋᐊᕆᓂᖅ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᔪᒪᔭᕋ 

ᓯᕗᓕᖅᑎᑦᑎᓐᓄᑦ.  

 

ᐅᖃᖅᑎ, ᑕᐃᓐᓇ ᓇᓗᓇᐃᖅᓯᒪᓕᕐᒪᑦ ᓄᓇᕗᑦᒥ 

ᐃᖅᑲᓇᐃᔭᓐᖏᑦᑐᑦ ᐊᒃᓱᕉᓴᒃᑐᓪᓚᕆᐅᖕᒪᑕ ᐊᒻᒪᓗ 

ᑕᒪᓐᓇ ᒐᕙᒪᒃᑯᑦ ᑳᓐᑐᕌᖕᓂᕐᒧᑦ ᐱᓕᕆᔾᔪᑎᒐᓚᐃᑦ 

ᐊᑐᖅᑕᐅᓲᖑᓪᓗᓂ 

ᐋᖅᑭᒋᐊᑦᑎᐊᕆᐊᖃᖅᑑᔮᓕᖅᖢᓂᓗ ᓲᕐᓗ 

ᐸᕐᓇᐅᑎᖃᑦᑎᐊᕐᓗᓂ. ᑕᒪᓐᓇ ᐱᔾᔪᑎᒋᓗᐊᖅᖢᒍ 

ᓴᓇᓐᖏᑦᑐᑦ ᐊᒥᓲᓗᐊᓕᕐᓂᖏᓐᓄᑦ. ᒫᑦ 1-

ᖑᑎᓪᓗᒍ ᓯᕗᓕᖅᑎ ᐅᖃᓚᐅᖅᓯᒪᖕᒪᑦ 

ᓇᓗᓇᐃᖅᓯᓪᓗᓂ ᑖᓐᓇᒎᖅ 

ᖃᐅᔨᓴᖅᑕᐅᑦᑎᐊᓪᓚᕆᓚᖓᖕᒪᑦ ᑳᓐᑐᕌᒃ ᒪᓕᒐᖏᑦ 

ᒥᒃᓵᓄᑦ. ᐊᒻᒪᓗ ᐃᒪᓐᓇᒃ ᐅᖃᕈᓐᓇᖅᐳᖓ 

ᐃᒪᐃᓕᓚᐅᖅᓯᒪᖕᒪᑦ ᑕᒪᒃᑯᐊ ᐃᑲᔫᑎᒐᓚᐃᑦ 

ᐱᕙᓪᓕᐊᔪᓄᑦ ᓄᓇᑦ ᐃᓗᐊᓃᖁᓪᓗᒋᑦ ᐊᒻᒪᓗ 

ᐱᔭᐅᕙᓪᓕᐊᔪᓐᓇᖅᓯᖁᓪᓗᒋᑦ ᓄᓇᕗᒻᒥ 

ᓄᓇᑖᕈᑎᑎᒍᑦ ᓂᖏᖅᓯᒪᔪᓄᑦ. 

 

ᐅᖃᖅᑎ, ᐊᐱᕆᔪᒪᔭᕋᓕ ᓯᕗᓕᖅᑎ ᑖᓐᓇ ᑕᖅᑮᑦ 

7-ᖑᓕᕐᒪᑕ ᐊᓂᒍᓚᐅᖅᑎᓪᓗᒍ ᐅᖃᓚᐅᖅᑕᖓ. 

ᑕᐃᒪᓕ ᓱᓇᒥᒃ ᐱᐊᓂᒃᓯᒪᓕᖅᐱᓯ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᕗᓕᖅᑎᓕᕆᔨᒃᑯᓐᓄᑦ  

ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ, ᓯᕗᓕᖅᑏ.. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᖅᐸᕋᓗ ᐊᐱᖅᑯᑎᒋᔭᖓᓂᒃ. ᑖᒃᑯᐊ 

ᐊᑐᐊᒐᕆᔭᖓ ᐊᑐᖅᑕᖓ ᖃᓪᓗᓈᑎᑐᑦ ᐅᖃᕈᒃᑯ 

ᑐᑭᑖᕈᑎᖓ ᑳᓐᑐᕌᒃᑎᑦᑎᖃᑦᑕᖅᑐᓄᑦ 

ᓂᐅᕕᖃᑦᑕᓂᕐᒧᑦ ᐋᖅᑭᒃᓯᒪᖕᒪᑦ ᑕᒫᓃᒻᒪᑦ. ᐊᒻᒪᓗ 

ᑕᐃᓐᓇ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᒃ 

ᐊᐱᕆᖅᑰᕐᒪᖓ ᑲᒪᒋᔭᐅᔪᖅ, ᐱᓕᕆᖃᑎᖃᖅᖢᑎᒃ 

ᓄᓇᕗᑦ ᑐᓐᖓᕕᒃᑯᓐᓂᒃ. 

ᖃᐅᔨᓴᖅᑕᐅᑦᑎᐊᕋᓱᐊᖅᑐᖅ ᑕᒪᒃᑯᐊ 

ᐋᖅᑭᒋᐊᕈᑎᐅᒐᔭᖅᑐᑦ ᐃᓗᐊᓂ. ᑕᐃᒃᑯᐊᓕ 

ᐃᒃᐱᒋᔭᐅᑦᑎᐊᖅᖢᑎᒃ ᑕᒻᒪᖅᑕᐃᓕᒪᓕᕆᔨᐅᔪᖅ 

ᐅᖃᐅᓯᕆᓯᒪᔭᖏᑦ ᑕᐃᒃᑯᐊ ᐃᒃᐱᒋᔭᐅᑦᑎᐊᖅᖢᑎᒃ 

ᖃᐅᔨᓴᕐᓂᐅᑉ ᐃᓗᐊᓂ. ᑖᓐᓇᑦᑕᐅᖅ 

ᐅᓂᒃᑳᖅᓯᒪᔪᖅ ᓂᕆᐅᒋᔭᕗᑦ 

ᐱᔭᕇᖅᑕᐅᓂᐊᕆᐊᖓ ᐱᔭᕆᓪᓚᑦᑖᖅᓯᒪᓐᖏᑦᑐᖅ 

ᐊᑯᓐᓂᖅᓯᐅᑏᑦ ᐅᓂᒃᑳᑦ ᐅᑭᐊᒃᓵᖅ ᐊᒻᒪᑦᑕᐅᖅ 

ᐱᔭᕇᖅᓯᒪᓪᓚᕆᖕᓂᖓ ᐊᕐᕌᒎᓂᐊᖅᑐᒥᒃ ᓄᑖᕐᒥ 

ᓂᕆᐅᒋᔭᕗᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓚᒋᐊᕈᑦ 

ᓯᕗᓪᓕᖅ ᒥᔅᑕ ᑰᓕ. 

 

ᑰᓕ: ᐊᐱᖅᑯᑎᒋᓂᐊᖅᑕᕋ ᓱᓇ ᐱᐊᓂᒃᓯᒪᓕᖅᐸᑦ 

ᒫᓐᓇᒧᑦ ᑎᑭᖦᖢᒍ ᑭᓯᐊᓂ 

ᐱᐊᓂᒃᓯᒪᔪᖅᑕᖃᖅᑑᔮᓐᖏᖦᖢᓂ ᓱᓕ. 

 

ᐅᖃᖅᑎᑦᑎᔩ, ᓲᕐᓗ ᐅᖃᓕᒫᖅᑲᐅᔭᒃᑲ. ᑕᐃᒃᑯᐊ 

ᐃᖅᑲᓇᐃᔭᓐᖏᑦᑐᑦ ᐅᐊᑲᓪᓚᓗᐊᖑᔮᓕᕐᒪᑦ 

ᐃᓄᒃᑎᑐᑦ ᐅᖃᕋᔭᕈᑦᑕ ᓄᓇᕗᑦᒥ ᐊᒻᒪᓗ ᒐᕙᒪᑦ 

ᑕᒫᓂ ᑳᓐᑐᓛᑦᑎᑦᑎᓐᓂᕐᒧᑦ ᒪᓕᒐᕗᑦ 

ᐋᖅᑭᐅᒪᑦᑎᐊᕆᐊᖃᖅᑑᔮᕋᓗᐊᕐᒪᑕ 

ᐃᖅᑲᓇᐃᔭᓐᖏᑦᑐᐊᓗᐃᑦ ᑲᒪᒋᔭᐅᔪᓐᓇᖁᓪᓗᒋᑦ 

ᐊᒻᒪᓗ ᓇᖕᒥᓂᖅ ᐱᓇᓱᐊᕐᕕᖅᑲᐅᖅᑐᑦ 

ᑲᔪᓐᖏᕐᔫᒥᖁᓪᓗᒋᑦ ᓄᓇᑦᑎᓐᓂ. ᓯᕗᓕᖅᑎᖃᐃ 

ᐅᖃᕈᓐᓇᖅᐳᖅ ᓄᓇᕗᒻᒥᐅᓄᓪᓗ ᐅᕙᑦᑎᓐᓄᓪᓗ 

ᑖᓐᓇ ᐃᖅᑲᓇᐃᔭᓐᖏᓐᓂᐊᓗᒃ ᖃᓄᖅ ᐊᖏᑎᒋᕙ 

ᓄᓇᕗᑦᒥ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ ᒪᑖᒻ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᐃᖅᑲᓇᐃᔭᓐᖏᓐᓂᖅ ᐊᒻᒪ 

ᐃᖅᑲᓇᐃᔭᓕᖅᐹᓪᓕᕐᓂᖅ ᓄᓇᕗᒻᒥ ᒫᓐᓇ 

ᓇᓗᓇᐃᖅᓯᒪᔪᓂᒃ ᓯᕗᓕᕐᒥᐅᑕᖃᓐᖏᓐᓇᒪ ᑭᓯᐊᓂ 

ᓇᓗᓇᐃᖅᓯᒪᔪᑦ ᑕᐅᑐᒃᖢᒋᑦ ᐃᖅᑲᓇᐃᔭᓐᖏᓐᓂᖅ 

ᒥᑭᒡᓕᒋᐊᖅᓯᒪᔪᖅ ᐊᒻᒪᓗ ᐃᖅᑲᓇᐃᔭᓕᖅᓯᒪᔪᑦ 

ᓄᓇᕗᓕᒫᖅ ᑕᐅᑐᒃᖢᒍ ᐅᓄᖅᓯᒋᐊᕌᕐᔪᒃᓯᒪᔪᖅ 

ᑕᒫᓂ 2 ᐳᓴᒥᐅᖅᑰᖅᑐᖅ ᐅᓄᖅᓯᒋᐊᖅᓯᒪᔪᑦ 

ᑭᓯᐊᓂᓛᒃ ᑕᕝᕙᓂ ᓯᕗᓕᕐᒥᐅᑕᖃᖏᓐᓇᒪ 

ᓇᓗᓇᐃᔭᕈᒪᔪᖓ ᐃᖅᑲᓇᐃᔭᕐᓂᒃ ᓄᓇᕗᓕᒫᖅ. 

ᑕᑯᓪᓗᒍ ᐅᓄᖅᓯᒋᐊᕌᕐᔪᒃᓯᒪᔪᖅ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑐᓪᓕᐊ ᐊᐱᖅᑯᑏᑦ, ᒥᔅᑕ ᑰᓕ. 

 

ᑰᓕ: ᑐᓴᓵᖅᑕᕗᑦ ᓇᑭᐊᓗᒃ ᓴᓇᔭᒥᓂᕆᖕᒪᖔᒋᑦ 

ᑭᓪᓕᓯᓂᐊᖅᓯᒪᔪᓂᒃ ᐅᓂᒃᑳᖅᑕᖃᖅᐸᑦ ᑕᐃᒪ  

ᑐᓴᖅᑎᑕᐅᔪᒫᖅᑐᒃᓴᐅᒐᑦᑕ ᓄᓇᕗᑦᒥᐅᑦ 

ᖃᐅᔨᒪᓐᖏᒃᑯᑕ ᖃᓄᖅ ᐊᖏᑎᒋᖕᒪᖔᖅ 

ᐃᖅᑲᓇᐃᔭᓐᖏᓐᓂᐅᔪᖅ ᑐᐊᕕᕐᓇᖏᑦᑐᖅ 

ᒐᕙᒪᒃᑯᓐᓄᑦ ᓇᓗᓇᓐᖏᑦᑐᖅ ᑕᒪᓐᓇ. 

 

ᐅᓇ ᐊᐱᖅᑯᑎᒋᒃᑲᓐᓂᖅᑕᕋ, ᐅᖃᖅᑎᑦᑎᔩ, ᑖᓐᓇ 

ᖃᐅᔨᓴᖅᑕᐅᓂᖓ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐃᑲᔫᑏᑦ ᐊᑐᐊᒐᖓ ᒪᓕᒐᖓ ᓲᕐᓗ ᑲᔪᓯᒋᐊᓚᐅᕐᒪᑦ 

ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ ᐱᓕᕆᖃᑎᒋᒍᒪᒐᑦᑎᒍ 

ᒐᕙᒪᒃᑯᓪᓗ ᓯᕗᓕᖅᑎᖃᐃ ᐅᖃᕈᓐᓇᖅᐳᖅ 

ᖃᑦᓰᖅᖢᑎᒃ ᑲᑎᒪᖃᑎᒋᓯᒪᓕᖅᐱᓯᐅᒃ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ 

ᑲᒪᔨᒋᔭᖏᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 

ᖃᐅᔨᒪᔭᕆᐊᖃᖅᑐᒍᑦ ᓄᓇᕗᒻᒥ ᑕᒪᒃᑯᐊ 

ᐃᖅᑲᓇᐃᔮᑦ ᓴᖅᑭᔾᔫᒥᕙᒃᖢᑎᒃ ᐊᒻᒪᓗ ᐃᓛᓐᓂᑦ 

ᐊᒥᒐᓕᕐᔫᒥᕙᒃᖢᑎᒃ ᐱᖕᒪᑕ. ᖃᓄᖅ 

ᓴᖅᑭᐸᓪᓕᐊᓂᖓ ᑕᑯᒃᓴᐅᓪᓚᕆᒃᓯᒪᔪᕐᓗ 

ᑕᐃᒪᓐᖓᑦ ᐅᔭᕋᖕᓂᐊᖅᑏᑦ ᑎᑭᓯᒪᓕᓚᐅᖅᑎᓪᓗᒋᑦ 

ᑕᒪᓐᓇ ᑕᕝᕘᓇ ᓱᕐᕋᐃᓯᒪᖕᒪᑦ ᓈᓴᐅᑎᖏᓐᓂᒃ 

ᐃᖅᑲᓇᐃᔭᓕᖅᐸᓪᓕᐊᔪᐃᑦ.  

ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᕗᒻᒥ ᓇᖕᒥᓂᓕᖕᓂᒃ 

ᐃᑲᔫᑏᑦ ᖃᐅᔨᓴᖅᑕᐅᔪᑦ ᐱᒻᒪᕆᐅᓗᐊᒧᑦ ᐃᑎᔪᒥᒃ 

ᖃᐅᔨᓴᖅᑕᐅᔭᕆᐊᖃᕐᒪᑕ. ᑖᒃᑯᐊ ᐱᓕᕆᔨᒋᔭᕗᑦ 

ᓄᓇᕗᑦ ᒐᕙᒪᒃᑯᖏᑦ ᐊᒃᓱᕉᑎᖃᕐᒪᑕ 

ᑲᑎᒪᖃᑦᑕᐃᓐᓇᖅᑐᑦ ᑕᐃᒃᑯᓇᓂ 

ᑕᑯᓇᒃᑎᐅᖃᑕᐅᓐᖏᓐᓇᒪ. ᑖᒃᑯᐊᓗ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᑲᒪᔨᐅᖕᒪᑕ 

ᖃᐅᔨᒪᒐᑦᑎᒍ ᐃᖅᑲᓇᐃᔭᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐃᓗᐊᓃᖦᖢᑎᐅᖕᒪᑕ. 

ᑕᐃᒃᑯᐊ ᐱᓕᕆᒻᒪᒃᑐᑦ ᐊᒃᓱᕈᒻᒪᕆᒃᑐᑦ ᑕᒪᑐᒥᖓ 

ᕿᒥᕐᕈᐊᖅᖢᑎᒃ ᑐᓐᖓᕕᒃᑲᓐᓂᕐᓗ 

ᐱᓕᕆᖃᑎᖃᖅᖢᑎᒃ ᑲᑎᕙᒃᖢᑎᒃ 

ᐋᖅᑭᒃᓱᐃᓇᓱᐊᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᑦ 

ᑭᖑᓪᓕᖅᐹᕐᓗ ᒥᔅᑕ ᑰᓕ.  

 

ᑰᓕ: ᐊᓱᐊᓗᒻᒪᕆᐅᒐᓗᐊᖅ ᑭᓯᐊᓂ 

ᐃᖅᑲᓇᐃᔭᓕᖅᐹᓕᕐᓂᐊᖅᐳᖅᑲᐃ ᓄᓇᕗᒻᒥᐅᑦ  

ᑐᓴᓐᖏᑦᑎᐊᖅᑐᒍᑦ ᑖᒃᑯᐊ ᐊᒥᓲᓗᐊᕐᒪᑕ 

ᐃᖅᑲᓇᐃᔭᓐᖏᑦᑐᑦ. ᑖᓐᓇ ᐱᔾᔪᑎᒋᓪᓗᒍ 

ᑐᐊᕕᕐᓇᖅᑑᑎᑕᐅᒋᐊᖃᕋᓗᐊᕐᒪᑦ 

ᐃᖅᑲᓇᐃᔭᕆᐊᖃᕐᒪᑕ. ᐅᖃᓗᖕᓂᓪᓘᓐᓃᑦ ᓇᒧᑦ 

ᓇᓗᓕᐅᖅᑲᖃᑦᑕᕐᒪᑕ ᐃᖅᑲᓇᐃᔭᒐᒃᓴᖅᑕᖃᕐᒪᖔᑦ 

ᐃᖅᑲᓇᐃᔭᖅᑎᑦ ᐱᔾᔪᑎᒋᓪᓗᒋᑦ 

ᑳᓐᑐᕌᒃᑎᒃᑯᓐᓃᓐᖔᖅᑐᑦ.  

 

ᑕᐃᒪ ᐅᖃᐅᓯᕆᖅᑲᐅᔭᒃᑲ ᐅᑯᐊ ᐊᒥᓱᒐᓚᐅᖕᒪᑕ 

ᐊᒻᒪᓗ ᐱᑕᖃᖅᖢᓂ ᑕᐃᑲᓂ 

ᐋᖅᑭᒋᐊᕈᑕᐅᖁᔭᐅᓚᐅᖅᑐᓂᒃ ᐅᓇ 

ᐱᔾᔪᑎᒋᓗᐊᖅᖢᒍ, ᑕᐃᒃᑯᐊ ᑳᓐᑐᕌᓄᑦ 

ᐅᓂᕐᓗᖅᑎᑦᑎᔩᑦ ᑕᖃᕐᒪᑦ ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑐᐅᑉ ᒪᓕᒐᖏᓐᓂ. 

ᓯᕗᓕᖅᑎᖃᐃ ᐅᖃᕈᓐᓇᖅᐳᖅ 

ᓇᓗᓇᐃᑦᑎᐊᕈᓐᓇᖅᐳᕐᓗ ᑕᒪᓐᓇ 

ᐃᓱᒪᒋᔭᐅᑦᑎᐊᕐᒪᖔᑦ ᐋᖅᑭᒋᐊᖅᑕᐅᔪᒪᖕᒪᖔᖅ 

ᖃᓄᕐᓗ ᓴᓐᖏᓂᖃᓕᖅᑎᒋᑎᓐᓂᐊᕐᒪᖔᑕ ᑖᒃᑯᐊ 

ᓄᑭᒋᔭᖏᑦ ᐱᕚᓪᓕᓂᐊᖅᐹᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᖃᐅᔨᓴᖅᑕᐅᖕᒪᓂᓛᒃ, 

ᖃᐅᔨᓴᕇᓚᐅᖏᓐᓂᖏᓐᓂ ᐃᓗᓕᖏᓐᓂᒃ 

ᐅᖃᕈᓐᓇᖏᓐᓇᒪ. ᓇᓗᓇᖏᑦᑎᐊᖅᑐᖅᑕᐅᖅ 

ᑕᐃᒃᑯᐊ ᖃᐅᔨᓴᖅᑎᒋᔭᕗᑦ ᐊᒃᓱᕈᕐᒪᑕ 

ᓇᓗᓇᐃᖅᓯᒪᓕᖅᐸᑕᓗ 

ᑐᓴᖅᑎᑦᑎᔪᓐᓇᑦᑎᐊᓛᖅᑐᑦ ᐱᔭᕇᖅᓯᒪᓕᖅᐸᑦ. ᓱᓕ 

ᐱᔭᕇᖅᓯᒪᖏᒻᒪᑦ. 

 

ᐊᒻᒪ ᖃᐅᔨᒪᓂᐊᖅᐳᒍᑦ ᑕᒪᓐᓇ 

ᐃᖅᑲᓇᐃᔭᖃᑦᑕᕐᓂᖅ ᐃᖅᑲᓇᐃᔭᖃᑦᑕᖏᓐᓂᕐᓗ 

ᐊᔾᔨᒌᓐᖏᑐᒃᑰᓲᖑᖕᒪᑦ ᓲᕐᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᖃᐅᔨᒋᐊᕈᓐᓇᖦᖤᖅᐳᑦ ᐊᒻᒪᑦᑕᐅᖅ ᑕᒪᒃᑯᓄᖓ 

ᑳᓐᑐᕌᒃᑎᐅᖃᑦᑕᖅᑐᓄᑦ ᐃᖅᑲᓇᐃᔭᕈᒪᔪᑦ 

ᑳᓐᑐᕌᒃᑎᑦᑎᔭᕌᖓᒥᒃ ᓇᓗᓇᖃᑦᑕᖏᒻᒪᑕ Tender-

ᖃᓕᕌᖓᓪᓗ ᑭᒃᑯᑦ ᑳᓐᑐᕌᒃᑎᐅᖕᒪᖔᑕ ᑕᒪᒃᑯᐊ 

ᑳᓐᑐᕌᒃᑎᓄᑦ ᖃᐅᔨᒋᐊᕐᕕᖃᐅᖅᖢᑎᒃ. 

ᐊᔾᔨᒌᓐᖏᑦᑐᓂᒃ ᖃᐅᔨᒋᐊᕐᕕᖃᐅᕐᒪᑕ ᑕᕝᕘᓇ 

ᖃᐅᔨᒪᓂᐊᖅᐳᒍᑦ.  

 

ᑕᐃᒃᑯᐊᓗ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᒃᑯᑦ 

ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᓴᖅᑕᐅᔪᑦ ᐱᔭᕇᖅᐸᑕ 

ᖃᓄᖅ ᐃᒪᓐᓇᑎᒋ ᐃᖅᑲᓇᐃᔭᖅᑐᑦ  

ᐅᓄᖅᓯᕚᓪᓕᕐᓂᐊᖅᐳᑦ. ᑖᓐᓇ 

ᓇᓗᓇᐃᖅᓯᔪᓐᓇᔾᔮᖏᑦᑐᖅ ᖃᐅᔨᒪᓂᐊᖅᐳᒍᑦ 

ᑖᔅᓱᒥᖓ. ᑭᓯᐊᓂᓕ ᐆᒥᖓ ᐃᓗᓕᖃᕐᓂᐊᖅᑐᖅ 

ᑕᒪᓐᓇ ᑳᓐᑐᕌᒃ ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒃᑯᓐᓂ ᐱᒻᒪᕆᐅᓂᖓ 

ᖃᐅᔨᓴᖅᑕᐅᔭᕆᐊᖃᕐᓂᖓ ᑎᓕᓚᐅᕋᑦᑎᒍᑦ 

ᑕᐃᒪᓐᓇ ᐱᓕᕆᐊᖑᖕᒪᑦ. ᐊᐅᓚᓂᕆᔭᖓ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᑦ 

ᐋᖅᑭᑦᑎᐊᕆᐊᖃᖅᑐᓪᓗ ᐱᓕᕆᐊᕆᓗᒋᑦ 

ᐃᓗᐊᓃᑦᑐᑦ ᐱᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 417 - 3(3): ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔩᑦ ᐊᑐᖅᑕᒥᓂᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐃᒃᓯᕙᐅᑕᕆᔭᐅᖕᒪᑦ ᓄᓇᕗᑦ ᒐᕙᒪᒃᑯᑦ 

ᑎᒥᖁᑎᖏᑕ ᑲᑎᒪᔨᖏᓐᓄᑦ. 

 

ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᕗᖅ ᒪᓕᒐᓕᐅᖅᑏᑦ 

ᑲᑎᒪᔨᕋᓛᖏᑦ ᓈᓚᖕᓂᖃᓚᐅᖅᓯᒪᖕᒪᑕ ᑕᒪᑐᒪᓂ 

ᐱᔾᔪᑎᖃᖅᖢᑎᒃ 2012 ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᕆᓚᐅᖅᑕᖏᑦ ᓂᐅᕕᖃᑦᑕᕐᓂᕐᒧᑦ 

ᐱᖁᑎᓂᒃ ᐱᔨᑦᑎᕈᑎᓂᒡᓗ. ᐃᑉᐸᒃᓴᖅ ᒐᕙᒪᒃᑯᑦ 

ᑭᐅᓚᐅᕐᒪᑕ ᑲᑎᒪᔨᕋᓛᑦ ᐅᓂᒃᑳᓕᐊᕕᓂᖏᓐᓄᑦ 

ᐊᑐᓕᖁᔭᕕᓂᖏᓐᓂᒡᓗ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᐊᒻᒪ ᐊᐅᓚᔾᔪᑎᖏᑦ. 

 

ᑲᑎᒪᔨᕋᓛᑦ ᐅᖃᓚᐅᕐᒥᔪᑦ ᖁᓪᓕᑯᒡᒎᖅ ᓇᖕᒥᓂᖅ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᖕᒪᑕ ᐃᒪᐃᓕᖓᔪᑦ, 

ᒪᓕᒃᓯᒪᓪᓗᑎᑦ ᐃᓚᖓ 24-ᒥᒃ 

ᐊᐅᓚᓂᖃᖃᑦᑕᖅᑐᑦ. ᐃᓚᖓ 24 ᓇᓗᓇᐃᖅᓯᖕᒪᑦ 

ᖃᓄᖅ ᓂᐅᕕᖃᑦᑕᖅᑐᑦ 

ᓯᕗᓪᓕᐅᑎᓯᒪᖃᑦᑕᕆᐊᖃᕐᒪᖔᖏᑦ ᐃᓄᖕᓂᒃ 

ᓄᓇᕗᒻᒥᐅᓂᒃ ᑳᓐᑐᕌᑎᓂᒡᓗ. ᑭᓯᐊᓂ ᖁᓪᓕᒃᑯᑦ 

ᐸᕐᓇᐅᑎᖏᑦ ᐃᓚᓕᐅᔾᔨᓯᒪᓐᖏᑦᑐᑦ ᓄᓇᕗᑦ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐃᓗᓕᖏᓐᓃᑦᑐᓂᒃ.  

 

ᑲᑎᒪᔨᕋᓛᑦ ᐊᑐᓕᖁᔭᓕᐅᕐᒪᑕ ᑕᒪᓐᓇᖃᐃ 

ᑐᑭᓯᓇᖅᓯᑎᒋᐊᖅᑎᑕᐅᔪᓐᓇᖅᐸᑦ ᒥᓂᔅᑕᒧᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᖅᖢᒍ ᒥᔅᑕ ᐃᐊᓕᐊᑦ. ᐅᖃᖅᑏ, ᒥᔅᑕ 

ᐃᐊᓕᐊᑦ ᐅᖃᐅᑎᔪᓐᓇᓐᖏᑕᕋ ᑕᒪᑐᒥᖓ. ᑕᐃᒃᑯᐊ 

ᒐᕙᒪᒃᑯᑦ ᑎᒥᖁᑎᖏᓐᓄᑦ ᑲᑎᒪᔩᑦ ᑕᐃᓐᓇ 

ᒥᓂᔅᑕᕆᔭᐅᔪᖅ ᑎᓕᓯᓚᐅᖅᑐᖅ ᑕᐃᒪᐃᑦᑐᓂᒃ 

ᐱᓕᕆᐊᖃᖅᑎᑕᐅᔪᑦ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐃᓱᒫᓗᒍᑎᒌᓐᓇᖅᐸᕋᐃᓛᒃ 

ᐊᐱᖅᑯᑎᒋᖃᑦᑕᕋᓗᐊᖅᖢᒍ. ᑕᐃᒪᐃᖏᓐᓇᕐᒪᑦ  

ᐱᔾᔪᑎᒃᓴᖃᓗᐊᓐᖏᑦᑐᑎᒃ ᓱᖕᒪᓪᓕᑭᐊᖅ ᑕᐃᒪ 

ᒪᑐᒪᕙ? 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᐸᕐᓇᐅᑎᖏᑦ 

ᓇᓗᓇᐃᔭᐃᓯᒪᔪᑦ ᓱᖕᒪᑦ ᐃᓚᖏᑦ 

ᐃᓚᓕᐅᔾᔭᐅᓯᒪᓐᖏᒻᒪᖔᑕ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐅᖃᖅᓯᒪᖕᒪᑦ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᐊᒐᑦ 

ᐊᑭᑦᑐᕆᐊᖃᑦᑕᖅᐳᑦ ᒪᓕᒃᖢᒋᑦ ᐊᐅᓚᑦᑎᔾᔪᑏᑦ. 

ᑕᒪᓐᓇ ᐃᓘᓐᓇᖏᓐᓄᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᑎᒥᖁᑎᖏᓐᓄᓪᓗ 

ᐊᑐᖅᑕᐅᓪᓗᐊᖅᑕᖅᑐᖅ, ᓲᕐᓗ ᐃᒡᓗᓕᕆᔨᕐᔪᐊᒃᑯᑦ 

ᐊᑐᓐᖏᑎᑕᐅᔪᓐᓇᕐᒥᔪᑦ ᑕᕝᕙᓐᖓᑦ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᑎᒍᑦ 

ᑮᓇᐅᔭᖃᒃᑲᓐᓂᕈᓐᓇᕐᓂᐊᕐᒪᑕ ᓄᑖᓄᑦ 

ᐃᒡᓗᓕᐅᕈᑎᒃᓴᓂᑦ. ᑖᒃᑯᐊ ᑲᑎᒪᔩᑦ ᐊᖏᖅᐹᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᐅᓂᒃᑳᓚᐅᖅᑕᖏᓐᓂᑦ? ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᐅᔭᕆᐊᒃᓴᖅ ᐊᔪᖅᑕᕋ. ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔩᑦ ᑭᐅᒋᐊᕐᓗᒍᓗ ᒥᔅᑕ 

ᐃᐊᓕᐊᑦ ᐊᐱᖅᑯᑖ. ᐅᖃᐅᓯᕆᓯᒪᓐᖏᑕᕗᑦ ᑕᒪᓐᓇ 

ᐅᓪᓗᒥᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᒡᓕᐊ ᐊᐱᖅᑯᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓱᓕᕗᖅ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᑐᓕᖁᔭᓕᐅᓚᐅᖅᓯᒪᖕᒪᑕ ᑖᒃᑯᐊ ᒐᕙᒪᒃᑯᑦ 

ᑎᒥᖁᑎᖏᑕ ᑲᑎᒪᔨᖏᓐᓄᑦ 

ᕿᒥᕐᕈᓇᒃᑕᐅᓂᐊᖅᓯᒪᓪᓗᓂ ᑖᓐᓇ ᓯᕗᓕᖅᑎ 

ᓴᖅᑭᑦᑎᒃᐸᑦ ᐅᓂᒃᑳᓂᑦ ᐅᕗᖓ ᒪᓕᒐᓕᐅᕐᕕᖕᒧᑦ  

ᐃᑉᐸᒃᓴᐅᓚᐅᖅᖢᓂᓗ ᑕᒪᓐᓇ. ᑕᐃᒪ 

ᒪᐃᒥᐅᓂᐊᓚᐅᖅᓯᒪᔫᒐᓗᐊᖅ 

ᑕᐃᒪᐃᑦᑐᖃᓚᐅᓐᖏᒻᒪᑦ ᓱᓕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓ ᑲᒪᒋᔭᐅᓂᐊᕐᒪᑦ ᐅᓪᓗᑦ 

120 ᑐᖔᓂᐅᒐᓗᐊᕐᒪᑦ ᐊᑐᓕᖁᔭᓕᕆᔭᕆᐊᓖᑦ? 

ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᑎᔪᓐᓇᓐᖏᑕᕋᐅᓇ, ᐅᖃᖅᑏ.  

ᓇᓗᓇᐃᖅᓯᕕᒋᔪᒪᔭᕋ ᐃᓱᒫᓘᑎᖏᑦ ᑕᒪᒃᑯᐊ 

ᑎᒍᔭᕗᑦ ᐊᖓᔪᖅᑲᐅᑏᑦ ᐱᓕᕆᕝᕕᖕᓃᑦᑐᑦ 

ᐊᔪᕐᓇᕈᓐᓃᑐᐊᖅᐸᑦ ᐅᖃᓪᓚᖃᑎᒋᓂᐊᖅᑕᒃᑲ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖓᔪᖓᑦ, ᑭᖑᓪᓕᖅᐹᕐᓗ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

ᓇᓗᓇᐃᖅᓯᓚᐅᖅᓯᒪᖕᒪᑕ ᐊᑕᐅᓯᐅᓐᖏᑦᑐᓂᑦ 

ᖁᓪᓕᒃᑯᑦ ᐊᕐᕌᒍᑕᒫᖅᓯᐅᖅᑏᑦ ᐅᓂᒃᑳᖏᓐᓂᑦ 

ᑕᒻᒪᖅᑕᖅᓯᒪᓪᓗᑎᒃ ᑳᓐᑐᕌᓕᕆᔪᑦ 

ᓂᐅᕕᖃᑦᑕᕐᓂᕐᒧᑦ ᐊᑐᖅᑐᐊᕐᓂᕐᒧᓪᓗ ᐊᒻᒪᓗ 

ᒐᕙᒪᒃᑯᑦ ᑭᐅᓚᐅᖅᑐᑦ ᑲᑎᒪᔨᕋᓛᑦ 

ᐊᑐᓕᖁᔭᓕᐊᕕᓂᖏᓐᓄᑦ 

ᓴᖅᑭᑦᑎᔪᓐᓇᖏᓐᓂᕋᖅᑕᐅᓪᓗᑎᒃ 

ᑕᒻᒪᖅᓯᒪᓐᖏᑦᑐᒥᒃ 2009-10, 2011-12-ᒥᓗ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑲᑎᒪᔩᑦ 

ᐃᖅᑲᓇᐃᔭᖃᑎᖃᕈᓐᓇᕐᒪᖔᑕ ᑯᐊᐳᕋᐃᓴᓐᓂᑦ 

ᑎᒥᓐᖑᖅᑎᑕᐅᓯᒪᔪᓂᓪᓗ ᑕᒻᒪᖅᑕᖅᓯᒪᓐᖏᑦᑐᓂᒃ 

ᑭᖑᕙᖅᓯᒪᓐᖏᑦᑐᓂᒡᓗ ᐅᓂᒃᑳᓂᓪᓗ 

ᓴᖅᑭᑦᑎᖃᑦᑕᕈᓐᓇᕐᓂᐊᕐᒪᑕ ᒪᓕᒐᓕᐅᕐᕕᖕᒧᑦ. 

ᖁᔭᓐᓇᒦᒃ ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕᕆᔭᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓄᑦ ᑎᑎᕋᖅᑎᒋᔭᐅᖕᒪᑦ ᑖᒃᑯᓄᖓ 

ᑲᑎᒪᔨᓄᑦ ᐃᖅᑲᓇᐃᔭᖃᑎᖃᖃᑦᑕᖅᖢᑎᒡᓗ 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ. ᖁᓪᓕᒃᑯᑦ 

ᑮᓇᐅᔭᑦ ᐅᓂᒃᑳᖏᑦ ᓴᖅᑭᑕᐅᓛᖅᑐᑦ ᐅᑭᐅᖅ 

ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎᐅᖃᑕᐅᔪᖅ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 418 - 3(3): ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᓂᕐᒥ ᐱᓐᖑᐊᕈᑕᐅᔪᑦ 

ᓂᕈᐊᖅᑕᐅᕙᓐᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇ 

ᐊᐱᖅᓱᕈᒪᔪᖓ ᒥᓂᔅᑕᖓᓐᓄᑦ 

ᐱᓐᖑᐊᖅᑐᓕᕆᔨᒃᑯᓐᓄᑦ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᓐᓄᑦ. 

 

ᐱᓇᓱᐅᕈᓯᐅᓚᐅᖅᑐᒥ ᒥᓂᔅᑕᐅᔪᖅ ᑖᓐᓇ 

ᑲᑎᒪᖃᑎᖃᓚᐅᕐᒪᑦ ᔫᑳᓐᒥᐅᓂᑦ 

ᓄᓇᑦᑎᐊᕐᒥᐅᓂᒡᓗ ᐅᖃᐅᓯᖃᕈᒪᓪᓗᑎᒃ 

ᑕᐃᒃᑯᓂᖓ ᐱᓐᖑᐊᕈᑎᓂᒃ ᐲᔭᖅᑕᐅᓂᐊᖅᑐᓂᒃ 

2016-ᒥ ᐅᑭᐅᒃᑯᑦ ᐱᓐᖑᐊᕕᒡᔪᐊᓕᖅᐸᑕ 

ᐊᑯᑭᑦᑐᓂ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᓄᐃᑦᑐᓂᒃ ᐋᖅᑭᒋᐊᕈᑎᓂᒃ 

ᐃᓱᒪᒃᓴᖅᓯᐅᕈᑎᖃᓚᐅᖅᐸ ᑖᔅᓱᒧᖓ? ᖁᔭᓐᓇᒦᒃ 

ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᕐᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃᑕᐅᖅ ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ 

ᖁᔭᒋᕙᕋ ᓱᓕᓗ ᑲᑎᒪᖃᑎᖃᓚᐅᖅᑐᖓᐃᓛᒃ  

ᒥᓂᔅᑕᐅᔪᓂᒃ ᓄᓇᑦᑎᐊᕐᒦᓐᖔᖅᑐᓂᒃ 

ᔫᑳᓐᒦᓐᖔᖅᑐᓂᒃ ᐊᒻᒪᓗᑦᑕᐅᖅ ᐊᓛᔅᑲᒦᓐᖔᖅᑐᓂᒃ 

ᐱᖃᑕᐅᒋᓪᓗᓂ ᑕᐃᓐᓇ ᐅᑭᐅᖅᑕᖅᑐᒥ 

ᐱᓐᖑᐊᖅᑐᓕᕆᓂᕐᒧᑦ ᓄᓇᖅᑲᑎᒌᑦᑐᑦ 

ᑲᑎᒪᔨᕋᓛᖓᓐᓂ. ᓯᕗᕐᖓᒍᓪᓗ ᒥᓂᔅᑖ 

ᑲᑎᒪᖃᑎᖃᓚᐅᖅᑐᒍᑦ ᐊᑯᑭᑦᑐᓂᒃ 

ᐅᖃᐅᓯᕆᔪᒪᓪᓗᑎᒋᑦ ᑕᒪᒃᑯᐊ ᐃᓱᒫᓗᑎᒋᔭᑦ 

ᑕᒪᒃᑯᐊ ᓯᕿᓐᖑᔭᐃᑦ ᐊᔾᔨᒌᓐᖏᓗᐊᕐᓂᒃᑯᑦ 

ᐊᔾᔨᒌᓐᖏᓗᐊᕐᓂᑯᒧᑦ ᐃᓚᐅᒍᓐᓇᓚᐅᓐᖏᑦᑐᑦ 

ᓯᕗᕐᖓᒍᑦ ᑲᑎᒪᖃᑎᒋᓚᐅᖅᑕᕗᑦ. 

 

ᑭᓯᐊᓂ ᐃᓚᖏᑦ ᓄᑖᒥᒃ 2016-ᒥ 

ᐱᓐᖑᐊᕕᔾᔪᐊᓕᖅᐸᑕ ᐱᑕᖃᐅᕐᒪᑦ 

ᐱᓐᖑᐊᖅᑕᐅᖃᑦᑕᖅᑐᑦ ᐱᓪᓗᒋᑦ  

ᐃᓚᐅᔪᒪᕝᕕᒋᔭᕗᑦ ᑕᐃᒃᑯᓂᖓ 6-ᓄ 

ᐲᖅᑕᐅᓯᒪᔪᓂᒃ ᑲᑎᒪᖃᑕᐅᓚᐅᖅᓯᒪᔪᒍᑦ ᑕᐃᑲᓂ 

ᐅᖃᐅᓯᕆᓪᓗᑎᒍᓪᓗ ᐃᓚᖏᑦ ᐋᖅᑭᒋᐊᕈᑎᒃᓴᓂᒃ 

ᕿᒥᕐᕈᓇᓚᐅᖅᑐᒍᑦ. ᐃᓗᓐᓇᖏᑦ ᑖᒃᑯᐊ 

ᐱᓐᖑᐊᕈᑏᑦ ᐱᖃᓯᐅᔾᔭᐅᓯᒪᑎᓪᓗᒋᑦ. 

 

ᐅᖃᖅᑎ, ᐱᒻᒪᕆᐅᔪᖅ ᑖᒃᑯᐊ ᐲᔭᖅᑕᐅᓚᐅᕐᒪᑕᓕ 

ᐱᓐᖑᐊᕈᑎᒃᓴᐃᑦ ᓯᐊᕐᕆᔮᕐᕕᖃᓐᖏᒻᒪᑕ ᐊᑯᑭᑦᑐᓂ. 

ᓄᓇᕗᒻᒥ ᑕᐃᒪᓐᓇᐃᒻᒪᑦ ᑭᓯᐊᓂᓕ ᑕᑉᐹᓂ 

ᐱᓐᖑᐊᕐᕕᖃᓐᖏᒻᒪᑕ ᓯᐊᕐᕆᔮᕐᕕᒻᒥᒃ 

ᓯᐊᕐᕆᔮᕐᕕᐅᔪᓐᓇᖅᑐᒥᒃ ᐊᒻᒪᓗ ᑕᐃᒃᑯᐊ 

ᑰᓕᕝᕕᐅᒍᓐᓇᖅᑐᒥᒃ ᕼᐋᑭᕐᕕᐅᒍᓐᓇᖅᑐᒥᒃ 

ᐊᒻᒪᓗᑦᑕᐅᖅ ᑎᑭᑎᑦᑎᖃᑦᑕᖏᒻᒪᑕ ᕿᒻᒥᓂᒃ 

ᐊᑯᑭᑦᑐᕐᒥᐅᓄᑦ. 

 

ᑭᓯᐊᓂ ᐊᑯᑭᑦᑐᕐᒥᐅᑦ ᕿᒥᖏᑦ ᑭᓯᐊᓂ 

ᐊᑐᖅᑕᐅᔪᓐᓇᕐᒪᑕ ᑎᑭᑎᑦᑎᔪᓐᓇᖏᒻᒪᑕ 

ᐊᓯᖏᓐᓂᒃ ᕿᒻᒥᕆᔭᐅᔪᓂᒃ. ᑕᐃᒃᑯᐊ 

ᕿᒧᒃᓯᐅᔾᔪᐊᕈᓐᓇᖏᑦᑐᑦ ᑕᒃᐹᓂ. ᑕᐃᒪᓐᓇ 

ᕿᒻᒥᒥᓂᒃ ᐊᑯᑭᑦᑐᐃᑦ ᓯᓚᑖᓅᖅᑎᑦᓚᐅᕐᓗᒋᑦ 

ᐅᑎᖅᑎᑦᑎᔪᓐᓇᐃᓪᓕᖃᑦᑕᕐᒪᑐᑕ ᐊᑯᑭᑦᑐᓄᑦ. 

 

ᑕᕝᕙ ᑕᒪᒃᑯᐊ ᐱᔾᔪᑕᐅᖃᑦᑕᖅᑐᑦ ᒪᑯᐊᓗ 

ᐅᖃᐅᓯᕆᓯᒪᓪᓗᑎᒍ ᐊᒻᒪᓗ ᐋᖅᑭᒋᐊᕈᑎᒃᓴᖏᓐᓂᒃ 

ᕿᒥᕐᕈᓇᓕᖅᑐᒍᑦ ᐃᓗᓐᓇᖏᑦ ᑕᐃᒃᑯᐊᓗ  

ᐱᓐᖑᐊᖅᑕᐅᖃᑦᑕᖅᑐᖅ ᐱᖃᓯᐅᔾᔭᐅᖁᓪᓗᒋᑦ 

ᐱᓐᖑᐊᕕᔾᔪᐊᓕᖅᐸᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᐅᖃᖅᑎ 

ᐱᔾᔪᑎᒋᓪᓗᐊᓐᖑᐊᖅᑕᓐᓂᒃ ᐱᖃᓯᐅᔾᔨᖏᑦᓱᓂ 

2016 ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓕᖅᐸᑕ 

ᑕᐃᑲᓂ ᓯᐊᕐᕆᔮᕐᕕᖃᓐᖏᒻᒪᑕ ᐊᑯᑭᑦᑐᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐊᓯᖏᓐᓂᒃ 

ᐃᓂᒃᓴᖅᑕᖃᕈᓐᓇᕐᒪᖔᖅ 

ᐃᓱᒪᑦᓴᖅᓯᐅᕈᑎᒋᔭᐅᒍᓐᓇᕐᒪᖔᖅ 

ᐃᓂᒋᔭᐅᖃᑕᐅᓂᐊᖅᑐᒥᒃ ᐊᑯᑭᑦᑐᑦ ᓯᓚᑖᓂ 

2016-ᒥ ᐱᓐᖑᐊᕕᔾᔪᐊᓕᖅᐸᑕ ᐅᕝᕙᓗᓐᓃᑦ 

ᐸᕐᓇᐃᓂᐊᕐᒪᖔᑦᑕ ᐊᓯᐊᒍᑦ 

ᐱᓐᖑᐊᕈᑕᐅᓂᐊᖅᑐᓂᒃ ᑕᒪᒃᑯᓄᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕᖓᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᒃᑯᑦ 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃ ᐊᐱᕆᒐᕕᑦ. 

ᑕᐃᒪᓐᓇ ᐅᖃᐅᓯᕆᓚᐅᖅᑕᕗᑦ ᑕᐃᑲᓂ 

ᑲᑎᒪᒋᐊᓕᓵᖅᑎᓪᓗᑕ ᑕᒪᓐᓇ ᐱᓪᓗᒍ. 

ᑕᐃᒃᑯᐊᑦᑕᐅᖅ ᓄᓇᕗᒻᒥᐅᓂᒃ ᐊᑯᑭᑦᑐᕐᒥᐅᑦ 

ᐱᓐᖑᐊᕕᔾᔪᐊᑎᑦᑎᓚᐅᖅᓯᒪᒻᒪᑕ 

ᐊᑲᐅᓐᖏᓪᓕᐅᕈᑎᑕᖃᓚᐅᕐᒪᑦ ᑕᐃᒪᓐᓇ 

ᑲᑐᔾᔨᓪᓗᑎᒃ ᓄᓇᑲᖅᑎᒌᓐᖏᑦᑐᑦ 

ᐱᓐᖑᐊᕕᔾᔪᐊᕐᕕᐅᓂᐊᓐᖏᖦᖢᑎᒃ ᑕᒪᒃᑯᐊ 

ᑐᓴᒐᒃᓴᐃᑦ ᓴᖅᑭᓚᐅᖅᓯᒪᒻᒪᑕ ᐱᔾᔪᑎᒋᓪᓗᒍ 

ᐊᑯᑭᑦᑐᕐᒥᐅᑦ ᐱᓐᖑᐊᕕᔾᔪᐊᕐᕕᐅᔪᒪᓕᕐᒪᑕ 2016 

ᑕᐃᒃᑯᐊ ᐱᖃᓯᐅᑕᐅᓐᖏᖦᖢᑎᒃ 

ᐱᓐᖑᐊᕐᓂᐅᖃᑦᑕᖅᑐᑦ. ᑳᓐᑐᓛᒃᓯᓚᐅᖅᑐᑦ 

ᐃᖃᓗᐃᑦ ᓄᓇᓕᐸᐅᔭᖏᓐᓂᒃ 

ᐃᓚᐅᑎᑦᑎᔪᓐᓇᕐᒪᑕ ᐊᕐᓇᐃᑦ 

ᕼᐋᑭᕕᔾᔪᐊᖁᔭᐅᓪᓗᑎᒃ ᐅᑭᐅᖅᑕᖅᑐᒥ ᑕᒫᓂ 

ᐃᖃᓗᓐᓂ. ᑭᓯᐊᓂ ᑳᓐᑐᓛᒃᓯᒪᒻᒪᑦ 

ᐱᓐᖑᐊᕕᔾᔪᐊᕐᕕᐅᑲᓐᓂᖏᑦᑐᖅ. 

 

ᐃᓚᖓᑦᑕᐅᖅ ᐱᔾᔪᑕᐅᒻᒥᔪᖅ ᐃᓚᐅᔭᕆᐊᓖᑦ 

ᑕᐃᑲᓂ ᒪᑐᐃᖅᑕᐅᓕᖅᐸᑦ ᒪᑐᔭᐅᓕᖅᐸᓪᓗ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᒍᑎᔭᕆᐊᖃᖅᓯᒪᓲᖑᒻᒪᑕ ᒫᓐᓇ 2016-ᒥ 

ᐱᓐᖑᐊᕕᔾᔪᐊᕐᓂᐊᖅᑐᑦ ᐊᑯᑭᑦᑐᕐᒥᐅᓄᐊᓚᐅᕐᓗᑎᒃ 

ᒪᑐᐃᖅᑕᐅᓚᐅᕐᓗᓂ ᒫᓂ ᐃᖃᓗᓐᓂ 

ᐱᓐᖑᐊᓚᐅᕐᓗᑎᒃ ᐃᖃᓗᓐᓂ ᐱᓐᖑᐊᕕᔾᔪᐊᕐᓂᖅ 

ᒪᑐᓂᐊᓕᖅᐸᑦ ᑕᒃᐸᐅᖓᓕᕐᓗᓂ. 

 

ᑖᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ ᐱᔾᔪᑎᐅᔪᖅ 

ᑲᑎᒪᔨᕋᓛᑦ. ᐊᓯᖏᓐᓂᒃ ᓇᓖᕌᕈᑎᑕᖃᕐᒥᔫᒐᓗᐊᖅ 

ᕿᒥᕐᕈᓇᑦᑕᐅᖁᔪᓂᒃ ᖃᐅᔨᓇᓱᒃᑐᒍᑦ 

ᐊᑐᐊᒐᖁᑎᒥᓐᓂᒃ ᐱᓕᕆᔪᓐᓇᕐᒪᖔᑕ ᑕᐃᒃᑯᐊ 6-

ᖑᔪᑦ ᐱᓐᖑᐊᖅᑕᐅᖃᑦᑕᖅᑑᒐᓗᐊᑦ  

ᐱᓐᖑᐊᕕᔾᔪᐊᖅᑐᓂᒃ ᐱᖃᓯᐅᔾᔭᐅᒍᓐᓇᕐᒪᖔᑕ. 

ᐃᖃᓗᓐᓂᖃᐃ ᔭᓗᓇᐃᕝᒥᓗᑭᐊᖅ 

ᐅᐊᐃᑦᕼᐅᐊᔅᒥᓗᑭᐊᖅ ᐱᓐᖑᐊᕕᔾᔪᐊᕐᓗᑎᒃ. 

ᐃᓚᒋᔭᐅᖏᓐᓇᕐᓗᑎᒃ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᑦ ᐱᓐᖑᐊᕈᑎᖏᓐᓄᑦ. 

ᐃᓚᐅᑎᑕᐅᔾᔮᖏᑉᐸᑕ ᑕᐃᒃᑯᐊ 

ᐊᑖᓃᑦᑕᕆᐊᖃᖅᐸᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᑦ ᑕᐃᔭᐅᔾᔪᓯᐊᑕ. 

ᕿᒥᕐᕈᓇᑦᑕᐅᓂᐊᖅᑐᑦ ᑲᑎᒪᔨᕋᓛᓄᑦ ᑕᖅᑭᓂᒃ 

ᐊᒥᓲᓐᖏᑦᑐᓂᒃ ᐊᒡᒋᖅᑐᓂᒃ.  

 

ᐊᒻᒪᓗᑦᑕᐅᖅ ᑕᑯᓛᕐᒥᔪᓯ 6-ᖑᔪᑦ 

ᐱᓐᖑᐊᕕᔾᔪᐊᖅᑕᐅᔪᓐᓇᖅᑑᒐᓗᐊᑦ 

ᐱᓐᖑᐊᖅᑕᐅᔾᔮᖏᑦᑐᑦ ᐊᑯᑭᑦᑐᓂ ᓄᓇᕗᒻᒥ 

ᐱᓐᖑᐊᖅᑕᐅᔪᓐᓇᓂᐊᕐᒪᖔᑕ ᐃᖃᓗᓐᓂ. 

ᑖᒃᑯᐊᕈᓘᔭᐃᑦ ᑕᒪᒃᑯᐊᕈᓘᔭᐃᓂᓛᒃ 

ᕿᒥᕐᕈᓇᓐᓂᐊᖅᑕᕗᑦ ᐊᒻᒪᓗᑦᑕᐅᖅ ᐊᓯᖏᓐᓂ 

ᐃᓱᒪᔅᓴᖅᓯᐅᕈᑎᔅᓴᖃᖅᑐᒻᒪᕆᐋᓘᓚᐅᖅᑑᒐᓗᐊᖅ 

ᑲᑎᒪᔭᖅᑐᖃᑕᐅᓯᒪᔪᑦ. ᐊᔾᔨᒌᓐᖏᑦᑐᓂᒃ 

ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᔪᑦ ᑭᓯᐊᓂᓕ 

ᐃᓱᒪᓕᐅᕈᑎᖃᓚᐅᖅᑐᑦ ᐱᓐᖑᐊᕕᔾᔪᐊᖅ 

ᑲᔪᓯᖁᓪᓗᒍ.  

 

ᑕᒪᒃᑯᐊ ᐅᖃᐅᓯᐅᖃᑦᑕᖅᑑᒐᓗᐊᑦ.  

ᑕᖅᑮ ᐱᖓᓲᔪᖅᑐᑦ ᐊᓂᒍᖅᐸᑕ ᐊᐃᐳᕈ-ᒥᓗᑭᐊᖅ 

ᒪᐃ-ᒥᓗᑭᐊᖅ ᔫᓐ-ᒥᓗᑭᐊᖅ ᑲᒪᒋᔭᐅᓛᕐᒥᔪᑦ 

ᒥᓂᔅᑕᐃᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑐᓕᕆᔨᐅᖃᑦᑕᖅᑐᑦ ᑲᑎᒪᓂᐊᖅᑐᑦ 

ᓄᓇᖃᑎᒌᓐᖏᑐᓪᓗ. ᑕᐃᒃᑯᐊ ᐅᖃᐅᓯᕆᔭᐅᓛᕐᒪᑕ  

ᖃᓄᐃᓕᐅᕈᑕᐅᔪᓐᓇᕐᒪᖔᑕ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕᐅᔪᖅ ᓇᓗᓇᐃᖅᓯᒻᒪᑦ. 

ᐱᔭᕐᓂᖏᑦᑐᕈᓘᕙᓚᑦᑎᔪᖅ ᐱᓕᕆᔭᐅᑎᓪᓗᒍ. 

 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᖑᔪᑦ ᑖᒃᑯᐊ ᐃᓱᒪᓕᐅᖃᑦᑕᕐᒪᑕ ᓇᓕᐊ  

ᐱᓐᖑᐊᕈᑏᑦ ᐱᓐᖑᐊᖅᑕᐅᓂᐊᕐᒪᖔᑕ 2016-ᒥ, 

12-ᖑᔪᓂᒃ ᑭᒡᒐᑐᖅᑎᖃᖅᑐᑦ ᐃᐅᓪᐴᑕ, ᐊᓛᓯᑲ, 

ᐊᑯᑭᑦᑐᖅ, ᓄᓇᑦᑎᐊᕐᒥᑦ, ᓄᓇᕗᑦ ᐊᒻᒪᓗᑦᑕᐅᖅ 

ᔫᑳᓐ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᑭᒡᒐᖅᑐᐃᔨᖃᕐᒪᖔᑕ ᓄᓇᕗᑦ ᑲᑎᒪᔨᕋᓛᓂᑦ 

ᖃᓄᕐᓗ ᑲᑎᒪᔨᕋᓛᖑᖃᑕᐅᔪᑦ ᑖᒃᑯᓇᓂ 

ᓂᕈᐊᖅᑕᐅᓲᖑᕙᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᑲᒪᔪᖅ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᒪᕐᕉᓐᓂᒃ 

ᐃᒃᓯᕚᕐᕕᖃᖅᑑᒃ ᑲᑎᒪᔨᕋᓛᖏᓐᓄᑦ ᓄᓇᕐᔪᐊᕐᒥ 

ᐱᓐᖑᐊᕐᕕᔾᔪᐊᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᒋᔭᐅᔭᕆᐊᓕᒃ ᐊᐃᑉᐸᖓ 

ᐱᓐᖑᐊᖅᑐᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ 

ᐊᒻᒪᓗᑦᑕᐅᖅ ᑖᓐᓇ ᑲᑎᒪᔨᕋᓛᓄᑦ ᐃᓚᒋᔭᐅᔪᖅ 

ᐱᓕᕆᕕᑦᑎᓐᓂ ᐃᖅᑲᓇᐃᔭᖅᐸᓚᐅᖅᓯᒪᔪᖅ 

ᐃᖅᑲᓇᐃᔭᕈᓐᓃᖅᑐᖅ. ᐊᓯᔾᔨᖅᐸᓪᓕᐊᓕᕐᒪᑦ 

ᑕᒪᓐᓇ ᐊᓯᔾᔨᖅᑕᐅᕙᓪᓕᐊᓕᖅᑐᖅ ᐅᓪᓗᒥ 

ᑎᒃᑯᐊᖅᓯᓯᒪᓂᐊᕐᒪᑕ ᒫᓐᓇ ᐃᖅᑲᓇᐃᔭᖅᑐᓂᒃ 

Sport Nunavut-ᑯᓐᓄᑦ. 

 

ᐊᒻᒪᓗᑦᑕᐅᖅ ᐱᖃᑖ ᓄᓇᓕᓐᓃᖔᖅᓯᒪᔪᖅ ᒫᓐᓇ 

ᑖᓐᓇ ᐃᓂᒋᔭᖓ ᒫᓐᓇᕋᑖᖅ ᖃᐅᔨᓚᐅᕋᒥ 

ᐃᓐᓄᒃᓯᒪᓐᖏᒻᒪᑦ. ᒫᓐᓇ ᐱᓕᕆᕙᓪᓕᐊᓕᖅᑕᕗᑦ. 

ᐊᑏᓐᓂᒃ ᒪᕐᕉᓐᓂᒃ ᑐᓂᓂᐊᓕᖅᑕᕗᑦ 

ᑕᖅᑲᒃᑯᓇᓐᖔᖅᓯᒪᔪᓂᒃ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᖑᖃᑕᐅᓂᐊᖅᑐᓂᒃ 

ᐱᓐᖑᐊᕕᔾᔪᐊᖅᑐᓕᕆᓂᕐᒧᑦ ᐱᓕᕆᖃᑕᐅᓲᖑᔪᓂᒃ 

ᓄᓇᓕᓐᓂ. ᑕᒪᓐᓇ ᐃᖅᑲᓇᔭᖅᐸᓪᓕᐊᓕᖅᑕᕗᑦ 

ᐱᓕᕆᕙᓪᓕᐊᓕᖅᑕᕗᑦ ᐃᓐᓇᓐᓂᐊᕐᒪᑦ ᑕᐃᓐᓇ 

ᐃᓄᖃᓐᖏᑦᑐᖅ ᑲᑎᒪᔨᕋᓛᓃᖔᖅᑐᖅ. ᑭᓯᐊᓂᓕ 

ᐃᒪᓐᓇ ᐃᖏᕐᕋᓂᖃᖅᑐᖅ ᒪᕐᕉᓐᓂᒃ ᐊᑏᕐᓂᒃ 

ᑐᓂᓯᔭᕆᐊᖃᖅᑐᒍᑦ ᓄᓇᕐᔪᐊᕐᒥ 

ᓄᓇᖅᑲᑎᒌᓐᖏᑦᑐᑦ ᑲᑎᒪᔨᕋᓛᖏᑦ ᑖᒃᑯᐊ 

ᓂᕈᐊᕐᓂᐊᕐᖓᑕ ᑭᓇᒥᒃ ᐃᓕᔪᖃᕐᓂᐊᕐᒪᖔᒃ 

ᑲᑎᒪᔨᕋᓛᖏᓐᓄᑦ. ᑕᐃᒪᐃᓕᖓᕗᖅ ᑕᕝᕙ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 419 - 3(3): ᐅᑎᕐᕕᐅᓂᖅ 

ᓱᕋᐃᔾᔪᑕᐅᔪᓄᑦ ᐱᖁᑎᒋᔭᓄᑦ ᓇᓄᕐᓄᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᓯᕋ ᑐᕌᖅᑎᓐᓂᐊᖅᑕᕋ ᒥᓂᔅᑕᐅᔪᒧᑦ 

ᐊᕙᑎᓕᕆᓂᕐᒧᑦ. 

 

ᑕᐃᒪ ᖃᐅᔨᒪᒐᑦᑕ ᓄᓇᓕᓐᓂ ᓇᒥᑐᐃᓐᓇᖅ 

ᓇᓄᐃᑦ ᐸᕝᕕᓴᓕᖅᐸᓪᓕᐊᔪᐋᓗᑐᐃᓐᓇᐅᒻᒪᑕ 

ᑕᒪᒃᑯᓂᖓ ᐊᖏᕐᕋᕆᔭᐅᑲᐃᓐᓇᐸᑦᑐᓄᑦ 

ᐊᐅᓪᓛᖅᓯᒪᕕᒋᔭᐅᕙᑦᑐᓂᒃ ᐃᓪᓗᕋᓛᓂᒃ 

ᓱᓇᒃᑯᑖᓂᓪᓗ ᒪᑯᓂᖓᓗ 

ᐃᖏᕐᕋᔾᔪᑎᑐᐊᕆᕙᑦᑕᑎᓐᓂ ᕿᒪᔅᓯᒪᔭᒥᓂᑦᑎᓐᓂ 

ᓱᕋᐃᓂᐅᓴᕙᓕᖅᑐᑎᒃ. ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᑦ ᑖᒃᑯᑑᓐᖏᒻᒪᑕ 

ᑕᒪᔅᓱᒥᖓ ᐊᑲᐃᓪᓕᐅᕈᑎᖃᖅᐸᓪᓕᐊᔪᑦ. 

 

ᐊᐱᖅᑯᓯᕋᓕ ᑖᔅᓱᒧᖓ ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᒧᑦ, ᑕᒪᓐᓇ ᓱᕋᑦᑎᕆᓂᐅᕙᑦᑐᖅ 

ᓱᕋᑦᑎᕆᔭᐅᔪᓯᐊᖃᑦᑕᕈᓐᓇᕐᓂᕆᓂᐊᖅᑕᖓ 

ᒫᓐᓇᒧᑦ ᐃᖏᕐᕋᐃᓇᕐᓂᐊᖅᑲ 

ᐃᖏᕐᕋᐃᓐᓇᕋᓗᐊᖅᑲ? ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᒪ ᐅᐱᕐᖔᖅ 

ᓴᖅᑭᑦᑎᓚᐅᕋᒪ ᑐᓴᖅᑎᑦᑎᓚᐅᕋᒪᐃᓛᒃ ᑕᒪᓐᓇ 

ᐱᒋᐊᓛᕐᓂᕋᖅᑐᒍ.  

 

ᒫᓐᓇ ᐊᐅᓚᔾᔭᔅᓯᒪᓕᕐᒪᑦ 

ᑐᒃᓯᕋᕐᕕᐅᖃᑦᑕᕈᓐᓇᖅᓯᔪᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᓱᕋᒃᑎᖅᑕᐅᓂᑯᓄᑦ ᐊᒻᒪᑦᑕᐅᖅ 

ᓱᕋᒃᑎᕆᔾᔭᐃᒃᑯᑎᓄᑦ ᑕᒪᒃᑯᓄᖓ ᐱᖁᑎᒋᔭᐅᔪᓄᑦ 

ᓲᕐᓗ ᐃᒡᓗᕋᓛᕆᔭᐅᔪᓄᑦ ᑕᐃᒃᑯᐊ 

ᑮᓇᐅᔭᖃᖅᑎᑕᐅᔪᓐᓇᖅᓯᒻᒪᑕ ᑐᒃᓯᕌᖑᑉᐸᑕ. 

ᑖᒃᑯᐊ ᓱᕋᑦᑎᕆᔾᔭᐃᒃᑯᑎᓄᑦ ᐅᕝᕙᓘᓐᓃᑦ 

ᐊᑦᑕᓇᖅᑕᐃᔾᔭᐃᒃᑯᑎᒋᔭᐅᔪᓄᑦ ᐊᑐᖅᑕᐅᓂᐊᖅᑐᑦ 

ᑭᒃᑯᑐᐃᓐᓇᕐᓄᑦ ᐃᒡᓗᕋᓛᖁᑎᖏᓐᓄᓪᓘᓐᓃᑦ 

ᐅᕝᕙᓘᓐᓃᑦ ᑮᓇᐅᔾᔭᓴᒃᑎᐅᖏᑦᑐᓄᑦ ᑕᒪᒃᑯᓄᖓ 

ᓲᕐᓗ ᐆᒪᔪᕐᓂᐊᖅᑎᒃᑯᓐᓄᖅᑲᐃ ᑐᒃᓯᕋᕈᒪᑐᐊᖅᑲᑕ 

ᐊᑐᐃᓐᓇᐅᑎᑕᐅᓪᓗᑎᒃ. ᑖᒃᑯᐊ ᐊᕐᕌᒍᑕᒫᑦ 

$60,000-ᒥᒃ ᐊᑐᐃᓐᓇᐅᑎᑦᑎᓪᓗᑎᒃ ᑕᐃᒪᐃᑦᑐᒧᑦ 

ᐊᒻᒪ ᑐᒃᓯᕋᒐᒃᓴᐅᔪᑦ ᐱᖁᑎᖏᓐᓄᑦ 

ᓱᕋᐃᔪᖃᓪᓚᓂᖅᐸᑦ $40,000-ᒦᑭᓪᓗᑎᒃ. ᑕᒪᒃᑯᐊ 

ᑐᒃᓯᕌᖑᔪᓐᓇᖃᑦᑕᕐᓂᐊᖅᑐᑎᒃ ᑭᒃᑯᑐᐃᓐᓇᕐᓄᑦ. 

ᖃᓄᖅ ᐊᑐᐃᓐᓇᐅᑎᑦᑎᓗᐊᓐᖏᑐᐊᖅᐸᑕ ᑭᓯᐊᓂ 

ᑕᒪᒃᑯᓂᖓ ᓇᕆᐊᖅᑕᐅᔪᓐᓇᖅᑐᓂᒃ 

ᓱᕋᒃᑕᐅᓴᕋᐃᑦᑐᓂᓪᓘᓐᓃᑦ.  

 

ᑕᒪᒃᑯᐊ ᐊᖏᖅᑕᐅᓐᖏᔾᔪᑎᒃᓴᓂᑦ 

ᐱᑕᖃᐅᓐᓂᐊᕐᒥᒻᒪᑦ ᑖᒃᑯᐊ ᐱᑕᖃᖃᓯᐅᑎᓂᐊᖅᑐᑦ. 

ᐊᖏᖅᑕᐅᔭᕆᐊᓖᑦ ᖃᓄᖅ ᐊᖏᖅᑕᐅᔪᓐᓇᖅᑐᑦ 

ᐊᖏᖅᑕᐅᖃᑦᑕᕐᓂᐊᕐᒥᔫᒐᓗᐊᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ 

ᒥᓂᔅᑐ ᑖᔅᓱᒥᖓ ᑭᐅᒐᕕᓐᖓ. ᑕᐃᒪ 

ᓇᓗᓇᐃᖅᓯᒪᔪᔅᓴᐅᒻᒪᑕ ᑭᓱᑦ 

ᓱᕋᒃᑎᑕᐅᔾᔪᑎᐅᔪᓐᓇᕐᒪᖔᑕ ᐃᓚᖓ 

ᐅᖃᑦᑕᕋᓗᐊᑦ. ᐊᐅᓪᓚᖅᓯᒪᔪᓄᑦ ᐊᖏᕐᕋᕆᔭᐅᔪᖅ 

ᓇᕆᐊᕋᔅᓴᖅᑕᖃᕐᓗᓂᐅᒻᒪᑦ ᐅᕙᖓᑎᑦᑕᐅᖅ 

ᐊᖑᓇᓱᒃᑎᑦᑎᐊᕙᐅᑉᐸᑕ, ᐋᒡᒐᐃᓛᒃ. 

ᑕᒪᓐᓇ ᓇᐅᒃᑯᑦ ᐱᔾᔭᐃᒃᑯᑎᒋᔭᐅᓇᓱᑦᑎᓪᓗᒍ 

ᓱᕙᓕᑭᐊᕆᕈᔪᒻᒥᒐᒃᑯ ᐅᖃᐅᑎᒋᖃᑖᖅᑕᐃᑦ 

ᓇᐃᒪᔭᔅᓴᖅᑕᖃᓐᓂᐅᓴᑐᐃᓐᓇᕐᖓᑦ 

ᐊᐅᓪᓚᖅᓯᒪᕕᐅᒐᒥ ᐅᐱᓐᓇᕋᓂ. ᐄ, ᑕᒪᓐᓇ 

ᐊᓯᐊᒍᑦ ᐃᓱᒪᒋᔭᐅᓯᒪᒃᑲᓐᓂᓐᖏᓚᖅ ᑭᓱᒥᒃ 

ᐱᔾᔭᐃᒃᑯᑎᔅᓴᖅᑕᖃᒃᑲᓐᓂᕋᔭᕐᒪᖔᖅ 

ᓱᕋᔾᔭᐃᒃᑯᑎᔅᓴᖅᑕᖃᒃᑲᓐᓂᕋᔭᒻᒪᖔᖅ 

ᓇᐃᒪᔭᒐᔅᓴᐅᒐᔭᖅᑑᑉ ᐊᓯᐊᒍᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᕙᑦᑐᑦ 

ᐊᖑᓇᓱᒃᑎᑦᑎᐊᕙᐅᓐᖏᑉᐸᑦ, 

ᐸᓐᓇᐊᔅᓴᖅᑕᖃᕋᔭᓐᖏᑦᑑᒐᓗᐊᖅ. ᑖᒃᑯᐊ 

ᐱᖃᓯᐅᑎᓯᒪᔪᑦ ᒫᓐᓇᒧᑦ ᐋᖅᑭᒃᓯᒪᔪᑦ ᑕᐃᒃᑯᐊᓗ 

ᓱᒃᑲᐃᔾᔪᑕᐅᔪᓐᓇᖅᑐᑦ ᓱᑲᓐᓇᖅᓯᓯᐅᑦ ᐊᕙᓗᐊᕋᔭᑦ 

ᐊᕙᑎᔪᓐᓇᖅᑐᑦ. ᐃᒡᓗᕋᓛᒧᑦ 

ᓇᓄᖅᑕᐅᔾᔭᐃᒃᑯᑎᔅᓴᒃᑲᓐᓃᑦ 

ᐊᑦᑕᕐᓇᔾᔭᐃᒃᑯᑎᔅᓴᒃᑲᓐᓃᑦ ᐊᒻᒪ ᐃᒫᒃ 

ᖃᐅᔨᒃᑲᐃᔾᔪᑎᔅᓴᐃᑦ ᑎᑭᕌᖅᑕᐅᔪᑦ ᓯᓚᑖᓂᓘᓐᓃᑦ 

ᐊᐅᓚᔪᖃᓕᖅᐸᑦ ᑕᒪᒃᑯᐊ ᓂᒡᓕᓲᑦ 

ᖃᐅᔨᒃᑲᐃᔾᔪᑎᒃᓴᐃᑦ ᐅᕝᕙᓘᓐᓃᑦ ᑕᒪᒃᑯᐊ ᓂᕿᓄᑦ 

ᑭᓱᑐᐃᓐᓇᕐᓄᓕᓛᒃ ᐴᖅᓯᕕᒃᓴᐃᑦ ᓇᓄᕐᓄᑦ 

ᐱᔭᐅᔾᔭᐃᒃᑯᑎᒃᓴᐅᓗᑎᑦ ᑖᒃᑯᐊ ᐃᓚᒋᔭᐅᓪᓗᑎᒃ 

ᐊᒻᒪ ᑕᒪᒃᑯᐊ ᑐᒃᓯᕋᐅᑕᐅᔪᑦ ᐊᑐᓂ 

ᑕᑯᔭᐅᖃᑦᑕᕐᓂᐊᕐᒪᑕ ᑕᑯᔭᐅᔭᕌᒐᒥᒃ 

ᐊᖏᖅᑕᐅᔪᓐᓇᖅᑐᓐᓇᖅᑐᑦ ᐊᖏᖅᑕᐅᖏᑦᑐᓪᓗ 

ᐱᖃᑦᑕᕐᓂᐊᕐᒥᒐᑦᑕ ᐊᑕᐅᓯᕌᖅᑎᓪᓗᒋᑦ. ᑕᐃᒫᒃ 

ᑐᒃᓯᕋᐅᑎᒥᓂᑦ ᕿᒥᕐᕈᔭᐅᖃᑦᑕᕐᓂᐊᕐᒥᒻᒪᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᖁᔭᓐᓇᒦᒃ 

ᒥᓂᔅᑐ ᑕᒪᑐᒥᖓ ᐃᓱᒪᓯᒪᒻᒪᑕ ᑖᔅᓱᒪᓂ 

ᐱᓕᕆᕕᖓᑦ. ᑭᓯᐊᓂᓕ ᒪᓐᓇ ᐊᔾᔨᒌᓐᖏᑎᑦᑎᓂᖅ 

ᓄᓇᕗᑦ ᐃᓗᐊᓂ ᐊᑐᐃᓐᓇᖅᑐᐊᓘᒻᒪᑦ ᑕᕝᕙ 

ᐊᔾᔨᒌᓐᖏᑦᑐᑎᖄᕐᔪᒻᒥᒻᒪᑦ ᐃᓄᐃᑦ ᑕᐃᒃᑯᐊ 

ᐊᖑᓇᓱᒃᑏᑦ ᐊᔾᔨᒌᓐᖏᑦᑐᔅᓴᒥᓐᓂᒃ 

ᓴᓇᕙᒌᖅᑕᐅᑎᒋᓯᒪᕙᓗᒻᒥᒻᒪᑕ. ᐊᖑᓇᓱᒃᑎᐅᒐᒥ 

ᐃᒡᓗᕋᓛᖃᕋᒥᒃ ᑕᒫᓂ ᐊᔾᔨᒌᒥᒃ 

ᐱᓕᕆᐊᖃᖅᐸᑲᑦᑕ. 

 

ᑕᐃᒃᑯᐊ ᐱᓇᐃᓗᒐᔅᓴᐅᒐᔭᖅᑐᑦ ᑭᓇᒧᑦ ᐅᕝᕙᓗ 

ᓱᒻᒪᑦ ᐊᖏᖅᑕᐅᓐᖏᓚᖓᓘᕝᕚᓯᒪᔾᔪᑎᔅᓴᖏᑦ 

ᐱᑕᖃᓐᖏᓯᐊᒻᒪᕆᑉᐸᑦ ᐱᐅᒋᓂᖅᓴᕆᒐᒃᑯ. ᑕᒪᓐᓇ 

ᑕᑯᓇᒃᑲᓐᓂᕈᓐᓇᖅᑭᓯᐅᒃ ᐊᔾᔨᒌᖏᓐᓇᕐᒥᑦ 

ᐃᓪᓗᕋᓛᖃᖅᑐᑦ, ᓱᓇᒃᑯᑖᖃᖅᑐᑦ 

ᐱᔭᐅᔪᓐᓇᕐᓂᖅᓴᐅᖁᓪᓗᒋᑦ. 

 

ᑕᒪᓐᓇ, ᐄ ᐃᒪᐃᓚᐅᕋᕕᑦ ᐊᖏᖅᑕᐅᓐᖏᓚᑎᑦ 

ᒪᑯᐊ ᐱᑕᖃᓐᖏᑦᑎᐊᒻᒪᕆᑕᐃᓐᓇᑎᓪᓗᑎᒃ ᑕᐃᒫᒃ 

ᐱᔭᔅᓴᐅᓐᖏᒻᒫᑦ? ᖁᔭᓐᓇᒦᒃ, ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎ. ᑖᒃᑯᐊ ᑐᒃᓯᕋᐅᑎᑕᐅᑎᑕᕗᑦ ᑕᒪᒃᑯᓂᖓ 

ᐃᓅᓯᕐᒥᓪᓗ ᐊᑦᑕᕐᓇᔾᔭᐃᖅᓯᓯᒪᓇᓱᑦᑐᑎᒃ 

ᐱᖁᑎᓂᓪᓗ ᐊᑦᑕᖅᓴᐃᔾᔭᐃᖅᓯᓯᒪᒐᓱᑦᑐᑎᒃ 

ᐊᒻᒪᑦᑕᐅᖅ ᑕᒪᒃᑯᓂᖓ ᓇᓄᐃᑦ, ᓲᕐᓗ 

ᓇᓐᓄᒐᓱᓐᓇᐅᑎᓐᓇᒍ 

ᐃᓚᓐᖔᖅᑎᖅᑕᐅᖏᓐᓂᖅᓴᐅᔾᔪᑎᖏᓐᓂᑦ 

ᕿᒥᕐᕈᓇᓱᔅᓯᒪᒐᑦᑕ ᑖᒃᑯᐊ ᐊᑐᐅᓐᖏᓐᓂᖏᓐᓂᑦ.  

ᑕᐃᒪ ᐱᔾᔭᐃᒃᑯᑎᓂᒃ ᐱᑕᖃᖅᑰᔨᒐᓗᐊᖅᐳᒍᑦ, 

ᐃᓛᒃ ᐱᑕᖃᖅᑐᖅ ᐅᖃᖅᓯᒪᕗᒍᑦ.  

 

ᐃᓚᖏᑦ ᑎᑭᕋᖅᑕᐅᓗᐊᓕᖅᑰᖃᑦᑕᕐᒪᑕ ᑕᒪᒃᑯᓂᖓ 

ᒥᖑᕈᔪᓐᓂᑦ ᑕᒫᓂ ᐊᕙᑕᖏᑦᑐᖃᓗᐊᕌᖓᑕ ᓲᕐᓗ 

ᐃᓕᑦᑐᑦ ᐊᒻᒪ ᐅᕙᒍᑦᑐᑦ ᑕᐃᒪᐃᑦᑐᑦ 

ᐱᑕᖃᓚᐅᖅᐸᑕ. ᐃᓪᓗᕋᓛᑦ ᑖᓐᓇ ᐅᖓᑖᓂ 

ᐅᖓᓯᓐᓂᕆᔮᓃᕌᕐᔪᑉᐸᑕ ᑕᐃᒫᒃ ᑕᒪᒃᑯᐊ 

ᐅᕝᕙᓘᓐᓃᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᑕᐃᒪᐃᑦᑐᓂᒃ ᓂᕿᒃᑯᕕᓐᓂᑦ 

ᐱᓇᓱᑦᑐᖃᕈᓐᓇᕐᒥᒻᒪᑦ.  

 

ᑕᐃᒃᑯᐊ ᐃᓄᐃᑦ ᑐᒃᓯᕋᖅᑐᑦ ᑭᒃᑯᑐᐃᓐᓇᐃᓂᓛᒃ 

ᑕᒪᐅᖓ ᐃᓱᖃᖅᑎᑕᐅᖃᑦᑕᕐᓂᐊᖅᑐᑦ $2,000-ᒧᑦ 

ᐊᒻᒪᓗ ᑕᒪᒃᑯᐊ ᑭᒃᑯᑐᐃᓐᓇᐃᑦ ᓴᓇᔾᔪᑎᒃᓴᓂᑦ 

ᑐᒃᓯᕋᖅᑐᖃᑲᓪᓚᓐᓂᖅᐸᑦ ᑕᒪᐅᖓ $10,000-ᒧᑦ 

ᑎᑭᑦᑐᓐᓇᕋᔭᕋᓗᐊᖅᑐᑎᒃ. ᑖᓐᓇ, ᐄ 

ᑕᑯᓇᓱᒃᑲᓐᓂᕈᓐᓇᖅᑕᕗᑦ ᐊᔾᔨᒌᓐᖏᑦᑐᓂᒃ 

ᐅᖃᖅᓯᒪᔪᖃᖅᐸᑦ ᑕᕝᕙ ᐅᖃᖅᑲᐅᒐᓗᐊᖅᑐᖓ 

ᐊᑐᓂᒃ ᑐᒃᓯᕋᐅᑕᐅᔪᑦ ᑕᑯᖃᑦᑕᕐᓂᐊᖅᑕᕗᑦ 

ᐱᔪᓐᓇᖅᑐᐃᓐᓇᐅᒋᐊᓖᑦ,  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᖏᑦᑐᐃᓐᓇᐅᑐᐃᓐᓇᕆᐊᓖᑦ, 

ᐱᔪᓐᓇᓪᓛᑐᐃᓐᓇᕆᐊᓖᑦ ᑕᐃᒃᑯᐊ ᑐᒃᓯᕋᐅᑎᖏᑦ 

ᑕᑯᔭᐅᔭᕌᖓᑕ ᓇᓗᓇᐃᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑕᐃᒫ? ᖃᐅᔨᒪᓂᐊᖅᐳᑦ ᑲᑎᒪᔨᐅᖃᑕᐅᔪᑦ  

ᓯᕿᓐᖑᔭᖅ ᐅᖃᖅᓯᒪᒻᒪᑦ ᑖᓐᓇ ᐊᐱᖅᓱᕐᓇᖅ 

ᓄᖑᒻᒪᑦ ᐊᐱᖅᓱᕐᕕᒃᓴᖅ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓂᐊᖅᐳᒍᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑲᑎᒪᔾᔪᑎᒃᓴᑎᓐᓂᑦ ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᒋᓚᐅᖅᑕᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᐅᓂᒃᑳᓕᐊᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᓪᓗ. 13. ᓴᖅᑭᑎᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᑲᒪᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᑕᑉᑑᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 233 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᑦᑎᓂᕐᒧᑦ 

ᐅᓂᒃᑳᖓᑦ ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᔾᔨ 

31, 2010 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᖁᕕᐊᓱᑦᑐᖓ ᓴᖅᑭᑦᑎᔭᕆᐊᒃᓴ 

ᐋᖅᑭᒋᐊᖅᓯᒪᔪᓂᒃ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᓯᓂᕐᒧᑦ ᒫᔅᓯ 31-ᒧᑦ 

ᐃᓱᓕᑦᑐᒍ 2010-ᒧᑦ. ᖁᔭᓐᓇᒦᒃ, ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

13. ᑲᑎᒪᔾᔪᑎᔅᓴᑎᓐᓄᑦ ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᔅᑕ ᑕᐹᕐᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 234 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᐃᓗᕖᑦ 

ᓅᑕᐅᓂᖏᑦ ᓴᓂᕋᔭᒻᒥ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᓇᓂ 

ᓴᖅᑮᔪᒪᒐᒪ ᑎᑎᕋᖅᑕᐅᖃᑦᑕᖅᓯᒪᔪᑦ. ᑕᒪᒃᑯᓂᖓ 

ᐊᑯᓂᐊᓗᒃ ᐱᓕᕆᐊᖑᑉᐸᓵᖅᑐᑦ ᐃᓗᕕᓕᕆᓃᑦ 

ᓴᓂᕋᔭᒻᒥ. ᑖᓐᓇ ᒥᓂᔅᑕ  

ᐋᓐᓂᐊᖃᑦᑕᐃᓕᑎᑦᑎᔨᒃᑯᓄᓪᓗ ᐃᓄᓕᕆᔨᓗ 

ᑐᓴᐅᒪᕙᕇᖁᕙᕋ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᒃᓯᕙᓂᖏᓐᓂᑦ ᑕᒪᑐᒥᖓ ᐊᐱᖅᑯᑎᒃᓴᖃᓛᕋᒪ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

13. ᑎᑎᖅᑲᑦ ᓴᖅᑭᑎᑕᐅᓂᖏᑦ. ᒥᔅᑕ ᐃᐊᓕᐊᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 235 - 3(3): 

ᐅᖃᓕᒫᒐᓕᐊᖅ ᓄᓇᕗᒻᒥ ᓂᐅᔅ/ᓄᐊᒃᑯᓐᓂ: 

ᓱᕈᓐᓇᖅᑐᖃᕐᓂᖓ ᓇᑦᑏᑦ ᑎᖑᖏᓐᓂ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᓴᖅᑭᑦᑎᔪᒪᒐᒪ ᑎᑎᖅᑲᓂᒃ ᑎᑎᕋᖅᑕᐅᓯᒪᔪᓂᒃ 

ᓄᓇᕗᒻᒥᑦ ᐱᕙᓪᓕᐊᔪᒃᑯᓐᓂᑦ ᓂᐅᔅ ᓄᐊᑦ 

ᓴᖅᑭᑕᐅᓚᐅᖅᑐᖅ ᑕᐃᔭᐅᔪᖅ, 

"ᓱᕈᓐᓇᖅᑐᑕᖃᑐᐃᓐᓇᕆᐊᖃᕐᓂᖅ ᓇᑦᑏᑦ 

ᑎᖑᖏᓐᓂ." ᐃᓘᓐᓇᖏᑦ ᑖᒃᑯᐊ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᓕᐅᖅᑎᓕᒫᓄᑦ ᓇᑦᑏᑦ 

ᑎᖑᓪᓗᖃᑦᑕᑐᐃᓐᓇᕆᐊᖃᕐᓂᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᑎᑎᖅᑲᑎᒍᑦ ᓴᖅᑭᑎᑕᐅᐃᓂᖏᑦ. ᒥᔅᑕ ᑰᓕ. 

 

ᓴᖅᑭᑕᐅᔪᖅ ᑎᑎᖅᑲᒃ 236 - 3(3): 

ᑎᑎᖅᑲᐅᓯᐊᑦ ᑲᖏᖅᖠᓂᕐᒥ 

ᐃᓕᓐᓂᐊᖅᑎᓂᒃ (ᑰᓕ) 

 

ᓴᖅᑭᑕᐅᔪᖅ ᑎᑎᖅᑲᒃ 237 - 3(3): 

ᐅᑭᐅᖅᑕᖅᑐᒧᑦ ᐊᐅᓪᓛᕐᓂᑯᐃᑦ ᐊᓯᐅᓯᒪᔪᑦ 

ᑎᑎᕋᖅᑕᐃᑦ ᓵᓕ ᑎᑲᓐᓯᒧᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎ. ᓂᕆᐅᑉᐳᖓ ᐊᖃᒍ 

ᓴᖅᑮᔪᓐᓇᕆᐊᒃᓴᖏᓐᓂᑦ ᑖᒃᑯᐊ 

ᑎᑎᖅᑲᖅᑖᕆᓚᐅᖅᑕᒃᑲ. ᓯᕗᓪᓕᖅᐹᒥ 

ᐃᓕᓐᓂᐊᖅᑎᑦᑎᔨᒥᓐᖔᖅᖢᓂ ᑯᕆᔅ ᐃᑯ, 

ᐃᓅᖃᑎᒌᑦᑐᓕᕆᓂᕐᒧᑦ ᐃᓕᓴᐃᔨ, ᑖᒃᑯᐊ 

ᐃᓕᓐᓂᐊᖅᑐᑯᓗᐃᑦ ᖁᓕᐅᓪᓗᑎᑦ ᖁᑦᑎᓐᓂᓕᒃ 

10 ᑎᑎᕋᖅᑕᕕᓂᖏᑦ ᒪᓕᒐᓕᐅᖅᑎᒥᓐᓄᑦ ᐊᒻᒪᓗ 

ᐅᖃᓕᒫᖅᑕᐅᓯᒪᖁᔭᕗᑦ ᒐᕙᒪᒃᑯᓐᓄᑦ 

ᐃᑲᔪᕆᐊᖃᕋᔭᖏᓐᓂᖏᓐᓂ ᐃᓱᒪᒋᔭᒥᓂᒃ 

ᑎᑎᕋᖅᓯᒪᒻᒪᑕ.  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᐊᒻᒪ ᐱᖃᑖ ᐅᓇ ᓴᖅᑭᒍᒪᓪᓗᒍ 

ᖃᐅᑉᐸᑦ ᓴᖅᑭᓂᐊᖅᑐᔅᓴᐅᒐᓗᐊᕆᕗᖅ. ᐃᒃᐸᔅᓴᖅ 

ᐅᖃᐅᓯᕆᓚᐅᖅᑕᒻᒪ ᒥᔅᓵᓅᖓᒧᖅ ᐃᒪᓐᓇ 

ᐊᑎᖃᖅᑐᖅ, ᐅᑭᐅᖅᑕᖅᑐᒧᑦ ᐊᐅᓪᓛᕐᓂᑯᐃᑦ 

ᐊᓯᐅᓯᒪᔪᑦ ᑎᑎᕋᖅᑕᐃᑦ ᓵᓕ ᑎᑲᓐᓯᒧᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᑖᒃᑯᐊ ᑎᑎᕋᖅᓯᒪᔪᑦ 

ᐃᑲᔪᖅᓯᓯᒪᔪᑦ ᖃᓄᐃᒻᒪᑦ, ᐅᒃᐱᕈᓱᒃᑲᒪ ᑖᒃᑯᐊ  

ᒫᓐᓇ ᕿᓂᖅᑎᑦᑎᓇᓱᑯᓗᒃᖢᑎᒃ 

ᐅᒥᐊᕐᔪᐊᕕᓂᕈᓗᒻᒥᒃ. ᐃᑦᑕᕐᓂᓴᕕᓃᑦ ᑖᒃᑯᓇᓐᖓᑦ 

ᓴᖅᑭᔮᖅᑐᕈᓗᑐᐃᓐᓇᕐᓂᑦ ᐱᓂᖅᓴᐅᒻᒪᑦ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 033 - 3(3): ᕿᒥᕐᕈᓂᒃᓴᒥᒃ 

ᐃᓚᒋᐊᕆᓂᖅ ᒪᓕᒐᒃᓴᖅ 32-ᒥᒃ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ ᐊᒃᑐᕝᕙ 26, 

2012-ᖑᓕᖅᐸᑦ ᐅᑯᓂᖓ ᐱᖁᔨᕗᖔᓛᕋᒪ: 

 

ᒫᓐᓇ ᑕᐃᒪᐃᒻᒪᑦ ᓅᒃᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᐊᒥᑦᑐᖅ, 

ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓕᐊᕆᖃᑦᑕᖅᑕᖏᑦ 

ᐱᖁᔭᒃᓴᖅ 32, ᐅᓂᒃᑳᓕᕆᖃᑦᑕᖅᑕᖓ 

ᒪᓕᒐᓕᐅᕐᕕᒻᒧᑦ ᐅᖓᕙᕆᐊᖅᑕᐅᑲᓐᓂᖁᓪᓗᒍ 

ᐅᓪᓗᓄᑦ 120-ᓄᑦ ᓈᒻᒪᓯᒃᐸᑦ. 

 

ᑖᒃᑯᐊ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ 

ᐅᓪᓗᒥ ᐱᓕᕆᔪᓐᓇᖁᓪᓗᒍ ᐱᖁᔨᕗᖔᕈᑎᒐ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

14. ᐱᖁᔨᕗᖔᕈᑎᔅᓴᐃᑦ ᖃᐅᔨᒃᑲᖅᑕᐅᓂᖏᑦ. 

ᒥᔅᑕ ᐃᐊᓕᐊᑦ.  

 

ᐱᒋᐊᖅᑎᑕᖅ 034 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ ᐊᒧᔭᐅᓃᓪᓗ - ᖃᐅᔨᒃᑲᐃᒍ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥ 26-

ᖑᓕᖅᐸᑦ ᐱᖁᔨᕗᖔᕐᓂᐊᕋᒪ ᖃᐅᑉᐸᑦ ᐅᑯᓂᖓ: 

 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᖃᒪᓂᑦᑐᐊᑉ, ᒪᓕᒐᓕᐅᖅᑏᑦ  

ᑎᒃᑯᐊᖅᓯᖁᓪᓗᒍ ᑲᑎᒪᔨᕋᓛᓂᑦ ᐃᓂᒋᔭᐅᔪᓂᒃ 

ᐊᒻᒪ ᐲᖅᓯᖁᓪᓗᒍ ᑲᑎᒪᔨᕋᓛᓄᑦ ᐃᓂᒋᔭᐅᔪᓂᒃ. 

 

ᓈᒻᒪᓯᑉᐸᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓛᖅᐳᖓ 

ᐱᖁᔨᕗᖔᕈᑎᒐ ᐅᓪᓗᒥ ᑲᒪᒋᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

14. ᐱᖁᔨᕗᖔᕈᑎᔅᓴᐃᑦ ᖃᐅᔨᒃᑲᐅᑕᐅᓂᖏᑦ. 15. 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑎᔅᓴᐃᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᑦᑕᕋᓗᐊᖅᐳᖓ 

ᐱᖁᔨᕗᖔᕈᑎᔅᓴᕋ ᑲᒪᒋᔪᒪᓪᓗᒍ ᐅᓪᓗᒥ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐋᒡᒑᖅᑐᖃᖅᐹ ᐅᓪᓗᒥ ᐱᓕᕆᔪᒪᒻᒪᒍ 

ᑖᓐᓇ ᐱᖁᔨᕗᖔᕈᑎᔅᓴᖅ?  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 033 - 3(3): ᕿᒥᕐᕈᓂᒃᓴᒥᒃ 

ᐃᓚᒋᐊᕆᓂᖅ ᒪᓕᒐᒃᓴᖅ 32-ᒥᒃ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᓂᕐᒧᑦ 

ᐱᔨᑦᑎᕋᐅᑎᓄᑦ ᒪᓕᒐᖅ (ᓂᖏᐅᖓᓐ)  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᐃᒪᐃᒻᒪᖅ ᒪᓕᒐᒃᓴᖅ 30, ᐋᖅᑭᒋᐊᕈᑏᑦ 

ᒪᓕᒐᓂᐊᖅᑏᑦ ᑐᒡᓕᐊᓄᑦ ᐅᖃᓕᒫᖅᑕᐅᓚᐅᕐᒪᑦ 

ᒫᑦᓯ 1, 2012-ᒥᑦ; 

 

ᐊᒻᒪ ᐃᒪᐃᒻᒪᑦ ᒪᓕᒐᒃᓴᖅ 32 ᑐᓂᔭᐅᓯᒪᓕᕐᒪᑦ 

ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ; 

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐃᒪᐃᓕᒻᒪᑦ ᒪᓕᒐᖅ 68(1) 

ᒪᓕᒐᒃᓴᐃᑦ ᑐᓂᔭᐅᓯᒪᔪᑦ ᑲᑎᒪᔨᕋᓛᑦ 

ᐅᖓᑖᓅᕆᐊᖃᓐᖏᒻᒪᑕ ᓯᕗᒧᐊᒍᓐᓇᖏᒻᒪᑕ. 

ᑭᓯᐊᓂ ᒪᓕᒐᓕᐅᖅᑏᑦ ᐅᓂᒃᑳᓕᐊᖏᑦ 

ᑐᓂᔭᐅᓚᐅᖅᑎᓪᓗᒍ ᐅᕝᕙᓘᓐᓃᑦ 120 ᐅᓪᓗᐃᑦ  

ᐊᓂᒍᓚᐅᖅᑎᓪᓗᒋᑦ ᑐᒡᓕᐊᓂ 

ᐅᖃᓕᒫᖅᑕᐅᔭᕇᖅᑎᓪᓗᒍ; 

 

ᐊᒻᒪᓗᑦᑕᐅᖅ ᐃᒪᐃᒻᒪᑦ, ᑲᑎᒪᔨᕋᓛᑦ 

ᑎᑎᕋᖃᑦᑕᖅᓯᒪᒻᒪᑕ ᑎᑎᕋᖃᑦᑕᐅᑎᓪᓗᑎᑦ 

ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ ᐱᓪᓗᒍ ᒪᓕᒐᒃᓴᖅ 

32; 

 

ᐊᒻᒪᓗᑦᑕᐅᖅ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ 

ᓇᓗᓇᐃᖅᓯᓚᐅᕐᒪᑦ ᐱᕕᔅᓴᖃᒃᑲᓐᓂᕆᐊᖃᕐᒪᑕ 

ᑭᐅᔪᓐᓇᕐᕕᔅᓴᖃᕐᓗᑎᑦ ᑲᑎᒪᔨᕋᓛᓄᑦ ᒫᓐᓇᕋᑖᖅ 

ᑎᑎᕋᓚᐅᖅᑕᖏᓐᓄᑦ. 

 

ᑕᐃᒪᐃᒻᒪᑦ ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᐊᒥᑦᑐᕐᒧᑦ, ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᓕᐅᕐᕕᔅᓴᖓᑦ 

ᒪᓕᒐᒃᓴᖅ 32-ᒧᑦ ᒪᓕᒐᓕᐅᕐᕕᒻᒧᑦ 

ᐅᖓᕙᕆᐊᖅᑕᐅᑲᓐᓂᖁᓪᓗᒍ ᐅᓪᓗᓄᑦ 120-ᓄᑦ.  

 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᓈᒻᒪᒻᒪᑦ ᐱᖁᔨᕗᖔᕈᒻᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

16. ᐱᖁᔨᕗᖔᕈᑏᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᐅᓪᓗᒥ 

ᐱᖁᔨᕗᖔᕈᑎᔅᓴᖅ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᒪᓕᒐᓕᐅᖅᑎ ᐅᓪᓗᒥ ᐱᖁᔨᕗᖔᕈᑎᒥᓂᒃ 

ᐱᓕᕆᔪᒪᒻᒪᑦ. ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ ᒥᔅᑕ 

ᐃᐊᓕᐊᑦ, ᐊᑏ ᓯᕗᒧᐊᑐᐃᓐᓇᓕᕆᑦ. 

 

ᐱᒋᐊᖅᑎᑕᖅ 034 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ ᐊᒧᔭᐅᓃᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ, ᐃᒪᐃᒻᒪᑦ ᓈᓴᐅᑎᖓ 17, ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᐊᐅᓚᑦᑎᔩᓪᓗ ᑲᑎᒪᔨᖏᑕ 

ᐱᖁᔭᕐᔪᐊᖏᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓂ 

ᑎᒃᑯᐊᖅᓯᔪᓐᓇᕐᒪᑕ ᑲᑎᒪᔨᕋᓛᓄᑦ 

ᐃᑲᔪᖅᓯᖃᑦᑕᕐᓂᐊᕐᒪᑕ ᒪᓕᓪᓗᒋᑦ 

ᐱᔭᕆᐊᓇᖃᕋᓱᒋᔭᖓ.  

 

ᒫᓐᓇ ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎᖓᓄᑦ, ᒪᓕᒐᓕᐅᖅᑏᑦ 

ᑎᒃᑯᐊᖅᓯᖁᓪᓗᒍ ᐊᒻᒪ ᐲᔭᐃᖁᓪᓗᒋᑦ ᑲᑎᒪᔨᕋᓛᑦ 

ᐃᓂᒋᔭᖏᑦ ᑲᑎᒪᔨᖏᓐᓂ; 

 

ᐊᒻᒪ ᓅᑦᑎᒋᐊᖅᐳᖓ ᑲᑎᒪᔨᐅᖃᑕᐅᔪᖅ 

ᓇᑦᑎᓕᒻᒧᑦ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᓂᕐᒧᑦ ᐊᐅᓚᓂᕐᒧᑦ ᐱᔪᓐᓇᐅᓯᕆᓂᕐᒧᑦ; 

 

ᐊᒻᒪᓗᑦᑕᐅᖅ ᑲᑎᒪᔨ ᑐᓄᓂᕐᒧᑦ 

ᑎᒃᑯᐊᖅᑕᐅᖁᓪᓗᒍ ᑭᖑᕐᕕᖅᑎᐅᓂᐊᕐᒪᑦ 

ᑲᑎᒪᔨᕋᓛᖏᓐᓄᑦ ᒪᓕᒐᐃᑦ ᐊᐅᓚᓃᑦ ᐊᒻᒪ 

ᐱᔪᓐᓇᐅᓯᕆᓃᑦ. 

 

ᐊᒻᒪᓗᑦᑕᐅᖅ, ᐱᒋᐊᖅᑎᑦᑎᕗᖓ 

ᑎᒃᑯᐊᖅᑕᐅᖁᓪᓗᒍ ᓇᑦᑎᓕᒻᒧᑦ ᒪᓕᒐᓕᐅᖅᑎᐅᔪᖅ 

ᑭᖑᕝᕕᖅᑎᐅᓂᐊᕐᒪᑦ ᑲᑎᒪᔨᕋᓛᖏᓐᓄᑦ ᒪᓕᒐᐃᑦ 

ᐊᐅᓚᓃᑦ ᐊᒻᒪ ᐱᔪᓐᓇᐅᓯᕆᔩᑦ ᐲᖅᑕᐅᖁᓪᓗᒍ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ.  

 

16. ᐱᖁᔨᕗᖔᕈᑎᔅᓴᐃᑦ. 17. ᒪᓕᒐᒃᓴᐃᖅ. 18. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᖅ. 19.  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕆᐊᓕᓐᓄᑦ ᒪᓕᒐᒃᓴᓂᑦ ᐊᓯᖏᓂᓪᓗ 

ᐅᖃᐅᓯᖃᕐᓂᐊᕐᓗᓂ 41, 42, 43. ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓗᓂ. ᐱᒋᐊᓚᐅᓐᖏᓂᑦᑎᓐᓂ  

ᑲᑎᒪᑐᐃᓐᓇᓂᕐᒥᒃ 20 ᒥᓂᔅᓯᒥᒃ 

ᓄᖅᑲᖓᓂᐊᖅᐳᒍᑦ. 

 

ᐃᖅᓱᒃᑎ.  

 

>>ᓄᖅᑲᑲᐃᓐᓇᖅᑐᑦ 15:16ᒥ ᑲᔪᓯᒃᑲᓂᖅᑐᑎᓪᓗ 

15:43ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ. 

ᑲᑎᒪᑐᐃᓐᓇᖅᑎᓪᓗᑕ ᒫᓐᓇ ᑲᑎᒪᓂᐊᓕᕐᒥᒐᑦᑕ 

COW-ᒥᑦ ᑕᕝᕙᓂ. ᒫᓐᓇ ᐱᒋᐊᕐᓂᐊᓕᕐᒥᒐᑦᑕᐃᓛᒃ. 

ᑖᒃᑯᐊ ᐱᓕᕆᐊᒃᓴᖃᖅᑎᑕᐅᒐᑦᑕ 

ᐅᖃᖅᑎᑦᑎᔨᒃᑯᓐᓄᑦ ᑎᒥᓄᓂᓛᒃ ᐱᖁᔭᒃᓴᖅ 41, 

42 ᐊᒻᒪᓗ 43. ᑲᑎᒪᔨᑐᐃᓐᓇᐅᓪᓗᑕ ᑭᓱᒥᒃᑭᐊᖅ 

ᑲᒪᔪᒪᕕᑕ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᑖᔅᓱᒥᖓ 

ᐱᔪᒪᔫᓪᓗᐊᖅᑐᒎᒐᓗᐊᖅ ᑖᔅᓱᒥᖓ ᕿᒥᕐᕈᕐᓗᑕ 

ᒪᓕᒐᒃᓴᓐᖑᓂᐊᖅᑐᖅ 41, ᑖᒃᑯᐊ ᐊᑭᑐᔫᑎᓂᑦ 

ᖃᓄᖅ ᒪᓕᒐᒃᓴᓂᑦ ᓇᓪᓕᐅᑎᓂᐊᕐᓂᖓ ᑖᓐᓇ 

ᑮᓇᐅᔭᓂᑦ ᐃᓚᒋᐊᕆᓂᕐᒧᑦ ᐊᑭᑐᔪᖅᑐᕈᑎᓄᑦ 

ᒪᓕᒐᖅ, ᑖᒃᓱᒧᖓ ᑮᓇᐅᔭᑦ ᐊᑐᕈᑎᒃᓴᖓ 

ᑐᕌᕈᑎᓗᒍ ᐊᕐᕌᒍ 2013-14-ᒧᑦ ᐊᒻᒪᓗ ᑖᔅᓱᒥᖓ 

ᑲᑎᒪᔩᑦ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ ᖃᐅᔨᓴᖅᑎᖏᓐᓂᑦ 

ᐊᐱᖅᓱᕋᖅᓴᑐᐃᓐᓇᕈᐊᕋᓗᐊᖅᑐᑎᑦ. ᑖᑉᓱᒥᖓ 

ᐱᐊᓂᒃᑯᑦᑕ ᑖᑉᓱᒥᖓ ᐃᖅᑲᖅᑐᐃᓂᓕᕆᔨᒻᒧᑦ 

ᐊᒻᒪᓗ ᐃᓕᓐᓂᐊᕐᕕᖏᑦ ᑕᐃᒃᑯᐊ ᓄᓇᕗᑦ 

ᓯᓚᑦᑐᓴᕐᕕᒻᒥᑦ ᐱᒍᐊᖅᑐᒍᑦ. ᒪ’ᓇᐅᔪᑎᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑯᖅ. 

ᐊᖏᖃᑎᒌᑉᐱᑖ ᑖᒃᑯᐊ ᐊᑭᑐᔫᑎᓄᑦ 

ᒐᕙᒪᓕᕆᔨᒃᑯᑦ ᑖᒃᓱᒥᖓ ᑲᔪᓯᔪᒪᓪᓗᑎᒃ 

ᑲᑎᒪᔨᑐᐃᓐᓇᐅᑎᓪᓗᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑦᑐᑕ ᑖᓐᓇ 

ᒥᓂᔅᑕ ᑯᓱᒐᖅ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑕᑲᓄᖓ ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ 

ᐃᖅᑲᓇᐃᔭᖅᑎᑎᓪᓗ ᑕᑲᓄᓐᖓᕈᓐᓇᕈᕕᒋᑦ ᐊᒻᒪ 

ᐃᖅᓱᒃᑎ ᐅᑯᐊ ᐃᑲᔪᐊᓪᓚᓚᐅᒃᑭᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᑦ ᐃᖏᑎᓪᓗᒋᑦ.  

 

ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᖁᔭᓐᓇᒦᖔᓯᑦ 

ᖃᐃᔪᓐᓇᕋᕕᑦ ᐊᒻᒪᓗ ᑖᒃᑯᓇᓂ ᐃᒃᐸᔅᓴᖅ 

ᐱᐊᓂᓚᐅᓐᖏᓇᑦᑎᒍ ᑲᔪᓯᓂᐊᕋᑦᑕ ᐅᓪᓗᒥ 

ᑕᕝᕙᓂ ᑲᑎᒪᑐᐃᓐᓇᑎᓪᓗᑕ ᑲᑎᒪᓂᕆᔭᕗᑦ. 

ᐱᒋᐊᓚᐅᓐᖏᓂᑦᑎᓐᓂ ᒥᓂᔅᑕ ᑖᒃᑯᐊ ᑕᕝᕙᓂ 

ᐃᒃᓯᕚᖃᑎᒋᔭᑎᑦ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᑕᐅᓯᒪᑦᑎᐊᓂᐊᕐᒥᒻᒪᑕ 

ᓇᓗᓇᐃᕌᓪᓚᓚᐅᕐᒥᒃᑭ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᖅ 

ᐅᖃᖃᑎᒋᒍᓐᓇᖅᓯᓂᐊᓕᕐᒥᒐᑉᑕ. ᑖᓐᓇ 

ᓴᐅᒥᑉᓯᓐᓃᑦᑐᖅ ᑐᒡᓕᕋ, ᕈᐃ ᒍᕇᓐ ᐊᒻᒪᓗ 

ᑕᓕᖅᐱᓯᓐᓃᑦᑐᖅ ᐴ ᓛᒻ, ᑐᑭᒧᐊᖅᑎᑦᓯᔨ 

ᓄᓇᓕᓐᓄᑦ ᐱᖁᑎᕐᔪᐊᑦ ᒥᔅᓵᓄᑦ CGS-ᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑕᕝᕙᓂ 

ᒐᕙᒪᓕᕆᓂᒃᑯᓐᓄᑦ ᐱᓕᕆᐊᖃᕋᑦᑕ H-3. 

ᐊᑭᑐᔫᑎᓄᑦ ᐸᕐᓇᓐᓂᖅ ᐱᓕᕈᕕᒻᒧᑦ ᓇᐃᓈᕈᑎᒃ 

ᐊᒻᒪ ᑕᕝᕙᓂ ᐊᑎᖁᑎᖃᕈᓐᓃᕋᒪ ᑖᒃᑯᓇᓂ 

ᐊᐱᕆᔭᐅᔪᒪᔪᓄᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᕆᔪᒪᔭᒃᑲ (ᑐᓵᔨᑎᒎᓕᖅᑐᖅ) 

ᐊᐱᖅᓱᑲᓐᓂᕈᒪᒐᒪ ᑖᒃᑯᐊ ᐱᓕᕆᕝᕕᐅᔫᑉ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᓱᖅᐸᓪᓕᐊᔭᖏᓐᓂ ᑕᓗᕐᔪᐊᒥ ᐱᓐᖑᐊᕐᕕᒃ 

ᐱᔾᔪᑎᒋᓪᓗᒍ. ᐃᖅᑲᓇᐃᔭᕐᕕᐅᑉ ᑖᒃᑯᐊ 

ᐊᑭᑐᔫᑎᓄᑦ ᐊᑐᖅᑐᔅᓴᖏᑦ $2.8 ᒥᓕᐊᓐ ᑖᒃᑯᐊ 

ᓴᓇᔭᐅᓂᐊᕐᓂᖓᓄᑦ ᐊᕐᕌᒎᓚᐅᖅᑐᒥ 

ᐋᖅᑭᓯᓯᒪᒻᒪᑕ. ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ  

ᐊᒡᒍᖅᓯᒪᓗᒋᑦ ᖃᓄᖅ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓚᐅᕐᒪᖔᑕ ᐅᖃᐅᑎᒍᓐᓇᖅᐹᖔ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑯᓱᒐᖅ 

ᑭᐅᔪᒪᒍᕕᐅᒃ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᑐᒡᓕᕆᔭᕋ ᒥᔅᑕ ᒍᕇᓐ 

ᐃᓕᒃᑰᕐᓗᓂ ᑭᐅᑦᓯᐊᕈᓐᓇᖅᑰᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ ᐊᑕᒎᖅ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒡᒍᖅᑐᖅᓯᒪᔪᒥᒃ ᐱᑕᖃᓐᖏᓐᓇᒪ ᑭᓯᓄᑦ 

ᐊᑐᖅᑕᐅᓚᐅᕐᒪᖔᑕ ᑮᓇᐅᔭᑦ ᑖᒃᑯᐊ ᑕᓗᕐᔪᐊᒥ 

ᑕᐃᓐᓇ ᐱᓐᖑᐊᕐᕕᒃ ᓯᐊᕐᕆᔮᕐᕕᒃ ᐱᔾᔪᑎᒋᓪᓗᒍ. 

ᒪᕐᕉᓕᖓᒻᒪᑕ ᑖᒃᑯᐊ 

ᐱᓕᕆᐊᕆᒍᑎᒋᓯᒪᓂᐊᖅᑕᕗᑦ $800,000-ᑲᓴᐃᑦ 

ᑖᒃᑯᐊ ᐊᐅᓚᐅᑎᖏᓐᓄᑦ 

ᐋᖅᑭᓱᐃᒍᑕᐅᓂᐊᓚᐅᖅᑐᑦ. ᔮᓐᓄᐊᕆᐅᑎᓪᓗᒍ 

2013 ᑐᖏᓕᖓᓂ ᑲᓐᑐᕌᑎᑦᑎᓂᐊᖅᑐᒍᑦ ᑕᒪᒃᑯᐊ 

ᐊᐅᓚᑕᐅᓂᖏᑦ ᐋᖅᑭᓱᖅᑕᐅᓗᑎᑦ ᐊᒻᒪᓗ ᑖᒃᑯᐊ 

ᓇᑎᖏᓪᓗ ᓴᓂᕋᔭᖏᑦ ᐃᓪᓗᕐᔪᐊᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᓱᓕ ᒥᔅ 

ᐅᒡᔪᖅ? ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᖃᑯᒍ 

ᑐᑭᓯᑎᑦᓯᐊᕈᓐᓇᖅᐹᖓ ᓱᓇᒻᒪᕆᓐᓂᑦ ᓴᓇᔭᔅᓴᐃᑦ 

ᖃᓄᕐᓗ ᐊᑭᖃᕆᐊᔅᓴᖏᑕ ᑖᓐᓇ ᐅᓚᖅᑭᕕᒃ  

ᐊᓐᓂᑭᑦᑐᕐᕕᓪᓗ ᐃᓗᐊᖃᖅᑕᐅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᑕᕝᕙᓂ  

ᓇᓗᓇᐃᖅᑕᐅᓯᒪᔪᖅ ᐊᑐᖅᑕᐅᓂᐊᖅᑐᑦ ᑖᒃᑯᓄᖓ 

ᐃᓚᖏᑦ ᐊᑐᖅᓯᒪᓕᖅᑐᑎᑦ ᑕᒪᒃᑯᓄᖓ 

ᐋᖅᑭᒋᐊᕐᓂᕆᔭᕆᐊᖃᓚᐅᖅᑕᖏᓐᓄᑦ ᐃᒡᓗᕐᔪᐊᑉ 

ᒥᔅᓵᓄᑦ ᓴᕕᒐᐅᔭᓄᓪᓘᓐᓃᑦ. ᒪᓕᒋᐊᓖᓪᓗ ᑕᒪᒃᑯᐊ 

ᑖᔅᓱᒧᖓ ᕿᑎᕝᕕᐅᑉ ᒥᔅᓵᓄᑦ 

ᐅᑮᖔᕈᓐᓇᕐᓂᖏᓐᓄᑦ ᐱᖁᔭᐃᑦ 

ᐋᖅᑭᒋᐊᕆᐊᖃᓚᐅᕐᒪᑕ. 

 

ᐊᒻᒪ ᑕᐃᒪ ᓇᓗᓇᐃᕐᓂᐊᖅᑐᖅ ᑖᒃᑯᐊ ᔮᓐᓄᐊᕆ 

2013-ᒥ ᓇᓗᓇᐃᖅᑕᐅᑉᐸᑕ 

ᐱᓕᕆᐊᖑᔭᕆᐊᖃᖅᑐᑦ ᐋᖅᑭᓲᑕᐅᓂᐊᖅᑐᑦ 

ᓇᑎᐊᓄᓪᓗ ᐊᓯᖏᓐᓄᓪᓗ ᐊᑭᑦᑐᕋᐅᑎᒃᓴᖅ 

ᓴᖅᑭᑉᐸᑦ ᑕᐃᒪ ᐃᒪᓐᓇᓪᓚᕆᑯᓗᒃ 

ᐊᑭᖃᕐᓂᐊᖅᑑᓯᒪᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᑎᑎᕋᖅᓯᒪᔪᑦ ᑮᓇᐅᔭᑦ ᐊᑐᖅᑐᑦᓴᐃᑦ ᐅᖃᖅᓯᒪᖕᒪᑦ 

ᑕᕝᕙᓂ ᑐᒡᓕᐊᓂ ᓴᓇᔭᐅᓂᐊᖅᑐᖅ ᑕᒪᓐᓇ 

ᓴᓇᔭᐅᒃᑲᓐᓂᕐᓂᐊᕐᓂᖓᓄᑦ ᓄᑖᓐᖑᖅᑎᑕᐅᓗᓂ 

ᑕᒪᒃᑯᐊ ᖁᐊᖅᑎᑕᐅᔾᔪᑎᒃᓴᖓᓄᑦ ᑕᕝᕙᓂ 

ᖁᐊᖅᑎᑕᐅᓗᓂ ᐊᒻᒪᓗᑕᐅᖅ ᓂᒡᓕᓇᖅᓯᐅᑎᒋᔭᖓ 

ᐋᖅᑭᒃᑕᐅᒃᑲᓐᓂᕐᓗᓂ. ᑖᓐᓇ ᖃᓄᖅ ᐅᖃᕐᓂ 

ᐊᔪᕋᒃᑯ ᑭᓯᐊᓂ ᑖᒃᑯᐊ ᑖᓐᓇ ᒥᓂᔅᑕᐅᑉ ᑐᖏᓕᖓ 

ᐅᖃᓚᐅᕐᒪᑦ ᐃᒃᐸᒃᓴᖅ ᑮᓇᐅᔭᖅᑕᖃᓐᖏᒻᒪᒡᒎᖅ 

ᑖᒃᑯᐊ ᖁᐊᖅᑎᑕᐅᓯᒪᔪᒥᒃ ᐊᒻᒪᓗ 

ᓂᒡᓕᓇᕈᑎᒃᓴᖓᓂᒃ 

ᐋᖅᑭᒃᓱᖅᑕᐅᒍᑎᒃᓴᕆᔭᐅᓂᐊᖅᑐᒥᒃ. ᑖᓐᓇ ᒥᓂᔅᑕ 

ᐊᒻᒪᓗ ᐃᖅᑲᓇᐃᔭᖅᑎᖏᓪᓗᓐᓃᑦ ᐅᖃᕈᓐᓇᖅᐹᑦ 

ᓄᑖᓂᒃ ᑮᓇᐅᔭᖅᑕᖃᖅᑎᑦᓯᓂᐊᕐᒪᖔᑕ ᑐᖏᓕᐊᓂ 

ᓴᓇᔭᐅᓕᖅᐸᑦ ᐊᕐᕌᒎᓛᖅᑐᒥ ᐊᑭᑐᔫᑎᒃᓴᓂ 

ᐅᕝᕙᓗᓐᓃᑦ ᐃᓚᒋᐊᕈᑎᒃᓴᑎᒍᑦ ᑕᒪᓐᓇ 

ᐊᑐᕐᓂᐊᖅᑕᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅ ᐅᒡᔪᒃ, ᖁᐊᕈᑎᓂᒃ ᐅᓇ 

ᐊᐱᖅᓱᖅᑰᕐᒪᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᓐᓇ 

ᐅᖃᑦᓯᐊᕐᓂᖅ ᐊᔪᖅᑐᑑᓇᓱᒋᓚᐅᖅᑕᕋ  

Thermosiphon-ᖑᓂᕋᖅᑕᐅᔪᖅ 

ᐊᔪᕈᓐᓃᖅᓴᖃᑦᑕᖅᖢᒍ ᑭᓯᐊᓂ 

ᐅᖃᕈᓐᓇᖅᓯᓵᕐᒥᒐᒃᑯ. 

 

ᐄ, ᑖᓐᓇ ᑮᓇᐅᔭᓂᒐᓱᓚᐅᖅᑕᕋᓗᐊᕗᑦ ᑕᐃᓐᓇ 

ᕼᐋᑭᕐᕕᐊᑕ ᓇᑎᐊ ᓯᑯᓕᖅᑕᐅᖁᑉᓗᑎᒍ 

ᖁᐊᖅᓴᕋᐃᕚᓪᓕᕈᓐᓇᖁᓪᓗᒍ ᑮᓇᐅᔭᖅ ᑖᑦᓱᒧᖓ 

ᐊᖏᖅᑕᐅᔪᓐᓇᓚᐅᓐᖏᒻᒪᑦ. ᑭᓯᐊᓂ 

ᐅᖃᐅᑎᒍᓐᓇᖅᐸᕋ ᑖᓐᓇ ᑮᓇᐅᔭᓂᒐᓱᓪᓗᒍ 

ᕿᓂᕈᑎᓂᐊᖅᑕᕗᑦ ᑕᕝᕙᓂ ᐅᑭᐅᑉ ᐃᓗᐊᓂ 

ᓴᓇᔭᐅᒍᓐᓇᖅᓯᖁᓂᐊᖅᓱᑎᒍᑦ 

ᑮᓇᐅᔭᖅᓯᐅᕈᑎᓂᐊᖅᑕᕗᑦ ᑖᑉᓱᒧᖓ.ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓱᓕ ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐊᔪᕈᐃᖅᐹᓪᓕᕋᓱᕐᓂᐊᖅᑯᖓ 

ᑖᑉᓱᒥᖓ ᑕᐃᕿᓂᖅ ᔮᓐᓄᐊᕆ ᑎᑭᓱᖓᕐᓂᐊᕐᒥᒻᒪᑦ 

ᑕᐃᑦᓯᐊᕐᓗᒍ ᑭᖑᓪᓕᕐᒥ ᐊᐱᖅᑯᑎᒋᔪᒫᕆᕙᕋ. 

 

ᑭᓯᐊᓂᒡᓕ ᐅᕙᑦᑎᐊᖅ ᐊᐱᕆᒐᒪ 

ᑭᐅᔭᐅᒻᒪᕆᓐᖏᓐᓇᒪ ᑐᑭᕼᐃᑎᑦᑎᔪᒫᖅᐸᑦ $2.8 

ᒥᓕᐊᒥᒃ ᐊᖏᕋᓗᐊᕋᑉᑕ ᐊᑉᕌᓂ ᖁᓕ ᖃᑉᓯᓂᒃ 

ᑮᓇᐅᔭᓂ ᐊᑐᖅᐱᑕ ᐅᑉᓗᒥᒧᑦ ᑎᑭᕝᓗᒍ. ᑖᒻᓇ 

ᑭᐅᔭᐅᔪᒫᖅᑯᖓ ᔮᓐᓄᐊᕆᒥ? ᐅᕝᕙᓗᓐᓃᑦ 

ᑐᑭᓯᑦᑎᐊᖅᐸᑕ ᑭᐅᔭᐅᑉᑎᐊᕈᒪᔫᒐᓗᐊᖅᑐᖓ.  

 

ᐅᓇ ᐱᔾᔪᑎᒋᕙᓪᓛᖅᑕᕋ ᐅᑭᐅᓂᒃ ᐊᒥᓱᓂᒃ. ᑖᓐᓇ 

ᐊᑐᕐᓗᕿᑕᖃᑦᑕᖅᖢᓂ ᐊᑐᓕᖃᑦᑕᖅᖢᓂ 

ᖁᐊᖄᕐᕕᒃ ᐃᓅᖁᒃᑐᓄᓪᓗ  

ᐊᑐᖅᑕᐅᒍᒪᔪᐸᓇᓗᖃᑦᑕᕐᒪᑦ ᑕᓗᕐᔪᐊᕐᒥᐅᑕᕐᓄᑦ 

ᓄᑕᕋᓐᓄᐊᕐᓄᓪᓗ ᑐᑭᖃᑦᑎᐊᖅᑐᒥᒃ 

ᐃᓗᐊᖅᓯᔭᐅᓂᒃᓵᓂᒃ ᑐᑭᕿᒪᑦᑎᐊᕆᐊᖃᕋᓗᐊᕋᑦᑕ 

ᑕᓗᕐᔪᐊᕐᒥᐅᑕᐅᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᐱᖅᑯᑎᑦᓯᐊᕙᖕᓂᒃ ᐊᐱᕆᒐᕕᓪᓗ. 

ᑖᓐᓇ ᓯᕗᓪᓕᕐᒥ ᐱᓕᕆᐊᖑᓚᐅᕐᒪᑦ ᐊᐅᓚᓂᖅ 1-

ᓂᕋᖅᑕᐅᔪᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐋᖅᑭᒋᐊᕈᑕᐅᔭᕆᐊᖃᖅᑐᑦ ᐃᒡᓗ 

ᐊᑐᒐᒃᓴᐅᔪᓐᓃᖁᓇᒍ. ᓴᕕᒐᐅᔭᓕᕆᓂᕐᒨᖅᐸᑦ 

ᓱᓪᓗᓕᕆᓂᕐᒨᖅᐸᑦ. ᑕᒪᒃᑯᐊ 

ᐋᖅᑭᒋᐊᕆᐊᖃᕐᓂᖏᑦ ᐊᑐᓚᐅᖅᑐᑦ ᑕᒫᓂ $1.4 

ᒥᓕᐊᓐ ᖃᓂᒋᔮᓂ.  

 

ᐊᒻᒪ ᑖᓐᓇ ᐱᖃᑖ $1 ᒥᓕᐊᑖᓚ ᓱᓕ ᐊᑐᕆᐊᓕᒃ. 

ᓴᖅᑭᑎᑦᓯᓚᐅᕋᓗᐊᕋᑦᑕ ᐱᔪᒥᓵᕈᑎᒥᒃ ᑕᐃᒃᑯᓄᖓ 

ᐱᓕᕆᐊᖑᔭᕆᐊᖃᖅᑐᓄᑦ ᓱᓕ ᑕᐃᓐᓇ 

ᐊᑕᐅᓯᑐᐊᕐᓗ ᐱᔪᒥᓱᓚᐅᖅᑐᖅ ᐊᑭᒋᒐᔭᖅᑕᖓᑕ 

ᐅᖓᑖᓄᓗᐊᕌᓗᓚᐅᕐᒪᑦ ᐱᔪᒥᓵᕈᑎᐅᔪᖅ. ᐃᒪ 

ᓄᑖᒥᒃ ᓴᖅᑭᑦᓯᔭᕆᐊᖃᓕᖅᑲᐅᒐᑦᑕ ᔮᓐᓄᐊᕆᒥ 

ᓴᖅᑭᑦᑐᒫᖅᖢᓂ ᑕᒫᓂ $1 ᒥᓕᐊᓐᑖᓚᔅ ᒥᑦᓵᓂ 

ᐊᑐᕋᔭᖅᑐᒥᒃ.  

 

ᑖᓐᓇ ᑐᑭᓯᓇᖅᓯᔪᒃᓴᐅᕗᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ. 

 

ᐅᒡᔪᒃ: ᐄ ᖁᔭᓇᖅᑯᖅ ᑐᕿᑭᓐᓇᖅᓯᕚᓪᓕᕐᒪᑦ 

ᖃᑉᓯᓪᓕᒃ ᑮᓇᐅᔭᓂᒃ ᐊᑐᕆᐊᒃᓴᑦᑎᓐᓂᖅ ᑕᕝᕗᖓ 

ᐃᓪᓗᐊᖅᑭᔭᐅᓂᖃᒧᑦ ᐅᓚᖅᓯᕕᒻᒧᑦ 

ᖁᐊᖄᕐᕕᒻᒧᓪᓗ $1.4 ᒥᓕᐊᓐᑖᓚᒥ ᐊᑐᖅᖢᑎᒃ 

ᐅᓪᓗᒥᒧᑦ. ᑖᑉᑯᐊ ᑮᓇᐅᔭᑦ ᐊᑐᖅᑕᐅᒃᓴᖅᐸᑦ? 

ᐃᓗᐊᖅᕼᐃᕙᑦ ᑕᐃᑲᓂ ᐃᓗᐊᖅᑭᔭᐅᓇᖁᐊᖅᑐᑦ  

ᑖᑉᑯᓂᖓ ᐊᑐᖅᓱᑎᒃ?  

 

ᐅᕙᖓᓕ ᑕᐅᑐᒃᑕᒍᑦ ᐃᓯᖃᑦᑕᕋᒪ ᑕᐃᑯᖓ 

ᐅᓚᖅᑭᕕᖕᒧᑦ ᒥᖑᐊᖅᑕᐅᓯᓐᓇᕐᒪᑦ ᐅᒃᑯᐊᑦ 

ᖃᑉᓰᓐᓄᐃᑦ, ᐊᑭᓐᓇᐃᓪᓗ ᖃᑉᓰᓐᓄᐃᑦ. ᑖᓐᓇᓗ 

ᐊᑭᖃᖅᑐᐊᓗᒃ ᒥᖑᐊᖅᓯᓃᓐᓇᕐᒧᑦ. ᑖᑉᑯᐊ 

ᑐᑭᑉᑎᐊᕈᒪᓪᓗᐊᖅᑕᑉᑲ. ᖁᔭᓐᓇᒦᒃ, ᐅᖃᖅᑏ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑕᒪᑉᑯᐊ ᑮᓇᐅᔭᑦ 

ᐊᑐᖅᑕᐅᑦᓯᐊᖅᑐᑦ ᓲᖃᐃᒻᒪ, ᑭᓯᐊᓂ ᑕᒪᑉᑯᐊ 

ᐱᓕᕆᐊᖑᔭᕌᖓᑕ ᓴᕕᒐᐅᔭᑦ ᐋᖅᑭᒋᐊᕐᓂᖏᑦ 

ᐅᕝᕙᓘᓐᓃᑦ ᐅᖁᖅᓴᐅᑎᖏᑦᑕ ᐱᓕᕆᐊᖑᓂᖏᑦ 

ᓱᑉᓗᓖᓪᓗ ᐱᓕᕆᐊᖑᓂᖏᑦ ᑕᑯᒃᓴᐅᖃᑦᑕᓐᖏᒻᒪᑕ 

ᑕᐃᑯᖓ ᐋᖅᑭᒋᐊᕐᓂᐅᓚᐅᖅᑐᑦ ᑕᒪᑐᒧᖓ 

ᓯᕗᓪᓕᐹᖅᓯᐅᑎᖓᓂ. ᐃᔨᑐᐃᒻᓇᕐᒧᑦ ᕿᒥᕐᕈᓗᒍ 

ᐱᐅᓯᕚᓪᓕᕐᓂᖓᓄᑦ ᑕᑯᒃᓴᐅᓱᐃᑦᑑᖕᒪᑕ ᑕᒪᒃᑯᐊ 

ᓴᕕᒐᐅᔭᖏᑦ ᐋᖅᑭᒋᐊᖅᑕᐅᓂᖏᑦ 

ᐅᖁᖅᓴᐅᓯᕆᓂᕐᓗ ᑕᒪᒃᑯᐊ ᑮᓇᐅᔭᖅᑐᕐᒥᖕᒪᑕ 

ᑕᑯᒃᓴᐅᔪᓐᓇᓐᖏᖦᖢᑎᒡᓗ ᐃᑎᖅᖢᒍ 

ᐱᐅᓯᕚᓪᓕᕋᓗᐊᕐᒪᖓᑦ ᐃᒡᓗᕐᔪᐊᖅ 

ᐅᔾᔨᕐᓇᓱᐃᑦᑑᖕᒪᑦ ᓴᕕᒐᐅᔭᖏᓪᓗ ᒪᑯᐊ 

ᐱᓕᕆᐊᖑᔭᕌᖓᑕ. ᑭᓯᐊᓂ, ᐄ ᐊᑐᖅᑕᐅᑦᓯᐊᖅᑐᑦ 

ᓲᖃᐃᒻᒪ ᐱᕚᓪᓕᕈᑎᒃᓴᕆᓚᐅᖅᑕᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᖅ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. ᐄ, ᑖᑉᑯᐊ 

ᑕᐅᑐᓐᖏᑕᒃᑲ ᑐᑭᓯᐅᒪᑦᓯᐊᖅᑐᖓ ᑭᓯᐊᓂ 

ᐱᔾᔪᑕᐅᓪᓗᑎᒃ ᓱᑉᓗᐃᓪᓗ ᐆᓐᓇᖅᑯᑏᓪᓗ 

ᒪᑐᓯᒪᖃᑦᑕᕐᒪᑦ. ᐊᕐᕌᓂᓂᑦ ᑖᓐᓇ ᒪᑐᓯᒪᔪᖅ. 

ᐊᕐᕌᓂᓗ ᑮᓇᐅᔭᐃᔭᕐᕕᒋᓪᓗᑎᒍ ᓱᓕᓗ 

ᐃᓗᐊᖅᓯᕚ ᑖᒃᑯᐊ ᓱᓪᓗᐃᓪᓗ ᐆᓐᓇᖅᑯᑏᓪᓗ? 

ᑖᒃᑯᐊ ᑐᑭᓯᔪᒪᒐᓗᐊᖅᑕᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᒃᑯᐊ ᒫᓐᓇ ᑕᒪᕐᒥᒃ 

ᐱᓕᕆᐊᖑᔭᕆᐊᖃᓚᐅᖅᑐᑦ ᐱᐊᓂᓕᖅᑐᑦ. ᑕᐃᒪ 

ᐅᖁᖅᓴᐅᑖ ᓄᑖᖅ ᐃᓕᔭᐅᑦᑐᒃᓴᑐᐊᖑᖅᑰᓕᖅᑐᖅ 

ᑕᒡᕙᓂ ᑕᐃᒃᑯᐊ ᑳᓐᑐᕌᒃᒧᑦ ᐱᓕᕆᐊᖑᓂᐊᖅᑐᑦ 

ᓯᓚᑖᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᔭᕋᑦᑕᐅᖅ 2013-14 ᐱᖁᑎᓄᑦ 

ᐊᖏᔫᑕᐅᓗᐊᓐᖏᓐᓂᖅᓴᓄᑦ $5 ᒥᓕᐊᓂᑦ 

ᐱᓕᕆᕝᕕᒋᔭᐃᑦ ᒥᓂᔅᑕ ᑐᒃᓯᕋᖃᑦᑕᖅᓯᒪᒻᒪᑦ 

ᐊᕐᕌᒍᓂᑦ ᖄᖏᖅᑐᓂᑦ ᐊᒻᒪᓗ ᐊᕐᕌᒍᓄᑦ 

ᐊᒡᒋᖅᑐᓄᑦ ᑕᐃᒫᑦᓴᐃᓐᓇᖅ 2018-ᒧᑦ 

ᑎᑭᒐᓱᐊᕐᓗᒍ $5 ᒥᓕᐊᖑᖃᑦᑕᓕᒑᒻᒪᑕ. ᐅᑯᓇᓂ 

ᑭᓪᓕᑖᖅᑎᑦᓯᔾᔪᑕᐅᖃᑦᑕᖅᑐᓂᒃ ᑮᓇᐅᔭᐅᑉ 

ᑐᒃᓯᕋᖅᑕᐅᔫᑉ ᐃᓗᓕᖁᑎᖏᑦ ᓱᓇᒧᑦ 

ᑐᒃᓯᕋᐅᑕᐅᒻᒪᖔᑕ. ᐅᖃᖅᓯᒪᔪᖅᑕᖃᕐᒪᑦ ᐅᓇ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒧᑦ 

ᓇᐃᓈᖅᓯᒪᓚᓚᐅᓪᓗᓂ ᒪᑉᐱᒐᖅ 204 

ᐅᖃᖅᓯᒪᒻᒪᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯ-

ᒎᖅ $1 ᒥᓕᐊᒃᑲᓐᓂᕐᒥᑦ ᖄᒃᑲᓐᓂᐊᒍᑦ 

ᑐᒃᓯᕋᕈᒫᖅᑐᒃᓴᒪᐅᑕᐅᒋᐊᔅᓴᖅ 

ᐃᓕᒪᓇᖅᓯᑎᑦᑎᓯᒪᓪᓗᓂᐅᒻᒪᑦ. ᐃᒃᓯᕙᐅᑖᖅ, 

ᑐᑭᓯᔪᒪᓪᓗᒍ ᒥᓂᔅᑕ ᖃᑯᒍ ᑕᒪᓐᓇ ᑐᒃᓯᕋᐅᑕᐅᔪᖅ 

ᑖᒃᓱᒧᖓ ᐃᓛᒃᑰᖅᑐᒧᑦ ᓴᖅᑭᑕᐅᓕᕋᔭᕐᒪᖔᑦ 

ᓇᓗᓇᐃᕐᕕᐅᖅᑳᑲᐃᓐᓇᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᓱᒧᖓᓗ ᐊᐱᕆᒐᕕᑦ ᖁᔭᓐᓇᒦᒃ. 

ᐊᑭᑦᑐᖅᐸᓪᓕᐊᑎᓪᓗᒋᑦ ᑕᒪᒃᑯᐊ 

ᐊᐅᓪᓛᕐᓂᕆᖃᑦᑕᖅᑕᖏᑦ ᒥᑭᔫᑎᓄᑦ 

ᐊᑭᑐᔪᖅᑐᕈᑎᑦ ᐱᓕᕆᐊᕆᖃᑦᑕᖅᑕᕗᑦ ᑖᒻᓇ 

ᑐᒃᓯᕋᒃᑲᓐᓂᕈᒪᓂᖅ $1 ᒥᓕᐊᓂᒃ ᑕᒪᑐᒧᖓ 

ᐱᔾᔪᑎᖃᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᑲᐃᓐᓇᖅᑕᕋ ᑭᐅᓐᖏᒻᒪᒍ. ᖃᑯᒍ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑐᒃᓯᕋᐅᑦ ᑲᔪᓯᒐᔭᕐᒪᖔᑦ ᑐᑭᓯᖅᑳᕈᒪᕋᑖᕋᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ ᑖᑉᓱᒥᖓ. ᐄ, 

ᑖᓐᓇ ᑐᒃᓯᕋᕈᑎᒋᓚᐅᖅᑕᕗᑦ ᑭᓯᐊᓂ 

ᑐᒃᓯᕋᕐᕕᒋᕙᑉᑕᑦᑎᓐᓂ 

ᐊᖏᖅᑕᐅᖏᓐᓇᕈᓐᓇᖏᑦᑐᕈᓘᖃᑉᑕᕋᑦᑕ 

ᑮᓇᐅᔭᒥᒃ. ᑖᒻᓇ $1 ᒥᓕᐊᒃᑲᓐᓂᕐᓂᒃ 

ᑐᒃᓯᕋᐅᑎᒋᓚᐅᖅᑕᕗᑦ ᐊᖏᖅᑕᐅᓚᐅᓐᖏᒻᒪᑦ 

ᑐᒃᓯᕋᒃᑲᓐᓂᕈᒫᕆᕗᒍᑦ ᑮᓇᐅᔭᐃᑦ ᒥᒃᓵᓄᑦ ᑖᓐᓇ 

ᐊᖏᓪᓕᒋᐊᖅᑕᐅᑲᓐᓂᖁᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᔾᔪᑎᒋᓗᐊᖅᑕᕋ ᒥᓂᔅᑕ ᑯᓱᒐᖅ, 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᓱᓇᒧᑦ 

ᑐᕌᖅᑕᕆᔭᖏᓐᓂ ᓲᕐᓗ ᐊᕕᒃᑑᒪᓂᖃᕐᓗᒋᑦ 

ᑕᑯᔪᒪᓂᖅᓴᐅᖃᑦᑕᖅᐸᓪᓕᐊᓯᒪᒐᑦᑕ 

ᑐᕌᓪᓚᑦᑖᕐᕕᒋᓂᐊᖅᑕᖓᓄᑦ ᑮᓇᐅᔭᐅᑉ. ᐃᒻᒪᖄ 

ᐃᑲᔪᖅᓯᓂᖅᓴᐅᒐᔭᖅᑐᖅ ᐱᓕᕆᕝᕕᒋᔭᕐᓄᑦ 

ᑕᐃᒪᓐᓇᐃᓕᐅᖅᐸᒌᖅᓯᒪᔪᒥᒃ ᑕᑯᔭᒃᓴᒥᒃ 

ᑲᑎᒪᔨᑐᐃᓐᓇᕐᓄᑦ ᑐᓂᓯᒐᔭᕈᔅᓯ 

ᓯᕗᓂᒃᓴᕆᓂᐊᖅᑕᑦᑎᓐᓂ.  

 

ᑖᓐᓇ ᑐᑭᓯᒋᐊᕈᒪᑐᐃᓐᓇᑲᐃᓐᓇᖅᑐᒍ ᒫᓐᓇ 

ᑲᔪᓯᑎᑕᐅᒐᓱᐊᒃᑲᓐᓂᑐᖅᑕᖃᕐᒪᖔᑦ 

ᐃᓛᒃᑰᓚᓂᖓᓂ ᐅᔾᔨᕆᖅᑲᐅᓪᓗᒍ, ᐃᒃᓯᕙᐅᑖᖅ, 

ᑖᔅᓱᒥᖓ ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔪᓐᓇᖏᑦᑕᕌᖓᑦ ᑖᑉᑯᐊ 

ᐊᑐᕐᓂᐊᖅᑕᓄᑦ ᓱᓇᒧᑦ 

ᓇᓗᓇᐃᖅᓯᒪᒋᐊᑲᐅᑎᒋᖃᑦᑕᖅᑕᕋᓗᐊᕗᑦ ᑭᓯᐊᓂ  

ᑕᒪᓐᓇ ᐃᓛᓐᓂ 

ᑮᓇᐅᔭᓂᖅᑐᖅᑕᖃᕆᐊᓪᓚᓲᖑᖕᒥᖕᒪᑦ 

ᐃᓱᒪᓇᖅᑲᐅᖏᑦᑑᒐᓗᐊᒥᒃ. ᑖᑉᑯᐊ 

ᑐᐊᕕᕐᓇᖅᑐᖃᓕᑳᓪᓚᕌᖓᓪᓘᓐᓃᑦ ᑮᓇᐅᔭᒥᒃ 

ᑎᒍᐃᓐᓇᖅᑳᕐᔪᒍᒪᓐᓇᖃᑦᑕᕐᓂᖓᓄᑦ ᑖᒃᑯᐊ 

ᓇᓗᓇᐃᖅᓯᒪᑦᑎᐊᓪᓚᒃᑐᑯᓘᓐᖏᑦᑐᒃᓴᐅᖕᒪᑕ. 

ᐊᔪᕐᓇᓐᖏᑦᑐᐊᕌᖓᑦ ᐄ, ᑖᒃᑯᐊ 

ᓇᓗᓇᐃᖅᓯᒪᑦᑎᐊᕆᐊᖃᑦᑕᕐᓂᐊᖅᐸᕗᑦ ᑖᒃᑯᓇᓂ 

ᐅᑉᓗᓂᒃ ᖃᐃᔪᓂᑦ. ᖁᔭᓐᓇᒦᒃᑕᐅᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᖅᑎᔅᓱᖓᕋᕕᖓ 

ᑕᐃᒫᕐᓂᕋᑲᐃᓐᓇᕋᓗᐊᖅᑎᓪᓗᖓ. ᐄ, ᑖᓐᓇ ᑕᕝᕙ 

ᐱᔾᔪᑎᒋᓗᐊᖅᑕᕋ ᐅᕙᒍᑦᑕᐅᖅ 

ᐊᖏᕆᐊᖃᖅᑐᖃᑦᑕᖅᑑᔪᑎᒍᑦ ᑭᒡᓕᖃᑦᑎᐊᖅᑐᒥᒃ. 

ᓱᓇᒧᑦ ᑐᕌᕐᓂᐊᕐᒪᖔᑕᓗ ᑮᓇᐅᔭᐃᑦ 

ᑕᑯᖃᑦᑕᖅᐸᓪᓕᐊᔪᒪᓯᒪᓂᑰᒐᑦᑕ ᑭᖑᓂᐊᒍᑦ 

ᐊᓯᐊᓄᖔᖅ ᐊᑐᖅᑕᐅᓕᑳᓪᓚᖁᓇᒍ. ᑕᐃᒫᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ ᐊᒻᒪ 

ᑕᕝᕙᓃᒃᑲᑦᑕ H-3. ᐊᑭᑐᔪᖅᑐᕈᑎᓄᑦ ᐸᕐᓇᐃᓂᖅ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒃᓯᕙᐅᑖᖅ, ᑖᓐᓇ ᐱᔾᔪᑎᖃᖅᑐᖅ 

ᐅᖃᐅᓯᒃᓴᑐᐃᓐᓇᒃᑲ ᐃᒃᐸᒃᓴᖅ ᐊᑭᑐᔫᑎᓄᑦ 

ᐊᑐᖅᑎᑕᐅᓂᐊᖅᑐᓂᒃ ᐸᕐᓇᓕᕌᖓᑦᑕ. 

 

ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖃᑦᑕᕐᒪᖔᑕ. 

ᒥᓂᔅᑕᐅᑉ ᐃᖅᑲᓇᐃᔮᕆᔭᖏᑦ ᐱᔾᔪᑎᒋᓪᓗᒋᑦ 

ᒫᓐᓇᓵᖑᓚᐅᖅᑐᖅ ᐊᑭᑐᔫᑎᓄᑦ ᐊᑐᖅᑐᒃᓴᓂᑦ 

ᐅᖃᓕᒫᒐᓕᐅᓵᓚᐅᕋᔅᓯ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᐸᑦ ᖃᓄᐃᑦᑐᓂᒃ ᐊᓯᔾᔩᓯᒪᓕᕐᒪᑕ 

ᑕᒪᒃᑯᓂᖓ ᐊᑭᑐᔫᑎᓄᑦ ᑐᒃᓯᕋᐅᑕᐅᖃᑦᑕᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᓂᒃᑳᑦᓯᐊᕈᒪᔭᕋᓗᐊᕋ ᑭᓯᐊᓂ ᑐᖏᓕᖓᓄᖅᑲᐃ 

ᑕᐃᒪᓐᓇ ᐅᓂᒃᑳᕐᕕᐅᒍᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᒻᒪᕆᐅᓂᖅᐹᖑᔪᑦ ᐊᑭᑐᔪᓄᑦ ᑐᒃᓯᕋᓕᕌᖓᑦᑕ 

ᐱᓕᕆᐊᒃᓴᐃᑦ ᓴᖅᑭᑎᑕᐅᓐᖏᓚᐅᓐᖏᓐᓂᖏᓐᓂᒃ 

ᐊᕐᕌᒍᓂ ᑕᓪᓕᒪᓂᒃ ᐃᓱᒪᒃᓴᖅᓯᐅᕈᑎᒃᓴᓂᒃ ᐃᒪᓐᓇ 

ᐸᕐᓇᖅᑳᕆᐊᖃᖃᑦᑕᕋᑦᑕ. ᓯᕗᓪᓕᖅᐹᒥ 

ᓇᓗᓇᐃᖅᓯᒐᓱᐊᖅᖢᑕ ᓱᓇᒥ 

ᐃᖢᐃᓕᐅᖅᑐᖃᕋᔭᕐᒪᖔᖅ 

ᐃᖢᐃᓪᓕᐅᕈᑎᖃᕐᒪᖔᑕ. ᑕᐃᒪ ᐃᒪᓐᓇ 

ᖃᐅᔨᓴᕆᐊᖃᕈᑦᑕ ᖃᓅᓂᖅᓴᖅ 

ᐋᖅᑭᒃᓱᐃᓂᐊᕐᒪᖔᑦᑕ ᐃᒡᓗᐊᕐᔪᖃᓕᑦ 

ᑲᓄᐃᑦᑑᓂᖓᓄᑦ ᐱᖃᑦᑕᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ 

ᐃᐊᓕᐊᑦ, ᓱᓖ?  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐅᖃᓕᒫᒐᓕᐅᖅᑕᐅᓯᒪᔪᓂᒃ ᐅᖃᖅᓯᒪᖕᒪᑦ 

ᐱᖓᓱᖕᒪᑕᒎᖅ ᑖᒃᑯᐊ ᒪᓕᒐᒃᓴᐅᖃᑦᑕᖅᑐᑦ ᖃᓄᖅ 

ᐱᓕᕆᐊᖃᕐᓂᐊᕐᒪᖔᑕ ᑖᒃᑯᓂᖓ ᐊᔾᔨᒌᓐᖏᑦᑐᓄᑦ 

ᐃᖅᑲᓇᐃᔭᕐᕕᓄᑦ ᕼᐋᒻᓚᒃᑯᓪᓗ 

ᐃᓚᐅᑎᑕᐅᒋᐊᖃᓲᖑᖕᒪᑕ. ᑖᒃᑯᐊ 

ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 

ᐅᓗᕆᐊᓇᖅᑕᐃᓕᒍᑎᐅᒐᔭᖅᑐᓂᒃ 

ᐋᖅᑭᒃᓱᐃᒋᐊᖃᓲᖑᖕᒪᑕ ᐊᒻᒪᓗ 

ᑮᓇᐅᔭᓕᐅᕈᑎᒃᓴᐅᔪᓐᓇᐅᒐᔭᖅᑐᓂᒃ. ᑖᒃᑯᐊ 

ᒪᓕᒐᓕᐃᑦ ᒪᓕᒃᑕᐅᖃᑦᑕᕋᓗᐊᖅᐹᑦ ᑕᒪᐃᓐᓄᑦ 

ᑕᐃᒪᓐᓇ ᐊᑭᑐᔫᑎᓄᑦ ᑐᒃᓯᕋᓕᕌᖓᑦᓯ 

ᓴᓇᒍᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇᐃᓕᖓᓂᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑯᓱᒑᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ 

ᐸᕐᓇᐅᑎᖃᕐᓂᐊᖅᑎᓪᓗᑕ 

ᐊᖏᖅᑕᐅᓂᐊᖅᑎᓪᓗᒋᓪᓗ ᐊᑭᑐᔫᑏᑦ ᓄᑖᑦ 

ᖃᓄᖅ ᑲᒪᒋᔭᐅᖃᑦᑕᕐᒪᖔᑕ ᒪᓕᒃᑕᐅᒋᐊᖃᖅᑐᓪᓗ 

ᐃᓱᒪᓕᐅᕈᑎᒋᔭᐅᓂᐊᕐᓗᑎᒃ 

ᖃᓄᐃᓕᐅᖅᑕᐅᖃᑦᑕᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐃᐊᓕᐊᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᕐ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒃᑲ.  

 

ᐃᒃᓯᕙᐅᑕᖅ: ᓱᓖ ᒥᔅᑕ ᐃᐊᓕᐊᑦ?  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᓱᒫᓗᒍᑎᒋᔭᕋᑦᑕᐅᖅ ᐅᖃᐅᓯᕆᔭᕋᓂ 

ᑕᒪᒃᑯᐊ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑐᓴᖅᑎᑦᓯᓪᓗᓂ 

ᐅᕙᑦᑎᓐᓂᒃ ᑕᒪᒃᑯᓂᖓ ᐅᖃᐅᓯᖃᓚᐅᕐᒪᑦ 

ᐊᑭᑐᔫᑎᓂᒃ ᐃᓱᒫᓗᒍᑎᖃᑐᐃᓐᓇᖅᑐᖓ. ᑖᒃᑯᐊ 

ᓲᕐᓗ ᐊᑐᖅᑕᐅᒃᑲᓐᓂᕆᐊᖃᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᐃᓱᒫᓗᒋᑐᐃᓐᓇᖅᑕᕋ 60 ᐳᓴᓐ 

ᐅᓄᖅᓯᒋᐊᖅᑕᐅᖃᑦᑕᕐᒪᑕ 

ᐊᑭᑐᔫᑎᖁᑎᑦᑎᓐᓃᓐᖔᖅᑐᑦ 

ᖃᓄᐃᓕᐅᖅᐸᓪᓕᐊᕕᓯ ᐃᓕᑦᓯ ᑕᐃᒪᓐᓇ 

ᐊᑭᑐᔫᑎᑦ 

ᐊᑐᖅᑕᐅᒃᑲᓐᓂᕆᐊᖃᖃᑦᑕᖅᑕᐃᓕᒪᔪᓐᓇᖁᓪᓗᒋᑦ 

ᑕᐃᒪᓐᓇ ᐋᖅᑭᒃᓱᐃᓯᒪᕕᓰ ᑕᒪᒃᑯᐊ 

ᐱᓂᐊᒃᑕᐅᔪᓐᓇᖁᓪᓗᒋᑦ ᐊᑭᑐᔫᑎᑐᖃᑦᑕᖅᑐᑦ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ. ᑖᒃᑯᐊ ᑲᑎᒪᔨᐅᖃᑎᒐ 

ᖃᐅᔨᖅᑰᕐᒪᑦ ᑕᐃᒪᓐᓇ 

ᐊᑐᖅᑕᐅᒃᑲᓐᓂᕆᐊᖃᖃᑦᑕᕐᓂᐊᖅᑐᑦ 

ᐱᑕᖃᖃᑦᑕᕐᒪ.ᑕ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᓚᐅᖅᓯᒪᖕᒪᑕ. ᑖᒃᑯᐊ ᑮᓇᐅᔭᑦ 

ᐱᔭᕗᑦ ᒐᕙᒪᒃᑯᓐᓂᒃ ᓴᓇᔭᐅᔪᖃᓚᐅᓐᖏᓐᓂᐊᓂᒃ 

ᑕᐃᒪᓐᓇ ᓯᕗᕙᓯᒃᑎᑕᐅᖃᑦᑕᕐᒪᑕ 

ᐱᐊᓂᒃᑕᐅᓚᐅᖅᖢᑎᒃ ᑕᒪᒃᑯᐊ 

ᐋᖅᑭᒃᓱᖅᑕᐅᕌᓂᒃᑳᖓᑦᑕ ᑕᒪᒃᑯᐊ  

ᐊᑐᖅᑕᐅᒃᑲᓐᓂᕆᐊᖃᖃᑦᑕᖅᑐᑦ 

ᒥᒃᖠᒋᐊᖅᐸᓪᓕᐊᓂᐊᖅᑐᑦ.  

 

ᖃᐅᔨᒪᔪᖓ ᑲᑎᒪᔨᐅᖃᑎᒐ ᐃᒃᐸᒃᓴᖅ 

ᐅᖃᐅᓯᕆᓚᐅᖅᑕᖏᓐᓂ ᓂᕈᐊᖅᑕᐅᕕᒋᓯᒪᔭᖓᓂ 

ᐱᓕᕆᐊᑦ ᐱᐊᓂᒃᑕᐅᓯᒪᓕᕇᖅᑐᓂᑦ. ᐃᒃᓯᕙᐅᑖᖅ, 

ᑕᐃᒪᓐᓇ ᐃᓚᖏᑦ ᑮᓇᐅᔭᐃᑦ ᑲᓇᑕᐅᑉ 

ᒐᕙᒪᒃᑯᓐᓂ ᐱᔭᖅᐳᑦ ᐱᓕᕆᐊᒃᓴᑦᑎᓐᓄᑦ ᑮᓇᐅᔭᑦ 

ᐋᖅᑭᒃᑲᑕᐅᕙᒌᖅᓯᒪᖃᑦᑕᕐᒪᑕ 

ᓴᓇᔭᒃᓴᖃᓚᐅᓐᖏᑎᓪᓗᑕᓗᓐᓃᑦ ᑕᒪᒃᑯᐊ 

ᐱᓕᕆᐊᕆᔭᐅᒋᐊᖃᖅᑐᑦ. 

 

ᐱᐊᓂᒃᑕᐅᒑᖓᑕ ᐊᑐᖅᑕᐅᒃᑲᓐᓂᕐᓂᐊᖅᑐᑦ 

ᐱᑕᖃᓐᖏᓐᓂᖅᓴᐅᕙᓪᓕᓂᐊᖅᑐᑦᓴᐅᖕᒪᑕ 

ᐊᕐᕌᒎᓂᐊᖅᑐᒥ ᑕᒪᒃᑯᐊ ᐊᒥᓱᑦ 

ᓴᓇᔭᐅᒃᑲᓐᓂᕆᐊᖃᖅᑐᑦ 

ᐱᑕᖃᕈᓐᓃᖅᐸᓪᓕᐊᓂᐊᖅᑐᑦ 

ᐱᐊᓂᒃᐸᓪᓕᐊᔭᐅᓗᑎᒡᓗ.  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᒫᓐᓇᐅᔪᒥ 143-ᖑᒻᒪᑕ ᑖᒃᑯᐊ 

ᓴᓇᔭᐅᒃᑲᓐᓂᕐᓂᐊᖅᑐᑦ ᑕᐃᒪᓐᓇ ᓴᓇᓐᓇᐅᔪᖅ 

ᐊᓂᒍᕐᓂᐊᓕᖅᖢᓂᓗ ᓄᓇᓕᖕᓂ 

ᐃᒃᑮᓇᖅᓯᕙᓪᓕᐊᓂᐊᖅᑎᓪᓗᒍ 

ᓯᑯᓂᐊᓕᖅᑎᓪᓗᒍᓗ. ᑖᒃᑯᐊ ᐃᖅᑲᓇᐃᔭᕐᕕᓯ 143-

ᓂᒃ ᓴᓇᒃᑲᓐᓂᕐᓂᐊᖅᐹᑦ? ᓴᓇᐅᔭᐅᓯᒪᕙᒌᖅᑐᓂ 

ᐅᕝᕙᓗᓐᓃᑦ ᒥᒃᖠᒋᐊᖅᑕᐅᓂᐊᖅᐸᑦ ᑖᒃᑯᐊ 

ᓴᓇᔭᐅᓂᐊᖅᑐᑦ ᐊᒥᓲᓂᖏᑦ? 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᓇ ᓴᓇᓐᓇᐅᑎᓪᓗᒍ 

ᐃᒃᑮᓇᖅᓯᓂᐊᓕᖅᑎᓪᓗᒍ ᑲᔪᓯᑐᐃᓐᓇᕐᓂᐊᖅᑐᑦ. 

ᐃᓗᐊᓃᑦᑐᓂᒃ ᓴᓇᓂᐊᖅᑐᒍᑦ ᐊᕐᕌᒍᓕᒫᖅ 

ᑕᐃᒪᓐᓇ ᓴᓇᖃᑦᑕᕐᒪᑕ ᑕᐃᒪ ᓂᕆᐅᒃᐳᒍᑦ  

ᐅᒃᐱᕈᓱᒃᐳᒍᓪᓗ ᑖᒃᑯᐊ ᒥᒃᖠᒋᐊᕐᓂᐊᕐᒪᑕ 

ᓴᓇᔭᐅᔪᑦ 143 ᑕᒡᕙᓂ ᐊᕐᕌᒍᒥ ᐊᑐᖅᑐᒥ.  

 

ᐃᒃᓯᕙᐅᑕᖅ: ᑯᓱᒐᖅ. ᓱᓕ ᒥᔅᑕ ᐊᐃᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᐃᓱᒫᓗᒍᑎᒋᓚᐅᖅᑕᕗᑦ ᑲᑎᒪᔨᐅᔪᓄᑦ 

ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᓯᒪᖕᒪᑦ 

ᑮᓇᐅᔭᑦ ᑖᒃᑯᐊᓗ ᒪᓕᒃᑕᐅᒋᐊᖃᖅᑎᓪᓗᒋᑦ 

ᓴᓇᔭᐅᒋᐊᖃᖅᑐᑦ ᖃᖓ ᑕᐃᒪ ᐅᓪᓗᒥ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᑦ ᑖᒃᑯᐊ 

ᐊᑐᖅᑕᐅᕙᒌᖅᓯᒪᒋᐊᖃᖃᑦᑕᖅᐸᑦ? 

 

ᐃᒃᓯᕙᐅᑕᖅ: ᐊᐃᓕᐊᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᐄ, ᑕᐃᒪ ᐱᑕᖃᕐᒪᑦ ᑕᒡᕙᓂ 

ᒪᓕᒐᒃᓴᖃᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᑦ 

ᐊᑐᖅᑕᐃᓕᒪᖁᔨᓕᕐᓂᐊᖅᑐᑦ ᑮᓇᐅᔭᐅᓂᒃ 2016-

ᖑᓕᖅᐸᑦ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. ᓱᓖ ᒥᔅᑕ ᐊᐃᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᑕᒡᕙᓂ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᒃᑲᓐᓂᕆᐊᖃᖃᑦᑕᖅᑐᑦ ᐊᑭᑐᔫᑎᓄᑦ 

ᐊᖏᖃᑦᑕᕋᑦᑎᒍ  

ᐃᓚᒋᐊᕈᑎᒃᓴᓄᐊᖅᑕᐅᑐᐃᓐᓇᖅᖢᑎᒃ. ᑕᐃᒪᖃᐃ 

ᓯᕗᓂᒃᓴᐅᓂᐊᖅᑐᒥ ᓴᓇᔭᐅᓂᐊᖅᑐᑦ ᑕᐃᒪᖃᐃ 

ᐱᐊᓂᒃᑕᐅᓗᒃᑖᕐᓂᐊᖅᐸᖅᑲᐃ 2016-

ᖑᓚᐅᓐᖏᓐᓂᖓᓂ? ᖁᔭᓐᓇᒦᒃ ᐃᒃᓯᕙᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᒥᔅᑕ ᐃᐊᓕᐊᑦ ᐊᐱᖅᓱᕐᒪᑦ. ᐄ, 

ᐱᐊᓂᖕᓂᐊᑐᒃᓴᐅᔪᑦ ᐃᓱᓕᕝᕕᐅᓚᐅᓐᖏᓐᓂᖓᓂ 

2016. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑭᑐᔫᑎᓄᑦ ᐊᑐᖅᑐᒃᓴᓂ ᐸᕐᓇᒃᑕᐅᓯᒪᔪᓂ 

ᐅᖃᓕᒫᒐᕐᓂ H-4-ᒥ ᖃᐅᓱᐃᑦᑐᖅ 

ᐃᒪᖃᐅᑎᖃᕐᕕᖓ ᐱᔾᔪᑎᒋᓪᓗᒍ. ᖁᕕᐊᓇᖅᐳᖅ 

ᑖᓐᓇ ᒥᓂᔅᑕ ᑕᐃᑯᓐᖓᕈᓐᓇᓚᐅᕐᒪᑦ ᕼᐋᒻᓚᒃᑯᓐᓂ 

ᑲᑎᒪᖃᑎᖃᖅᖢᓂᓗ ᐃᒪᖃᐅᑎᖃᕐᕕᖓ 

ᐃᒪᓕᕆᒍᑎᖓ. ᑖᓐᓇ ᓄᑖᓐᖑᖅᑎᑕᐅᓂᐊᓚᐅᕐᒪᑦ 

ᐊᕐᕌᒍᓄᑦ ᑕᓪᓕᒪᓄᑦ ᑖᓐᓇᓗ ᓱᓪᓗᓕᒃᓴᖅ 

ᐃᓇᖏᖅᑕᐅᓗᓂ. ᑕᐃᒪᖃᐃ 

ᑐᓴᖅᑎᑕᐅᒍᓐᓇᖅᐳᖓ ᖃᓄᐃᓕᐅᖅᓯᒪᓕᕐᒪᖔᑕ 

ᑕᐃᒪᓐᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᐅᓱᐃᑦᑐᒧᐊᓚᐅᕋᑦᑕ ᑕᐃᒪᓐᓇ ᑐᓴᖅᑎᑎᓪᓗᑕᓗ 

ᑕᒪᒃᑯᐊ ᐊᖑᒻᒪᑎᑦᑎᐊᖅᐸᓪᓕᐊᔪᑦ ᑕᐃᑲᓂ ᐊᒻᒪᓗ 

ᑎᑎᕋᐅᔭᖅᓯᒪᓂᖓᓂᓚᐅᕋᑦᑕ ᓱᓕ ᑖᒃᑯᐊ 

ᑲᔪᓯᕙᓪᓕᐊᑦᑎᐊᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ, 

ᒥᔅᑕ ᐃᐊᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓗᑦᑕᐅᖅ ᐊᐱᕆᒍᒪᓪᓗᖓ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖃᑦᑕᖅᑐᑦ ᑖᒃᑯᐊ 

ᓂᕈᐊᔾᔮᖏᑦᑕᕋᓗᐊᖅᐳᑦ ᑭᓯᐊᓂ  

ᐊᐱᖅᑯᑎᒋᖃᑦᑕᖅᓯᒪᒐᒃᑭᑦ ᐃᓱᒫᓗᒍᑎᖃᖅᖢᖓᓗ. 

ᑕᐃᑲᓂ ᐊᐅᓱᐃᑦᑐᒥ ᓴᓇᔭᐅᔪᒃᓴᐃᑦ ᐱᔾᔪᑎᒋᓪᓗᒋᑦ. 

 

ᑕᐃᒃᑯᐊ ᐊᐅᓱᐃᑦᑐᒥᐅᑕᐅᔪᑦ ᖁᕕᐊᒋᔭᖃᕐᒪᑕ 

ᓄᑖᒥᒃ ᑕᐃᑲᓂ ᕼᐋᒻᓚᒃᑯᑦ ᐊᒡᓚᕝᕕᖓ 

ᐱᑕᖃᓕᕐᒪᑦ, ᓄᓇᕗᑦ ᒐᕙᒪᒃᑯᖏᑦᑕᓗ 

ᐃᖅᑲᓇᐃᔭᖅᑎᖏᑦ ᑕᐃᑲᓃᓕᖅᖢᑎᑦ. 1970 

ᓴᓇᐅᔭᐅᔪᑐᖃᐅᓚᐅᖅᓯᒪᖕᒪᑦ ᓄᑖᒥᒃ ᓲᕐᓗ 

ᓴᓇᕝᕕᖃᕐᓂᐊᓕᕐᒪᑕ ᑎᑎᕋᕐᕕᖃᕐᓂᐊᓕᕐᒪᑕ. 

ᐊᒻᒪᓗ ᐊᐱᖅᑯᑎᖃᓐᓂᐊᕆᓪᓗᖓ ᒥᓂᔅᑕᒧᑦ 

ᓯᓚᑦᑐᓴᕐᕕᒻᒧᑦ ᓇᖏᖅᓯᒍᓂ. 

 

ᑕᐃᓐᓇ ᕼᐋᒻᓚᒃᑯᑦ ᑎᑎᕋᕐᕕᐊ ᐱᔭᕇᖅᑕᐅᑉᐸᑦ, 

ᐊᕐᕌᒎᓛᖅᑰᖅᑐᒥ, ᑎᑎᕋᕐᕕᑐᖃᖓᑦ 

ᓴᓇᔭᐅᒋᐊᒃᑲᓐᓂᕈᒫᓐᓂᐊᖅᓯᒪᕗᖅ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓕᖁᓪᓗᒍ. ᑕᒪᓐᓇᑦᑕᐅᖅ ᓄᓇᓕᓐᓂ 

ᖁᕕᐊᒋᔭᐅᒻᒥᔪᖅ. ᖃᐅᔨᑎᑕᐅᔪᒥᓇᐅᒐᓗᐊᖅ 

ᑕᐃᒪᓐᓇ ᐱᕙᓪᓕᐊᓂᖓ 

ᑲᔪᓯᓂᖃᑦᑎᐊᕋᓗᐊᕐᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᕕᐊᓱᒃᐳᖓ 

ᑖᒃᑯᐊ ᓴᓇᐅᔭᐅᔪᒃᓴᐅᔪᓗᒃᑖᑦ ᑖᒃᑯᐊ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2888 

ᓄᓇᑦᓯᓃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᖁᔭᓐᓇᒦᒃ. ᐊᑎᖃᕈᓐᓃᕋᒪ ᑖᒃᑯᓇᓂ. 

ᑕᕝᕙᓃᒃᑲᑦᑕᐃᓛᒃ ᒐᕙᒪᓕᕆᓂᕐᒧᑦ. ᑭᓇᒎᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᒃ 

ᑕᒫᓃᒃᑲᕕᑦ. ᐃᓐᓇ ᐊᐱᖅᑯᑎᒋᔪᒪᓪᓗᒍ ᑕᐃᒃᑯᐊ 

ᒪᒃᑯᒃᑐᑦ ᑎᑎᖅᑲᖏ ᐅᓪᓗᒥ ᓴᖅᑭᖅᑲᐅᔭᒃᑲ ᒫᓐᓇ 

ᐊᑐᐃᓐᓇᐅᓐᖏᓗᐊᖅᑑᒐᓗᐊᑦ. 

 

ᑭᓯᐊᓂ ᐊᒥᓱᑦ ᐅᖃᖅᓯᒪᖕᒪᑕ ᒪᒃᑯᒃᑐᒡᒎᖅ 

ᓱᓕᕆᓐᖏᓗᐊᒧᑦ ᐱᕋᔭᓐᓂᕐᒧᑦ 

ᑎᑭᖃᑦᑕᓕᕐᒪᑖᓚᓪᓗᑎᑦ ᐃᒻᒥᓂᒃ ᐃᓚᖏᑦ ᑕᐃᒃᑯᐊ 

ᑎᑎᕋᖅᑐᑦ ᒪᕐᕉᐃᓂᒃ ᐅᑭᐅᖃᖅᑐᑦ ᖃᐅᑉᐸᑦ 

ᐃᓚᖏᑦ ᓴᖅᑭᓂᐊᖅᑐᑦ 15-ᓂᑦ ᐃᓚᖏᑦ ᐅᑭᐅᓖᑦ 

16-ᒨᖓᓪᓗᑎᑦ ᖁᑦᑎᖕᓂᓕᑦ 10-ᒦᑦᑐᑯᓗᐃᑦ. 

ᑕᐃᒃᑯᐊ ᐅᒃᐱᕆᓪᓗᒋᑦ ᒪᒃᑯᒃᑐᒡᒎᖅ 

ᓱᓕᕆᓐᖏᓗᐊᒧᑦ ᐱᕋᔭᖕᓂᕐᒧᑦ ᐃᓚᖏᑦ 

ᑎᑭᖃᑦᑕᓕᕐᒪᑕ ᕿᑎᕐᕕᖃᑦᑎᐊᓐᖏᓐᓂᑯᐊᓗᐊᓄᑦ. 

 

ᐊᒻᒪᓗ ᐃᓚᖏᑦ ᑕᐃᑲᓂ ᐅᖃᖅᑐᖃᖅᖢᓂ 

ᒪᒃᑯᒃᑐᒃᑯᒃᑕᖃᕆᐊᖃᕋᓗᐊᕐᒪᒡᒎᖅ 

ᓱᓇᓕᕆᕝᕕᖃᕐᔫᒥᓗᓂ ᐊᒻᒪᓗ ᐃᓚᖏᑦ 

ᐊᖅᓴᕈᓐᓇᕈᒪᒻᒪᕆᒃᖢᑎᑦ ᐃᒡᓗᕐᔪᐊᑉ ᐃᓗᐊᓂ 

ᐊᔪᕐᓇᖅᑑᒐᓗᐊᖅ ᖃᐅᔨᒪᔪᐃᑦ ᐃᓚᖏᑦ 

basketball-ᓂᖃᓗᐊᕋᓂᓗ ᐃᓚᖏᑦ 

ᐊᒥᒐᖃᑦᑕᕐᒪᑕ.  

 

ᑕᐃᒪᓕ ᑖᓐᓇ ᐱᓪᓗᒍ ᐅᑯᐊ ᑲᖏᖅᖠᓂᐅᑉ 

ᒥᒃᓵᓄᑦ $200,000-ᒥᒃ ᐊᖏᖅᓯᒪᔫᔮᕋᑦᑕ ᑕᕝᕙᓂ 

ᐅᑭᐅᖑᓚᐅᖅᑐᒥ ᐊᑐᖅᑕᑦᑎᓐᓂ ᐊᒻᒪ ᑭᖑᓂᐊᓂ 

2010-2011. ᖃᓄᖅ ᑕᐃᒪ 

ᓴᓇᒪᓂᕆᕙᓪᓕᐊᓂᐊᖅᑐᒧᑦ ᑖᒃᑯᐊ ᑐᕌᖓᓐᓂᖅᐸᑕ 

ᖃᓄᐃᓕᖓᓕᖅᐸᑭᐊᖅ? ᐃᒻᒪᖃ ᑕᐃᒃᑯᐊ ᑭᐅᓗᒋᑦ 

ᐃᓱᒪᒋᒻᒫᕐᓗᒋᑦ ᒪᒃᑯᒃᑐᑦ 

ᖃᓄᐃᓕᕙᓪᓕᐊᓂᐊᕐᒪᖔᖅ ᕿᑎᕐᕕᐅᑉ ᒥᒃᓵᓄᑦ 

ᕿᒥᕐᕈᖕᒪᑕ. ᐱᓐᖑᐊᕐᕕᑐᐃᓐᓇᐅᓐᖏᑦᑐᓂᒃ 

ᐅᖃᖃᑦᑕᖅᖢᑕ ᖃᐅᔨᒪᓪᓗᒋᑦ ᑖᓐᓇ  

ᐊᐱᖅᑯᑎᒋᕙᕋ. ᑖᓐᓇ 

ᓴᓇᒪᓕᒃᓴᕆᕙᓪᓕᐊᓂᐊᖅᑕᖓ $200,000-

ᖑᔮᕐᒪᑎᒃ ᐊᒻᒪᓗ ᐊᑐᕈᒪᔭᑎᑦ ᐊᕐᕌᒍᒧᑦ 

$500,000. ᑖᒃᑯᐊ ᑎᑎᕋᐅᔭᖅᑕᐅᓂᖓᓄᑦ  

ᐃᓱᒪᒃᓴᖅᓯᐅᕈᑎᒧᑦ ᖃᓄᐃᓕᖓᓂᐊᕐᒪᖔᑦ 

ᑐᕌᖓᓗᐊᖅᐹ ᐅᕝᕙᓗ ᐊᓯᐊᓅᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᑉᑯᓂᖓ 

ᐊᐱᖅᑯᑎᖃᕋᕕᑦ, ᒥᔅᑕ ᑰᓖ. ᐃᓛᒃ ᑲᖏᖅᖠᓂᕐᒥ, 

ᑲᖏᖅᖠᓂᕐᒥᐅᑕᐅᒐᒪᑦᑕᐅᖅ ᑖᒃᑯᐊ 

ᐅᖃᐅᓯᕆᔭᐅᔪᑦ ᑎᑎᕋᐅᑕᐅᔪᓪᓗ ᑐᓵᖏᓐᓇᕋᒃᑭᑦ 

ᐊᐅᔭᓗᒃᑖᖅ ᑲᖏᖅᖠᓂᕐᒥ ᐃᓱᒫᓗᒃᑐᑦᑕᐅᖅ 

ᕿᑎᕐᕕᖃᓐᖏᓐᓂᖏᓐᓄᑦ.  

 

ᓯᕗᓪᓕᕐᒥᖃᐃ ᐅᐱᒋᓚᐅᕐᓗᒋᑦ ᑲᖏᖅᖠᓂᕐᒥᐅᑕᐃᑦ 

ᕿᑎᒃᑐᓕᕆᓂᕆᔭᖏᑦ ᓄᓇᓕᓗᒃᑖᕐᒥ 

ᐊᒃᓱᕈᖅᑐᒻᒪᕆᐊᓘᓲᖑᖕᒪᑕ ᑮᓇᐅᔭᓕᐅᕋᑎᒃ 

ᑲᖏᖅᖠᓂᕐᒥ ᐃᓛᒃᑯᑦ ᑮᓇᐅᔭᒃᓴᓇᓱᒃᖢᑎᒃ 

ᐊᓇᐅᓕᒑᕐᕕᖕᒥᖕᓂᒃ ᐊᐅᔭᖅ ᓱᓇᒥᒃ 

ᐃᕕᓐᖑᐊᓕᖅᓯᓚᐅᕐᒪᑕ ᐃᔾᔪᓕᓐᖑᐊᓕᖅᑐᒍ 

ᐊᓇᐅᓕᒑᕐᕕᖕᒥ ᓇᖕᒥᓂᖅ ᓂᐅᕕᖅᖢᓂᔾᔪᒃ. ᑖᓐᓇ 

ᐊᖏᒡᓕᒋᐊᒃᑲᓐᓂᖅᑐᒥᑦ ᑕᐅᕗᖓ 

ᓇᑎᕋᓕᒃᑲᓐᓂᕈᒪᖕᒪᔾᔪᑦ ᑕᒪᓐᓇ ᐱᓕᕆᐊᕆᔭᖓᑦ 

ᐃᒻᒥᓂᒃ ᐊᓇᐅᓕᒑᕐᕕᒃ ᑲᑐᔾᔨᖃᑎᒌᖏᑦ 

ᑲᖏᖅᖠᓂᕐᒥ.  

 

ᐊᕐᕌᓂᐅᓚᐅᖅᑐᕐᓗ ᕿᑎᒃᑎᑦᑎᔨᖓᑦ 

ᓇᖕᒥᓂᖃᖅᑎᓂᑦ ᑲᖏᖅᖠᓂᕐᒥᑦ 

ᐱᓕᕆᖃᑎᖃᖅᖢᓂ ᓯᑯᓕᖅᓯᓚᐅᕐᒥᖕᒪᑕ ᓯᓚᒥ 

ᕼᐋᑭᓐᖑᐊᕐᕕᒃᓴᒥᑦ. ᑖᒃᑯᐊ ᐱᓕᕆᐊᖃᓚᐅᖅᖢᑎᒃ. 

ᐊᒻᒪᓗ ᓯᓚᒥ ᐊᖅᓴᕐᕕᓕᐅᖅᖢᑎᒃ ᐱᓕᕆᓚᐅᕐᒪᑕ. 

ᑐᑭᓯᐅᒪᔭᒃᑯᑦ ᑮᓇᐅᔭᖅᓯᐅᕋᓱᓕᕐᒥᔪᑦ ᒫᓐᓇ 

ᑲᑎᖅᓱᐃᓪᓗᑎᒃ ᑕᐃᓐᓇ ᓯᓚᒥ 

ᐊᖅᓴᕐᕕᒋᖃᑦᑕᖅᑕᖓᑦᑕᐅᖅ 

ᐃᔾᔪᖑᐊᓕᕈᒪᓪᓗᓂᔾᔪᑦ. 

ᓄᖅᑲᖓᓐᖏᑦᑐᒻᒪᕆᐊᓘᖕᒪᑕ ᓄᓇᓖᑦ, ᐃᓛᒃ 

ᓄᓇᓕᐅᔪᖅ ᑕᐃᑲᓂ ᑭᐱᓐᖑᔭᕐᕕᒃᓴᖅᓯᐅᕋᓱᒃᖢᑎᒃ 

ᐊᒡᓛᑦ ᐃᒻᒥᓂᒃ ᑲᑎᖅᓯᓇᓱᒃᖢᑎᒃ ᑕᒪᑐᒥᖓ 

ᐊᖏᔪᒥᑦ ᐱᓕᕆᖕᒪᑕ. ᓴᕆᒪᒋᔭᒃᑲ 

ᐃᑲᔪᖅᑐᖅᐸᒃᑲᓗ ᐊᓯᖏᑦ ᓄᓇᓖᑦ 

ᑕᐃᒪᓐᓇᐃᓕᐅᖃᑕᐅᖁᓪᓗᒋᑦ.  

 

ᑖᒻᓇᓕ ᕼᐋᑭᕐᕕᐅᑉ ᒥᒃᓵᓄᑦ ᒫᓐᓇ ᐸᕐᓇᒃᑕᐅᓂᐊᖅ 

ᑎᑎᕋᐅᔭᖅᑕᐅᓂᐊᖅ ᑕᐅᑦᑐᖃᕐᓂᐊᖅᑕᖓᓗ 

ᑕᒪᓐᓇ ᐱᓕᕆᐊᖑᓗᐊᑐᐃᓐᓇᖅᑐᖅ. ᕼᐋᒻᓚᒃᑯᑦ 

ᑲᑎᒪᔨᖏᑦ ᐊᒻᒪᓗ ᑕᐃᑲᓂ ᑲᖏᖅᖠᓂᕐᒥ ᐃᓄᐃᑦ 

ᖃᓄᖅ ᐃᓱᒪᖃᕐᒪᖔᑕ ᖃᐅᔨᓇᓱᒡᓗᑎᒃ 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2889 

ᐱᓕᕆᖃᑎᒌᒃᑐᑦ ᒫᓐᓇᒧᑦ ᑎᑭᖦᖢᒍ ᕼᐋᑭᕐᕕᐅᑉ 

ᒥᒃᓵᓄᑦ. ᑕᐃᒻᓇᓗ ᐱᐊᓂᒃᐸᑦ ᓇᓗᓇᕈᓐᓃᕐᓂᐊᕐᒪᑦ 

ᑕᐃᑲᓂ ᑕᐅᑉᑐᐊ ᖃᓄᐃᑦᑑᓂᐊᕐᒪᖔᑦ 

ᐊᑭᒋᓂᐊᖅᑕᖏᓪᓗ ᑕᐃᑯᖓ ᑎᑭᒃᑯᑦᑕᓕ 

ᑮᓇᐅᔭᓂᒐᓱᖕᓂᐊᕐᓂᖅ ᕿᓂᓕᕋᔭᖅᖢᑎᐅᖕᒪᑕ. 

ᑭᐅᔭᒃᓴᕆᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᐱᒋᑦᑎᐊᖅᑕᒃᑲ ᑖᒃᑯᐊ ᑭᐅᔾᔪᑎᒋᔭᑎᑦ. ᑕᐃᒃᑯᐊ 

ᑐᓵᖕᒪᑕ ᐅᖃᐅᓯᐅᑎᓪᓗᒋᑦ ᑐᓴᕈᒪᓪᓕᕋᒃᑭᑦ. 

ᑕᐃᓐᓇ ᒫᓐᓇ ᕿᑎᒡᕕᐅᔪᖅ ᐱᓐᖑᐊᕐᕕᐅᓪᓗᓂ 

ᐅᑭᐅᖃᕐᒪᑦ 30 ᐅᖓᑖᓂ ᐊᒻᒪᓗ ᑕᐃᓐᓇ 

ᐊᖏᔫᔮᖅᐸᓚᐅᖅᓯᒪᖅᑰᔨᓚᐅᖅ 

ᒥᑭᑦᑐᒻᒪᕆᐊᓘᓐᓂᕐᒪᑦ. ᒥᑭᑦᑐᑯᓘᕙᑦᑐᒥ, ᐃᓄᐃᓪᓗ 

ᐃᓚᖏᑦ ᖃᐃᖃᑦᑕᕈᓐᓃᕐᒪᑕ ᖃᓄᐃᑦᑐᖃᖅᑎᓪᓗᒍ 

ᑕᑕᓗᐊᑲᐅᑎᒋᖃᑦᑕᕐᒪᑕ. 

 

ᐅᓪᓗᒥ ᐊᐱᖅᓱᖅᑕᐅᖅᑲᐅᑎᓪᓗᑎᑦ ᖃᓄᖅ 

ᓂᕈᐊᖅᑕᐅᓯᒪᕙ ᓯᓚᕐᔪᐊᒥ ᐅᑭᐅᖅᑕᖅᑐᒥ 

ᐱᓐᖑᐊᕐᓃᑦ ᒥᒃᓵᓄᑦ. ᑕᐃᒪᓕ ᐊᐱᕆᒐᔭᕈᒪ ᑕᐃᒪ 

ᐱᓐᖑᖃᕕᒡᔪᐊᖅᑐᖃᓛᓕᕐᒥᒃᐸᑦ ᓄᓇᒥᒃ 

ᓇᓃᓛᓕᕆᕙᓪᓕᑭᐊᖅ ᑕᐃᒪ? ᓇᓗᓇᔾᔮᓐᖏᑦᑐᖅ, 

ᐃᖃᓗᖕᓃᑦᑐᒫᕐᒥᔪᑦ. ᐱᑕᖃᓐᖏᒻᒪᑦ ᓈᒻᒪᑦᑐᓂᒃ 

ᑕᐃᒪᓐᓇᐃᑦᑐᓂᒃ ᓄᓇᓖᑦ ᐊᓯᐊᓂ. 

ᐸᕐᓇᒋᐊᖃᖅᑐᒍᑦ ᐸᕐᓇᖕᓂᐊᕈᑦᑕ, 

ᐃᑲᔪᖅᑐᐃᑦᑕᖅᑐᖓ ᕿᑎᒡᕕᖕᓂᒃ ᓇᓂᑐᐃᓐᓈᖅᐸᑕ 

ᓄᓇᓕᖕᓂᑦ ᓂᕈᐊᕐᓂᐊᕈᑦᑎᒍ. ᐊᒥᒐᖅᓯᖃᑦᑕᕐᒪᑕ 

ᕿᑎᒡᕕᒃᐳᑦ ᓄᑕᐅᓐᖏᓗᐊᖅᑑᖕᒪᑕ 

ᓄᑖᓐᖑᖅᑎᕆᐊᓖᑦ ᐊᒥᓱᑦ ᐱᑕᖃᖅᐸᑦ ᑖᒃᑯᐊ 

ᐋᖅᑭᒋᐊᕆᐊᓖᑦ. 

 

ᑖᓐᓇᓕ ᐱᔾᔪᑎᒋᓪᓗᒍ ᑲᖏᖅᖠᓂᕐᒥ ᑕᐃᓐᓇ 

ᐊᓐᓂᑭᑦᑐᑐᐃᓐᓇᐅᓐᖏᑦᑐᖅ ᐋᖅᑭᒋᐊᕆᐊᖃᖅᑰᕐᒪᑦ 

ᐃᓕᓐᓂᐊᕐᕕᐅᓪᓗ ᑕᒪᒃᑯᐊ ᐃᖃᐃᓂᓴᕐᕕᖏᑦ 

ᖃᐅᑕᒫᑦ ᐊᑐᖅᑕᐅᓂᖅ ᐊᔪᖃᑦᑕᖅᖢᑎᒃ 

ᐱᒡᒍᓴᐅᔾᔪᐊᖅᑐᖃᖅᑎᓪᓗᒍ ᓲᖃᐃᒻᒪ 

ᐃᓕᓐᓂᐊᕐᕕᒡᓄᑦ ᑐᕌᕐᒪᑕ. ᑖᓐᓇ ᐱᔾᔪᑎᒋᓪᓗᒍ 

ᑕᒪᓐᓇᖃᐃ ᐃᓱᒪᒋᓯᒪᕕᐅᒃ ᑲᖏᖅᖠᓂᖅ 

ᓯᐊᕐᕆᔮᕐᕕᑐᐃᓐᓇᐅᖏᑦᑐᒥᒃ ᒪᒃᑯᒃᑐᑦ ᑕᐃᒃᑯᐊ  

ᑎᑎᖅᑲᖏᑦ ᑕᑯᒍᑦᑎᒍ ᑕᐃᓐᓇᓗ 

ᐅᖃᐅᓯᕆᖅᑲᐅᔭᕋ ᓱᓇᑕᖃᕐᔫᒥᒃᐸᒡᒎᖅ ᐃᓚᖏᑦ 

ᐅᖃᖅᑕᕐᒪᑕ ᖃᐱᓚᓐᓂᓕᕐᓂᑯᒧᑦ 

ᑎᑭᔾᔪᑎᒋᖃᑦᑕᕐᒪᔾᔪᒃ ᑕᐃᒪᓐᓇᐃᓕᖓᓪᓗᑎᒃ 

ᑎᑎᖅᑲᑯᓗᖏᑦ.  

 

ᑖᓐᓇᖃᐃ ᐃᓱᒪᒋᔭᐅᓯᒪᕙ 

ᓯᐊᕐᕆᔮᕐᕕᑐᐃᓐᓇᐅᖏᑦᑐᒧᑦ ᑐᕌᖓᓇᔭᕐᒪᖔᖅ 

ᐅᕝᕙᓗᕝᕙ ᓯᐊᕐᕆᔮᕐᕕᑐᐃᓐᓇᒻᒪᕆᖕᒧᑦ ᑐᕌᖅᐸ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᕐᓐ ᑯᓱᒐᖅ: 

ᓯᐊᕐᕆᔮᕐᕕᑐᐃᓐᓇᕐᒧᑦ ᑐᕌᕆᐊᖃᓚᐅᕐᒪᑦ. ᑲᑎᒪᔩᑦ 

ᑕᒡᕙᓂ ᐅᖃᕐᒪᑕ ᓯᐊᕐᕆᔮᕐᕕᑐᐃᓐᓇᒻᒪᕆᖕᒧᒡᒎᖅ 

ᑐᕌᕆᐊᖃᕐᒫᖅᓯᒪᔪᓂᒃ ᑖᓐᓇ ᒪᓕᒃᖢᒍ 

ᓯᐊᕐᕆᔮᕐᕕᑐᐃᓐᓇᒻᒪᕆᖕᒧᑦ ᑐᕌᖅᑐᖅ.  

 

ᑭᓯᐊᓂ ᐅᖃᐅᑎᔪᓐᓇᖅᐸᒋᑦ ᑕᐃᒃᑯᐊ ᕼᐋᒻᓚᒃᑯᑦ 

ᑲᖏᖅᖠᓂᕐᒥ ᑲᑎᒪᔨᖏᑦ ᑲᑎᖃᑎᒋᓚᐅᕋᒃᑭᑦ 

ᐅᐱᕐᖔᖅ ᐊᐅᔭᖅ ᐃᓛᒃ ᐃᒃᐸᒃᓵᓂᑲᓪᓚᐅᓕᖅᑐᖅ. 

ᐅᖃᖃᑎᒌᓚᐅᕋᑦᑕ ᖃᓄᖅ ᐱᔪᒪᓂᖅᑕᖃᖅᑎᓪᓗᒍ 

ᓄᓇᓕᖕᓂ ᒧᒥᕐᕕᒃ ᑕᐃᓐᓇ ᓂᕈᑭᑦᑐᒻᒪᕆᑯᓘᖕᒪᑦ. 

ᑖᓐᓇᓗ ᐱᕚᓐᖏᑦᑐᓂᒃ ᐃᓄᖃᓕᒃᑲᓐᓂᕐᓂᑯᐊᓄᑦ 

ᐃᓄᐃᑦ ᐊᒥᓱᒻᒪᕆᐊᓘᓕᕐᒪᑕ ᐊᖏᓂᖅᓴᒥᒃ 

ᑕᐃᒪᐃᓐᓇᐃᑐᖅᑖᕈᒪᔪᑦ ᑰᓕᕝᕕᐊᓗᒃ 

ᐋᖅᑭᒋᐊᕆᐊᓕᒃ. ᒫᓐᓇ ᐃᑎᖅᑕᐅᔪᖅ ᐊᔪᓕᖅᖢᓂ 

ᐊᖅᓴᕐᕖᓪᓗ ᒪᑯᐊ ᐊᔾᔨᒌᓐᖏᑦᑐᓂᒃ 

ᑕᐅᑦᑐᖃᓚᐅᖅᑐᑦ ᕿᒥᕐᕈᐊᒐᖃᕐᒪᑕ 

ᑲᖏᖅᖠᓂᕐᒥᐅᑕᐃᑦ ᕼᐋᑭᕐᓂᐅᑉ ᓯᓚᑖᒍᑦ.  

 

ᐅᖃᖃᑎᒋᓪᓗᒋᑦ ᕼᐋᒻᓚᒃᑯᑦ ᐊᒻᒪ 

ᐱᖁᔭᓕᐅᖅᑎᒋᔭᕗᑦ ᓕᐅᓇ ᐊᒡᓘᑲᖅ 

ᐅᖃᖃᑎᒋᓪᓗᑎᒍ ᕿᓂᕐᓂᐊᓚᐅᖅᑐᖅ ᕼᐋᒻᓚᖓᑦ 

ᑲᖏᖅᖠᓂᐅᑉ ᑮᓇᐅᔭᕐᓂᒃ 

ᑮᓇᐅᔭᖃᖅᑎᑕᐅᒍᓐᓇᖏᒻᒪᖔᑕ ᐸᕐᓇᖕᓂᕐᒧᑦ 

ᑖᑦᓱᒧᖓ ᐱᓐᖑᐊᕐᕕᐅᓇᔭᖅᑐᒥᒃ ᐆᒪ ᒐᕙᒪᐅᑉ 

ᓯᓚᑖᒍᑦ. ᑐᒃᓯᕋᐅᒻᒥᒃ ᕿᓂᕐᓂᐊᓚᐅᖅᑐᑦ ᑕᐃᒃᑯᐊ 

ᑎᑎᕋᐅᔭᖅᑕᐅᔪᓐᓇᕋᔭᓐᖏᒻᒪᖔᑕ. ᑕᒪᓐᓇ 

ᐱᓕᕆᐊᖑᔪᖅ ᕼᐋᒻᓚᒃᑯᓐᓄᑦ 

ᒪᓕᒐᓕᐅᖅᑎᐅᖃᑕᐅᓪᓗᖓ ᐃᑲᔪᖅᑐᖅᖢᒋᑦ 

ᒐᕙᒪᐅᑉ ᐆᒪ ᓯᓚᑖᒍᑦ ᖃᓄᖅ 

ᑮᓇᐅᔭᓂᒐᔭᓐᖏᒻᒪᑕ ᑕᐃᑲᓃᑦᑐᖅ ᒫᓐᓇ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒪ ᐄ, ᐊᓕᐊᓇᐃᑦ. 

ᑕᐃᒪᐃᒐᔭᖅᐸᑦ ᐱᐅᔪᖅ ᐊᒻᒪ ᑕᐃᒃᑯᐊ ᒪᒃᑯᒃᑐᑦ 

ᑎᑎᕋᖅᑎᓪᓗᒋᑦ ᐅᖃᖅᓯᒪᖕᒪᑕ 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᐅᔮᕆᖅᑲᐅᔭᕋ 

ᑕᑯᓇᔭᖅᑕᕋᓗᐊᑎᑦ ᖃᐅᒃᐸᑦ ᐃᓛ ᐱᓯᒪᔪᒃᓴᐅᔭᑎᑦ. 

ᑕᐃᓐᓇᒎᖅ ᓯᐊᕐᕆᔮᕐᕕᒃ ᓴᓇᔭᐅᒃᐸᑦ ᐃᓂᖓᑕ 

ᐊᓯᐊᓃᒐᔭᕐᒪᑦ ᐱᓐᖑᐊᕐᕕᒃ ᑕᐃᑦᓱᒪ ᐊᓯᖔᖓᓂ. 

ᑖᓐᓇᖃᐃ ᑕᐃᒪᓐᓇᐃᓐᓂᐊᖅᐳᕐᖓᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ:  ᑕᐃᓐᓇ 

ᐃᓂᒃᓴᕆᒐᔭᖅᑕᖓᓂ ᕼᐋᒻᓚᒃᑯᓐᓄᑦ ᐅᓇ ᑕᕝᕙ 

ᓄᓇ ᐊᑐᖅᑕᐅᓂᐊᖅᑑᑕᐅᓇᔭᕐᒪᑦ 

ᐅᕙᓃᓐᓇᔭᖅᑑᖅᓯᒪᓂᖅ ᐊᔪᖅᐸᕋ. ᐄ, 

ᕼᐋᒻᓚᒃᑯᓐᓄᑦ ᐱᓕᕆᐊᖑᓇᔭᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑰᓕ. 

ᑕᕝᕙᓃᒃᑲᑦᑕᐃᓛᒃ 83 ᑖᒃᑯᓇᓂ ᐸᕐᓇᖕᓂᕐᓄᑦ 

ᐊᑭᑐᔫᑎᓄᑦ. ᑖᓐᓇ ᒥᔅᑕ ᑰᓕ ᐊᑎᑐᐊᖃᕋᒪ 

ᐃᓕᖕᓂᒃ ᐊᑏᒃ ᐊᐱᕆᒃᑲᓐᓂᕈᒪᒍᕕᑦ 

ᐊᐱᕆᐊᓂᒃᑲᓐᓂᐊᓪᓚᓚᐅᕆᑦ ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐊᒻᒪ ᑕᐃᒃᑯᐊ ᑎᑎᕋᖅᑎᓪᓗᒋᑦ 

ᖁᕕᐊᒋᖅᑲᐅᔭᒃᑲ ᒪᒃᑯᒃᑐᑦ ᐃᓐᓇᐃᒡᒎᖅ ᕿᑎᒃᖢᓂᒃ 

ᐊᓕᐊᓇᐃᒍᓱᒃᑐᒻᒪᕆᐊᓘᖃᑦᑕᕐᒪᑕ ᐃᓐᓇᐃᑦ. 

ᐃᓄᐃᒡᒎᖅ ᑕᐃᑲᓃᒍᓐᓇᕐᔫᒥᒋᐊᖃᕋᔭᕋᓗᐊᕐᒪᑕ 

ᕿᑎᒡᕕᖕᒥ ᖁᓐᖏᐊᕐᕕᖏᑦ ᑕᐃᒃᑯᐊ ᓂᕈᑭᓗᐊᒧᑦ 

ᐃᓛᓐᓂᑦ ᒪᔪᕋᐅᑎᖏᓪᓗ ᐃᖢᐊᓗᐊᕋᑎᒃ ᐃᓐᓇᐃᑦ 

ᐃᓚᖏᑦ ᑕᐃᑯᓐᖓᕈᓐᓇᖃᑦᑕᖏᓐᓂᖏᑦ 

ᐅᔾᔨᕆᔭᐅᖕᒪᑕ. ᑕᐃᓐᓇ ᓯᐊᕐᕆᔮᕐᕕᒃ 

ᓴᓇᔭᐅᓂᐊᖅᐸᑦ ᑕᒪᒃᑯᐊᖃᐃ ᐃᒃᓯᕙᐅᑕᐃᑦ 

ᖁᓐᖏᐊᕐᕕᒐᓚᖏᑦ ᐸᕐᓇᒃᑎᓪᓗᓯ 

ᐃᓱᒪᒋᔭᐅᑦᓯᐊᕐᓂᐊᕋᓗᐊᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑯᓱᒐᖅ 

ᑭᐅᖅᑰᖅᑲᐅᔭᕋᓗᐊᑦ ᐸᕐᓇᖕᓂᕐᒦᒃᑲᔅᓯᒎᖅ. ᑕᐃᑦᓱᒪ 

ᐊᑏᒃ ᓂᓪᓕᕐᕕᒋᔪᒪᒍᕕᐅᒃ ᑭᐅᒃᑲᓐᓂᐊᓪᓚᓚᐅᕈᒃ 

ᑭᐅᖅᑰᖅᑲᐅᔭᕋᓗᐊᑦ. ᒥᓂᔅᑕ ᑯᓱᒐᖅ.   

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᑰᓕ, ᐄ, ᑕᐃᒃᑯᐊ ᐸᕐᓇᒃᑐᑦ 

ᑖᔅᓱᒪ ᕼᐋᑭᕐᕕᐅᑉ ᒥᒃᓵᓄᑦ ᑕᒪᒃᑯᓂᖓᓗᒃᑖᖅ 

ᕿᒥᕐᕈᖕᒪᑕ ᐃᓐᓄᒍᓐᓇᕐᓂᕆᓂᐊᖅᑕᖏᑦ 

ᖃᑉᓯᓂᒡᓗ ᐃᓐᓄᒍᓐᓇᕐᓂᐊᖅᐸᑦ, ᖃᓄᖅ 

ᑕᐅᑦᑐᕆᓂᐊᖅᑕᖓᓂᑦ. ᑖᒃᑯᓂᖓᓗᒃᑖᖅ 

ᐃᓗᓕᖃᕋᔭᖅᑐᖅ ᕼᐋᑭᕐᕕᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ, 

ᒥᔅᑕ ᑰᓕ?  

 

ᑰᓕ: ᖁᔭᓐᓇᒦᒃ. ᐊᓕᐊᓇᐃᑦ. ᐅᓇᓕ ᐊᐱᖅᑯᑎᒐ 

ᑖᔅᓱᒧᖓᐅᒐᓗᐊᖅ ᓱᓕ, ᑕᐃᒃᑯᐊ ᐸᕐᓇᒍᑕᐅᔪᑦ 

ᑕᐃᒃᑯᐊ ᐅᖃᖃᑎᒋᓪᓗᒋᑦ ᖃᖓᐅᓕᖅᑲᑦ  

ᓴᓇᒪᓂᖓ ᐅᕝᕙᓘᓐᓃᑦ ᐸᕐᓇᒃᑕᐅᓂᖓ 

ᐱᐊᓂᒃᓯᒪᓂᐊᖅᑑᔮᖅᐹᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒃᑯᐊ 

ᑎᑎᕋᐅᔭᖅᑕᐅᓂᕆᔭᖏᑦ ᐊᕐᕌᒍ 

ᐱᐊᓂᒃᓯᒪᓕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑕᐃᒪ ᐊᕐᕌᒍ ᐱᐊᓂᒃᓯᒪᓂᐊᖅᐸᑕ 

ᑖᒃᑯᐊ $200,000-ᒥᒃ ᐊᖏᖅᓯᒪᔫᔮᕐᒪᑦ ᑖᒃᑯᐊ 

2010-2011, $100,000-ᖑᓚᐅᖅᖢᓂ ᐊᒻᒪᓗ 

2011 ᒫᓐᓇᒧᑦ ᐊᑐᖅᑕᕗᑦ $100,000-ᒥᒃ 

ᐊᖏᖅᓯᒪᓪᓗᑕ ᐊᒻᒪ $500,000 ᑖᓐᓇ 

ᑐᒃᓯᕋᐅᑎᒋᒐᕕᐅᒃ. ᑖᓐᓇᓕ $500,000 ᑖᔅᓱᒧᖓ 

ᓱᓕ ᑎᑎᖅᑐᖅᑕᐅᓂᖓᓄᑦ ᑐᕌᖓᓂᐊᖅᐹ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑖᒃᓄᖓ 

ᑕᒪᐃᓐᓄᑦ ᑐᕌᖓᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑕᕝᕙᓂ 

ᐊᑎᖁᑎᖃᕈᓐᓃᕋᒪ. ᑕᕝᕙᓃᑉᐳᒍᓇᐃ H-3, 

ᐊᑭᑐᔪᖅᑐᕈᑎᓄᑦ ᐸᕐᓇᐃᔭᕐᓂᖅ. ᐱᓕᕆᕕᒻᒧᑦ 

ᓇᐃᓈᕈᑎᒃ. (ᑐᓵᔨᑎᒎᓕᖅᑐᖅ) ᓇᐃᓪᓕᑎᖅᓯᒪᔪᑦ. 

ᑲᑎᓪᓗᒋᑦ ᐊᑭᑐᔪᖅᑐᕈᑎᓄᑦ ᐊᑭᓕᐅᑎᑦ. 

$21,753,000. ᐊᖏᖅᑕᐅᕙ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓᕐᒥᓗᓯ H-6. 

ᒐᕙᒪᓕᕆᔨᒃᑯᓐᓄᑦ ᐱᓕᕆᕕᒻᒧᑦ ᓇᐃᓈᕈᑎᒃ. 

ᐅᖅᓱᐊᓗᒃᓴᓕᕆᓂᕐᒧᑦ ᐅᑎᖅᑕᖅᑐᑦ ᑮᓇᐅᔭᐃᑦ. 

ᐅᖅᓱᐊᓗᓕᕆᓂᕐᒨᖅᑰᖅᑐᖅ 

ᐅᖅᓱᐊᓗᒃᓴᐅᕌᓂᒃᓯᒪᖅᑰᖅᖢᓂ 

ᐅᖅᓱᐊᓗᖕᒨᖅᓯᒪᖅᑰᓕᖅᑐᒍᓇᐃᑦ ᑐᕌᖓᓪᓗᓂ. 

ᑕᕝᕙᓂ ᐊᑭᑐᔪᖅᑐᕈᑎᓄᑦ ᐊᑭᓕᐅᑎᑦ. 

$19,120,000. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᑖᖅ. ᐅᓇ 

ᐊᖅᓵᕋᓐᖑᐊᖅ ᒪᑯᐊ 

ᐊᖅᓵᕋᓐᖑᐊᖑᑎᒃᐸᓚᐅᕋᑦᑎᒍ ᓄᑕᕋᐅᓪᓗᑕ 

ᐅᖃᓕᒫᕐᓂ ᐊᔪᖅᖢᑕ ᓱᓕ ᖃᓪᓗᓈᑐᑦ.  

 

ᐊᖅᓵᕋᓐᖑᐊᖅ 7. ᖃᖓᑭᐊᕐᖏᓐᓇ ᐊᕐᕌᓂᓗᑭᐊᖅ 

ᐅᖓᓪᓕᕐᒥᓗᑭᐊᖅ ᐅᖃᐅᑎᖃᓚᐅᕋᑉᑕ ᑕᒪᒃᑯᐊ 

ᓄᑖᖑᔪᓐᓃᖅᐸᓪᓕᐊᔪᐃᑦ ᐅᖅᓱᐊᓗᖃᐅᑎᑐᖃᐃ 

ᐊᖏᔫᑎᑦ ᒥᒃᓵᓄᑦ ᓴᓇᔭᐅᒃᑲᓐᓂᕐᓂᐊᓚᐅᕐᒪᑕ 

ᒥᓐᖑᐊᖅᑕᐅᒃᑲᓐᓂᕐᓗᑎᓪᓗ ᐱᑐᖃᐅᓗᐊᓕᕐᒪᑕ. 

ᑕᐃᒪᓐᓇᓗᖃᐃ ᐅᑯᐊ ᐊᖏᓪᓕᒋᐊᖅᑕᐅᔪᐃᑦ 

ᓇᐃᔮᑦᑕᐅᖅ ᐊᖏᓪᓕᒋᐊᖅᑕᐅᖁᓐᓇᐅᒐᓗᐊᖅ. 

ᖃᓄᕐᖑᑯᐊ ᐊᖏᓪᓕᒋᐊᖅᑕᐅᔭᕆᐊᖃᓕᓚᐅᖅᐸᑦ 

ᐅᖅᓱᐃᑦ ᑖᒃᑯᓇᓂ ᓄᓇᓕᖕᓂ ᓄᖑᖃᑦᑕᓕᕐᒪᑖᖅ 

ᐊᒥᒐᖃᑦᑕᓕᕐᒪᑕ. ᖃᓄᕐᓕ ᓇᐅᔮᑦ ᑕᐃᒪ 

ᐊᖏᓪᓕᒋᐊᖅᑕᐅᖁᒍᑦᑎᒍ ᓲᕐᓗ 

ᐊᖏᓪᓕᒋᐊᖅᑕᐅᓇᔭᖅᐸᑭᐊᖅ. ᖃᓄᕐᖑᑯᐊ 

ᐊᖏᓪᓕᒋᐊᖅᑕᐅᔭᕆᐊᖃᕐᓂᖓ ᖃᐅᔨᔭᐅᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓂᓐᖓᖅ ᑖᔅᓱᒪ 

ᐊᖅᓵᕋᓐᖑᐊᖅ 7 ᒥᒃᓵᓄᑦ ᐊᐱᕆᒐᕕᑦ. ᑖᒃᑯᐊ 

ᓇᓗᓇᐃᖅᑕᐅᓚᐅᕐᒪᑕ ᐅᖅᓱᖃᕐᕕᖏᑦ 

ᐊᓯᔾᔨᕆᐊᖃᕐᓂᖏᓐᓂᒃ ᐊᒥᒐᓗᐊᓕᕐᒪᑕ 

ᐅᖅᓱᖃᕐᕕᖏᑦ ᐅᕝᕙᓘᓐᓃᑦ ᐊᓯᔾᔨᕆᐊᖃᓕᕐᒪᑕ 

ᑖᒃᑯᓂᖓ ᕿᒥᕐᕈᓪᓗᑎᑦ ᑖᒃᑯᐊ 

ᐊᓯᔾᔨᕆᐊᖃᓚᐅᖅᑐᑦ ᓇᐅᔮᓪᓕ ᐅᖅᓱᖃᕐᕕᐊ 

ᓈᒻᒪᖕᒪᑦ. ᐊᒻᒪ ᑕᒪᕐᒥᓗᒃᑖᖅ ᐅᖅᓱᐊᓗᖃᕐᕖᓂᓛᒃ 

ᖃᐅᔨᒪᔭᐅᓲᖑᖕᒪᑕ ᑕᒫᓂ 15 ᐳᓴᒥᒃ 

ᐱᕈᖅᐹᓪᓕᑳᓪᓚᖕᓂᖅᐸᑕ ᐅᖅᓱᖅᑐᕐᓂᖏᑦ 

ᐃᓂᖃᖅᖢᑎᑦ. ᑖᒃᑯᐊ ᑕᐃᒪᓐᓇᒃ 

ᐋᖅᑭᒃᑕᐅᓯᒪᖕᒪᑕ.  

 

ᒫᓐᓇ ᖃᐅᔨᒪᔭᑉᑎᒍᑦ ᑕᒡᕙ ᕿᒥᕐᕈᔭᐅᑉᓗᑎᒃ  

ᐊᓯᔾᔨᕆᐊᖃᖅᑐᑦ ᐅᕝᕙᓘᓐᓃᑦ 

ᐃᓪᓕᕆᔭᐅᒃᑲᓐᓂᕆᐊᖃᖅᑐᑦ 

ᓇᓗᓇᐃᖅᑕᐅᓚᐅᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. ᓱᓕ ᒥᔅᑐ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ 

ᖁᔭᓐᓇᒦᖅᐸᕋ. ᐅᓇᖃ ᐃᒡᓗ ᐊᒻᒪᓗ ᐅᕙᖓ 

ᐅᖃᐅᑎᔪᓐᓇᖅᐹᑎᒍᑦ ᓇᐅᔮᕐᒥᐅᑦ 

ᐊᒥᒐᖅᓯᔾᔮᔪᓐᓃᖅᑐᒃᓴᐅᕙᑦ ᐊᐅᔭᐅᓂᐊᖅᑐᒥ, 

ᐅᕝᕙᓗᑭᐊᕐᖑᓇᐃ ᑲᖐᓱᖕᓂᐅᓗᐊᖅᑐᖅ? 

ᑐᑭᓯᒋᐊᕈᒪᖦᖤᕋᓗᐊᖅᐳᖓ ᑕᐃᑉᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᓐᖓᖅ. 

ᐊᐱᖅᑯᑖᒎᖅ ᓇᓚᐅᑦᑖᖅᓯᒪᓗᐊᕐᒪᖔᖅ 

ᑐᑭᓯᔪᒪᔪᖅ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᒡᒍᐊᕐᓇᓚᐅᖅᑑᒐᓗᐊᖅ 

ᐊᒥᒐᖅᓯᓕᓚᐅᕐᒪᑕ ᓇᐅᔮᕐᒥᐅᑦ ᐅᖅᓱᐊᓗᖕᒥᒃ 

ᐊᐅᔭᖅ. ᑭᓯᐊᓂ ᒫᓐᓇ ᐅᖅᓱᐃᓱᕝᕕᖏᑦ 

ᑕᑕᓯᒪᓕᖅᑐᑦ ᑕᒪᒃᑯᐊ ᐱᕈᔪᒍᑕᐅᕙᒃᑐᑦ 

ᐱᑕᖃᓐᖏᑦᑐᓐᓇᖅᐸᑕ ᐊᒥᒐᖅᓯᔾᔮᓐᖏᑦᑐᑦ ᓇᐅᔮᑦ. 

ᑕᕝᕙᓂ ᐊᐅᔭᕆᓚᐅᖅᑕᑉᑎᓐᓂ ᐊᔾᔨᒋᖅᑲᐅᓐᖏᒻᒪᒍ 

ᑕᒪᑐᒪᓂ ᐊᐅᔭᐅᓂᐊᖅᑐᖅ ᖃᐃᔪᖅ 

ᐊᒥᒐᖅᓴᕋᔭᓐᖏᑦᑐᑦ ᓇᐅᔮᕐᒥᐅᑦ ᐅᖅᓱᐊᓗᖕᒥᒃ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᖅᐸᓯᒪᒋᐊᖅᑐᑦ ᐊᑐᕋᔭᖅᑕᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᐅᕙᓂ ᕼ-7 ᑕᐃᒪᓐᓇᓴᐃᓐᓇᖅ ᒥᔅᑕ 

ᓂᓐᖓᐅᑉ ᐊᐱᖅᑯᑎᒋᕋᑖᖅᑕᖏᓐᓂ 

ᐅᖅᓱᐊᓗᖃᐅᑏᑦ ᒥᒃᓵᓄᑦ. ᑕᒪᓐᓇ ᐱᖓᓱᒋᓕᕐᒪᒍ 

ᑮᓇᐅᔭᖅᑕᖃᓐᖏᒻᒪᑦ ᓴᓂᑭᓗᐊᕐᒧᑦ 

ᐸᕐᓇᐅᑎᓕᐅᕐᓂᕐᒧᑦ ᑎᑎᖅᑐᒐᕐᓂᕐᒧᓪᓗ 

ᐅᖅᓱᐊᓗᖃᐅᑎᒃᓴᓄᑦ. ᐊᕐᕌᒍᑦᑎᓐᓄᑦ $300,000-

ᖑᒻᒪᑕ. ᒥᓂᔅᑕ ᐅᓂᒃᑳᕈᓐᓇᖅᐹ ᑭᓱᒧᑦ ᑖᒃᑯᐊ 

$300,000 ᐊᑐᖅᑕᐅᓂᐊᕐᒪᖔᑕ ᑕᕝᕙᓂ 

ᑮᓇᐅᔭᖅᑐᕈᑎᒃᓴᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᒥᔅᑕ ᕋᒻᐴᑦ, ᑕᒪᓐᓇ 

ᑎᑎᖅᑐᒐᐃᓂᕐᒧᐊᖓᒐᔭᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑯᓱᒐᖅ. ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑕᒪᓐᓇ ᐱᖓᔪᒋᓕᕐᒪᒍ ᐊᕐᕌᒍᖓ 

ᑮᓇᐅᔭᖃᖅᑎᑕᐅᓂᖓᓂᒃ ᐸᕐᓇᐅᑎᓕᕐᓂᕐᒧᑦ 

ᑎᑎᖅᑐᒐᐃᓂᕐᒧᓪᓗ, ᐊᓯᕗᓪᓗ ᓄᓇᓖᑦ ᐅᑭᐅᓄᑦ 

ᒪᕐᕉᓄᐊᖓᐃᓐᓇᐅᔭᖅᐸᒃᑎᓪᓗᒋᑦ, ᑭᖑᓂᐊᒍᑦ 

ᑮᓇᐅᔭᖅᑖᖅᑎᑕᐅᕙᒃᖢᑎᑦ 

ᓴᓇᔭᐅᓪᓚᕆᖕᓂᐊᕐᓂᕐᒧᑦ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᒻᒪᑦ ᑕᒪᓐᓇ ᐱᖓᓱᒋᓕᖅᑕᖓᓂᒃ 

ᐊᕐᕌᒍᒋᓕᕐᒪᖔᒍ ᐸᕐᓇᐃᓂᕐᒧᑦ ᑎᑎᖅᑐᒐᐃᓂᕐᒧᓪᓗ 

ᐊᒻᒪ ᓱᓕ ᑮᓇᐅᔭᖅᑖᓚᐅᕋᑕ ᓴᓇᔭᐅᓪᓚᕆᖁᓪᓗᒋᑦ 

ᐅᖅᓱᖃᐅᑎᒃᓴᐃᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᔪᖅᑎᑕᐅᓐᖏᒃᑯᒪ ᒥᔅᑕ  

ᒍᕇᒧᑦ ᑭᐅᔭᐅᖁᒐᓗᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ):ᐃᒃᓯᕙᐅᑕᖅ, ᑭᖑᓪᓕᕐᒥ 

ᐊᕐᕌᒎᓚᐅᖅᑐᒥ ᐊᑐᓚᐅᕋᑦᑕ $175,000 ᒥᒃᓵᓂ 

ᑲᔪᓯᒍᓐᓇᕋᔭᕐᓂᖓᓂᒃ ᖃᐅᔨᓴᕐᓂᖃᖅᖢᑕ. ᑖᓐᓇ 

ᐱᔾᔪᑎᖃᓚᐅᖅᑐᖅ ᓇᓗᓇᐃᖅᓯᔪᓐᓇᖁᓪᓗᑕ 

ᓯᕗᓂᒃᓴᒥ ᐅᖅᓱᖃᐅᑎᐅᔭᕆᐊᖃᕐᓂᐊᖅᑐᓂᑦ 

ᓄᓇᓕᖕᓂ ᐅᑭᐅᓄᑦ ᐊᕙᑎᓄᑦ. ᑕᒪᓐᓇᓗ 

ᐱᔭᕇᖅᑕᐅᓯᒪᓕᕐᒪᑦ ᖃᐅᔨᓴᕐᓂᖅ, 

ᑐᒃᓯᕋᐅᑎᓕᐅᖁᔨᓯᒪᓕᖅᐳᒍᑦ 

ᑎᑎᖅᑐᒐᖅᑕᐅᓂᐊᓕᖁᓪᓗᒍ 

ᐅᖅᓱᖃᐅᑎᐅᓂᐊᖅᑐᑦ. ᖃᐅᔨᒪᓕᑐᐊᕈᑦᑕ 

ᓴᓇᔭᐅᔾᔪᑎᒋᒐᔭᖅᑕᖏᓐᓂᑦ ᐅᑎᓕᕋᔭᖅᐳᒍᑦ  

ᓴᓇᔭᐅᓂᒃᓴᖓᓄᑦ ᑐᒃᓯᕋᐅᑎᓕᐅᕐᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒍᕇᓐ. ᓱᓖ ᒥᔅᑐ 

ᕋᒻᐴᑦ? 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᒥᔅᑕ ᒍᕇᓐ ᑭᐅᖕᒪᑦ. 

ᖃᐅᔨᒪᔭᐅᑦᑎᐊᖅᑐᖅ ᓴᓂᑭᓗᐊᕐᒥ 

ᐊᒥᒐᖅᓯᓂᖃᖃᑦᑕᖅᓯᒪᖕᒪᑕ ᐅᖅᓱᖃᐅᑎᖏᓐᓂ 

ᐅᑭᐅᒐᓴᐅᓕᒻᒪᕆᒃᑐᓂᑦ. ᐊᐅᔭᐅᓚᐅᖅᑐᕐᓗ 

ᐱᖓᓱᓂᑦ ᐅᖅᓱᖃᐅᑎᐅᓚᐅᐱᓪᓚᒃᑐᑦ 

ᑎᑭᑎᑕᐅᓚᐅᕐᒪᑕ ᓴᓂᑭᓗᐊᕐᒧᑦ ᑲᖏᖅᖠᓂᕐᒥ 

ᐊᒥᒐᖃᑦᑕᕐᓂᑦᑎᓐᓄᑦ. ᑕᑯᓐᓇᖅᑐᒋᑦ 

ᑮᓇᐅᔭᖅᑐᕈᑎᒃᓴᐃᑦ, ᑮᓇᐅᔭᖅᑕᖃᓐᖏᒻᒪᑦ 2014-

ᒥᒃ 2018-ᒧᑦ ᓴᓇᔭᐅᔪᖃᕋᔭᕐᓂᖓᓄᑦ. 

ᑕᐃᒪᓐᓇᐃᓐᓂᖓᓄᑦ ᐃᒪᐃᖅᑰᔨᓕᖅᑐᖅ ᑕᒪᒃᑯᐅ 

ᐅᖅᓱᐊᓗᖃᐅᑎᐅᓚᐅᐱᒃᑐᑦ 

ᑖᕗᓐᖓᒫᖓᓂᐊᓕᕐᓂᖏᓐᓂᑦ. ᖃᖓ 

ᑕᑯᔪᓐᓇᕐᓂᐊᖅᐱᑕ ᑮᓇᐅᔭᓂᑦ ᐅᖓᓯᒃᑐᒧ 

ᑮᓇᐅᔭᖅᑐᕈᑎᒃᓴᕆᓂᐊᖅᑕᑦᑎᓐᓂ 

ᐅᖅᓱᖃᐅᑎᒃᓴᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒡᓗ ᑖᓐᓇ 

ᐊᐱᖅᑯᑎᒋᔭᖕᓇᓂᒃ ᐃᒃᓯᕙᐅᑖᖅ, 

ᐊᑭᑐᔪᖅᑐᕈᑎᒃᓴᐃᑦ ᐱᕙᓪᓕᐊᔾᔪᓯᖏ ᓄᑖᑦ 

ᐊᑐᖅᑕᐅᓕᖅᑎᓪᓗᒋᑦ  ᑳᓇᐃᑦ ᖃᐅᔨᔭᐅᑐᐊᕈᑦᑕ 

ᖃᐅᔨᑐᐊᕈᑦᑎᒃᑯᑦ ᑕᐃᒃᑯᐊ ᓴᓂᑭᓗᐊᕐᒧᑦ 

ᐊᑐᖅᑐᒃᓴᐃᑦ ᐱᒋᐊᑦᑎᖕᓇᓱᖕᓂᐊᖅᑕᕗᑦ 

ᐊᑭᑐᔪᖅᑐᕈᑎᓕᕆᓂᖕᒧᓪᓗ ᓈᓴᐅᑎᓄᑦ 

ᐃᓕᖃᓯᐅᑎᓗᒍ, ᖃᔅᓯᑖᓚᒥᒃ ᑐᑭᓯᑐᐊᕈᑦᑕ 

ᐱᒋᐊᓛᖅᑐᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ 

ᒍᕇᓐ ᐅᐊᑦᑎᐊᓵᖅ ᐅᖃᖅᑲᐃᖕᒪᑦ ᐊᕐᕌᒍᓄᑦ 20- 

ᓄᒡᒎᖅ ᓈᖕᒪᒃᓯᓕᖅᓯᒪᓇᓱᖕᓂᐊᕐᒪᑕ ᑖᒃᑯᐊ 

ᐅᖅᓱᐊᓗᖃᐅᑎᖃᕐᕖᑦ ᓱᐴᔫᕐᓄᓪᓗ 

ᖃᖓᑕᓲᓐᓄᓪᓗ ᐅᖅᓱᐊᓗᐃᑦ ᑕᒪᔾᔭᐅᖕᒥᔪᑦ ᐊᒻᒪᓗ 

ᐅᖅᑰᓴᐅᑎᓄᑦ ᐅᖅᓱᐊᓗᐃᑦ. ᖃᖓᑕᓲᓪᓗ ᑕᒪᒃᑯᐊ 

ᐅᖅᓱᐊᓗᒃᓴᐃᑦ ᐊᔾᔨᒌᒃᑎᑕᐅᖅᑲᑦᑕᖅᐹᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᔪᒍᑦ, 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᐊᒻᒪ 

ᑕᒡᕙᓃᒃᑲᑦᑕ 8-6, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᖅᑖ, ᐅᓇ ᕼ-7-

ᒦᒃᑐᖅ ᐃᓚᖏᑦᑐᓐᓇᖅᑰᕐᒪᒍ ᒥᓂᔅᑕ ᐊᐱᕆᔪᒪᓪᓗᒍ 

ᐃᓪᓗᓕᒑᕐᔪᒻᒧᑦ ᑖᓐᓇ ᐅᖅᓱᖃᐅᑎᓂᒃ  

ᐊᖏᓪᓕᒋᐊᕆᓂᖅ ᐱᓕᕆᐊᖑᓯᒪᖕᒪᑦ, 

ᓈᒻᒪᓈᑦᑐᒥᖃᐃ ᐱᐊᓂᒃᐸᓪᓕᐊᔭᐅᓯᒪᕙ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᒥᔅᑕ ᓂᖏᐅᖓᓐ. ᐄ ᑖᒃᑯᐊ 

ᓈᒻᒪᓈᖅᓯᒪᔪᑦ ᒫᓐᓇᒧᑦ ᑎᑭᓇᖦᖢᒍ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ, ᑕᕝᕙᓂ 

ᐊᑎᖁᑎᕋᕈᓐᓃᕋᒪ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪᑦᓇᐅᔪᑎᒃᑕᐅᖅ ᑖᒃᑯᐊ 

ᒪᓕᒐᓕᐅᑦᑎᐅᖃᑎᒋᔭᑉᑎᓐᓄᒃᑕᐅᖅ ᑖᑉᓱᒥᖓ 

ᖃᒪᓂᑦᑐᐊᕐᒥᐅᑕᓄᑦ ᑐᕌᖓᔪᓄᒃᑕᐅᖅ 

ᐊᐱᕆᒍᐊᓚᐅᖅᖢᖓ. ᑖᒻᓇ ᐊᕐᕌᒎᓂᐊᖅᑐᒥ 2013-

2014-ᒧᑦ $3.5 ᒥᓂᓕᐊᓐ ᐊᑐᖅᑕᐅᓂᕐᒪᑎᑦ. 

ᐊᖑᓇᓱᒃᑏᑦ ᑐᒃᑐᕼᐃᐅᕙᒃᑐᓐᓄ 

ᐊᒥᕼᐅᒃᓯᐊᒥᐊᖑᖕᒪᑕ ᖃᒪᓂᑦᑐᐊᒥ ᐊᒻᒪᓗ 

ᐊᐳᑦᑎᓐᓇ ᑕᒪᒻᓇ ᐅᔭᑦᑕᕆᐊᒃᑯᓐᓂ 

ᐅᒃᑯᐃᓚᑦᑎᓪᓗᒍ ᐊᒥᕼᐅᑦ ᐱᓕᕆᔪᑦ Honda-

ᑖᖅᐸᒃᖢᑎᒡᓗ, ᓄᓇᒃᑰᕈᑎᑦ, ᓯᑭᑑᓂᒡᓗ, 

ᐅᒥᐊᕐᓂᒡᓗ ᐱᑖᖅᐸᓪᓕᐊᓕᖅᖢᑎᒃ ᐊᒻᒪᓗ 

ᑕᐃᒃᑯᐊ ᓇᖕᒥᓂᓖᒃᑕᐅᖅ ᐊᒻᒪᓗ ᐱᓕᖃᑎᒌᒃᑐᑦ  

ᑕᐃᑲᓂ ᐅᔭᕋᒃᑕᕆᐊᒃᑯᖕᓃᑦᑐᑦ ᐱᓕᕆᐊᕆ ᐊᒥᓱᓂ 

ᖃᓄᐃᒃᑐᑦ ᐱᓕᕆᔭᖃᑉᐸᓪᓕᐊᓕᖅᖢᑎᒃᑕᐅᖅ 

ᓄᓇᒃᑰᕈᑎᖃᓕᖅᖢᑎᒃᑕᐅᖅ. ᑕᐃᒃᑯᐊ 

ᖃᒪᓂᑦᑐᐊᒥᐅᑕᓂᒃ ᑐᓵᓚᖅᑎᒡᓗᒋᑦ ᑖᒻᓇ 

ᑮᓇᐅᔭᖅ ᐸᕐᓇᒃᑕᐅᓂᐊᕐᒪᖔᖅ 

ᖃᒪᓂᑦᑐᐊᕐᒥᐅᑕᓄᑦ ᑖᑉᓱᒧᖓ ᑖᑉᓱᒪᖓ ᐅᖅᓱᕐᒪᑦ 

ᖃᓄᖅ ᐊᑐᒐᐅᓂᐊᕐᒪᖔᑦ 

ᐅᓂᑉᑳᕌᒡᓚᒃᑑᓪᓗᐊᕐᒪᕐᖔᖅ ᐊᐱᕆᒍᐊᓚᐅᖅᐳᖓ, 

ᒪᑦᓇᐅᔪᑎᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᐅᐸᓗᒃᑐᖅ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᒃᑯᐊ ᐸᕐᓇᒃᑕᐅᓲᖑᖕᒪᑕ 

ᐅᖅᓱᖃᐅᕐᕖᑦ ᐅᖅᓱᐊᓗᖃᕐᕖᑦ ᓈᒻᒪᖕᓂᐊᕐᒪᖔᑖ 

ᕿᒥᕐᕈᔭᐅᒡᓗᑎ ᖃᓄᖅ ᐱᕈᖅᐸᓪᓕᐊᓂᕆᔭᖓ ᐊᒻᒪ 

ᖃᓄᖅ ᐱᕈᖅᐸᓪᓕᐊᓂᕆᓂᐊᖅᑕᖓ ᑕᒪᒃᑯᐊᓗᒃᑖᖅ 

ᒥᓂᕐᕈᔭᐅᓚᐅᖅᖢᑎᒃ ᐃᓱᒪᓕᐅᓕᓲᖑᖕᒪᑕ ᖃᓄᖅ 

ᐊᒃᑎᒋᔪᒥᒃ ᐅᖅᓱᐊᓗᖃᕐᕕᒃᑖᕆᐊᖃᕐᓂᐊᕐᒪᖔᖅ 

ᓄᓇᓕᐅᔪᖅ ᑖᒻᓇ. ᑖᒪᒃᑯᐊ ᕿᒥᕐᕈᔭᐅᒃᓯᐊᓚᐅᖅᑐᑦ 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᖕᒪᑕ ᖃᓄ ᐊᑐᓗᐊᖅᑎᒋᓯᒪᓚᐅᕐᒪᖔᑕ 

ᐊᒻᒪ ᖃᓄᖅ ᐊᑐᒃᑲᓐᓂᕐᓂᐊᓕᕐᒪᖔᑕ 

ᐱᕈᒃᐸᓪᓕᐊᓂᖅ ᐊᕐᕌᒍᑕᒫᖅ ᒪᓕᒃᖢᒍ. 

ᐅᔭᕋᖅᑕᕆᖃᓕᕐᓂᖓᓗ ᑕᐃᑲᓂ ᖃᓄᖅ 

ᐱᕚᓪᓕᓚᐅᕐᓂᕆᔭᖏᑦ ᑕᒪᑉᑯᐊᓗᒃᑖᖅ 

ᐃᓗᐊᓃᖃᓯᐅᑎᓚᒃᑐᑦ ᐸᕐᓇᒃᑎᓪᓗᒋᑦ ᒫᓐᓇ 

ᑕᒪᓐᓇ ᐸᕐᓇᖕᓂᐊᑦ ᐱᐊᓂᒃᐸᓪᓕᐊ ᐃᓛᒃ 

ᐱᐊᓂᖕᒪᕆᓕᖅᑐᖅ ᑖᓐᓇ ᑎᑎᕋᐅᔭᖅᑕᐅᓂᖏᑦ, 

ᐸᕐᓇᖕᓂᖏᑦ ᐅᖅᓱᐊᓗᖃᐅᕕᒃᓴᒧᑦ ᖃᒪᓂᑦᑐᐊᕐᒥ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᑖᓐᓇ 2014-2018ᒧᑦ 

ᐸᕐᓇᒃᐸᓪᓕᐊᔪᒪᒻᒫᓱᓂ ᑖᒻᓇ $100,000 ᐅᖅᓱᓄᑦ 

ᐊᑐᖅᑕᐅᕙᓪᓕᐊᓂᖅᐊᖢᓂ, ᖃᓄᕐᓕᑭᐊ 

ᐱᓕᕆᕝᕕᖁᑎᒋᔭᖓ ᐃᓱᒪᕙᒡᓘᖕᓃᑦ 

ᐸᕐᓇᓯᒪᕙᒡᓘᓐᓃᑦ ᑖᑉᓱᒥᖓ 2014 ᐊᑯᓐᓂᖓᓄᑦ 

ᒥᒃᓵᓄᑦ ᐅᖅᓱᖅᑖᖓᓂᒃ. ᖃᒪᓂᑦᑑᑉ 

ᐊᖏᒡᓕᕙᒡᓕᐊᖏᓐᓇᕐᓂᐊᕋᒥᒃᑕᐅᖅ, ᑖᓐᓇ 

ᑭᐅᔫᓪᓗᐊᕐᒪᖔᒍ ᐊᐱᕆᐊᖅᓯᓐᓇᖅᐸᕋ 

ᐸᕐᓇᓯᓐᓇᖅᐸᓪᓕᐊᖏᓐᓇᕐᒪᖔᑕ ᑖᑉᓱᒥᖓ  

ᖃᒪᓂᑉᑑᑉ ᐊᖏᓕᖅᐸᓕᐊᓕᖅᑎᓪᓗᒍ, ᒪ’ᓇᐅᔪᑎᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᒃᑯᐊ ᑕᐃᒪᓐᓇ ᐅᖃᖅᑲᐅᒐᒪ 

ᐸᕐᓇᒃᑕᐅᕙᓪᓕᐊᓂᕆᔭᖏᓐᓂᑦ ᐸᕐᓇᒐᓱᓲᖑᖕᒪᑕ 

ᑖᒃᑯᓄᖓ ᐅᑭᐅᓄᑦ ᖃᐃᔪᓄᑦ 

ᒥᑭᓗᐊᕐᓂᐊᓐᖏᒃᑲᓗᐊᕐᒪᖔᑦ ᐊᒻᒪᓗ 

ᐅᖅᓱᐊᓗᖃᕐᕖᑦ ᓴᓇᔭᐅᔭᕌᖓᑕ 

ᐊᖏᓈᖅᑕᐅᒋᐊᖃᑦᑕᕐᒪᑕ 15 ᐳᓴᓪᓗᐊᒥᒃ 

ᒥᑭᒃᓴᖁᓇᒋᑦ. ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᖁᓚᐅᓯᒪᓕᐊᓂᒃᑲᓗᐊᖅᑎᓪᓗᒋᑦ 

ᐅᖓᑎᒃᑲᓐᓂᐊᓄᑦ ᐱᕈᕐᕕᒃᓴᖃᕐᓂᖏᓐᓄᑦ 

ᓴᓇᔭᐅᓲᖑᖕᒪᑕ. ᑕᐃᒪᓐᓇᑦᑎᐊᖅᑕᐅᖅ 

ᖃᒪᓂᑦᑐᐊᕐᒥᑦ ᐸᕐᓇᑦᑕᐅᔪᖅ. ᑕᐃᑲᓂ 

ᓴᓇᒋᐊᕈᒥᓇᖅᑐᖅ ᐅᖅᓱᐊᓗᖃᕐᕕᖕᒥᑦ ᐊᕐᕌᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᑎᖁᑎᖃᕈᓐᓃᕋᒪ. ᐊᔾᔨᐅᖏᑦᑐᓄᑦ ᓇᐃᓈᕈᑦ 

ᐅᖅᓱᐊᓗᓕᕆᓂᕐᒧᑦ ᑕᒪᒃᑯᐊ ᐅᑎᖅᑕᖅᑐᑦ ᑮᓇᐅᔭᑦ 

ᑖᔅᓱᒧᖓᓕᖅᑐᑎᒃ ᑲᑎᑦᖢᒋᑦ ᑲᑎᓪᓗᒋᑦ 

ᐊᑭᑐᔪᖅᑐᕈᑎᓄᑦ ᐊᑭᓕᐅᑎᑦ $19,120,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᕼ-2-ᒧᑦ ᐅᑎᕐᓗᓯ. 

ᑕᕝᕙᓂ ᕼ-2 ᒐᕙᒪᓕᕆᔨᒃᑯᓐᓂᑦ ᑖᓐᓇ 

ᑮᓇᐅᔭᖅᑑᑎᒋᔭᐅᔪᒪᔪᑦ ᑲᑎᓕᒫᖅᖢᒋᑦ ᑕᕝᕙᓂ ᕼ-

2-ᒥ $40,873,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᖅᐱᑖ ᑖᒃᑯᐊ 

ᒐᕙᒪᓕᕆᔨᒃᑯᑦ ᒫᓐᓇ ᐱᐊᓂᑲᓚᐅᕋᑦᑎᒍ 

ᐊᓯᐊᓅᕈᓐᓇᕐᓂᐊᓕᕋᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ 

ᖁᔭᓐᓇᒦᖔᓯᑦ ᓵᑦᑎᓐᓃᑦᑐᓐᓇᕋᕕᑦ ᐊᒻᒪᓗ ᑖᒃᑯᐊ  

ᐃᖅᑲᓇᐃᔭᖅᑎᑎᑦ. ᒪᑐᔾᔪᑎᖕᓂᒃ ᐅᖃᕈᒪᒍᕕᑦ 

ᑕᐃᒪ ᐱᕕᖃᖅᑎᒃᑲᓗᐊᓕᕆᕙᒋᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᕐᒥᑦ ᐃᒃᓯᕙᐅᑖᖅ, ᑖᒃᑯᐊ 

ᒥᓂᔅᑕᐅᕝᕕᒋᔭᕐᓂᑦ ᐱᓕᕆᔩᑦ ᑕᒪᕐᒥᒃ 

ᓵᑉᓯᓐᓃᖃᑎᒋᔭᒃᑲ ᓯᕗᓪᓕᕐᒥᑦ ᖁᔭᓐᓇᒦᖅᑐᒋᑦ. 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐱᓕᕆᔪᑦ ᐊᒥᓱᒻᒪᕆᐊᓘᖕᒪᑕ 

ᓄᓇᕗᑦ ᐃᓗᐊᓂ ᑕᒪᕐᒥᓗᒃᑕᖅ ᖁᔭᓐᓇᒦᖅᐸᒃᑲ 

ᐊᒃᓱᕈᕐᓇᖅᑐᒻᒪᕆᐊᓗᒃᑯᑦ ᐱᓕᕆᓲᖑᖕᒪᑕ. ᑕᒪᒃᑯᐊ 

ᐊᖅᑯᑏᑦ ᐊᑐᖃᑦᑕᖅᑕᕗᑦ 

ᒪᓂᕋᐅᓗᐊᕋᓗᐊᖅᑎᓪᓗᒋᑦ ᑲᔪᓯᓲᖑᖕᒪᑕ 

ᐱᓕᕆᐊᒥᓂᒃ, ᖁᔭᓐᓇᒦᒃ ᑕᒪᕐᒥᒃ.  

 

ᐊᒻᒪᓗ ᑲᑎᒪᔨᐅᖃᑎᒃᑲ ᖁᔭᓐᓇᒦᒃ 

ᐊᐱᖅᓱᖃᑦᑕᕋᔅᓯ. ᐊᐱᖅᓱᖃᑦᑕᓐᖏᑦᑎᓪᓗᒋᑦ 

ᓇᓗᓇᖅᓯᕈᔪᖃᑦᑕᕐᒪᑦ, 

ᐃᒪᓐᓈᖅᑐᖅᑕᐅᑦᑕᐃᓕᓐᖏᑦᑐᒍᑦ ᐊᒻᒪᓗ 

ᓈᓚᖕᓂᐊᖅᐳᒍᑦ ᑕᒪᒃᑯᐊ ᐅᖃᐅᔾᔫᓯᐊᕆᖃᑦᑕᖅᑕᓯ.  

 

ᐃᒃᓯᕙᐅᑖᖅ, ᑲᑎᒪᑎᑦᑎᑦᑎᐊᖅᑲᐅᒐᕕᓪᓗ 

ᑕᒫᓃᑎᓪᓗᑕ ᖁᔭᓐᓇᒦᖅᐸᒋᑦ.  

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᖁᔭᓐᓇᒦᒃ, ᒥᔅᑕ ᒍᕇᓐ ᐊᒻᒪᓗ ᒥᔅᑕ ᓛᒻ. 

ᐱᐊᓂᒃᑕᐅᔾᔫᒥᖕᒥᒐᔅᓯ ᐊᓂᖅᓵᕐᔫᒥᔪᓐᓇᕐᓂᐊᓕᕐᒥᔪᓯ 

ᓇᓗᓇᓐᖏᑦᑐᖅ. ᐃᖅᓱᖅᑏ, ᐃᑲᔪᓚᐅᒃᑭᑦ 

ᑕᕝᕙᓐᖓᑦ ᐊᕝᕙᐃᖁᓕᕐᒥᒐᒃᑭᑦ. 

 

ᖁᔭᓐᓇᒦᒃ. ᑖᒃᑯᐊ ᐊᑐᖅᑕᐅᖅᑲᐅᔪᖅ 

ᐱᔪᒪᔭᐅᖅᑲᐅᔪᓂᓛᒃ ᑖᔅᓱᒪ ᒥᔅᑕ ᐊᐅᐸᓗᒃᑐᒧᑦ 

ᖃᓄᐃᓕᐅᕈᒪᖕᒪᖔᑦᑎᓐᓄᑦ ᐅᓐᓄᓴᐅᔪᒥᑦ 

ᐅᖃᖅᑲᐅᖕᒪᑦ ᑖᒃᑯᐊᒎᖅ ᐱᐊᓂᒃᑯᑦᑎᒍᑦ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓵᑦᑐᓐᓇᕋᑦᑕ. ᑖᓐᓇ 

ᑕᕝᕙ ᒥᓂᔅᑕ ᓯᐅᑦᓴᒃ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᑦᑎᐊᒻᒪᕆᒡᓗᓂ, 

ᑕᑲᓄᓐᖓᖁᒐᓗᐊᖅᐸᒋᑦ ᑕᐃᑲᓂ 

ᐱᒋᐊᕈᑎᒋᓂᐊᕋᑦᑎᒍ ᒥᓂᔅᑕ ᓯᐅᑦᓴᒃ. 

 

ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ ᑕᕝᕗᖓ 

ᐱᓕᕆᐊᕆᓂᐊᓕᕐᒥᒐᑦᑎᒍ ᒪᒃᐱᕈᑖᓂ 

ᓇᓗᓇᐃᕐᓂᐊᕋᓗᐊᖅᑐᖓ ᑭᓯᐊᓂ ᒪᑐᐃᕈᑎᓐᓂᒃ 

ᐱᖃᕈᕕᒃ, ᒥᓂᔅᑕ ᓯᐅᑦᓴᒃ ᒫᓐᓇ ᑕᕝᕙ 

ᐱᕕᖃᖅᑎᓕᕋᓗᐊᕆᕙᒋᑦ ᐅᖃᐅᓯᒃᓴᖃᕈᕕᑦ 

ᑖᒃᑯᓂᖓ ᐊᑭᑐᔫᑎᓄᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐊᑐᕈᒪᓂᐊᖅᑕᑎᑦ 

ᐅᖃᐅᓯᒃᓴᖃᕐᕕᒋᔭᒃᓴᕆᒐᕕᒋᑦ ᒫᓐᓇ 

ᐱᕕᖃᖅᑎᑕᒋᑦ ᑖᒃᑯᓂᖓ ᐅᖃᕈᓐᓇᖁᓪᓗᑎᑦ. 

ᒥᓂᔅᑕ ᓯᐅᑦᓴᒃ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐃᖅᑲᖅᑐᐃᔪᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᐃᓕᔅᓯᓗ 

ᑲᑎᒪᔨᕋᓛᖑᔪᓯ. ᐃᒃᓯᕙᐅᑖᖅ, ᖁᕕᐊᓱᒃᑐᖓ 

ᐃᓕᔅᓯᓐᓄᐊᕆᐊᒃᓴᖅ ᑲᑎᒪᑐᐃᓐᓇᖅᑎᓪᓗᓯ 

ᓴᖅᑭᑦᑕᖅᑐᖅᑐᒋᑦ ᒪᓕᒐᓕᐅᕐᓂᒃᑯᑦ 2013-14-ᒥ 

ᐊᑭᑐᔪᖅᑐᕈᑎᒃᓴᖏᑦ. 

 

ᑲᑎᖦᖢᒋᑦ $8.97 ᒥᓕᐊᓐ ᑕᑯᒃᓴᐅᑎᑕᐅᔪᑦ 

ᑐᓂᔭᐅᓂᖓᓂ ᒪᓕᒐᓕᕆᔨᒃᑯᑦ ᐱᓕᕆᕕᖓᓄᑦ 

ᑐᓂᔭᐅᓪᓗᓂ ᐊᑭᑐᔪᖅᑐᕈᑎᒋᔭᐅᓂᐊᕐᓗᓂ 

ᐊᕐᕌᒍᖓᓄᑦ 2013-2014. ᐱᓕᕆᕕᐅᑉ 

ᐊᑭᑐᔪᖅᑐᕈᑎᒋᓂᐊᖅᑕᖓ ᐊᖏᓂᖅᐹᖑᔪᖅ 

$8,575,000 ᑖᓐᓇ ᐊᑐᖅᑕᐅᓂᐊᖅᑐᖅ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒧᑦ ᐳᕐᒥᐅᖅᑐᐊᓘᓕᕐᒪᑕ 

ᑕᐃᒃᑯᐊ ᓴᓇᓂᐊᖅᑐᑦ ᑐᐱᐅᔭᕐᒥᒃ 

ᑎᒍᔭᐅᒪᕕᐅᓂᐊᖅᑐᒥᒃ ᓴᓂᑦᑎᐊᖓᓃᓪᓗᓂ 

ᐊᓄᓪᓚᒃᓰᕕᐅᑉ ᑕᐃᑲᓂ 

ᐃᑲᔪᖅᑕᐅᕕᖕᒧᐊᓗᐊᕐᓂᖏᓐᓄᑦ. 

 

ᐊᖑᑏᑦ ᑎᒍᔭᐅᒪᕕᖏᑦ ᑕᐃᒃᑯᐊ 

ᐅᓄᕐᓂᖅᓵᓘᖃᑦᑕᕐᒪᑕ ᑎᒍᔭᐅᓯᒪᔪᓂᑦ ᓄᓇᕗᒻᒥ. 

ᐃᒡᓕᒃᓴᖏᓪᓗ ᒫᓐᓇ ᐊᖑᒻᒪᑎᒍᓐᓇᐃᓕᓪᓗᑎᑦ. 

ᐸᖕᒥᐅᓗᐊᕐᓂᖏᓐᓄᑦ ᑕᐃᒪᓐᓇ ᐸᖕᒥᐅᑲᑕᒃᓯᒪᖕᒪᑕ 

ᐊᕐᕌᒍᓄᑦ ᖁᓕᓄᑦ. ᑲᖏᖅᖠᓂᕐᒥ ᑎᒍᔭᐅᒪᕕᒃ 

ᐃᓚᒋᐊᖅᓯᓂᐊᖅᑑᒐᓗᐊᖅ 48-ᓂᑦ ᐃᒡᓕᕐᓂ 

ᑎᒍᔭᐅᒪᕕᖓᓂ ᑭᓯᐊᓂ ᐃᒡᓖᑦ ᐊᒥᒐᓗᐊᕐᒪᑕ 

ᒪᓕᒃᖢᒋᑦ ᑕᒪᒃᑯᐊ ᒥᒃᓴᐅᓴᒃᑕᐅᓯᒪᔪᑦ 

ᐅᓄᖅᓯᒋᐊᖃᑦᑕᕐᓂᐊᖅᑐᑦ ᑎᒍᔭᐅᒪᔪᑦ ᒪᓕᒡᓗᒋᑦ 

ᐱᖁᔭᒃᓴᖅ C-10 ᐱᔭᐅᕙᓪᓕᐊᓂᖓ.  

 

ᑲᑎᒪᔨᕋᓛᑦ ᐅᔾᔨᕈᓱᖕᓂᐊᖅᑐᑦ 2013-2014 

ᐊᑭᑐᔪᖅᑐᕈᑎᒃᓴᓂ ᑕᐃᓐᓇ ᑐᐱᐅᔭᖅ 

ᐊᑭᖃᕐᓂᐊᕐᓂᕋᖅᑕᐅᓪᓗᓂ $8,575,000-ᓂᑦ 

ᐊᓄᓪᓚᒃᓰᕕᒃᓴᐅᑉ ᐃᓚᔅᓴᖓ. ᑖᓐᓇ 

ᒥᒃᓴᐅᓴᒃᑕᐅᓯᒪᔪᖅ ᒪᓕᒃᑕᐅᓪᓗᑎᑦ Class X-ᒥ 

ᑕᐃᒃᑯᐊ ᒥᒃᓴᐅᓴᒃᑕᐅᔪᑦ ᐱᒋᐊᕐᓂᖓᓂ ᑖᒃᑯᐊ 

ᐱᓕᕆᕕᑦᑎᓐᓂ ᐱᔭᐅᓯᒪᔪᑦ ᑮᓇᐅᔭᓕᕆᔨᒃᑯᑦ 

ᐱᓕᕆᐊᒃᓴᒥᒃ ᖃᐅᔨᒃᑲᖅᑕᐅᖁᓪᓗᒋᑦ. ᐱᓕᕆᕕᒃ 

ᒫᓐᓇ Class C-ᒥ ᒥᒃᓴᐅᓴᒃᓯᒪᓕᖅᑐᖅ 

ᓇᓗᓇᐃᖅᓯᓯᒪᔪᖅ ᐊᑭᖃᕐᓂᐊᖅᑐᒋᔭᐅᓪᓗᓂ $15 

ᒥᓕᐊᓐᓂᑦ. ᑖᒃᑯᐊ ᖄᒃᑲᓐᓂᐊᒍᑦ ᐊᐅᓚᔾᔪᑎᓂᒃ  

ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᕐᒪᑕ ᑕᐃᓐᓇ 

ᑐᐱᐅᔭᖅ ᓴᓇᔭᐅᓐᓂᖅᐸᑦ. ᑖᒃᑯᐊ 12-ᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᓛᖅᑐᖅ ᑕᐃᓐᓇ 

ᑐᐱᐅᔭᕐᒥ ᐊᓄᓪᓚᒃᓰᕕᖕᒥ ᐊᐅᓚᑎᑦᑎᓕᖅᐸᑕ 

ᐊᕐᕌᒍᑕᒫᖅ ᐊᑭᖃᕐᓂᐊᕐᓗᓂ ᐊᐅᓚᑕᐅᓂᖓ 

$1,542,000.  

 

ᑕᖅᑭᐅᓂᐊᖅᑐᒥ ᐃᓱᓕᑉᐸᑦ ᐱᓕᕆᕕᕗᑦ Class B-

ᒥᒃ ᒥᒃᓴᐅᓴᒃᓯᓂᐊᓕᖅᑐᖅ ᑖᒃᑯᐊ 

ᓇᓕᖅᑯᑦᑎᓯᒪᓂᖅᓴᒥᒃ ᖃᔅᓯᕌᕐᓂᐊᕐᒪᖔᑦ 

ᓇᓗᓇᕈᓐᓃᕐᓂᖅᓴᐅᓕᖅᑐᖅ ᒫᓐᓇᐅᔪᖅ. ᑖᒃᑯᐊ 

Class X-ᒥ ᐊᑐᐃᓐᓇᖅᑐᖅ ᐱᓕᕆᕕᒋᔭᕗᑦ 

ᑐᓂᓯᓂᐊᕐᒥᔪᒍᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑮᓇᐅᔭᖅᑐᕈᑎᒃᓴᐅᓂᐊᖅᑐᓄᑦ 

ᖃᔅᓯᑖᓚᕌᕐᓂᐊᕐᒪᖔᑦ Class B-ᒥᒃ 

ᓇᓗᓇᐃᖅᑕᐅᒃᐸᑦ. ᑭᓯᐊᓂ ᓂᕆᐅᒃᑐᒍᑦ ᑖᒃᑯᐊ 

ᐅᖓᑖᓅᕐᓂᐊᕋᓱᒋᔭᐅᓐᖏᑦᑐᑦ ᐊᑭᒋᔭᖓ 

ᐊᓄᓪᓚᒃᓰᕕᒃᓴᒃᑲᓐᓂᐅᑉ $15 ᒥᓕᐊᓐ. 

 

ᑖᓐᓇ ᐸᖕᒥᐅᕈᓐᓃᕐᔫᒥᖁᓪᓗᒋᑦ ᑕᐃᒃᑯᐊ 

ᑐᐱᐅᔭᕐᒥᒃ ᐊᑐᕐᓂᐊᖅᑎᓪᓗᒋᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᖅ ᓴᓇᔭᐅᔭᓱᖕᓂᖓᓂ 

ᐊᓄᓪᓚᒃᓰᕕᓪᓚᑦᑖᖅ ᑎᒍᔭᐅᒪᕕᒃᓴᖅ ᕿᑭᖅᑖᓗᖕᒥ. 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂᑦᑕᐅᖅ ᐱᓕᕆᕕᖓ $400,000-ᓂᑦ 

ᓴᓂᕐᕙᐃᓯᒪᖕᒪᑦ ᒥᑭᑦᑑᑎᓄᑦ ᐊᑭᑐᔪᓄᑦ 

ᐊᑐᖅᑐᒃᓴᓂᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ 

ᓲᕐᓗ ᓱᕋᒃᓯᒪᓕᕆᔾᔪᑕᐅᓗᑎᑦ ᓄᓇᓯᐅᑏᓪᓗ 

ᐊᓯᔾᔨᖅᑕᐅᓗᑎᑦ ᐅᐊᔭᒨᖅᑐᖏᓪᓗ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᑲ. 

ᖁᕕᐊᓱᑦᑎᐊᕋᔭᖅᑐᖓ ᐊᐱᖅᓱᖅᑕᐅᓕᕈᒪ 

ᑭᐅᑦᑎᐊᖃᑦᑕᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐃᑲᔪᖅᑎᒋᓂᐊᖅᑕᓐᓂᒃ ᑕᐃᑲᓂ ᐃᒃᓯᕚᕐᕕᒋᔭᓐᓂ 

ᐃᓚᖃᕈᒪᕖᑦ?  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᖏᖅᐱᑖ ᑖᓐᓇ ᐃᑲᔪᖅᑎᒋᓂᐊᖅᑕᖏᓐᓂ 

ᐅᐸᒃᑕᐅᔪᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 

ᐃᑲᔪᖅᑎᒋᓂᐊᖅᑕᖏᑦ ᐃᑎᖅᑎᓚᐅᕐᒥᒃᑭᑦ. 

ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ, ᑖᒃᑯᐊ 

ᐃᑲᔪᖅᑎᒋᓂᐊᖅᑖᒃᑭᒃ ᑭᓇᒃᑰᖕᒪᖔᑎᒃ 

ᑐᑭᓯᑎᑲᐃᓐᓇᕈᓐᓇᕈᑦᑎᒍᑦ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᓐᓂ 

ᑖᓐᓇ ᑐᖏᓕᕋ ᒪᓕᒐᓕᕆᔨᒃᑯᓐᓄᑦ ᓄᐊᒪᓐ ᑖᓄ 

ᐊᒻᒪ ᓴᐅᒥᓐᓂ, ᐊᓄᓪᓚᒃᓰᕕᓕᕆᔨ, ᔭᐃ ᐲ ᑐᕈᐃ 

ᐊᒻᒪᓗᑦᑕᐅᖅ ᑐᓄᐊᓂ ᐃᑲᓃᑦᑐᖅ ᑯᕆᔅᑏᓐ ᐱᐊᓐᔅ, 

ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᒧᖅ 

ᐱᓕᕆᕕᑦᑎᓐᓂ ᐊᒻᒪᓗᑦᑕᐅᖅ ᑯᕆᔅ ᑐᐃᑦ, 

ᐊᑐᐊᒐᓕᕆᓂᕐᒧᑦ ᐊᖓᔪᖅᑳᕆᔭᐅᔪᖅ 

ᐊᑭᑐᔪᖅᑐᓕᕆᓂᕐᒧᑦ ᐊᒻᒪᓗ ᐱᑐᐃᓐᓇᐅᖏᑦᑐᓂᒃ 

ᐱᓕᕆᐊᒃᓴᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᓐᖓᓱᑦᑎᐊᕆᑦᓯ ᑖᒃᑯᐊ ᐃᑲᔪᖅᑎᒋᓂᐊᖅᑕᒃᑲ 

ᐊᒻᒪᓗ ᑖᕙᓂ ᐃᒃᓯᕚᖅᑑᒃ ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᕋᓛᓄᑦ ᐃᓄᓕᕆᓂᕐᒧᑦ ᑕᒪᑐᒧᖓ 

ᐅᖃᐅᓯᑦᓴᖃᕐᒪᖔᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. ᐄ, 

ᐅᖃᐅᓯᒃᓴᖃᖅᑐᒍᑦ ᑲᑎᒪᔨᕋᓛᖑᔪᑦ. 

 

(ᑐᓵᔨᑎᒍᑦ) ᖁᕕᐊᓱᒃᑐᖓ ᒪᑐᐃᕆᐊᕈᑎᓐᓂᒃ 

ᓴᖅᑭᑦᑎᔭᕆᐊᒃᓴᖅ ᑲᑎᒪᔨᕋᓛᑦ ᐃᓅᓯᓕᕆᓂᕐᒧᑦ 

ᑐᕌᖓᔪᑦ ᐱᓪᓗᒋᑦ ᕿᒥᕐᕈᓇᖕᓂᕆᓚᐅᖅᑕᖏᑦ 

2013-14-ᒥ ᐊᑭᑐᔪᖅᑐᕈᑎᒃᓴᖏᓐᓂᒃ 

ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ. 

 

ᑕᐃᒃᓱᒪᓂ ᒥᓂᔅᑕ ᓵᖓᓐᓄᐊᕋᑖᖅᑎᓪᓗᒍ 

ᑲᑎᒪᔨᕋᓛᑦ ᑲᑎᒪᖃᑎᒌᓚᐅᕐᒪᑕ ᓴᖅᑭᑦᑎᓪᓗᑎᒃ  

ᐱᔾᔪᑎᐅᔪᓂᒃ ᐱᓪᓗᒋᑦ ᑎᒍᔭᐅᒪᕖᑦ ᐊᒻᒪ 

ᐊᓄᓚᒃᓰᕕᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ 95 ᐳᓴᖏᑦ ᐱᓕᕆᕝᕕᐅᑉ 

ᐊᑐᕈᒫᖅᑕᖏᑦ ᐊᑭᑐᔪᖅᑐᕈᑎᒃᓴᓄᑦ $8,975,000 

ᑐᓂᔭᐅᓂᐊᖅᑐᖅ ᓴᓇᔾᔪᑕᐅᓗᓂ ᑐᐱᓐᖑᐊᕐᒥᒃ 

ᐊᓄᓪᓚᒃᓰᕕᒃᓴᒥᒃ ᐃᑲᔪᖅᑕᐅᕕᒃ ᓴᓇᔭᐅᓂᐊᖅᑐᓂᒃ 

ᐃᖃᓗᖕᓂ. 

 

ᑲᑎᒪᔩᑦ ᐃᖅᑲᐅᒪᔪᒃᓴᐅᕗᑦ ᒫᑦᓯ 2012 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᖏᖅᓯᓚᐅᖅᓯᒪᖕᒪᑕ 

$700,000-ᓂᒃ ᐃᓚᒋᐊᕈᑎᒃᓴᓂᒃ 

ᑮᓇᐅᔭᖅᑐᕈᑎᒃᓴᓄᑦ ᐅᑯᓄᖓ 

ᑮᓇᐅᔭᖃᖅᑎᑕᐅᖁᓪᓗᒍ ᓴᓇᒪᓂᖓ. 

ᑐᐊᕕᕐᓇᖅᑐᒃᑯᑦ ᐸᖕᒥᐅᕈᓐᓃᖅᑎᖁᓪᓗᒋᑦ 

ᐃᓂᒃᓴᖃᕐᓂᐊᕐᒪᑕ ᑎᒍᔭᐅᖅᑲᔪᑦ ᕿᑭᖅᑖᓗᑉ 

ᐃᑲᔪᖅᑕᐅᕕᖓᓂ.  

 

ᑲᑎᒪᔨᕋᓛᑦ ᐃᓕᓴᖅᓯᔪᑦ ᓇᒃᐸᖅᑎᕆᒃᐸᑕ ᓄᑖᒥᒃ 

ᐊᓄᓪᓚᒃᓰᕕᖕᒥᒃ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᕝᕕᖅᑕᐅᔾᔪᑎᒃᓴᖓ ᕿᑭᖅᑖᓗᖕᒥ 

ᐃᑲᔪᖅᑕᐅᕕᐅᑉ ᐊᒃᓱᐊᓗᒃ ᐊᑭᑐᔫᒐᔭᕐᒪᑦ 

ᐊᒻᒪᓗᑦᑕᐅᖅ ᒫᓐᓇ ᓯᕗᓂᒃᓴᑦᑎᐊᑦᑎᓐᓂ 

ᐱᓕᕆᔭᐅᑲᐅᑎᒋᓂᐊᖅᑰᕋᓂ ᑎᓯᐱᕆ 1, 2009-

ᖑᑎᓪᓗᒍ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ 

ᑐᓴᖅᑎᑦᑎᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᔨᖏᑦᑕ 

ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ $100 ᒥᓕᐊᓂᒃ 

$150 ᒥᓕᐊᓄᑦ ᐊᑭᑐᔪᖅᑐᕈᑎᒃᓴᐃᑦ ᑕᐃᒪᐃᑦᑐᒧᑦ 

ᐱᓕᕆᓗᒋᑦ ᐊᒃᓱᐊᓗᒃ ᓯᕗᒧᐊᒋᐊᒃᓴᖅ 

ᐱᔭᕐᓂᕋᔭᓐᖏᒻᒪᑦ. ᑕᐃᒪᓐᓇ ᐅᖃᓚᐅᖅᑐᖅ.  

 

ᑲᑎᒪᔩᑦ ᐅᔾᔨᕈᓱᒃᐳᑦ ᐱᓕᕆᕖᑦ ᑐᒃᓯᕋᐅᑎᖃᕐᒪᑕ 

2013-14-ᒥ ᐊᑭᑐᔪᖅᑐᕈᑎᒃᓴᓂ ᐅᖃᖅᓯᒪᖕᒪᑕ 

ᑕᐃᔭᐅᔾᔪᓯᖓ ᐱᓕᕆᐊᑉ ᕿᑭᖅᑖᓗᖕᒥ 

ᐃᑲᔪᖅᑕᐅᕕᐅᑉ ᐊᑐᖅᑕᐅᑲᐃᓐᓇᑐᐃᓐᓇᕐᓂᐊᖅᑐᖅ 

ᓴᓂᐊᓃᑦᑐᖅ ᑐᐱᓐᖑᐊᖅ. ᑕᐃᒪᓕ ᒫᓐᓇ ᓄᑖᕐᒥᒃ 

ᐊᑐᕐᓂᐊᓕᕐᒪᑕ ᓄᑖᕐᒥᒃ ᓯᕗᓂᒃᓴᒃᑎᓐᓂ 

ᐊᑐᖅᑕᐅᖏᓐᓇᕐᓂᐊᓕᕐᓗᓂ ᑕᐃᒪᓐᓇ ᑕᐃᔭᐅᒃᐸᑦ 

ᑐᓐᖓᓱᒃᑎᑕᐅᓂᖅᓴᐅᒐᔭᖅᑐᖅ.  

 

ᐱᓕᕆᐅᕕᐅᑉ ᑐᒃᓯᕋᐅᑎᖏᑦ ᓴᓇᒪᓂᖓᓐᓄᑦ 

ᐱᔨᑦᑎᕈᑎᒋᔭᐅᓂᐊᖅᑐᑦ ᑕᒪᑦᓱᒧᖓ ᐱᓕᕆᐊᒃᓴᒧᑦ 

ᒪᑐᓚᐅᖅᑐᖅ ᔫᓂ 4, 2012-ᒥ ᑳᓐᑐᓛᒐᒃᓴᓄᑦ  

ᐱᔪᒪᓇᓲᑏᑦ ᓇᓗᓇᐃᔭᖅᓯᓚᐅᖅᑐᖅ 

ᓇᒃᐸᖅᑎᕆᓂᕐᒧᑦ ᐱᓕᕆᐊᒧᑦ ᑖᔅᓱᒧᖓ 

ᒪᑐᓂᐊᖅᑐᖅ ᐅᖓᑖᓂᐅᓐᖏᑦᑐᖅ ᒫᑦᓯ 2013. 

ᐱᓕᕆᕕᓪᓗ ᐸᕐᓇᒃᓯᒪᓕᖅᑐᖅ ᑕᐃᓐᓇ 

ᐃᓐᓄᒃᑕᐅᖁᓪᓗᒍ ᑐᐱᐅᔭᖅ ᐊᓄᓪᓚᒃᓰᕕᒃᓴᖅ ᒫᑦᓯ 

2014-ᖑᓕᖅᐸᑦ.  

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ 

ᐅᖃᐅᑎᔭᐅᓚᐅᖅᑐᖅ ᑖᓐᓇᒎᖅ ᑳᓐᑐᓛᒃᓴᖅ 

ᐱᓕᕆᐊᒃᓴᓄᑦ ᑐᓂᔭᐅᓯᒪᓕᕐᒪᑦ Stantec 

Incorporated-ᑯᓐᓄᑦ. ᒥᓂᔅᑕ ᐅᖃᓚᐅᕐᒥᔪᖅ 

ᑖᒃᑯᐊ ᐊᑭᑭᓈᖅᑕᖓ ᑎᑎᕋᐅᔭᖅᑕᐅᓯᒪᓂᖓᓄᑦ 

ᓇᑉᐸᖅᑎᖅᑕᐅᓂᖓᓄᓪᓗ ᐃᒻᒪᖃ ᖃᓂᒋᔭᖓᓂ 

ᐊᑭᖃᕐᓂᐊᒪᑦ $15 ᒥᓕᐊᓐ. ᑐᓴᒐᒃᓴᐃᑦ ᑐᓂᔭᐅᔪᑦ 

ᑲᑎᒪᔨᕋᓛᓄᑦ ᐱᓪᓗᒋᑦ ᑖᒃᓱᒪᓐᖓᑦ ᐱᓕᕆᐊᒃᓴᒧᑦ 

ᐅᖃᖅᓯᒪᖕᒪᑕ ᐱᓕᕆᕕᐅᔪᖅ ᐊᑐᕆᐊᖃᕐᓂᐊᕐᒪᑕ 

9-ᓗ 12-ᓗ ᐅᓄᕐᓂᖃᖅᑐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᑕ ᑕᐃᑲᓂ 

ᐊᓄᓪᓚᒃᓰᕕᒃᓴᒥ ᐊᕐᕌᒍᑕᒫᑦ ᐊᑭᖃᕐᓂᐊᖅᑎᓪᓗᒋᑦ 

$840,000-ᓂᒃ $1,200,000-ᒧᑦ ᑎᑭᓪᓗᒍ 

ᐊᐅᓚᔾᔪᑎᖏᓐᓄᑦ ᐋᖅᑭᐅᒪᔾᔪᑎᖏᓐᓄᓪᓗ 

ᐊᑭᓕᖅᓲᑕᐅᓂᐊᖅᑐᑦ.  

 

ᔫᓂ 2012-ᖑᑎᓗᒍ ᑲᑎᒪᔩᑦ ᐊᖏᖅᓯᓚᐅᖅᑐᑦ 

$4,373,000 ᐊᑭᑐᔪᓄᑦ ᐊᑐᓐᖏᓐᓂᑯᓂᒃ 

ᓄᒃᑎᕆᓪᓗᑎᒃ ᑕᐃᒪ ᐊᕐᕌᒍᒧᑦ ᐊᒃᑐᐊᓂᖃᖅᑐᖅ 

ᓇᑉᐸᖅᑎᕆᓂᕐᒧᑦ ᐊᓐᓄᓪᓚᒃᓰᕕᒃᓴᖏᓐᓄᑦ 

ᑲᖏᖅᖠᓂᕐᒥ ᐊᖑᑎᓄᑦ. ᒥᓂᔅᑕ ᓵᖓᓄᐊᖅᑎᓪᓗᒍ 

ᑲᑎᒪᔨᕋᓛᑦ ᑲᑎᒪᔩᑦ ᐅᖃᐅᔾᔭᐅᓚᐅᖅᑐᑦ 

ᐱᓕᕆᕕᖕᒥᒃ ᐸᕐᓇᐅᔭᐃᑦ ᑕᒪᒃᑯᐊ 

ᓄᒃᑎᕆᕙᓪᓕᐊᓕᕋᔭᖅᑐᑦ ᓄᑖᕐᒧᑦ ᑎᒍᔭᐅᒪᕕᒧᑦ 

ᑎᓯᐱᕆᒧᑦ ᐊᒻᒪ ᐃᓐᓄᒃᑕᐅᓗᓂ ᑕᐃᓐᓇ 

ᐊᓄᓪᓚᒃᓰᕕᖕᒦᑦᑐᓄᑦ ᑎᒍᔭᐅᒪᔪᓄᑦ 2013-ᒥ.  

 

ᑲᑎᒪᔨᐅᔪᑦ ᐊᖑᑏᑦ ᑲᖏᖅᖠᓂᕐᒥ ᐊᓄᓪᓚᒃᓰᕕᖓ 

ᐃᓂᒃᓴᖃᕈᓐᓇᖅᑐᕉᖅ 48-ᓂᒃ 

ᐊᑦᑕᕐᓈᕿᓗᐊᓐᖏᑦᑐᓂᑦ ᐱᕋᔭᒃᓯᒪᔪᓂᑦ. ᑖᓐᓇ 

ᒪᑐᐃᖅᑕᐅᒐᓗᐊᖅᑎᓪᓗᒍ ᐃᑲᔪᖅᓯᓂᐊᖅᑎᓪᓗᒍ 

ᐸᕐᓇᐅᒍᓐᓃᖅᐹᓪᓕᕐᓗᑎᒃ ᕿᑭᖅᑖᓗᖕᒥ 

ᐃᑲᔪᖅᑕᐅᕕᖕᒥ ᑕᐃᒃᑯᐊ ᐃᑲᔪᖅᑕᐅᕕᖕᒦᑦᑐᑦ 100-

ᖏᓐᓃᑦᑐᓂᑦ ᐃᓄᖃᕈᓐᓇᕐᒪᑦ, ᑖᒃᑯᐊ 

ᐅᓄᑲᓪᓚᒃᑐᓂᒃ. ᑲᑎᒪᔩᑦ ᐅᔾᔨᕈᓱᒃᑐᑦ 

ᒫᓐᓇᕋᑖᖑᓚᐅᖅᑐᑦ ᒐᕙᒪᑐᖃᒃᑯᑦ 

ᐱᕋᔭᒃᑕᐃᓕᒪᓂᕐᒧᑦ ᐱᖁᔭᕐᔪᐊᖁᑎᒋᔭᖓᑦ  

ᐊᓂᒍᖅᑎᑕᐅᕋᑖᕐᒪᑦ ᑖᒃᑯᐊ ᐊᓄᓪᓚᒃᓰᕕᖕᒦᑦᑐᓂᒃ 

ᐃᓐᓄᒃᓯᕙᓪᓕᐊᑐᐃᓐᓇᕐᓂᐊᕐᒪᑕ.  

 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᑦ ᑖᒃᑯᓂᖓ 

ᑐᓴᐅᒪᑎᑦᑎᖃᑦᑕᖁᓪᓗᒍ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ ᖃᓄᐃᓕᖓᓕᕐᒪᖔᑦᑕ 

ᐊᓄᓪᓚᒃᓰᕕᒃᓴᐃᑦ ᓄᑖᑦ ᑲᖏᖅᖠᓂᕐᒥ ᐊᒻᒪᓗ 

ᐱᖃᓯᐅᑎᓗᒋᑦ ᑕᒪᒃᑯᐊ ᐊᐅᓚᔾᔭᒃᑕᐅᒋᐊᕐᓂᐊᖅᑐᑦ 

ᕿᒥᕐᕈᓇᒃᑕᐅᔪᑦ ᐊᑐᖅᑕᐅᔪᒫᖅᑐᓂᒃ 

ᓇᓖᕌᕈᑎᒃᓴᐃᑦ ᐊᓄᓪᓚᒃᓰᕕᖕᒧᑦ ᐊᖏᒡᓕᒋᐊᕈᑏᑦ. 

ᑲᑎᒪᔨᕋᓛᑦ ᑕᒪᒃᑯᓂᖓ ᕿᒥᕐᕈᓇᒍᒪᑦᑎᐊᕐᒥᔪᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓᓄᑦ 

ᐱᓕᕆᔾᔪᑎᒃᓴᖏᓐᓄᓪᓗ ᐊᓐᓄᓪᓚᒃᓰᕕᐅᑉ ᓄᑖᖅ 

ᐊᒡᒋᖅᑐᒥ. ᑲᑎᒪᔾᔪᑎᒋᓕᕈᑦᑎᒍ ᐱᓕᕆᕕᐅᑉ 

ᑐᒃᓯᕋᐅᑎᖓᓂ 2013-14 ᐊᐅᓚᔾᔪᑎᒃᓴᒥᑦ 

ᐊᑐᕈᒫᖅᑕᖏᑦ ᐊᒻᒪᓗᑦᑕᐅᖅ ᐱᓕᕆᐊᒃᓴᖏᓐᓂᑦ 

ᐸᕐᓇᐅᑎᒥᑦ ᐊᒻᒪᓗᑦᑕᐅᖅ ᐱᓕᕆᕝᕕᐅᑉ 

ᐱᕙᓪᓕᐊᓂᕆᔭᖏᑦ ᑖᒃᑯᐊ ᓅᑎᕆᓕᖅᐸᑕ 

ᕿᑭᖅᑖᓗᖕᒥ ᑎᒍᔭᐅᒪᕕᖓᓐᓂ ᐊᒻᒪᓗ 

ᐅᑎᖅᑎᑦᑎᓕᖅᐸᑕ ᓄᓇᕗᑦ ᓯᓚᑖᓂ 

ᐊᓄᓪᓚᒃᓰᕕᖕᒦᑦᑐᓄᑦ.  

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓵᖓᓃᑦᑐᓄᑦ ᑲᑎᒪᔨᕋᓛᑦ ᐅᖃᓚᐅᕐᒪᑕ 

ᓴᖅᑭᑦᑎᓚᐅᕐᒪᑕ ᓄᓇᓕᕋᓛᓂᒃ 

ᑎᒍᔭᐅᒪᕕᐅᖃᑦᑕᖅᑐᓂᒃ. ᑐᓴᒐᒃᓴᐃᑦ ᑐᓂᔭᐅᔪᑦ 

ᒪᓕᒃᖢᒋᑦ ᐱᓕᕆᕕᔅᓯᓐᓂ ᐊᕐᕌᒍᒋᔭᑦᑎᓐᓂᑦ 

ᑭᐅᓪᓗᑎᒃ ᑎᑎᖅᑲᓂᒃ ᐊᐱᖅᑯᑕᐅᓚᐅᖅᑐᓂᑦ 

ᒪᓕᒐᓕᐅᕐᕕᖕᒥ ᒫᓐᓇᒎᖅ ᐃᒻᒪᖃ 6-ᖑᖕᒪᑕ 

ᓄᓇᓕᕋᓛᑦ ᐊᑐᖅᑕᐅᔪᑦ ᓄᓇᕗᒻᒥ. 

 

ᑲᑎᒪᔩᑦ ᐃᓕᓴᖅᓯᕗᑦ ᐱᒻᒪᕆᐅᓂᖓᓂ 

ᒪᒥᓴᕆᐊᖃᕐᓂᕐᒧᑦ ᐋᖅᑭᒃᓯᓴᕐᓂᕐᒧᓪᓗ 

ᐱᓕᕆᐊᖃᕐᓂᕐᒪᑕ ᐊᓄᓪᓚᒃᓰᕕᖕᒥ 

ᐃᑲᔪᖅᓱᖃᑦᑕᕐᓂᐊᕐᒪᑕ ᑎᒍᔭᐅᓯᒪᔪᒥᑦ 

ᐅᑎᖅᑎᑦᑎᐊᖁᓪᓗᒋᑦ ᓄᓇᓕᖁᑎᖏᓐᓄᑦ. ᑲᑎᒪᔩᑦ 

ᐃᓕᓴᖅᓯᖕᒥᔪᑦ ᐱᒻᒪᕆᐅᓂᖓᓂ 

ᐱᖃᓯᐅᔾᔭᐅᖃᑦᑕᕆᐊᖃᕐᓂᖏᓐᓂᑦ ᐃᓕᖅᑯᓯᖏᑦ 

ᐃᓄᐃᑦ ᐋᖅᑭᒃᓱᐃᑎᓪᓗᒋᑦ ᑎᒍᔭᐅᒪᔪᓂᑦ 

ᓄᓇᓕᕋᓛᑦ ᐊᒃᓱᐊᓗᒃ ᐊᑐᖅᑕᐅᔪᓐᓇᕐᒪᑕ 

ᑖᒃᑯᓄᖓ ᑐᕌᖓᒃᓴᓄᑦ ᑎᑭᒐᓱᐊᖅᑎᓪᓗᒋᑦ. ᒥᓂᔅᑕ 

ᓵᖓᓃᑎᓪᓗᒋᑦ ᑲᑎᒪᔨᕋᓛᑦ ᑲᑎᒪᔩᑦ 

ᐅᖃᐅᔾᔭᐅᓚᐅᖅᑐᑦ ᐃᒻᒪᖃ ᖁᓕᐅᔪᒡᒎᖅ ᐃᒻᒪᖃ  

ᒫᓐᓇ ᐃᓂᖃᖅᑎᑕᐅᖕᒪᑕ ᓄᓇᓕᕋᓛᓂᒃ 

ᑎᒍᔭᐅᒪᕕᖕᒥᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᖏᓐᓇᖅᐳᑦ 

ᒥᓂᔅᑕᐅᑉ ᐱᓕᕆᓇᓱᒃᑕᖓ ᐊᔭᐅᖅᑐᐃᑎᓪᓗᑎᒍᑦ 

ᒐᕙᒪᑐᖃᒃᑯᓐᓂᑦ ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖓᓂ 

ᐅᑭᐅᖅᑕᖅᑐᒥᓗ ᒐᕙᒪᐅᔪᓂᑦ 

ᓇᓗᓇᐃᖅᓯᒐᓱᒡᓗᑎᒃ ᐃᑲᔪᖃᑎᒌᒡᓗᑎᒃ 

ᐱᓕᕆᔾᔪᑕᐅᓂᐊᖅᑐᓂᒃ ᑭᐅᔾᔪᑕᐅᓂᐊᕐᒪᑦ 

ᓄᓇᕗᒻᒥ ᑭᓐᖒᒪᔭᐅᔪᓂᑦ ᐊᓄᓪᓚᒃᓰᕕᒃᓴᓄᑦ. 

ᑲᑎᒪᔩᑦ ᐃᓕᓴᖅᓯᕗᑦ ᐃᒻᒪᖃ 40-ᖏᓐᓃᑦᑐᑦ 50-

ᖏᓐᓃᑦᑐᑦ ᓄᓇᕗᒻᒥᐅᑕᐃᑦ ᑎᒍᔭᐅᖅᑲᖕᒪᑕ 

ᓄᓇᑦᑎᐊᕐᒥ ᐊᓄᓪᓚᒃᓰᕕᖏᓐᓂ ᐋᓐᑎᐅᕆᐅᒥᓪᓗ 

ᐱᔾᔪᑎᒋᓪᓗᒍ ᓄᓇᕗᒻᒥ ᐃᓂᒃᓴᑭᓗᐊᒧᑦ. 

 

ᒪᐃᖑᑎᓪᓗᒍ ᐊᕐᕌᒍᒋᔭᑦᑎᓐᓂ ᓄᓇᑦᑎᐊᕐᒥᐅᑦ 

ᒐᕙᒪᒃᑯᖏᑦ ᓴᖅᑭᑦᑎᓚᐅᕐᒪᑕ ᐅᓂᒃᑳᒥᒃ 

ᐅᖃᖅᓯᒪᔪᑦ ᐊᑐᓕᖅᑎᑦᑎᓕᕈᑎᒃ ᐱᖁᔭᒃᓴᖅ C-10-

ᒥ ᐊᓂᒍᖅᑎᑕᐅᓚᐅᖅᑐᖅ 

ᐱᖁᔭᓕᐅᖅᑎᕐᔪᐊᖏᓐᓂᑦ ᑲᓇᑕᐅᑉ 

ᐊᕐᕌᒍᒋᔭᑦᑎᓐᓂᑦ ᐃᓚᒋᐊᖅᓯᓂᐊᕐᒪᑕ 3,878-ᓂᒃ 

ᐃᒡᓕᕐᓂᑦ ᐊᕐᕌᒍᑕᒫᑦ  

ᓄᓇᑦᑎᐊᑉ ᐊᓄᓪᓚᒃᓰᕕᖏᓐᓂᑦ. ᒥᓂᔅᑕᐃᑦ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᓄᓇᑦᑎᐊᕐᒥ 

ᐅᖃᓚᐅᕐᒪᑦ ᓄᓇᑦᑎᐊᒎᖅ ᒐᕙᒪᒃᑯᖏᑦ 

ᐃᓱᒪᒃᓴᖅᓯᐅᓕᕐᒪᑕ ᐊᖏᖅᓯᖃᑦᑕᕈᒪᔪᓐᓃᖅᖢᑎᒃ 

ᓄᓇᕗᒻᒥ ᑎᒍᔭᐅᓯᒪᔪᓂᑦ 

ᐊᓐᓄᓪᓚᒃᓰᕕᖁᑎᖓᓐᓄᐊᖃᖅᑦᑕᖁᔨᔪᓐᓃᖅᐸᓪᓕᐊ

ᓪᓗᑎᒃ. 

 

ᔫᓂᐅᑎᓪᓗᒍ ᐊᕐᕌᒍᒋᔭᑦᑎᓐᓂ ᒥᓂᔅᑕ 

ᒪᓕᒐᓕᕆᔨᒃᑯᓐᓂᑦ ᑐᓴᖅᑎᑦᑎᓚᐅᕐᒪᑦ ᓄᓇᕗᒻᒥ 

ᐱᓕᕆᕕᖓ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᐸᓪᓕᐊᓕᕐᒪᑕ ᕿᒥᕐᕈᓇᒃᖢᑎᒃ. 

ᒫᓐᓇᕋᑖᖑᓚᐅᖅᑐᖅ ᐊᓂᒍᖅᑎᑕᐅᕋᑖᖅᑐᓂᒃ 

ᒐᕙᒪᑐᖃᒃᑯᑦ ᐱᖁᔭᕐᔪᐊᖏᓐᓂᑦ ᖃᓄᖅ 

ᐊᒃᑐᐃᑎᒋᓂᐊᕐᒪᖔᑦ ᓄᓇᕗᑦ 

ᐊᓄᓪᓚᒃᓰᕕᖁᑎᖏᓐᓂᑦ. ᑕᐃᒃᓱᒪᓂ ᒥᓂᔅᑕ 

ᓇᓗᓇᐃᖅᓯᒪᖕᒪᑦ ᐊᖏᖅᓯᒪᓪᓗᓂ 

ᓴᖅᑭᑦᑎᓂᐊᕐᒪᒡᒎᖅ ᐅᓂᒃᑳᓂᒃ ᒪᓕᒐᓕᐅᕐᕕᐅᑉ 

ᐃᓗᐊᓂ ᐱᓪᓗᒋᑦ ᐊᒃᑐᐃᓂᕆᓂᐊᖅᑕᖓᓂ 

ᓄᓇᕗᒻᒥ. ᑖᓐᓇ ᒪᓕᒐᓕᐅᖅᑎ 

ᓂᕆᐅᒋᔭᖃᕐᓂᐊᖅᐳᖅ ᑕᒪᑐᒥᖓ 

ᓂᕆᐅᒋᔭᖃᕐᓂᐊᖅᐳᖅ ᒥᓂᔅᑕᒥᒃ ᑕᒪᓐᓇ 

ᐱᓕᕆᐊᕆᔪᒪᓂᐊᕐᓂᕋᓚᐅᖅᑕᖓ ᐱᖁᓪᓗᒍ. 

 

ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᐱᑕᖃᓚᐅᕐᒪᑕ ᑕᐃᒪᓐᓇᑦᑕᐅᖅ 

ᑕᐃᒪᓐᓇ ᑐᑭᓯᒋᐊᕈᑎᒃᓴᖃᖅᖢᑎᒃ  

ᖃᔅᓯᐅᓂᖏᓐᓄᑦ ᑖᒃᑯᐊ ᐊᓄᓪᓚᒃᓯᐊᕆᔭᐅᔪᑦ 

ᐊᒻᒪᓗ ᐊᐅᓪᓛᖅᓯᒪᑎᑕᐅᖃᑦᑕᕐᓂᐊᖅᑐᑦ 

ᓄᓇᕗᒻᒦᓐᖏᑦᑐᓪᓗ ᐊᒻᒪᓗᑦᑕᐅᖅ 

ᐊᑐᖅᑕᐅᕙᓪᓕᐊᔪᑦ ᑖᒃᑯᐊ ᑮᓇᐅᔭᑦ ᑖᒃᑯᓄᖓ 

ᐊᖏᖃᑎᒌᒍᑎᒃᑯᑦ ᐊᓯᖏᓐᓂᒃ ᓄᓇᓕᐅᔪᓂᒃ 

ᑕᒪᒃᑯᐊ ᐊᓄᓪᓚᒃᓯᐊᑦ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᑐᑭᓯᒋᐊᕈᑏᑦ ᐃᑲᔪᕈᑎᒋᔭᐅᔪᓐᓇᕐᓂᐊᕐᒪᑕ 

ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᐃᑲᔪᕈᑎᒋᔭᐅᓗᑎᒃ 

ᒐᕙᒪᒃᑯᓐᓂᒃ ᖃᓄᖅ ᓄᑖᓂᒃ 

ᐊᓄᓪᓚᒃᓰᕕᓕᐅᖅᐸᓪᓕᐊᓂᐊᕐᒪᖔᑕ 

ᐱᓕᕆᔨᒃᓴᓂᓪᓗ ᑖᓐᓇ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐃᑲᔪᕈᑕᐅᒍᓐᓇᕋᔭᖅᑐᖅ ᑐᑭᓯᒋᐊᕈᑎᒃᓴᐅᒐᔭᖅᑐᓂᒃ 

ᐊᐅᓪᓛᑦᓯᐊᕋᓗᐊᕐᒪᖔᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᕕᑦ ᑕᐃᒪᓐᓇ  

ᐊᓄᓪᓚᒃᓰᖃᑦᑕᕐᓂᖏᓐᓄᑦ ᑕᒪᒃᑯᐊ 

ᐅᑎᖅᑕᒃᑲᓐᓂᖃᑦᑕᖁᓐᖏᓪᓗᒋᑦ ᐊᓄᓪᓚᒃᓰᕝᕕᖕᒧᑦ.  

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ ᐊᑐᕋᒃᓴᖏᑦ 2013-

2014 ᐊᑭᑐᔫᑎᓄᑦ ᐅᖃᖅᓯᒪᒋᓪᓗᑎᒃ $400,000 

ᐊᑭᑭᓂᖅᓴᓄᑦ ᑖᒃᑯᓄᖓ ᐊᑭᑐᔫᑎᓄᑦ 

ᐊᑐᖅᑐᒃᓴᐅᓂᐊᕐᓗᑎᒃ ᑖᒃᑯᐊ ᐊᑐᖅᑐᒃᓴᐃᑦ 

ᓄᑖᓐᖑᖅᑎᑕᐅᒍᑎᒋᔭᐅᓂᐊᕐᒪᑕ ᓄᑖᓂᒡᓗ 

ᓄᓇᓯᐅᑎᑖᕈᑕᐅᓂᐊᕐᓗᑎᒃ. ᑲᑎᒪᔩᑦ 

ᐅᖃᐅᑎᔭᐅᓚᐅᕐᒪᑕ ᐃᒻᒪᖄ 15 20-ᓗᓐᓃᑦ 

ᓄᓇᓯᐅᑏᑦ ᐱᒋᔭᐅᖕᒪᑕ ᑖᒃᑯᓄᖓ 

ᐃᖅᑲᐃᔭᕐᕕᖕᓄᑦ. 
 

ᑲᑎᒪᔨᐅᔪᑦ ᑎᓕᐅᕇᓐᓇᖃᑦᑕᕐᒪᑕ 

ᒪᓕᒐᓕᕆᔨᒃᑯᓐᓂᒃ ᓄᓇᕗᒻᒥ ᒐᕙᒪᓕᕆᔨᒃᑯᓐᓂᒡᓗ 

ᐱᓕᕆᖃᑎᖃᑦᑎᐊᕈᓐᓇᖁᓪᓗᒋᑦ ᑕᒪᒃᑯᓂᖓ ᓲᕐᓗ 

ᐃᑭᑦᑐᒃᓴᐅᒐᔭᖅᑐᓂᒃ ᖃᐅᔨᓴᕐᔫᒥᖃᑦᑕᖁᓪᓗᒋᑦ 

ᓄᓇᓯᐅᑎᓂᒃ.   
 

ᐃᒃᓯᕙᐅᑖᖅ ᒪᑐᐃᕈᑎᒃᑲ ᑕᒡᒐ ᐱᐊᓂᒃᐳᑦ ᑖᒃᑯᐊ  

2013-2014 ᐊᑭᑐᔫᑎᓄᑦ ᐊᑐᖅᑐᒃᓴᖁᑎᖏᓐᓄᑦ 

ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᑲᑎᒪᔨᕋᓛᓃᖃᑎᒋᔭᒃᑲ ᐃᖅᑲᐃᑎᒍᒪᓪᓗᓯ ᒫᓐᓇ 

ᐱᕕᖃᖅᑎᓐᓂᐊᕋᑦᓯ ᐅᖃᐅᓯᑐᐃᓐᓇᕐᓂᒃ ᑖᑦᓱᒪ 

ᐅᒃᑯᐃᖅᓯᔾᔪᑕᐅᑲᐃᓐᓇᖅᑑᑉ ᒥᒃᓵᓄᑦ 

ᐅᖃᐅᓯᖃᖅᑑᓪᓗᐊᕐᓂᐊᖅᑐᓯ ᖃᐅᔨᒪᓗᓯ 

ᒪᑉᐱᖅᑐᒐᕐᓅᕈᑦᑕ. ᑖᒃᑯᐊ ᑮᓇᐅᔭᑦ ᑐᒃᓯᕋᐅᑕᐅᔪᓂ 

ᐊᑐᕆᐊᓯᒍᑦᑕ ᐅᒃᑯᐃᖅᓯᔾᔪᑕᐅᖅᑲᐅᔫᑉ 

ᒥᒃᓵᓐᓄᑦᑕᐅᖅ ᐊᐱᕆᕕᖃᖅᑑᓪᓗᐊᑲᓐᓂᕐᓂᐊᕋᑦᓯ. 

ᒫᓐᓇ ᐅᒃᑯᐃᖅᓯᕗᖓ ᐅᖃᐅᓯᑦᓴᑐᐃᓐᓇᕐᓂᒃ, 

ᐱᕕᖃᖅᑎᓕᖅᓱᓯ, ᒥᔅᑕ ᓂᓐᖓᖅ.  
 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᐊᒻᒪᓗ ᑖᓐᓇ ᐃᒃᓯᕙᐅᑕᖅ 

ᐅᖃᓪᓚᖅᑲᐅᔪᖅ. ᑖᓐᓇ ᒪᒃᐱᖅᑐᒐᕐᓂ 2-ᒥ 

ᐅᓂᒃᑳᖅᓯᒪᔪᖅ ᖁᓛᓂ ᑕᒫᓂ ᖁᓕᑦ ᐅᑭᐅᒧᑦ 

ᑭᖑᕙᐅᒪᒐᑉᑕ ᐊᒥᓱᐊᓗᖕᓂᒃ ᐃᓕᕐᓂᖅ ᐃᒻᒪᖄ 

48-ᓄᑦ ᑭᖑᕙᐅᒪᔪᒍᑦ ᒫᓐᓇ ᐊᒻᒪ ᑖᓐᓇ ᐊᒃᓱᐊᓗᒃ 

ᐊᑦᑐᐃᓂᖃᕐᒪᑦ ᐊᒃᑐᐃᓂᖃᓕᐊᓂᖕᒪᑦ 

ᐊᒃᑐᐃᓂᖃᕐᓂᐊᕐᒪᑦ Bill C-10 

ᐊᒥᓱᒃᑲᓐᓂᐊᓗᓐᓂᒃ ᑕᐃᒫᒃ 

ᐊᓐᖑᑎᔪᓐᓇᔾᔮᓇᑕᖃᐃ ᖃᓄᑭᐊᖅ 

ᓴᐱᕆᐊᖃᓐᖏᑦᑑᒐᓗᐊᖅᑐᒍᑦ ᑖᒃᑯᓄᖓ. ᐅᓇ  

ᐊᐱᕆᖁᔭᐅᓐᖏᑦᑐᒃᓴᐅᒐᒪ ᑕᐃᓐᓇ ᒥᓂᔅᑕ 

ᔫᑳᓐᒥᐅᓂᓪᓗ ᐊᒻᒪ ᓄᓇᑦᓯᐊᕐᒥᐅᓂᒃ 

ᑲᑎᒻᒪᖃᑎᖃᓚᐅᕐᒪᑦ ᐊᒻᒪᓗ 

ᑐᓴᖅᑎᑦᑎᓚᐅᖅᑐᒃᓴᐅᓪᓗᑎᒃ ᒐᕙᒪᑐᖃᒃᑯᓐᓂᒃ. 

ᑖᒻᓇ ᐱᖁᔭᒃᓴᖅ C-10 ᖃᓄᖅ 

ᐊᒃᑐᐊᓂᖃᕐᓂᐊᕐᒪᑦ ᐅᕙᑦᑎᓐᓄᑦ 

ᐊᕕᑦᑐᖅᓯᒪᔪᓃᑦᑐᓄᑦ. ᒫᓐᓇ ᐊᐱᕆᓂᖅ ᐊᔪᕋᒪ 

ᐊᐱᕆᓂᐊᓐᖏᖦᖢᖓ ᑖᑦᓱᒧᖓ ᐊᐱᕆᔪᓐᓇᕈᒪ 

ᐅᕙᓂ ᐅᖃᓕᒫᖅᑕᖓᓃᑦᑐᑦ ᒥᔅᑕ ᒥᓂᔅᑕ. 

ᐃᒃᓯᕙᐅᑖᖅ ᐊᐱᕆᕙᒋᑦ ᐊᐱᕆᔪᓐᓇᖅᐳᖓ 

ᐅᕝᕙᓗᕝᕙ ᒫᓐᓇᐅᖏᑦᑑᑲᓚᐅᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐅᖃᐅᓯᕆᑲᐃᓐᓇᕋᒃᑯ ᐅᒃᑯᐃᖅᓯᔾᔪᑕᐅᖅᑲᐅᔪᓄᑦ 

ᐱᕕᖃᓯᓐᓇᓚᖓᒐᑦᓯ ᐅᐊᑦᓯᐊᒃᑲᓐᓂᖅ ᑖᒃᑯᐊ 

ᒪᑉᐱᒐᐃᑦ ᐱᓕᕆᐊᕆᓕᕈᑦᑎᒍ ᐊᒻᒪ 

ᐅᓂᒃᑳᕆᔭᐅᖅᑲᐅᔪᑦ ᒥᒃᓵᓄᑦ ᐊᐱᕆᔪᓐᓇᕐᓗᓯ 

ᒫᓐᓇ ᐊᔪᖅᑎᑲᓚᐅᓚᖓᒐᒃᑭᑦ ᑕᐃᑲᓂ 

ᐱᕕᖃᕐᓂᐊᕐᓃᑦ ᐱᔾᔪᑎᒋᓪᓗᒍ ᐊᐱᖅᓱᖅ ᒫᓐᓇ 

ᐅᖃᐅᓯᑐᐃᓐᓇᕐᓃᒃᑲᑦᑕ, ᐱᕕᖃᕐᓂᐊᖅᐳᑎᑦ 

ᐅᐊᑦᑎᐊᕈᒃᑲᓐᓂ ᒥᔅᑕ ᓂᓐᖓᖅ. ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᒪᓐᓇᑦᑕᐅᖅ ᐊᑲᐅᓂᖅᓴᒥᒃ 

ᐊᔪᕆᖅᓱᐃᑎᔭᕆᐊᖃᕈᕕᓐᖓ 

ᐊᔪᕆᖅᓱᐃᑎᓂᐊᕋᕕᓐᖓᑦᑕᐅᖅ. ᑖᒃᑯᓇᓂ 

ᐅᖃᕋᓱᒍᒪᒐᓗᐊᕐᒥᔪᖓ, 

ᑐᑭᓯᒋᐊᕈᑎᒃᓴᑐᐃᓐᓇᕐᒦᓛᒃ ᐊᐱᕆᔪᓐᓇᕐᓂᕈᒪ 

ᒫᓐᓇ ᐊᐱᕆᔪᒪᒐᓗᐊᖅᖢᖓ ᑕᕝᕙᓂ 

ᐅᓂᒃᑳᕆᔭᐅᔪᒥᒃ ᒪᒃᐱᖅᑐᕋᖓᓂ 2. ᑖᓐᓇ 

ᐊᐱᖅᑯᑎᒋᒋᐊᕈᒪᒍᒃᑯ 

ᓇᓗᓇᐃᖅᑕᐅᖁᔨᒐᓗᐊᖅᖢᖓ ᐆᒥᖓ, 

ᐱᕕᖃᖅᑎᒃᑯᕕᓐᖓ ᐃᒃᓯᕙᐅᑖᖅ. 
 

ᑖᓐᓇ ᐃᒡᓗ ᓴᓇᔭᐅᓇᓱᒃᑐᖅ ᐃᒡᓗᕐᓚᐅᔭᖅ, 

ᖃᓄᑭᐊᖅ ᐃᓄᒃᑎᑐᑦ ᐊᑎᖃᖅᑎᑕᐅᕙ ᐊᓯᓐᓄᑦ, 

$8.5 ᒥᓕᐊᓐᓂᒎᖅ ᐊᑭᖃᖅᑐᒃᓴᐅᑕᐅᓚᐅᕐᒪᑦ 

ᓯᕗᓪᓕᖅᐹᒥ ᓴᖅᑭᑕᐅᒐᒥ. ᑕᐃᔅᓱᒪᓂᒎᖅ 

ᐃᓱᒪᒋᔭᐅᒐᒥ ᓯᕗᓪᓕᖅᐹᒥ $8.5 ᒥᓕᐊᓐᓂᑦ 

ᐊᑐᕋᔭᓐᖑᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᐃᓱᒪᒋᔭᐅᓚᐅᕐᒪᑦ. ᒫᓐᓇᒎᖅ ᑕᒪᓐᓇ 

ᐋᖅᑭᒋᐊᖅᑕᐅᕙᓪᓕᐊᓪᓗᓂ ᐃᒻᒪᖄᒎᖅ 

ᑎᑎᕋᖅᓯᒪᔭᖓ ᒪᓕᒃᖢᒍ 

ᐊᑭᖃᕈᓐᓇᑐᐃᓐᓇᕆᐊᖃᕐᒪᑦ $15 ᒥᓕᐊᓐ 

ᖃᓂᒋᓂᖅᓴᖓᓂᒃ. ᐃᔅᓯᕙᐅᑖᖅ, 

ᐊᔪᕆᖅᓱᐃᔾᔪᔾᔭᐅᔪᒪᑐᐃᓐᓇᖅᑐᖓ ᐅᓇ 

ᐃᓱᒫᓗᒋᓪᓚᒃᑲᒃᑯ ᑖᒃᑯᐊ ᐊᒃᓱᐊᓗᒃ 

ᐊᔾᔨᒌᓐᖏᒻᒪᑎᒃ. ᐊᔾᔨᒌᓐᖏᓂᖃᕐᒪᑎᒃ $6.5 

ᒥᓕᐊᐸᓗᖕᓂᒃ ᓯᕗᓪᓕᖅᐹᒥ ᐃᓱᒪᒋᔭᐅᓕᓚᐅᕐᓂᖓ 

ᐊᑭᖃᕋᔭᕐᓂᖓ ᐊᒻᒪᓗ ᖃᐅᔨᓴᖅᑕᐅᕙᓪᓕᐊᒐᒥ 

$15 ᒥᓕᐊᒧᑦ ᖃᒡᓕᕙᓪᓕᐊᓪᓗᓂ. 

ᑖᓐᓇ ᐅᐊᑲᓪᓚᓗᐊᓪᓚᕆᒋᓪᓗᒍ ᖃᓄᖅ 

ᑕᑯᓇᒃᑕᐅᓚᐅᖅᑐᖅ 

ᑕᑯᓇᒃᑕᐅᑦᑎᐊᓐᖏᓗᐊᕐᓂᑯᒨᔪᕕᓂᕐᓗᑭᐊᖅ 

ᑕᐃᒪᓐᓇ $8 ᒥᓕᐊᓂᑦ ᐊᑭᖃᕐᓂᐊᕋᓱᒋᔭᐅᓚᐅᖅᐸ. 

ᑕᑯᓇᒃᑕᐅᕙᓪᓕᐊᒐᒥ $15 ᒥᓕᐊᓐᓄᑦ ᖃᒡᓕᓪᓗᓂ. 

ᑖᓐᓇ ᐅᐊᑲᓪᓚᓗᐊᕐᓚᒃᑲᖢᐊᖅᖢᒋᑦ 

ᐱᔾᔪᑎᖃᑦᑎᐊᖅᐸᑦ 

ᐃᓱᒪᒃᓴᖅᓯᐅᖃᑕᐅᑦᑎᐊᕈᓐᓇᕐᓂᑯᒧᑦ. ᐃᒃᓯᕙᐅᑖᖅ, 

ᐊᐱᕆᓇᓱᒃᑲᓗᐊᖅᑐᖓ. ᖃᓄᐊᓗᒃ 

ᐃᓱᒪᒋᔭᐅᕐᖓᓚᐅᖅᑐᖅ $8 

ᒥᓕᐊᓐᖏᓐᓃᑐᐃᓐᓇᖅᑎᓪᓗᒍ ᖃᓄᐊᓗᒃ $15 

ᒥᓕᐊᓐᓄᑦ ᖃᒡᓕᔪᓐᓇᖅᐸ ᑕᖅᑭᑦ ᐅᓄᓗᐊᓐᖏᑦᑐᖅ 

ᐊᓂᒍᖅᑎᓪᓗᒋᑦ? ᑖᓐᓇᑕᐃᓐᓇᐅᒐᓗᐊᖅᖢᓂ ᓱᓕ 

ᐃᒡᓗ. ᐊᐱᕆᔪᓐᓇᕈᒪ. ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐅᖃᑲᐃᓐᓇᕋᒪ ᐅᒃᑯᐃᖅᓯᔾᔪᑕᐅᖅᑲᐅᔪᓄᑦ ᒥᔅᓵᓄᑦ 

ᐊᐱᖅᓱᕈᓐᓇᕐᓂᐊᕋᔅᓯ  ᒪᓐᓇ 

ᐅᖃᐅᓯᒃᓴᓃᑐᐃᓐᓇᓪᓚᕆᒃᑲᑦᑕ. 

ᐱᕕᖃᖅᑎᒍᓐᓇᕐᓂᐊᖅᐸᑦᑎᒋᑦ ᑕᐃᑯᖓ 

ᐊᐱᖅᓱᓂᕐᒧᑦ ᑎᑭᒃᑯᑦᑕ. ᐃᓛᒃ, 

ᐱᕕᖃᖅᑎᑦᓯᒐᓱᐊᓐᖏᓂᕐᒨᖏᑲᓗᐊᕋᑦᑕ. ᐅᑯᐊ 

ᑐᑭᒧᐊᕈᑎᒃᓴᕆᒃᑲᓐᓂᖁᔭᐅᓚᐅᖅᑐᐃᑦ ᒪᓕᒐᓱᐊᒧᑦ 

ᑕᐃᒪᓐᓇ ᐱᕕᖃᖅᑎᒋᐊᕐᓂᐊᐸᔅᓯ ᐊᔾᔨᒌᑦᑐᒥᒃ. ᒥᔅᑕ 

ᑕᐹᕐᔪᒃ, ᐅᖃᐅᓯᒃᓴᑐᐃᓐᓇᐃᑦ ᒥᔅᓵᓄᑦ 

ᐱᕕᖃᖅᑎᓕᕆᕙᒋᑦ.  
 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᒃᑎ ᒥᓂᔅᑕ ᓯᐅᑦᓴᒃ ᐊᒻᒪᓗ 

ᐃᖅᑲᓇᐃᔭᖅᑎᑎᑦ. ᐊᓕᐊᓇᐃᖔᓯ ᒪᓂᒪᒃᓯᒪᒐᑦᓯ. 

ᑖᒃᑯᓇᓂ ᒪᑐᐃᕈᑕᐅᖅᑲᐅᔪᓂᑦ 

ᓂᓪᓕᐅᑎᒋᔪᒪᒋᓪᓗᒍᑦᑕᐅᖅ. 
 

ᓯᕗᓪᓕᕐᒥ ᐅᓇ ᑲᑎᒪᔨᕋᓛᖑᑐᐃᓐᓇᖅᑎᓪᓗᑕ 

ᑖᒃᑯᓇᓂ ᑐᒃᓯᕋᖅᑕᐅᔪᓂ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ ᑮᓇᐅᔭᖅᑑᑕᐅᔪᒪᔪᓂᑦ. 

ᑕᐃᓐᓇ ᑎᑎᖅᑲᖃᓚᐅᖅᓯᒪᖕᒪᑦ ᑕᑉᐱᒃᓱᒪ 

ᐊᓄᓪᓚᒃᓰᕕᐅᑉ ᐃᓚᒃᓴᖓ. 

ᓴᖅᑭᔮᑐᐃᓐᓇᓚᐅᐱᓪᓚᖕᓂᐊᖅᑐᕉᖅ ᑭᖑᓂᒃᓴᑎᓐᓂ 

ᐃᓇᖏᖅᑕᐅᔪᒫᖅᐳᖅ. ᐃᒪᓐᓇ 

ᐅᖃᖅᓯᒪᖃᑦᑕᓚᐅᕐᒪᑦ ᖃᓪᓗᓈᑐᑦ ᐱᓚᐅᑲᒃᑐᖅ. 

ᒫᓐᓇ ᐊᑐᓚᐅᐱᓪᓚᖕᓂᐊᑐᐃᓐᓇᖅᑐᖅ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ ᑭᖑᓂᐊᒍᑦ. ᑭᓯᐊᓂ 

ᒫᓐᓇ ᑖᒃᑯᓇᓂ ᒪᑐᐃᕈᑎᒋᓵᖅᑕᖏᓐᓂ ᑖᔅᓱᒪ 

ᒥᓂᔅᑕ ᑖᓐᓇ ᐋᖅᑭᒋᐊᖅᑕᐅᔪᕕᓂᐅᓐᓂᕐᒪᑦ 

ᓂᕆᐅᒋᔭᖃᕈᓐᓃᖅᖢᖓ ᑖᓐᓇ ᐋᖅᑭᒃᑕᐅᓱᖓᖅᐸᑦ 

ᑕᐃᒪ ᑕᑯᒃᓴᐅᖏᓐᓇᕐᓂᐊᓕᖅᖢᓂ. ᓯᕗᓪᓕᕐᒥ 

ᑐᑭᓯᐅᒪᖅᑰᔨᓚᐅᖅᓯᒪᓪᓗᑕ ᖃᑯᒍᑦᑎᐊᖅ 

ᒪᑐᔪᒫᖅᖢᓂ ᒫᓐᓇ ᐋᖅᑭᓚᐅᐱᓪᓚᑐᐃᓐᓇᖅᑐᑦ 

ᓄᑖᒥᒃ ᓴᖅᑭᑦᑐᖃᖅᐸᑦ ᑕᐃᓐᓇ ᒪᑐᔪᒫᖅᓱᓂ ᑖᓐᓇ 

ᓇᓗᓇᐃᖅᓯᒪᖅᑰᔨᓚᐅᖅᓱᓂ ᑕᕝᕙᓂ 

ᐱᓯᒪᐅᔭᖏᓐᓇᕈᒪᓂᐊᖅᑐᖅ. 
 

ᐅᓇ ᐃᒃᓯᕙᐅᑖᖅ ᑖᒃᑯᐊ 

ᑮᓇᐅᔭᖅᑑᑎᒋᔭᐅᔪᒪᓂᐊᖅᑐᑦ ᑖᒃᑯᓄᖓ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ ᑕᒪᓐᓇ 

ᐃᖅᑲᖅᑐᐃᓂᓕᕆᔨ ᖃᓄᖅᑐᒪᓐᓇ 

ᐊᑭᑭᓪᓕᒋᐊᒃᑲᓐᓂᓚᐅᕐᓕ. 

ᐱᕋᔭᖃᑦᑕᕈᓐᓃᕐᔫᒥᒍᑦᑕᓗᑭᐊᖅ. ᑭᓯᐊᓂ ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ ᐃᓱᒪᒋᓪᓗᒋᑦ ᐃᒃᓯᕙᐅᑖᖅ 

ᑕᒪᒃᑯᓄᖓᑦᑕᐅᖅ ᐊᓯᖏᓐᓂᒃ 

ᕿᒥᕐᕈᔭᕆᐊᖃᖅᑰᕋᓗᐊᕐᒪᑕ ᑖᓐᓇᓗ ᒪᑯᐊ 

ᐃᓚᖏᑦ ᐱᕐᔪᐊᓄᑦ ᑎᒍᔭᐅᖅᑲᔪᑦ ᐃᓚᖏᓪᓗᓐᓃᑦ 

ᐊᕐᕌᒍᓄᑦ ᐊᒥᓲᓐᖏᑦᑑᒐᓗᐊᑦ ᑎᒍᔭᐅᖅᑲᓂᐊᖅᑐᑦ 

ᐃᓚᖏᓪᓗ ᐊᑦᑕᕐᓇᖏᑦᑐᒥ ᑎᒍᔭᐅᖅᑲᔪᑦ ᑖᒃᑯᐊ 

ᐃᒻᒪᖄ ᐋᖅᑭᒋᐊᕐᕕᖃᕈᓐᓇᖅᑑᒐᓗᐊᑦ.  
 

ᑭᓯᐊᓂ ᐊᒃᓱᕈᓐᖏᓗᐊᖅᑰᔨᒋᒻᒪᕆᓕᕋᒃᑭᓪᓕ ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ ᒪᑯᓄᖓ ᓄᓇᓕᕋᓛᓂ 

ᐋᖅᑭᒃᓲᑎᓂ ᑕᒪᓐᓇ ᓱᒻᒪᒃᑭᐊᖅ ᑕᒪᓐᓇ 

ᑐᓄᑕᐅᕙᓪᓕᐊᕐᒪᖔᖅ 

ᐃᓄᒃᓯᐅᑕᐅᓗᐊᕐᒪᖔᕐᓗᓐᓃᑦ ᐃᓱᒪᒋᖃᑦᑕᖅᑕᕋ.  

ᐅᓇᖃᐃ ᖃᓪᓗᓈᓂ ᐊᐅᓚᑕᐅᓗᐊᕐᓂᑯᒧᑦ 

ᐃᖅᑲᖅᑐᐃᓂᓕᕆᔩᑦ ᑕᒪᒃᑯᐊ ᐃᓄᐃᑦ 

ᐋᖅᑭᒃᓲᑎᒋᕙᒃᑕᖏᑦ ᓄᓇᓕᕋᓚᓄᓪᓘᓐᓃᑦ 

ᐃᓄᓐᖑᖅᓱᐃᓃᑦ ᖃᓄᐃᒻᒪᑦ 

ᕿᒥᕐᕈᔭᐅᓐᖏᓗᐊᕐᒪᖔᑕ ᑖᒃᑯᐊ 

ᐊᒃᓱᕈᓐᖏᓗᐊᕋᓱᒋᓪᓗᒋᑦ ᐃᖅᑲᖅᑐᐃᓂᓕᕆᔨᒃᑯᑦ 

ᑕᒪᑐᒥᖓ ᑕᑯᒃᑲᓐᓂᕆᐊᖃᕐᓂᐊᖅᑐᑦ 

ᐊᑭᑐᔪᕐᔪᐊᖑᒻᒪᑦ ᑕᒪᒃᑯᓄᖓ ᐃᓂᒋᔭᐅᔪᒪᔪᓄᑦ 

ᐊᓄᓪᓚᒃᓰᕖᑦ. ᐊᓯᖏᓐᓂᒃ 

ᕿᒥᕐᕈᔭᕆᐊᖃᓕᕋᓗᐊᕋᑦᑕ ᑕᒪᒃᑯᓄᖓ 

ᐃᓅᓕᖅᓴᐃᓂᖅ ᐊᒻᒪᓗ ᓴᐃᒻᒪᖅᓴᐃᓂᖅ ᐊᒻᒪᓗ 

ᒪᒥᓴᕐᓂᖅ. ᑖᒃᑯᓄᖓ ᐃᓚᒋᔭᐅᒻᒪᕆᒻᒪᑦ ᑖᒃᑯᐊ 

ᓄᓇᓕᕋᓛᑦ ᑐᓄᑕᐅᕙᓪᓕᐊᓕᖅᑐᑦ 

ᓇᓗᓇᖅᑰᔨᖏᒻᒪᑦ ᐃᒻᒪᖃ ᐱᔾᔪᑎᒋᓪᓗᒍ 

ᓇᓪᓕᐅᒃᑯᒫᖃᕐᓂᖅ ᐅᕝᕙᓗᓐᓃᑦ ᐊᕐᕕᐊᓂ 

ᖃᖓᑦᑎᐊᓵᖅ ᑕᐃᒃᑯᐊ ᐱᕐᕈᓗᒃᑐᖃᓚᐅᖅᓯᒪᒻᒪᑦ 

ᑎᒍᔭᐅᖅᑲᔪᒥᒃ ᐃᒻᒪᖃ ᑕᐃᑦᓱᒥᖓ ᐱᔾᔪᑎᖃᐳᖅ 

ᑕᒪᒃᑯᓄᖓ ᖁᐊᖅᓵᓇᖅᓯᒪᒻᒪᖔᑕ ᐃᓱᒪᒋᔭᒃᑯᑦ 

ᑖᒃᑯᐊ. 
 

ᐄ, ᑮᓇᐅᔭᖅᑑᑕᐅᒍᒪᔫᒐᓗᐊᑦ ᑕᒪᒃᑯᓄᖓ 

ᐊᐅᓚᑕᐅᔭᕆᐊᓕᓐᓄᑦ ᑭᓯᐊᓂ ᑕᒪᑐᒪ ᑭᖑᓂᐊᒍᑦ 

ᐃᓱᒪᑦᓴᖅᓯᐅᕆᐊᖃᕋᓱᒋᓪᓗᒋᑦ ᓇᐅᒃᑯᒃᑲᓂᖅ 

ᑕᒪᓐᓇ ᐊᑲᐃᓪᓕᐅᕈᑕᐅᔪᖅ ᑎᒍᔭᐅᑦᑕᖅᑐᑦ 

ᐋᖅᑭᑉᐹᓪᓕᕈᑎᒃᓴᖏᓐᓄᑦ ᑖᓐᓇ 

ᐊᐱᖅᑯᑎᒋᒃᑲᓐᓂᕈᒪᓂᐊᖅᖢᒍ ᐱᓗᐊᖅᑐᒥᒃ 

ᑕᒪᒃᑯᐊ ᓲᕐᓗ ᐊᐅᓚᑦᓯᔨᐅᕙᑦᑐᑦ ᓄᓇᓕᕋᓛᓂᒃ 

ᑎᒍᔭᐅᖅᑲᔪᓂᒃ ᑕᒪᒃᑯᐊᑦᑕᐅᖅ 

ᐃᖅᑲᓇᐃᔮᒃᓴᑲᓪᓚᓐᓂᖅ ᓴᖅᑮᕙᓪᓕᐊᔪᓐᓇᕐᒪᑕ 

ᐃᑲᔫᑎᖃᕐᓗᑎᓪᓗ ᐊᒻᒪᓗ ᑖᒃᑯᓄᖓ 

ᐃᑲᔪᖅᑕᐅᓇᓱᐊᖅᑐᓄᑦ ᓲᕐᓗ ᐃᓅᓯᖓᓄᑦ 

ᐋᖅᑭᒃᐹᓪᓕᕈᑎᒃᓴᒥᒃ ᐃᑲᔫᑎᖃᖃᑦᑕᕕᔾᔪᐊᖅᖢᓂ 

ᓇᓗᓇᖅᑰᔨᖏᒻᒪᑦ. 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᔾᔪᑎᒋᓪᓗᒍ ᐃᒃᓯᕙᐅᑖᖅ ᑖᒃᑯᐊ 

ᐊᐱᖅᓱᕐᓇᖅᓯᑉᐸᑦ ᑖᒃᑯᓂᖓ ᐊᐱᖅᓱᑦᑎᐊᕐᓂᐊᕋᒪ 

ᑖᓐᓇ ᒫᓐᓇ ᒪᑐᐃᕈᑎᑐᐃᓐᓇᕐᓂᒃ 

ᓂᓪᓕᓚᐅᐱᓪᓚᑉᐳᖓ ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐊᑎᓕᐅᖅᑕᐅᑎᑉᐸᑦᑎᒋᑦ ᑕᐃᑯᖓ 

ᐊᐱᖅᓱᕐᓂᐅᓂᐊᖅᑐᒧᑦ. ᒥᔅᑕ ᐊᐃᓕᐊᑦ.  

 

ᐊᐃᓕᐊᑦ (ᑐᓵᔨᑎᒎᖅᑐᖅ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᖁᕕᐊᓱᒃᐳᖓ ᑕᐃᒪᓐᓇ 

ᐅᖃᐅᓯᖃᖅᑎᑕᐅᒍᓐᓇᕋᒪ ᑖᒃᑯᐊ 

ᐱᓕᕆᐊᕆᒋᐊᓕᖅᑎᓪᓗᑎᒍ 2013-2014 

ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᒪᓕᒐᓕᕆᔨᒃᑯᓐᓄᑦ. 

 

ᑖᒃᑯᐊ ᒪᓕᒐᓕᕆᔨᒃᑯᑦ $8.9 ᒥᓕᐊᓂᒃ ᐱᒍᒪᒻᒪᑕ 

ᕿᑭᖅᑖᓗᒻᒥ ᐊᓄᓚᒃᓰᕕᒻᒧᑦ ᐊᒻᒪᓗᑦᑕᐅᖅ 

ᐃᓪᓗᑖᓚᐅᐱᓪᓚᓐᓂᐊᕐᓂᖏᓐᓄᑦ ᖁᕕᐊᓇᖅᐳᖅ 

ᑕᒪᓐᓇ ᓂᓐᓂᐅᓗᐊᖅᑎᓪᓗᒋᑦ ᑕᐃᑲᓂ 

ᐊᓄᓪᓚᑦᓰᕕᒻᒥ ᑕᐃᒪᓐᓇ 

ᓂᓐᓂᐅᖏᓂᖅᓴᐅᒐᔭᕐᒪᑕ.  

 

ᑕᐃᒪᓐᓇ ᐊᖑᑎᑦ ᒪᒥᓴᕐᕕᖓᑦ ᑲᖏᖅᖠᓂᕐᒥ 

ᒪᑐᐃᖅᐸᑦ ᐃᓂᒃᓴᖃᖅᑎᑕᐅᓂᖅᓴᐅᓂᐊᖅᑐᒃᓴᐅᕗᑦ 

ᑕᐃᒃᑯᐊ ᐊᓄᓪᓚᑦᓯᐊᖑᖃᑦᑕᖅᑐᑦ.  

 

ᑕᐃᒪ ᐊᐱᖅᓱᕐᓇᐅᑎᓪᓗᒍ ᐅᐱᕐᖓᑦᓵᖑᓚᐅᖅᑐᒥ 

ᑕᐃᒪᓐᓇ ᒪᑐᐃᖅᓯᓂᐊᕋᓱᒋᓚᐅᕋᑦᑕ ᓯᑎᐱᕆ 

2012-ᖑᓂᐊᓕᖅᐸᑦ ᑭᓯᐊᓂ 

ᒪᑐᐃᑲᐅᑎᒋᔾᔮᖏᓐᓂᕋᖅᑕᐅᒻᒪᑦ 

ᑭᖑᕙᕆᐊᖅᑕᐅᓯᒪᒻᒪᑕ ᑕᒪᒃᑯᐊ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᑮᓇᐅᔭᓕᕆᔨᒃᑯᓐᓄᑦ. 

 

ᐊᑐᒐᒃᓴᐃᑦ ᐱᑕᖃᓐᖏᓗᐊᕐᓂᖏᓐᓄᑦ ᑕᐃᒪᓐᓇ 

ᓂᓐᓂᐅᖅᑐᒻᒪᕆᐅᓯᒪᒻᒪᑕ 66-ᑐᐃᓐᓇᕐᓄᑦ 

ᐃᓂᒃᓴᕆᔭᐅᓂᐊᓚᐅᕋᓗᐊᕐᒪᑕ 100-ᓄᑦ 

ᐃᓂᒋᔭᐅᓂᐊᓕᕐᒪᑕ ᑕᑯᔭᖅᑐᓚᐅᕋᑦᑕ 

ᐊᓄᓪᓚᒃᓰᕕᒻᒥᒃ ᑕᕝᕙᓂ ᕿᑭᖅᑖᓗᒻᒥ 

ᒪᓕᒐᓕᐅᖅᑎᐅᓪᓗᖓ ᑕᐃᑲᓂ ᓈᒻᒪᖏᒻᒪᑕ 

ᐃᓂᒋᔭᖏᑦ.  

ᓂᓐᓂᐅᓗᐊᖅᖢᑎᓪᓗ ᐊᒻᒪᓗᑦᑕᐅᖅ ᐊᕙᑎᖏᑦ 

ᓲᕐᓗ ᐱᓕᕆᔨᖏᓪᓗ ᐊᓄᓪᓚᒃᓰᕕᒻᒥ 

ᐱᓕᕆᔨᐅᔪᓪᓗ ᐱᓕᕆᑦᑎᐊᖅᑎᑕᐅᒍᓐᓇᖏᒻᒪᑕ. 

 

ᑕᐃᒪ ᑖᒃᑯᐊ ᐊᓄᓪᓚᒃᓰᕕᖕᒥ ᐃᖅᑲᓇᐃᔭᖅᑎᐅᔪᑦ 

ᐅᓪᓗᑕᒫᑦ ᑕᐃᒪᓐᓇ ᐃᓂᒃᓴᖃᑦᑎᐊᕆᐊᖃᕐᒪᑕ 

ᐃᓱᒫᓗᒍᑎᒋᔭᖏᓪᓗ ᑐᓴᖅᑕᐅᓗᐊᖅᑑᔮᖃᑦᑕᕐᓇᑎᑦ. 

ᑐᓴᑦᑎᐊᕈᒪᒐᓗᐊᕋᑦᑎᒍ 

ᐱᓕᕆᑦᓯᐊᖃᑦᑕᕐᓂᖏᓄᓪᓗ 

ᓂᓪᓕᐊᑎᑦᑎᒐᓗᐊᕐᓗᑎᑦ. ᑕᐃᒪᓐᓇ 

ᑕᑯᑦᑎᐊᕈᒪᒐᔭᖅᐳᒍᑦ ᑕᒪᓐᓇ ᕿᑭᖅᑖᓗᖕᒥ 

ᑕᐃᒪᓐᓇ ᑐᐱᖅᑖᓚᐅᐱᓪᓚᒃᐸᑕ.  

 

ᑕᐃᒪᓐᓇ ᓄᓇᑦᑎᓐᓂᒥᐅᑕᐅᔪᑦ ᑕᐃᒪᓐᓇ 

ᑲᒪᒋᔭᐅᑦᑎᐊᕈᒪᒐᓗᐊᕐᒪᑕ ᖃᓂᔾᔫᒥᔪᒥᒃ 

ᓄᓇᖏᓐᓂ ᐃᓚᒥᓂᒃ ᐱᖃᓐᓈᕆᔭᒥᓂᓪᓗ. 

ᒪᓕᒐᓕᐅᖅᑏᓪᓗ ᐅᖃᓪᓚᖃᑦᑕᖅᓯᒪᓪᓗᑎᑦ  

ᐃᑲᔪᖃᑦᑕᕈᒪᓪᓗᑎᑦ ᓄᓇᒧᑦ 

ᐊᐅᓪᓚᖅᑎᑕᐅᖃᑦᑕᖁᓪᓗᒋᑦ ᑕᐃᒪᓐᓇ 

ᒪᒥᓴᖅᐸᓪᓕᐊᖁᓪᓗᒋᑦ.  

 

ᐃᒃᓯᕙᐅᑖᖅ, ᑕᐃᒪᓐᓇ 

ᐃᑲᔪᖅᑐᐃᖏᓐᓇᕐᓂᐊᖅᐳᖓ ᑖᒃᑯᓂᖓ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐊᓄᓪᓚᒃᓯᐊᑦ ᑕᐃᒪᓐᓇ 

ᐅᑎᖅᑎᑕᐅᖃᑦᑕᖁᓐᖏᓪᓗᒋᑦ ᐊᓄᓪᓚᒃᓰᕕᒻᒧᑦ. 

ᑖᓐᓇ ᒫᓐᓇ ᖃᐅᔨᕙᓪᓕᐊᔭᕗᑦ ᑕᕝᕙᓂ ᑲᓇᑕᒥ 

ᑕᐃᒪᓐᓇ ᓄᓇᕗᒻᒦᒻᒪᑦᑕᐅᖅ. ᑕᒪᒃᑯᐊ 

ᐊᒥᓲᓂᖅᓴᐃᑦ ᐊᓄᓪᓚᒃᓯᐊᑦ ᓲᕐᓗ 

ᓂᐊᖁᓕᕆᔭᐅᖃᑦᑕᕋᓗᐊᖅᖢᑎᒃ ᐃᓚᖏᑦ 

ᐃᑲᔪᖅᑕᐅᒋᐊᖃᕐᓂᖏᓐᓄᑦ 

ᖃᐅᔨᓴᖅᑕᐅᓗᐊᕌᓗᖃᑦᑕᖏᒻᒪᑕ.  

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᐃᓱᒪᒋᓪᓗᒍ ᓱᓕ ᐃᓱᒪᐃᓐᓇᖃᑦᑕᕋᒥ 

ᑕᒪᒃᑯᐊ ᐊᓄᓪᓚᒃᓯᐊᕆᔭᐅᒋᐊᖃᖃᑦᑕᖅᑐᑦ 

ᐃᑲᔪᖅᑕᐅᒃᑲᓐᓂᕐᓂᖅᓴᐅᒋᐊᖃᕐᒪᑕ 

ᓄᓇᓕᖕᓂᒥᐅᑕᐅᔪᓄᑦ. ᑕᑯᐃᓐᓇᖃᑦᑕᕋᑦᑕ 

ᓄᓇᓕᖕᓂᑦ ᓲᕐᓗ ᐊᓄᓪᓚᒃᓯᖅᑕᐅᓂᐊᕐᓗᑎᑦ 

ᓄᓇᓕᖏᓐᓂᑦ ᐊᐅᓪᓚᖅᑎᑕᐅᖃᑦᑕᕐᒪᑕ. ᑕᓐᓇᓗ 

C-10 ᒪᓕᒐᕐᔪᐊᖅ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᕐᔪᐊᖓᑦ ᒪᓕᒐᓐᖑᖅᑐᕕᓂᐅᓐᓂᖅᐸᑦ 

ᐱᒻᒪᕆᐅᓂᖅᓴᐅᓂᐊᕐᒪᑦ ᓄᓇᕗᑦᑎᓐᓂ.  

 

ᐃᒃᓯᕙᐅᑖᖅ, ᑕᐃᒪ ᒪᒃᐱᖅᑐᕋᓕᕆᓕᕈᑦᑕ 

ᐊᐱᖅᓱᖃᑦᑕᕐᓂᐊᖅᐳᖓ ᒪᒥᓴᕐᕕᒃᓴᖓᓂᑦ ᐊᖑᑎᑦ 

ᑕᐃᑲᓂᓗ ᑐᐱᖅᑖᓚᐅᐱᓪᓚᖕᓂᐊᕐᓂᖏᑦ ᑕᕝᕙᓂ 

ᕿᑭᑦᑖᓗᖕᒥ. 

 

ᑕᐃᒪ ᐱᐊᓂᒡᓗᖓ, ᑖᒃᑯᐊ ᓂᕈᐊᖅᑎᒃᑲ ᑕᐃᒪᓐᓇ 

ᖁᔭᓐᓇᒦᕈᑎᖃᑦᓯᐊᖅᑑᒐᓗᐊᑦ 

ᐊᒃᓱᕉᑎᖃᕐᓂᖏᓐᓄᑦ.  

 

ᑕᐃᒪᓐᓇᓗ ᓄᓇᓕᖕᓂᒥᐅᑕᐅᔪᓂᒃ 

ᖁᔭᓐᓇᒻᒦᕈᒪᖕᒥᔭᒃᑲ  

ᐃᖅᑲᖅᑐᐃᔨᓕᕆᓂᕐᒧᑦ ᑲᑎᒪᔨᕋᓛᒃᑯᓐᓂ 

ᐊᒃᓱᕈᖃᑦᑕᕐᓂᖏᓐᓄᑦ ᓄᓇᓕᖕᓂ ᐊᓯᐊᒍᑦ ᑖᒃᑯᐊ 

ᐊᓄᓪᓚᒃᓯᖅᑕᐅᓐᖏᖔᕐᓗᑎᑦ 

ᑲᒪᒋᔭᐅᖃᑦᑕᖁᓪᓗᒋᑦ ᐱᕋᔭᒃᐸᑦᑐᑦ. 

 

ᐃᒃᐱᐊᕐᔪᖕᒥ ᑕᐃᒪᓐᓇ ᖃᐅᔨᓴᖅᑎᖃᓚᐅᕋᑦᑕ 

ᐃᖅᑲᓇᐃᔭᖅᑎᑖᓚᐅᐱᓪᓚᒃᖢᑕ 

ᐊᓄᓪᓚᒃᓯᐊᕕᓂᕐᓂᑦ ᖃᐅᔨᓴᖃᑦᑕᖅᑐᒥᒃ. ᑕᐃᒪᓐᓇ 

ᐱᓕᕇᓐᓇᖃᑦᑕᕋᔭᖅᑐᒥᒃ ᐱᑖᕈᑦᑕ 

ᐊᑲᐅᓂᖅᓴᐅᒐᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑰᓕ ᐅᖃᓪᓚᒍᒪᒻᒪᑦ.  

 

ᑰᓕ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐱᓕᕆᐊᖏᑦ 

ᑐᑭᓯᓇᑦᑎᐊᖅᖢᑎᑦ ᐊᒻᒪᓗ ᐃᑲᔪᖅᑐᖅᑕᕗᑦ 

ᑕᒪᒃᑯᐊ ᖃᓄᖅ ᐱᔭᕋᖕᓂᑯᕕᓂᐅᒐᓗᐊᑦ ᖃᓄᖅ 

ᐋᖅᑭᒃᐸᓪᓕᐊᓇᔭᕐᓂᖏᑦᑕ ᒥᒃᓵᓄᑦ ᐊᒻᒪᓗ ᑕᐃᒃᑯᐊ 

ᑕᕝᕙᓂ ᐊᐱᖅᑯᑎᒋᖃᑦᑕᓚᐅᖅᑕᖏᑦ ᐃᒃᐸᒃᓴᕐᓗ 

ᑐᑭᓯᓇᑦᑎᐊᖅᑐᑦ ᐃᑲᔪᕆᐊᕆᐊᖃᕋᑦᑎᒍ 

ᓄᓇᕗᒻᒥᐅᑦ. ᐊᒥᓱᑦ ᓲᖃᐃᒻᒪ ᐱᕋᔭᖕᓂᕐᒧᑦ 

ᐱᕙᓪᓕᐊᔾᔪᑏᑦ ᐊᒥᓲᓕᕐᒪᑕ ᑕᒪᓐᓇᓗ 

ᐃᓅᓯᑐᖃᕆᓐᖏᑕᑦᑎᓐᓂ ᐊᑐᖅᑕᐅᖃᑦᑕᓕᖅᖢᑎᑦ 

ᐃᒥᐊᓗᐃᓪᓗ ᐋᖓᔮᕐᓇᖅᑐᓪᓗ ᐊᖏᔪᐊᓗᖕᒥ 

ᑕᒪᐅᖓ ᑎᑭᑉᐸᓪᓕᐊᓪᓗᑎᑦ ᑮᓇᐅᔭᑲᓪᓛᓗᖕᓄᑦ 

ᐊᑐᖃᑦᑕᖅᖢᑎᒃ ᐱᕋᔭᒍᑕᐅᕙᓪᓕᐊᔪᑦ.  

ᐊᒻᒪᓗ, ᒐᕙᒪᒃᑯᑎᒍᑦ ᐱᓕᕆᐊᒃᓴᖃᕋᑦᑕ ᓲᖃᐃᒻᒪ 

ᖃᓄᖅ ᐱᕋᔭᓐᖏᐹᓪᓕᕈᑎᒃᓴᐅᓇᔭᖅᑐᓂᒃ.  

 

ᑕᒪᒃᑯᐊ ᐊᖑᒻᒪᑎᓐᖏᑎᐊᒻᒪᕆᖕᒪᑕ 

ᓇᓗᓇᕈᓐᓃᖅᖢᓂ 

ᑉᑲᔪᖅᑕᐅᕕᒃᑕᖃᑦᑎᐊᖏᒻᒪᓪᓘᓐᓃᑦ. ᐅᔾᔨᕐᓇᕐᒪᑦ, 

ᐅᕙᒃᑯᓪᓕ, ᓲᕐᓗ ᓄᓇᓕᖕᓂ ᐊᒥᓱᓗᐊᑦ ᓯᕗᓂᒃᓴᒧᑦ 

ᑲᔾᔮᕐᓇᖅᑐᒥᒃ ᐱᑕᖃᓐᖏᒃᑳᖓᑦ 

ᐃᖅᑲᓇᐃᔭᕈᓐᓇᖏᑦᑐᓪᓘᓐᓃᑦ ᖃᐱᓚᓇᕐᓂᕐᒧᑦ 

ᑎᑭᑉᐸᓪᓕᐊᖔᖃᑦᑕᕐᒪᑕ ᐊᖏᕐᕋᒥᓂᒡᓗ 

ᓯᖁᒥᑉᐸᓕᐊᖔᓕᖅᖢᑎᒃ. ᑕᐃᒪ 

ᐊᐱᖅᑯᑎᒃᓴᖃᖃᑦᑕᖅᐳᒍᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓂᒃ ᐱᓇᓱᒃᑲᓗᐊᖅᐱᑖ 

ᑲᔪᖏᓕᖅᐹᓪᓕᓲᓐᖑᖕᒪᑕ ᐃᓄᖕᓄᑦ. ᑖᓐᓇ 

ᐃᓱᒪᒋᔭᕋ ᑕᕝᕗᖓ ᐱᕋᔭᒃᑐᑦ 

ᐃᓂᖃᓐᖏᓗᐊᕈᑎᒋᓕᖅᑕᖏᑦ ᓲᕐᓗ ᑕᒫᓂ 

ᐊᖑᒻᒪᑎᓐᖏᑦᑎᐊᒻᒪᕆᓕᕐᒪᑕ ᕿᑭᖅᑖᓘᑉ ᑕᕝᕙᓂ 

ᑎᒍᔭᐅᓯᒪᕝᕖᑦ ᑖᓐᓇ ᒥᑭᓗᐊᓪᓚᕆᒃᖢᓂ ᐊᒻᒪᓗ 

ᖁᐊᖅᓵᓇᖅᖢᓂ ᓲᖃᐃᒻᒪ ᑐᑭᓯᓇᖅᖢᓂ.  

 

ᐅᓇ ᑭᓯᐊᓂ, ᐃᒃᓯᕙᐅᑖᖅ, ᐃᓱᒫᓗᒋᒐᒃᑯ ᐅᕘᓇ, 

ᒥᓂᔅᑕ ᒪᑐᐃᕈᑎᒥᓂᒃ ᐅᖃᕐᒪᑦ ᑖᒃᑯᐊᒎᖅ Class 

X-ᑐᐃᓐᓇᐅᓪᓗᒋᑦ ᓈᒻᒪᓈᓐᖏᑦᑑᒐᓗᐊᑦ ᐊᑐᖅᖢᒋᑦ, 

FMB-ᒨᓚᐅᕐᒪᑕ $8.5 ᒥᓕᐊᓐ ᑮᓇᐅᔭᑦ ᐱᔪᒪᓪᓗᒍ. 

ᑖᓐᓇ ᓈᒻᒪᖏᑦᑐᖅ ᑕᐃᒪᓐᓇ. ᐅᕙᒃᑯᓪᓕ 

ᑕᐃᒪᓐᓇᐅᖏᑦᑐᖅ. ᑕᑯᖓᑦ ᐊᖏᖅᑕᐅᓂᖅᐸᑦ 

ᑮᓇᐅᔭᑦ ᐊᑐᕈᒪᔭᖓᑦ ᑎᒍᔭᐅᓯᒪᕝᕕᒃᓴᒧᑦ 

ᕿᑭᖅᑖᓗᖕᒧᑦ ᐊᑭᓪᓗᐊᒃᓴᖓ ᑕᐃᑯᖓ 

ᖃᓂᓈᕆᐊᓕᒃᐳᑦ ᐃᓱᐊᓄᑦ ᑎᑭᒡᓗᒍ 

ᓴᓇᔭᐅᒡᕕᐅᒐᔭᖅᑐᑦ ᖃᓂᒋᔮᓄᑦ. ᐅᕙᓂ 50 

ᐳᓴᑲᓴᖕᒥ ᑖᓐᓇ ᑐᖓᐅᑦᑎᓗᒍ FMB-ᒧᑦ 

ᑐᓂᔭᐅᖕᓂᕐᒪᑦ. ᐃᖅᑲᓇᐃᔭᖃᑎᒐᓕ ᐃᓱᒫᓗᒃᑐᖅ 

ᑲᖏᖅᖠᓂᕐᒥᒃ ᐊᓐᓂᑭᑦᑐᕐᕕᒻᒧᑦ ᓇᓗᓇᐃᔭᐅᑎᒃ 

ᐊᔾᔨᒌᓐᖏᖕᒪᑕ ᐃᓱᒫᓗᒋᔮᓗᒋᔭᐅᖕᒪᑦ, ᐅᑯᐊᓕ  

ᓇᓗᓇᐃᔭᐅᑎᑦ ᐸᐃᑉᐹᑐᐃᓐᓇᐅᖏᑦᑐᐊᓗᒡᓘᖕᓂᑦ 

50 ᐳᓴᓐ ᖃᓂᒋᔭᖓᓃᖕᒪᕆᒃᑐᖅ 40 ᐳᓴᒥᑦ 

ᑐᖓᐅᔾᔨᓯᒪᔪᑦ. 

 

ᐅᕙᒃᑐᒡᓕ ᒥᓂᔅᑕ ᑕᒡᕙᓂ ᐱᓇᓱᐊᕈᓯᕐᒥ 

ᐋᖅᑭᒋᐊᑦᑎᐊᖕᒪᕆᒡᓗᓂᒋᑦ FMB-ᑰᕌᒡᓚᒡᓗᓂ 

ᑭᓇᐅᔭᖅᑐᑎᒃᓴᖅ ᑖᓐᓇ ᐋᖅᑭᒋᐊᑦᑎᐊᕐᓗᒍ 

ᐅᖅᑎᖅᑎᒐᔭᐸᒋᑦ ᐱᐅᒋᓇᔭᕋᓱᒋᔭᕋᓗᐊᕋ. 

ᑕᐃᑯᐊᓕ 8.9 ᑐᐃᓐᓇᕐᒥᒃ ᐊᖏᔾᔮᖏᑦᑐᒍᑦ ᑭᓯᐊᓂ 

ᑖᓐᓇ ᐃᖏᕐᕋᓯᒋᐊᑐᖅᐸᑦ ᐊᑐᖅᑕᕗ ᑕᒫᓂ ᑖᓐᓇ 

$15 ᒥᓕᐊᓐ ᐅᖓᑖᓄᒡᓘᓐᓂᑦ 

ᐃᓱᒪᒋᒋᐊᖃᖅᑰᖅᑕᕗᑦ. ᑕᐃᒪᐃᖁᓕᕐᓗᓂᓗ 

ᑕᒻᒪᖅᓯᒪᔪᒻᓯᐅᑎᐅᑉ ᐅᓂᑳᖓᓂᑦ ᐊᑭᓕᒫᖓᒎᖅ 

ᐃᖏᕐᕋᔾᔪᑎᖏᒃᑕ ᒥᒃᓵᓄᑦ ᐸᕐᓇᒍᑎᒋᓗᖏ ᖃᓄᖅ 

ᐊᑭᑐᑎᒋᓇᔭᕐᒪᖔᑕ ᑲᑎᒪᕝᕕᐅᑉ ᐃᓗᐊᒍᑦ 

ᐊᖏᖅᑕᐅᖃᑦᑕᕆᐊᓖ. ᓱᓇᒥᒃ 

ᐊᖏᕐᓂᐊᖕᒪᖔᑦᑕᓕ ᐊᐱᕆᔫᒡᓗᐊᕐᓂᐊᖅᑐᖓ 

$8.9 ᒥᓕᐊᓐ ᑖᓐᓇ ᐅᖃᐅᓯᕆᔭᖓ ᑕᒡᕙᓂ 

ᒪᑐᐃᕈᑎᓂ ᐱᖓᔪᐊᑦ ᐅᖃᓕᒫᕐᕕᒻᒥ ᐊᖏᕈᑦᑎᒍ 

$15 ᒥᓕᐊᒥᑦ ᐊᖏᓚᖓᕖᑖ? ᐄ 

ᖃᓄᐃᓐᖏᒃᑑᒐᓗᐊᖅ ᑭᓯᐊᓂ 

ᑕᐃᒪᓐᓇᐃᓕᖓᓪᓚᒃᑖᓗᒍ ᑎᑎᕋᖅᓯᒪᖕᒪᑕ 

ᐱᐅᓂᖅᓴᐅᒐᔭᖅᑑᔮᕆᔭᕋ ᑐᖔᓄᑐᐃᓐᓇᖏᓪᓗᒍ. 

 

ᐃᒃᓯᕙᐅᑖᖅ, ᑖᒃᑯᓂᖓ ᐊᐱᖅᓱᕈᓐᓇᕈᒪᓚᖓᔪᖓ 

ᑕᐃᑯᖓ ᒪᑉᐱᒐᓪᓗᐊᒧᑦ ᒪᒃᐱᖅᑎᓕᕈᒃᑕ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, 

ᑭᖑᓪᓕᖅᐹᖑᓕᖅᓱᓂ ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᐳᑎᑦ ᐃᒃᓯᕙᐅᑖᖅ, ᐄ ᑖᒃᑯᓂᐊ 

ᒪᑐᐃᕈᑖᓄᑦ ᒥᓂᔅᑖᑉ ᑕᒡᕙᓂ 2-ᒥ ᑖᒻᓇ 

ᑲᖏᖅᖠᓂᕐᒥ ᒪᒥᓴᒡᕕᐅᒡᓗᓂ ᐊᓄᒡᓚᓰᕕᐅᓂᐊᕐᒪᑦ 

ᐊᕙᑎᓂ ᒪᕐᕉᖕᓂ ᐊᕐᕕᓂᓕᖕᓂᓪᓗ ᐱᖓᓱᓂᒃ 

ᐃᒡᓕᖃᕐᓗᓂ ᐱᓂᐊᖕᒪᑦ, ᑕᒡᕙᐅᔪᕐᓗ 50 

ᖃᓂᖓᓐᓂ ᓄᓇᕘ ᐊᓯᓃᑦᑐᖃᕐᖢᓂ ᑕᐃᓐᓇ 

ᕿᑭᖅᑖᓗᖕᒥ ᑎᒍᔭᐅᒪᕕᒃ 54-ᒪᕆᖕᓂ 34-ᒪᕆᖕᓂ 

ᐅᖓᕐᕈᓯᒪᒡᓗᓂ ᐊᓄᓚᒃᓯᖅᑕᐅᓯᒪᔪᓂᒃ 

ᐊᑐᖅᑕᕕᒃᓵᐃᓐᓂᑭᓪᓕᐅᖅᖢᑎᒃ.  

 

ᑖᒻᓇ ᒥᓂᔅᑕ ᐊᐱᕆᔪᒪᕙᕋ ᑖᒃᑯᐊ ᐊᓄᒡᓚᒃᓰᕖᑦ 

ᐱᖓᓲᓕᖓᖃᑦᑕᖕᒪᑕ ᐃᖅᓯᓇᓛᖅᓯᐅᑦ, 

ᑲᒪᓇᑐᐃᓐᓇᖅᑐᖅᓯᐅᑦ ᑖᒃᑯᐊᓗ 

ᑲᑉᐱᐊᓇᓐᖏᓛᖑᔪᐃᑦ ᒪᒥᓴᒃᕕᐅᖃᑦᑕᑦᑐᖅ, 

ᐃᓱᒪᒃᓴᒃᓯᐅᖅᐹᑦ ᑕᒃᑯᓂᖓᑦ 

ᐃᓯᖅᑕᐅᓯᒪᒃᓵᓐᓂᐊᖅᑐᐸᓇᓗᖕᓂ ᓄᓇᕘᑦ 

ᐃᓗᐊᓂ ᐃᓱᒪᒃᓴᒃᓯᐅᓕᖅᐹᖅ? ᐱᕋᔭᒃᐸᒡᓕᐊᖕᒪ 

ᓄᓇᕘᖕᒥᐅᑕᐃ ᖃᐅᔨᒪᒐᒃᑕ 

ᐅᓗᕆᐊᓇᖅᑐᐊᓗᖕᓂᒡᓗ ᐊᑐᖃᑦᑕᖅᖢᑎᒃ 

ᐃᖅᑯᑦᑎᓪᓗᐃᑦᑐᓂᒡᓗ ᐃᓄᐊᖅᑲᑦᑕᓕᖅᖢᑎᒡᓗ 

ᐱᖕᒪᑕ ᐃᖅᓯᓇᓛᖅᓯᐅᒻᒥᒃ ᐃᓱᒪᕙᑦ 

ᐃᓱᒪᒃᓴᖅᓯᐅᕙᓪᓕᐊᓕᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ, ᑕᐃᒪ 

ᐊᔾᔨᒌᒥᒃ ᐱᕕᖃᑦᑎᔪᒪᒐᒃᑭᑦ ᐊᐱᖅᓱᕐᓇ 

ᐊᐱᖅᓱᕈᓐᓇᕐᓂᐊᕋᒃᑭᑦ ᑖᔅᓱᒪ ᒥᒃᓵᓄ 

ᐅᒃᑯᐃᖅᓯᔾᔪᑕᐅᖅᑲᐅᔫᑉ ᑕᕝᕗᓐᖓᕈᒃᑕ 

ᐊᑎᓕᐅᖃᑕᐅᓂᐊᖅᐸᒋ ᒫᓐᓇᐅᔪᖅ, 

ᐅᖃᐅᓯᑐᐃᓐᓇᒦᒃᑲᑦᑕ ᑕᐃᑯᓐᖓᕐᓂᐊᖅᐳᒍᑦ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑏᒃᑭᒃ 

ᑕᐅᓇᓃᖃᑎᒋᒐᕕᒋᒃ. ᑖᔅᓱᒧᖓ 

ᒪᑐᐃᖅᓯᒍᑎᒋᖅᑲᐅᔭᕐᓄᑦ ᐅᖃᐅᓯᔅᓴᖄᕐᔪᒻᒥᒐᒪ.  

 

ᑖᒃᑯᐊ ᐊᑯᓂ ᐋᖅᑭᓱᖅᐸᓪᓕᐊᓯᒪᔪᑦ 

ᐋᖅᑭᒋᐊᕈᑎᔅᓴᐃᑦ ᖃᓄᑐᐃᓐᓇᖅ 

ᖃᓄᖅᑑᕈᑎᒋᔭᕆᐊᖃᓲᖑᒻᒪᑕ, ᑖᓐᓇᑦᑕᐅᖅ 

ᐃᓚᒋᔭᐅᑐᐃᓐᓇᕐᒥᒻᒪᑦ ᑕᐃᒪᐃᑦᑐᓂᒃ 

ᑲᒪᕙᓪᓕᐊᖃᑦᑕᖅᑎᓪᓗᒋᑦ, ᑲᒪᕙᓪᓕᐊᖃᑦᑕᑎᓪᓗᑕ. 

ᒪᓐᓇ ᓄᓇᑦᑎᓐᓂ ᓄᓇᕗᑦ ᒫᓐᓇ ᓱᓕ ᐊᕐᕌᒍᓂᑦ 

ᐃᒪᓐᓇᑐᐃᓐᓇᕐᓂᑦ ᐊᐅᓚᑎᓪᓗᒍ ᐊᒥᓱᓂᒃ 

ᐋᖅᑭᒋᐊᕈᑎᔅᓴᓂᑦ ᑐᓴᖅᐸᓪᓕᐊᖏᓐᓇᕋᑦᑕ ᐊᒻᒪᓗ 

ᑕᐃᒪᐃᖏᓐᓇᓂᐊᖅᑐᓂ ᐋᖅᑭᔅᓯᒪᓐᖏᓐᓂᖅ 

ᑭᓱᑐᐃᓐᓇᐃᑦ, 

ᐃᖅᑲᖅᑐᐃᕕᓕᕆᓂᑐᐃᓐᓇᐅᓐᖏᑦᑐᒧᑦ  

ᐋᖅᑭᔅᓯᓐᖏᒻᒪᑦ ᑐᓴᖅᐸᓪᓕᐊᖏᓐᓇᓐᖑᓱᒃᑲᑦᑎᒍ 

ᓇᐅᒃᑯᓪᓗ ᐱᒋᐊᒃᑲᓂᕐᕕᖃᕐᒪᖔᖅ 

ᐃᓱᒪᔅᓴᖅᓯᐅᕈᑎᓖᓐᓇᕐᓗᑕ. ᑖᒃᑯᐊ ᓄᓇᑦᑎᓐᓂ 

ᑕᒪᔅᓱᒧᖓ ᐱᑦᑎᐊᖏᓐᓂᕐᒧᑦ ᑲᒪᒋᔭᐅᕙᑦᑐᑦ 

ᐅᑎᖅᑕᖅᑐᑯᓗᑐᐃᓐᓇᐅᕙᒻᒪᑕ 

ᑕᐃᒪᐃᒍᒪᓐᖏᒃᑲᓗᐊᖅᑐᑎᒃ ᑭᓯᐊᓂ 

ᐊᑲᐃᓪᓕᐅᕈᑎᖃᕋᒥᒃ ᐃᓅᓯᕐᒥᓐᓂᒃ 

ᑕᐃᒪᐃᒍᑎᖃᖅᐸᒻᒪᑕ ᑕᒪᓐᓇ ᐃᓕᓴᕆᓯᒪᔭᕗᑦ.  

 

ᒪᑯᐊ ᑕᐃᒪᐃᑦᑑᑎᓪᓗᒋᑦ ᓯᕗᓂᔅᓴᕗᑦ, 

ᓯᕗᓂᔅᓴᕆᓂᖃᖅᐸᑲᑦᑎᒍ ᐅᕙᑦᑎᓂ ᓄᑲᖅᑏᑦ 

ᓯᕗᓂᔅᓴᑯᓗᑉᐳᑦ ᐋᖅᑭᔅᓲᑎᕙᓪᓕᐊᒋᐊᖃᕐᓂᐊᕋᑦᑎᒍ 

ᑕᕝᕘᓇ ᐋᖅᑭᒋᐊᕈᑎᔅᓴᐃᑦ ᐊᒥᓱᑦ ᓴᖅᑭᖅᐸᒻᒪᑕ 

ᑕᕝᕗᖓ ᐅᑎᖅᑕᑐᐃᓐᓇᓕᖅᑎᓪᓗᒋᑦ. ᑕᒪᓐᓇ 

ᐊᑐᖅᑕᐅᔫᔮᓐᖏᑦᑐᖅ ᐅᑎᖅᑕᖏᔾᔪᔅᓴᐅᒐᔭᖅᑐᖅ 

ᐃᓱᒪᖅᓴᖅᓯᐅᕈᑎᒋᖃᑦᑕᖅᓯᒪᒐᓗᐊᕐᒪᑦ ᒫᓐᓇᒧᑦ 

ᑕᕝᕙᓂ ᑲᒪᔨᐅᓐᖏᒃᑲᓗᐊᖅᑐᓂ. ᐃᓅᓯᕐᒥᑦ 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᔅᓱᐃᓂᖅ ᐃᓄᒃ ᐋᖅᑭᓱᐃᔾᔪᑎᖓᒍᑦ ᑕᕝᕙᓂ 

ᐃᓚᒋᔭᐅᓐᖏᓗᐊᖅᑑᔫᑎᒋᖃᑦᑕᖅᓯᒪᓕᕐᒪᑦ ᒫᓐᓇᒧᑦ.  

ᐃᒻᒪᖃ ᐅᑎᑦᑕᑐᐃᓐᓇᖏᓐᓂᖅᓴᐅᒐᔭᖅᑐᑦ 

ᑖᒃᑯᐊᔅᓴᐃᓐᓇᐃᑦ ᑕᐃᒫᔅᓴᐃᓐᓇᖅ 

ᖃᓄᐃᓕᐅᖅᑐᒥᓂᐅᓗᓂ. 

 

ᑕᕝᕙᓂ ᐋᖅᑭᔅᓱᐃᕕᐅᓪᓚᑦᑖᕐᔫᒥᔪᒥᑦ 

ᑮᓇᐅᔭᖅᑐᕈᑎᔅᓴᓂᑦ ᐅᖃᖅᑎᓪᓗᑕ ᑕᒪᓐᓇ 

ᐋᖅᑭᔅᓱᐃᓂᓪᓚᑦᑖᖑᔪᖅ ᐃᓅᓯᖃᑦᑎᐊᕐᓂᕐᒧᑦ 

ᓯᕗᓂᖃᑦᑎᐊᕐᓂᕐᒧᑦ ᑮᓇᐅᔭᖅᑐᕈᑎᔅᓴᐃᑦ 

ᐃᓗᐊᓃᖃᓯᐅᑎᑉᐸᑦ ᐱᐅᓂᖅᓴᐅᔫᑎᒋᔪᒥᓇᖅᑐᒥᑦ 

ᐃᓱᒪᓇᓕᕐᖓᑦ. ᐃᓅᓱᑦᑐᐃᓐᓇᐅᓐᖏᑦᑐᒧᑦ 

ᐅᐸᑦᑕᐅᕙᑦᑑᒐᓗᐊᖅ, ᐅᕙᒍᑦᑕᐅᖅ ᑭᓇᑐᐃᓐᓇᖅ 

ᐃᓅᑉ ᐊᑐᖅᑕᖓ ᐃᓅᑉ ᐊᑐᕈᓐᓇᕐᖓᒍᑦ, 

ᐅᕙᒍᑦᑕᐅᖅ ᐃᓯᕈᓐᓇᕋᑦᑎᒍ. ᐃᓅᓱᑦᑐᐃᓐᓇᕐᓂᑦ 

ᑕᑯᓐᓇᓗᐊᑲᐃᓐᓇᓚᐅᖃᑦᑕᕋᑦᑕ ᐃᓚᖓᒍᑦ. ᑭᓯᐊᓂ 

ᑕᐃᒪᐃᑦᑐᓄᓪᓗ ᐃᓅᓯᕐᒥᓂᒃ ᐊᑲᐃᓪᓕᐅᖅᑐᓄᑦ 

ᑭᓯᐊᓂ ᐅᐸᑦᑕᐅᕙᓪᓗᓂᖅᓴᐅᖃᑦᑕᖅᑐᖅ 

ᐅᔾᔨᕆᓐᖏᓪᓗᑕ ᐃᓅᓯᑦᑎᓐᓂ 

ᐊᑲᐃᓪᓕᐅᕈᑎᖃᓕᕐᒪᖔᑕ ᐃᒪᐃᑦᑑᓲᖑᓂᑦᑎᓐᓄᑦ 

ᑕᒪᓐᓇ ᐋᖅᑭᒋᐊᕈᑎᔅᓴᒥᑦ ᓯᕗᓂᑦᑎᓐᓂᑦ 

ᐸᕐᓇᐅᑎᔅᓴᑦᑎᐊᕙᐅᒻᒪᑦ. 

 

ᐊᐱᖅᑯᑎᔅᓴᖃᕐᓂᐊᕋᒪᑦᑕᐅᖅ ᒫᓐᓇ ᑕᕝᕗᖓ 

ᐅᖃᐅᓯᑐᐃᓐᓇᕐᓃᓐᓂᑎᓐᓂ ᐅᖃᐅᓯᔅᓴᑐᐊᕋ 

ᑕᕝᕗᖓ ᐃᓱᓕᑦᑎᑲᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐊᑎᖁᑎᖃᕈᓐᓃᕋᒪ. ᑕᐃᒪ ᑐᑭᓯᐅᒪᑦᑎᐊᖁᓪᓗᓯ 

ᑕᐃᒃᑯᐊ ᐊᐱᖅᓱᕈᒪᓂᕋᖅᑲᐅᔪᐃᑦ 

ᐱᒋᐊᕈᑎᒋᕙᓪᓕᐊᓂᐊᕋᑦᑎᒍ ᐅᓇ  

ᐅᒃᑯᐃᖅᓯᔾᔪᑎᒋᑲᐃᓐᓇᕈᒪᓪᓗᒍ C-3 

ᑕᕝᕙᓃᑉᐸᓪᓕᐊᒌᕐᓂᐊᕋᑦᑕ ᐊᖓᔪᖅᑳᖃᕐᕕᒃ 

ᑕᕝᕙᓂ ᑮᓇᐅᔭᖅ ᑐᒃᓯᕋᐅᑕᐅᒐᔪᑦᑐᖅ ᑖᓐᓇ 

ᑲᑎᓪᓗᒋᑦ ᐊᑭᓕᐅᑕᐅᔪᑦ $400,000. ᑕᐃᒪ 

ᐱᕕᖃᑦᑎᓐᓂᐊᖅᐸᔅᓯ ᐅᒃᑯᐃᖅᓯᔾᔪᑕᐅᖅᑲᐅᔪᑦ 

ᒥᒃᓵᓄᑦ ᐊᒻᒪᓗ ᑖᔅᓱᒪ ᐃᓗᐊᓃᑦᑐᓂᒃ 

ᐊᐱᕆᑲᐃᓐᓇᕈᒪᒍᔅᓯ ᓯᕗᓪᓕᖅᐹᕆᑲᐃᓐᓇᖅᑕᕗᑦ. 

ᐊᐱᖅᓱᕈᒪᓂᕋᖅᑲᐅᔪᖅ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᓕᓴᕆᒐᕐᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦ ᐃᓗᐊᓂ 

ᓂᕈᐊᖅᑎᓯᒪᔭᒋᔭᔅᓯᓐᓂ ᐊᒻᒪᓗ ᑲᓇᑕᐅᑉ ᐃᓗᐊᓂ 

ᐃᒃᓯᕙᐅᑖᖅ, ᑐᑭᓯᓂᕐᓗᑦᑕᐅᔪᒪᓐᖏᑦᑐᒍᑦ. ᑕᒪᓐᓇ 

ᐱᕋᔭᖃᑦᑕᕐᓂᖅ ᐊᖏᓗᐊᖅᑐᖅ ᑕᒫᓂ. ᑕᒪᒃᑯᐊ 

ᐋᓐᓂᖅᑎᖅᑕᐅᖃᑦᑕᖅᑐᑦ ᐋᓐᓂᖅᑎᕆᖃᑦᑕᕐᓂᖅ 

ᓄᓇᕗᒻᒥ ᒥᒃᖠᑲᓐᓂᕆᐊᖃᖅᑐᖅ ᐊᕐᓇᐃᓪᓗ 

ᐋᓐᓂᖅᑎᖅᑕᐅᖃᑦᑕᖅᑐᑦ ᒥᒃᖠᒃᑲᓐᓂᕆᐊᖃᖅᑐᖅ. 

ᑖᑦᓱᒨᓇ ᐱᖁᔭᒃᓴᖅ C-10 ᐄ ᐊᖏᖃᑎᒋᔭᕗᑦ 

ᒐᕙᒪᑐᖃᒃᑯᑦ ᑕᒪᒃᑯᐊ ᐱᕋᔭᖃᑦᑕᓗᐊᖅᑐᓂᒃ ᑕᒫᓂ 

ᐊᖅᑯᑎᓂ ᐊᖏᕐᕋᒥᓂᓗ ᑕᒪᒃᑯᐊ 

ᑕᐃᒪᓐᓇᐃᖁᔨᓐᖏᑦᑐᒍᑦᑕᐅᖅ ᐅᕙᒍᑦ 

ᐱᕋᔭᖃᑦᑕᖁᔨᓐᖏᒃᑲᓗᐊᖅᑐᒍᑦ. 

 

ᑕᐃᓐᓇ ᒥᓂᔅᑕ ᐅᖃᖅᑲᐅᒻᒪᑦ ᖃᐅᔨᒪᒐᑉᑎᒍᓗ 

ᐊᓄᓪᓚᒃᓰᕖᑦ ᓂᕈᑭᓗᐊᓕᖅᑐᑦ ᐃᓄᖃᐅᓗᐊᓕᖅᑐᑦ 

ᑕᐃᒃᑯᐊᑦᑕᐅᖅ ᐄ, ᐃᑲᔪᕆᐊᖃᕐᒥᒐᑦᑎᒍ. 

ᐊᒥᓲᓗᐊᓕᕐᓗᑎᒃ ᐃᖅᑲᓇᐃᔭᖅᑎᒥᓐᓄᑦ ᐄ 

ᖁᐊᖅᓵᕐᓇᕈᓐᓇᕐᒪᑕ. ᐊᒻᒪᓗ ᑕᒪᒃᑯᐊ ᓄᓇᕗᑦ 

ᐃᓗᐊᓂ ᐃᓪᓗᑦ ᐊᖏᕐᕋᐃᑦ ᑕᑖᓗᐊᖅᑐᑦ 

ᐊᖏᕐᕋᕆᔭᐅᔪᑦ ᑕᐃᒪᑦᑕᐅᖅ ᑕᒪᓐᓇ 

ᐊᒃᑐᐊᓂᖃᑦᑐᖅ ᐱᕋᔭᓗᐊᕐᓂᕐᒧᑦ 

ᐅᖃᓪᓚᑦᑐᖃᖅᑲᐅᒻᒥᒻᒪᑦ ᑕᒪᑐᒧᖓ ᕿᑎᒡᕖᑦ.  

 

ᑕᐃᒪᓕ ᒥᓂᔅᑕ ᐊᐱᕈᔪᒪᔭᕋ ᐊᐱᕆᓂᐊᖅᑲᐅᒐᒪ 

ᑕᑭᓗᐊᕌᕐᔪᑦᑑᖃᐃ ᒥᓂᔅᑕ ᐊᐱᕆᒍᒪᔭᕋ. 

ᐅᖃᓪᓚᖅᑲᐅᒐᕕᑦ ᒥᔅᑕ ᒥᓂᔅᑕ ᐊᓄᓚᒃᓰᕖᑦ 

ᓄᓇᕗᑦ ᐃᓗᐊᓂ ᓂᕈᑭᓗᐊᓕᖅᑐᑦ ᐊᒻᒪ ᐱᖁᔭᒃᓴᖅ 

C-10 ᐊᑦᑑᒪᓂᖃᕐᓂᐊᖅᑐᖅ ᑲᑎᒪᒐᑉᓯ ᔫᑳᓐ, 

ᓄᓇᑦᑎᐊᖅ ᐊᒻᒪ ᓄᓇᕗᑦ ᑕᐃᒃᑯᓂᖓ 

ᒐᕙᒪᑐᖃᒃᑯᓐᓂᒃ ᐃᑲᔪᑕᐅᔪᒪᓪᓗᓯ 

ᑲᑐᔾᔨᖃᑎᒌᑦᑐᓯᖃᐃ ᑐᒃᓯᕋᖅᓯᒪᕗᓯ 

ᑮᓇᐅᔭᒃᑲᓐᓂᕐᓂᒃ ᑕᒪᒃᑯᓄᖓ ᐃᓪᓗᓂᐊᖅᑐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᓂᖏᐅᖓᑦ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᖁᔭᓐᓇᒦᒃ 

ᒥᔅᑕ ᓂᓐᖓᖅ ᐊᐱᕆᒻᒪᑦ. ᐄ ᑕᐃᒪ ᓯᕗᓪᓕᖅᐹᒥ 

ᐅᖃᕈᒪᔪᖓ ᑐᓵᓪᓗᒋᑦ ᑖᒃᑯᐊ ᐅᖃᐅᓯᕆᖅᑲᐅᔭᒃᑲ 

ᑕᐃᒪᓐᓇ ᐃᓱᒫᓗᒍᑎᓪᓚᕆᖃᑎᖃᕋᑦᓯ ᑕᒪᒃᑯᓂᖓ 

ᐊᓄᓪᓚᑦᓰᕕᒻᒧᑦ ᐴᖅᑕᐅᒋᐊᖃᖃᑦᑕᖅᑐᓂ ᑕᒫᓂ 

ᓄᓇᕗᒻᒥ.  

 

ᐊᒻᒪᓗ ᐅᖃᐅᓯᖃᒃᑲᓐᓂᕈᒪᓪᓗᖓ ᐱᒻᒪᕆᐅᔪᒥᒃ 

ᑖᓐᓇ ᐃᑲᔪᕈᑕᐅᒍᓐᓇᕋᔭᖅᑐᒥᒃ 

ᐱᕋᔭᑦᑕᐃᓕᒪᑎᑦᓯᓂᕐᒧᑦ ᑕᐃᒪᓐᓇ ᐊᓄᓪᓚᑦᓰᕕᒻᒧᑦ 

ᐴᖅᑕᐅᑐᐃᓐᓇᖃᑦᑕᑦᑕᐃᓕᒪᓂᕐᒧᑦ ᑕᐃᒪ ᑕᒪᓐᓇ 

ᐱᓕᕆᐊᕆᔭᐅᒻᒪᑦ ᐅᕙᑦᑎᓐᓄᓗᑦᑖᖅ 

ᐊᖓᔪᖅᑳᖑᓪᓗᑕ ᓄᓇᕗᒻᒥᐅᖑᓪᓗᑕ ᒐᕙᒪᐅᓪᓗᑕ 

ᐸᓖᓯᓪᓗ ᐃᑲᔪᖅᑎᒋᓗᒋᑦ ᐅᕙᒍᓪᓗ 

ᒪᓕᒐᓕᕆᔨᐅᓪᓗᑕ ᑕᐃᒪᓐᓇ 

ᐊᓄᓪᓚᑦᓰᑎᑦᓯᖃᑦᑕᕋᑦᑕ ᐅᑎᖅᑕᖃᑦᑕᖁᓐᖏᖦᖢᒋᑦ 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᑕᐃᑯᖓ ᐴᖅᑕᐅᖃᑦᑕᖁᓐᖏᓗᒋᓪᓗ 

ᑕᐃᒪᓐᓇ ᑐᓴᖅᑎᑦᓯᒍᒪᒐᔭᕋᒪ. ᑕᒪᑦᑐᓗᒃᑖᖅ 

ᐃᑲᔪᖅᑐᕆᐊᖃᕋᑦᑕ ᒪᒃᑯᒃᑐᓂᒃ ᓲᕐᓗ 

ᓂᐊᖁᕐᓗᑦᑐᓪᓗᓃᑦ ᐊᓯᖏᓐᓂᓪᓗᓐᓃᑦ 

ᐱᔾᔪᑎᖃᖅᑐᑦ ᐃᑲᔪᕈᓐᓇᕋᑦᑎᒍ ᐃᑲᔪᕈᓐᓇᑐᐊᕈᑦᑕ 

ᐱᕋᔭᓚᐅᓐᖏᓂᖏᓐᓂ ᑖᒃᑯᐊ ᐱᔾᔪᑎᒋᓪᓗᒋᑦ. 

 

ᐊᐱᖅᑯᑎᒋᖅᑲᐅᔭᐃᑦ ᒥᓂᔅᑕᐅᖃᑎᑎᑦ 

ᑲᑎᒪᖃᑎᒋᓪᓗᒋᑦ ᒥᓂᔅᑕᐅᖃᑎᕗᑦ 

ᑲᑎᒪᖃᑎᒋᓪᓗᒋᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑕᐃᑲᓃᓚᐅᓐᖏᑦᑑᒐᓗᐊᑦ ᑕᐃᒃᑯᐊ ᒥᓂᔅᑕᐅᖃᑎᒃᑲ 

ᐱᑕᖃᓚᐅᖅᑑᒐᓗᐊᑦ ᑭᖑᓪᓕᖅᐹᒥ ᑲᑎᒪᑎᓪᓗᑕ. 

ᑕᐃᒪᓐᓇ ᐃᓱᒫᓗᒍᑎᒋᔭᕗᑦ 

ᐅᖃᐅᓯᕆᑦᑎᐊᖃᑦᑕᓚᐅᖅᑕᕗᑦ ᑲᓇᑕᐅᑉ  

ᒐᕙᒪᒃᑯᖏᓐᓄᑦ ᐊᒻᒪᓗᑦᑕᐅᖅ ᑕᐃᒪᓐᓇ 

ᐅᖃᓪᓚᖃᑎᒌᖏᓐᓇᖅᑐᒍᑦ ᑕᐃᒪᓐᖓᓗᑦᑖᖅ 

ᑕᐃᒪᓐᓇ ᐃᑲᔪᖅᑕᐅᒍᒪᓪᓗᑕᓗ ᐊᒃᓱᕉᑎᒋᔭᑦᑎᓐᓂᒃ.  

 

ᔫᑳᓂᒥᓗ ᓄᓇᑦᑎᐊᒥᐅᑕᐃᓪᓗ 

ᑕᐃᒪᐃᑦᑑᖏᓐᓂᖅᓴᐅᒻᒪᑕᓕ ᐅᕙᑦᑎᑎᑐᑦ 

ᔫᑳᓐᒦᑎᓪᓗᖓ ᑕᑯᔭᖅᑐᓚᐅᕋᒪ ᑕᐃᑲᓂ 

ᐊᓄᓪᓚᒃᓰᕕᖓᓂ ᓄᑖᖑᑦᓯᐊᖅᓱᓂ ᓴᓇᔭᐅᓯᒪᒻᒪᑦ 

ᐊᑯᓂᐅᔪᒃᑯᑦ ᓲᕐᓗ ᐸᕐᓇᒃᓯᒪᓪᓗᑎᒃ 

ᐃᓂᑦᓴᖃᑦᓯᐊᖅᓱᑎᒃ ᑖᒃᑯᐊᓪᓗᓐᓃᑦ 

ᐃᓂᒃᓴᖃᖅᑎᑕᐅᓪᓗᑎᒃ ᑖᓐᓇ ᐱᖁᔭᒃᓴᖅ C-10 

ᒪᓕᒃᑕᐅᒻᒫᖅᓱᓂᓗ ᒪᓕᒐᓐᖑᖅᐸᑦ ᑕᐃᒪᓐᓇ 

ᐃᓂᒃᓴᖃᑦᑎᐊᕈᓐᓇᖁᓪᓗᒋᑦ ᑕᕝᕙᓂᓕ ᓄᓇᕗᒻᒥ 

ᑕᐃᒪᓐᓇ ᐸᕐᓇᓯᒪᑦᑎᐊᖏᓐᓂᖅᓴᐅᒐᑦᑕ.  

 

ᑖᓐᓇ ᐱᓕᕆᐊᕆᒍᒪᔭᖅᐳᑦ ᑐᒃᓯᕋᐅᑎᒋᔭᖅᐳᓪᓗ 

ᐃᑲᔪᖅᑐᖅᑕᐅᖁᓪᓗᒍ ᑕᒪᓐᓇ ᐱᒻᒪᕆᐅᓕᕐᒪᑦ. 

ᑕᐃᒪᓐᓇ ᐅᓗᕆᐊᓇᖅᑐᒦᑐᐃᓐᓇᕆᐊᖃᕋᑦᑕ 

ᐊᓄᓪᓚᔅᓯᐊᓪᓗ ᐃᖅᑲᓇᐃᔭᖅᑏᓪᓗ. ᑕᒪᓐᓇ 

ᐱᒻᒪᕆᐋᓘᓪᓗᓂ ᐱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᓕᒐᓕᐅᖅᑏᑦ ᖃᐅᔨᒪᖁᓪᓗᒋᑦ. ᐅᑯᐊ 

ᐊᐱᕆᔪᒪᖅᑲᐅᔪᐃᑦ ᐊᑎᓕᐅᖅᐸᓪᓕᐊᖅᑲᐅᒐᑦᑎᒍ 

ᒪᓕᑐᐃᓐᓇᖅᑐᒋᑦ ᐃᓵᖃᑦᑕᕐᓂᖏᑦ. ᑕᐃᒪ ᒥᔅᑕ 

ᐃᓄᒃ ᐱᕕᖃᖅᑎᓕᕆᕙᑦᑎᒋᑦ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᑐᑭᓯᐅᒪᔭᐅᑦᑎᐊᕈᒪᒻᒥᔪᖓ ᒪᓕᒐᓕᐅᖅᑎᐅᓪᓗᑕ 

ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 

ᓄᓇᕗᒻᒥᐅᓕᒫᑦ ᓇᓗᓇᓐᖏᑎᐊᒻᒪᕆᑦᑐᖅ 

ᖃᓄᖅᑑᖃᑎᒌᑦᑎᐊᕈᒪᔪᒍᑦ ᑕᒪᒃᑯᐊ 

ᑎᒍᔭᐅᖃᑦᑕᖅᑐᑦ ᐸᖅᑭᔭᐅᑦᑎᐊᕆᐊᖃᕐᓂᖏᓐᓂ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᓪᓗ 

ᐃᓂᖃᑦᑎᐊᕆᐊᖃᕐᓂᖏᓂᓪᓗ. ᑖᔅᓱᒥᖓ 

ᐊᖏᖃᑎᒌᑦᑐᐃᓐᓇᐅᔪᓐᓇᖅᑰᖅᑐᒍᑦ ᐊᒻᒪᓗ 

ᖃᓄᖅᑑᖃᑎᒋᒍᓇᐃᓐᓇᕆᐊᖃᖅᑐᒍᑦ ᑖᒃᑯᐊ 

ᖃᓄᖅ ᐅᓗᕆᐊᓇᓐᖏᑦᑐᒥᒃ 

ᐃᓂᖃᑦᑎᐊᕆᐊᖃᕐᒪᖔᑕ. ᑖᓐᓇ 

ᐊᐱᖅᑯᑎᒋᔪᒪᖅᑲᐅᔭᕋ ᒥᓂᔅᑕᒧᑦ ᐱᒃᑯᒋᒐᒃᑯ.  

 

ᐅᓐᓃᑦ ᑕᐃᔅᓱᒪᓂ ᓯᕗᓪᓕᕐᒥ ᑐᓴᕋᑦᑎᒍ 

ᐊᑐᓚᐅᑲᑐᐃᓐᓇᓂᐊᖅᑐᕕᓂᐅᖅᑰᔨᓚᐅᕋᓗᐊᖅᑎᓪ

ᓗᒍ ᑖᒃᑯᐊ ᐃᒡᓗᕐᓚᐅᔭᐅᓂᕋᖅᑕᐅᕙᑦᑐᑦ. 

ᑭᖑᓂᖓᒍᑦ ᐊᑑᑎᖃᕈᓐᓇᓂᐊᖅᐸᑕ ᓈᒻᒪᓚᐅᕐᓕ 

ᑖᒃᑯᓄᖓ ᐃᑲᔪᖅᑕᐅᕕᒻᒦᑦᑐᓄᓪᓘᓐᓃᑦ 

ᐊᖏᕐᕋᕆᔭᐅᔪᓐᓃᕋᓗᐊᕈᑎᓪᓘᓐᓃᑦ ᓄᑖᒥᒃ 

ᐱᑕᖃᓕᕐᓂᖅᐸᑦ ᐊᑐᕈᓐᓇᕈᒫᖅᐸᑕ ᓈᒻᒪᑦᑐᖅ.  

 

ᐅᓇᑐᐊᑦᑎᐊᕐᓕ, ᐃᒃᓯᕙᐅᑖᖅ, 

ᐊᐱᖅᑯᑎᒋᓇᓱᖅᑲᐅᔭᕋ 

ᑐᑭᓯᐅᒪᑦᑎᐊᕈᒪᑐᐃᓐᓇᕈᒪᑐᐃᓐᓇᖅᖢᖓ 

ᐃᑲᔪᖅᑐᒃᑲᓐᓂᐅᑎᒋᔪᓐᓇᕐᓂᐊᕈᒃᑯᓗ 

ᐃᑲᔪᖅᑐᒃᑲᓐᓂᐅᑎᒋᓂᐊᕋᒃᑯ. ᑖᓐᓇ ᓯᕗᓪᓕᖅᐹᒥ 

ᐊᑭᔅᓴᕆᓂᐊᕐᓂᕋᖅᑕᐅᓚᐅᖅᓯᒪᓂᕆᔭᖓ $8.5 

ᒥᓕᐊᓐ ᖃᓂᒋᔭᖓᓃᑦᑐᖅ ᐊᒻᒪ ᒫᓐᓇᒧᑦ ᑎᑭᒃᖢᒍ 

$15 ᒥᓕᐊᓐᒧᑦ ᖃᓂᓐᓂᖅᓴᐅᓂᐊᖅᑰᓕᕐᒪᒡᒎᖅ 

ᐊᒻᒪ ᐊᐅᓚᔾᔪᑎᖃᖃᑦᑕᕆᐊᖃᓛᕆᓪᓗᓂ. 

ᐃᒃᓯᕙᐅᑖᖅ, ᐊᐱᖅᑯᑎᑐᐃᓐᓇᑦᑎᐊᕋᓕ 

ᐅᓂᒃᑲᐅᔾᔭᐅᔪᒪᑐᐃᓐᓇᖅᖢᖓ ᖃᓄᖅ ᑖᓐᓇ 

ᐊᔾᔨᒌᓐᖏᓗᐊᕐᓂᑯᐊᓘᓚᐅᕐᒪᖔᑦ 

ᐊᑲᐅᖅᓴᖏᓐᓂᕐᒨᓇᓱᓐᖏᑎᐊᖅᑐᖅ 

ᐃᖢᐊᖅᓴᖏᓐᓂᕐᒨᓇᓱᓐᖏᑎᐊᖅᑐᖅ. 

ᑐᑭᓯᐊᒪᑦᑎᐊᕈᒪᑐᐃᓐᓇᖅᖢᖓ ᖃᓄᖅ 

ᑕᐃᒪᐃᑦᑐᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᓯᐅᑦᓴᒃ.  

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᐃᓄᓪᓗ 

ᐊᐱᖅᑯᑎᑦᑎᐊᕙᔾᔪᐊᕐᒪᕆᐋᓘᒻᒪᑦ. 

ᑕᐃᒫᑐᐃᓐᓇᑦᑕᐅᖅ ᐊᐱᖅᑯᑎᖃᓚᐅᕐᒥᔪᖓ ᑕᒪᓐᓇ 

ᐅᖃᐅᓯᕆᔭᐅᒻᒪᑦ. 

 

ᖃᐅᔨᒪᔪᔅᓴᐅᒐᔅᓯ ᑖᓐᓇ ᖃᓄᑭᐊᖅ ᐅᖃᑦᑎᐊᕈᒃᑯ 

ᑐᐊᕕᕐᓇᖅᓯᒪᑦ ᑭᓯᐊᓂ ᓴᖅᑭᓚᐅᖅᓯᒪᔭᕗᑦ. ᑖᓐᓇ 

ᑐᐱᐅᔭᖅ ᓂᓪᓕᐅᑎᒋᓕᓚᐅᖅᓯᒪᔭᕗᑦ 

ᐊᑭᑐᔪᖅᑐᕈᑎᔅᓴᓄᓪᓗ ᐃᓕᓪᓗᑎᒃᑯᑦ. Class X-

ᖑᑎᑕᐅᑎᓪᓗᒍ ᑖᓐᓇ ᓇᓕᖅᑯᒋᐊᑐᐃᓐᓇᖅᖢᑎᒃᑯᑦ 

ᐊᖏᓂᖓ ᒪᓕᓪᓗᒍ ᑕᐃᒪᓐᓇ ᐋᖅᑭᓚᐅᖅᓯᒪᔭᕗᑦ. 

ᐱᓕᕆᐊᕆᓪᓚᕆᒃᑲᓐᓂᐊᓗᓪᓗᒍ ᑭᓯᐊᓂᐅᓂᐊᖅᑐᖅ 

ᓇᓕᖅᑯᑦᑎᐊᑲᓐᓂᕈᑦᑎᒃᑯᑦ. 

 

ᐊᒻᒪᓗ ᐸᕐᓇᐅᓰᑦ ᐅᐊᑦᑎᔩᑦ ᐊᓄᓪᓚᔅᓰᕖᑦ 

ᐃᓪᓗᕈᓰᑦ ᒪᑯᐊᓗ ᐋᓐᓂᐊᓖᑦ ᑕᒪᒃᑯᐊᕈᓘᔭᐃᑦ 

ᑭᖑᕐᖓᒍᑦ ᐃᓱᒪᓕᐅᕈᑎᒋᑦᑎᐊᕆᐊᖃᕐᓂᐊᖅᑕᕗᑦ 

ᓴᓇᓂᐊᓕᕈᑦᑎᒃᑯ ᑕᐃᒪᓐᓇ ᐃᓱᒪᔅᓴᖅᓯᐅᕈᑏᑦ 

ᐅᓄᖅᓯᕙᓪᓕᐊᑎᓪᓗᒋᑦ ᐊᑭᑦᑐᖅᐸᓪᓕᐊᓪᓗᓂ.  

ᐅᑯᐊ ᑕᕝᕙ Class X-ᒧᑦ 

ᓇᓗᓇᐃᒃᑯᑎᕈᓐᓇᓚᐅᕋᑦᑎᒃᑯ ᑭᓯᐊᓂ 

ᑕᐃᒪᐃᓕᖓᕗᖅ ᐊᒻᒪ ᑲᑎᒪᔨᕋᓛᓄᑦ  

ᐅᓂᒃᑲᐅᑎᒋᖓᓕᓵᖅᖢᑎᒃᑯᑦ Class C-

ᖑᓚᐅᖅᓯᒪᔪᑦ ᐃᓗᓕᖃᕐᓂᖅᓴᐅᓪᓗᓂ ᑕᒫᓂ 

$13.2 ᒥᓕᐊᓐᖏᓐᓃᖅᖢᓂ. 

 

Class A-ᑯᑦ $15 ᒥᓕᐊᓐ ᐅᖓᑕᐅᔾᔨᔾᔮᓐᖏᑦᑐᖅ 

ᑐᖔᓃᒐᔭᕐᖓᑦ. ᒫᓐᓇ ᓇᓕᖅᑯᑕᖅᑕᐅᓯᒪᔪᑦ 

ᓅᕖᕝᕙ ᐃᓱᐊᓂ class B-ᖑᖅᑎᑕᐅᓂᐊᖅᑐᑦ 

ᐃᓗᖃᕐᓂᖅᓴᐅᓕᖕᓂᐊᕐᒪᑦ. 

 

ᐃᓚᒋᐊᒃᑲᓐᓂᑐᐃᓐᓇᕐᓗᒍ ᒥᔅᑕ ᑰᓕᐅᑉ 

ᐅᖃᐅᓯᕆᖅᑲᔭᐅᖏᑦ ᐅᐊᑦᑎᐊ ᐃᒪᐃᕐᓕᖃᐅᖕᒪᑦ 

ᑭᓱᒥᑦ ᐊᖏᖅᓯᒐᒃᑕ. ᑕᐃᒪᐃᓕᖅᑲᐅᖕᒪ 

ᐊᖏᖅᓯᓇᓱᒃᑐᒍ $8.5 ᒥᓕᐊᓐᓂᒃ 

ᐃᒪᐃᓕᐅᕈᒪᔪᖓ ᒥᓂᔅᑕᕆᔭᐅᒡᓗᖓ ᒪᑐᐃᖓᓂᖅ  

ᐊᑐᕈᒪᓪᓗᒍ ᓴᖅᑭᔮᑦᑎᐊᓂᕐᓗ ᒪᓕᒐᓕᐅᖅᑎᓕᒫᑦ 

ᖃᔅᓯ ᑖᓚᑐᕈᔭᖕᒪᖔ ᖃᐅᔨᒪᑦᑎᐊᕐᓂᐊᕐᒪᑕ. 

ᐃᓘᓐᓇᑕ ᖃᐅᔨᒪᒃᑎᐊᕐᓂᐊᕋᒃᑕ 

ᑕᐃᒪᐃᑦᑖᓂᖓᓄᑦ ᑕᐃᒪᐃᒃᑐᓂᒃ ᑐᒃᓯᕌᖃᖅᑐᖓ 

ᐊᒻᒪᓗ ᐅᑭᐅᖅ ᑲᑎᒪᔾᔪᐊᓕᕐᒥᒍᒃᑕ ᐃᓚᒋᐊᕈᑎᒃᓴᓂ 

ᑐᒃᓯᕌᖃᖕᓂᐊᑐᒃᓴᐅᔪᒍᑦ ᑕᒫᓂ $6 

ᒥᓕᐊᓐᖏᓐᓃᒃᑐᓂᒃ, ᐅᓇ ᐊᖏᖅᑕᐅᒃᐸ 

ᑕᐃᒪᐃᒃᑐᓂ ᑐᓴᕆᐊᕐᓂᐊᓂᔅᓯᓂ 

ᓂᕆᐅᖁᔨᑐᐃᓐᓇᖅᑐᖓ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, 

ᖁᔭᓐᓇᒦᒃ ᐱᖓᔪᒋᓕᖅᑕᖓ ᒥᔅᑕ ᑕᐹᕐᔪᒃ ᐊᒻᒪᓗ 

ᑭᖑᓂᐊᒍᑦ ᒥᔅᑕ ᑰᓕᐅᓂᐊᖅᓱᓂ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ 

ᑐᑭᓯᐊᒡᓚᓚᐅᕐᓚᖓ ᑕᕝᕙᓃᑉᐱᑖ C-3, C-4 

ᑕᒡᕙᓃᖕᒪᖔᑦᑎᖕᓂ ᐅᒡᕙᓘᓐᓃᑦ 

ᑎᒍᔭᐅᓯᒪᕕᓕᕆᓂᕐᒦᓕᕐᒪᖔᒃᑎᖕᓂ ᑖᓐᓇ 

ᐊᐱᕆᕙᕋ ᑎᒍᔭᐅᓯᒪᔾᔪᑎᑦ ᐅᖃᐅᓯᑲᑕᒃᑎᒡᓗᒍ, 

ᐅᓇ ᐃᑲᔪᐊᓪᓚᓚᐅᓐᖓ ᓇᓃᓚᒃᑖᕐᒪᖔᒃᑎᖕᓂ 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᑕᐃᒪᐃᓛᒃ 

ᐅᒃᑯᐃᖅᓯᔾᔪᑎᓂᒃ ᐊᐱᖅᓲᑎᖃᕈᒪᖅᑲᐅᔪᒡᓗ 

ᐃᓚᓕᐅᑎᓯᒪᒡᓗ ᐊᒻᒪᓗ C3-ᒦᑲᐃᓐᓇᖅᑐᒍᑦ ᒫᓐᓇ, 

ᑖᓐᓇ ᐱᐊᓂᔾᔫᒥᒃᐸ C4-ᒨᐸᓪᓕᐊᓂᐊᖅᓱᑕ 

ᐊᐱᖅᑯᑎᒃᓴᓄᑦ ᒫᓐᓇ ᐅᒃᑯᐃᓐᖔᖅᑐᒍ C3 ᐊᖕᒪ 

ᐅᒃᑯᐃᖅᓯᔾᔪᑕᐅᖅᑲᐅᔪᓗᒃᑖᓄᑦ 

ᑐᑭᓯᓇᖅᑐᒃᓴᐅᕗᖓ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᒡᕙᓂ ᑮᓇᐅᔭᓂᒃ ᐊᑐᖅᑕᐅᔪᒪᔾᒧᑎᓂᒃ $400,000 

ᑲᑎᒃᖢᒋᑦ ᐊᕕᒃᑐᑯᓘᔭᖅᓯᒪᖕᒪ. ᐅᓇᓕ, ᐄ ᐅᒡᕙ, 

ᓄᓇᓯᐅᑎᓄᒡᒎᖅ ᓄᓇᓯᐅᑎᑖᕈᑎᒋᔪᒪᔭᖓ 

$33,000. ᑖᓐᓇ ᐊᐱᖅᑯᑎᒋᐊᓪᓚᓚᐅᓪᓚᒍ 

ᑕᒡᕗᖓ ᖃᓄᓪᓚᒃᑖᖑᖕᒪᖔ ᖃᒃᓯᓂᒡᓗ 

ᓄᓇᓯᐅᑎᑖᕈᒪᖕᒪᖔᑕ ᐊᒻᒪᓗ ᖃᒃᓯᓂᒃᑭᐊ 

ᓄᓇᓯᐅᑎᖃᕋᒥᒃ ᑐᑭᓯᐅᒪᖏᖦᖢᑕ ᖃᒃᓯᓂᒃ 

ᓄᓇᓯᐅᑎᖃᓲᖑᖕᒪᖔᑕ, ᒪᕐᕉᖕᓂᒎᖅ 

ᐱᒃᑲᓐᓂᕈᒪᔪᑦ ᑕᒡᕙᓂ ᑮᓇᐅᔭᓂᒃ 

ᑐᒃᓯᕋᐅᑎᒋᔭᖓᓂᒃ $32,000-ᒥᒃ. ᑖᖕᓇ 

ᐅᑕᖅᑭᕕᖕᒧᒡᒎ ᓄᓇᓕᓐᓂᒥᐅᑕᓕᕆᓂᖅ 

ᑕᑯᒐᓗᐊᖅᖢᒍ ᑭᓯᐊᓂ ᒥᓂᔅᑕ ᑕᒡᕗᖓ 

ᑭᐅᑦᑎᕈᓐᓇᖅᐹᖓ ᑖᓐᓇ 

ᖃᓄᐃᓕᖓᓪᓚᕆᒃᑲᓗᐊᕐᒪᖔᖅ  



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓯᐅᑎᑖᕈᒪᒡᔪᑖ ᐊᒻᒪ ᐱᖃᑖ ᖃᒃᓯᓂᒡᓕ 

ᓄᓇᓯᐅᑎᓂᒃ ᐊᑐᖅᑲᑕᑉᐸᑦ ᑖᒃᑯᐊ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ ᓄᓇᓯᐅᑎᓂᒃ 

ᐊᓯᔾᔩᔪᒍᑦ ᐃᓗᓕᑯᓘᔭᖏᓄᑯᐊ, 

ᐅᓄᖅᑐᐊᓗᐃᓂᒃᑯᐊ ᓄᓇᓯᐅᑏᑦ ᑕᓪᓕᒪᑦ 

ᐊᓯᔾᔨᖅᑕᐅᔪᒪᒡᓗᑎᑦ. ᓄᓇᓯᐅᑏᑦ 

ᒪᓕᒐᓕᕆᔨᒃᑯᓐᓄᓂ 5, 7-ᓗ ᐊᕐᕌᒍᐃᑦ 

ᐊᓂᒍᕌᖓᑦᑕ ᓄᑖᓂᒃ ᐱᖃᑦᑕᖕᒪᑕ, ᓯᓚ 

ᐊᑐᖅᑕᐅᖃᑦᑕᕐᓂᖏᓪᓗ ᐱᔾᔪᑎᒋᓪᓗᒋᑦ. 

 

ᐅᓄᕐᓂᖏᑦ ᒫᓐᓇ ᓵᓐᓃᖏᑦᑑᒐᓗᐊ ᑭᓯᐊᓕ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᖕᓄᑦ  

ᑎᑎᕋᕐᕕᒋᓛᖅᑕᒃᑲ, ᑎᑎᕋᕐᕕᒋᓚᐅᖅᑕᕋ ᑭᓱᓕᒫᓂᒃ 

ᓄᓇᓯᐅᑎᓂᒃ ᖃᓄᐃᒃᑐᓂᒡᓗ ᐱᖃᕋᓗᐊᕐᒪᖔᑦᑕ, 

ᐃᖕᒪᖄ ᔭᐃᐲ ᑕᒪᑐᒪ ᒥᒃᓵᓄᑦ 

ᐅᓂᒃᑲᐅᓯᖃᒃᑳᓐᓂᕈᖕᓇᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑎᕈᐊ. 

 

ᑎᕈᐊ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᑕᖏᐅᒪᔪᖁᑎᖃᖅᑐᖓ ᓄᓇᓯᐅᑎᖁᑎᑦᑎᓐᓂ 

ᒫᓂ. ᐅᓇ ᐱᔾᔪᑎᖓ ᐅᕝᕙᐅᕗᖅ, 

ᓄᓇᓯᐅᑎᖃᕐᓂᕋᖅᑐᒍᑦ ᐅᓄᖅᑐᓂᒃ 

ᐊᑭᑐᔪᖅᑐᕈᑎᓂᒃ ᐊᑐᖃᑦᑕᕋᑦᑕ ᓴᓇᔾᔪᑎᒋᓪᓗᒋᑦ 

ᓄᑖᓐᖑᕆᐊᖅᑐᑎᒃᑯᓪᓗ ᐃᓪᓗᖁᑎᕗᓂᒃᑯᐊ 

ᐅᓄᖅᓯᕙᓪᓕᐊᔪᐊᓗᑐᐃᓐᓇᐅᒻᒪᑕ ᓄᓇᕗᑦ 

ᐃᓗᐊᓃᑦᑐᑦ. ᐊᓐᖑᑎᓇᓱᕋᔮᖅᑐᒍᑦ $400,000 

ᐅᓄᖅᑐᐊᓘᔮᖅᑑᒐᓗᐊᑦ ᐃᓪᓗᖁᑎᖃᐅᖅᑐᓂ 

ᐊᐅᓚᔾᔪᑎᓂᒃ ᐊᑐᖅᑕᐅᓂᖏᓪᓗ 

ᐊᑭᑐᔪᕐᔪᐊᒻᒪᕆᐊᓘᒻᒪᑕ.  

ᓄᓇᓯᐅᑎᓄᑦ ᓵᓐᖓᔪᒍᑦ 

ᐊᓯᔾᔨᖅᑕᐅᖏᓐᓇᖃᑦᑕᕐᒪᑕ ᑕᓪᓕᒪᑦ 

ᐱᖓᓲᔪᖅᑐᓪᓘᓐᓃᑦ ᐊᕐᕌᒍᐃᑦ ᐊᓂᒍᕌᖓᑕ ᐊᒻᒪᓗ 

ᑕᒫᓂ 15-ᓂᒃ ᐊᕐᕌᒍᖃᐅᓕᖅᑐᑎᒃ. 

ᑕᐃᒪᐃᑦᑑᓂᖓᓄᑦ ᓄᓇᓯᐅᑏᑦ ᐅᓄᖅᑐᑦ 

ᐱᓇᓱᑦᑕᕗᑦ.  

 

ᐃᓚᓕᐅᑦᑐᒋᑦ ᖃᒧᑕᐅᔭᐃᑦ, ᐅᒥᐊᑦ 18-ᖑᔪᑦ 

ᓄᑦᑕᐅᑏᑦ. ᐊᑕᐅᓯᖅ ᐅᒥᐊᖅ ᐅᕙᓂ 

ᐃᑲᔪᖅᑕᐅᕕᒻᒥ ᐊᑐᖅᑕᐅᖃᑦᑕᖅᑐᖅ. ᖃᒧᑕᐅᔭᐃᑦ, 

ᐃᓚᖏᓪᓗ ᖃᒧᑕᐅᔭᐃᑦ 

ᐊᓯᔾᔨᖅᑕᐅᕙᓪᓕᐊᓕᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᒫᓐᑦ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ. ᐅᓇ ᐊᐱᖅᑯᑎᒋᓗᐊᕈᑎᒋᔭᕋ ᑕᕝᕙᓂ 

ᑮᓇᐅᔭᖅᑑᑎᒋᔪᒪᔭᖏᓐᓂᑦ. ᐃᓚᕗᑦ ᒪᒥᓴᕐᕕᒃ 

ᖁᕐᓗᖅᑐᕐᒥ ᐊᒻᒪᓗ ᑕᕝᕙᓂ ᐃᖃᓗᓐᓂ 

ᒪᕐᕉᓐᓂᒡᒎᖅ ᓯᑭᑑᓐᓂᒃ ᐊᐳᑕᐃᔭᐅᑎᒥᒃ 

ᑭᓲᒐᓗᐊᓂᒃᑭᐊᖅ $25,000-ᒧᑦ. 

 

ᐅᓇ ᐊᐱᖅᑯᑎᒋᔪᒪᓗᐊᑐᐃᓐᓇᖅᑕᕋ ᑕᐃᒃᑯᐊᖃᐃ 

ᓄᓇᓕᕋᓛᖑᔪᑦ ᐃᑲᔪᖅᑕᐅᕝᕖᑦ ᑎᒍᔭᐅᖅᑲᔪᓄᑦ 

ᑕᐃᒪᓐᓇᐃᑦᑐᖃᓲᖑᓐᖏᒻᒪᑕᓕᐊᐃ, ᓯᑭᑑᒥᑦ 

ᑐᓂᔭᐅᓲᖑᓐᖏᒻᒪᑕ, ᐅᒥᐊᖅᑖᖅᑎᑕᐅᓲᖑᓐᖏᒻᒪᑕ 

ᐃᖏᕐᕋᔾᔪᑎᑖᖅᑎᑕᐅᓲᖑᒻᒪᑕ. ᓱᒻᒪᓪᓕ ᑖᒃᑯᓇᓂ 

ᐱᑕᖃᓐᖏᓚᐃᑦ? ᐅᓇᑐᖅ ᑐᑭᓯᐊᓪᓚᓚᐅᕐᓚᒍ, 

ᐃᒃᓯᕙᐅᑖᖅ. ᑕᕝᕙᓂ ᑮᓇᐅᔭᖅᑑᑕᐅᑎᓪᓗᒋᑦ 

ᐊᒃᓱᕉᑕᐅᓐᓂᕈᓂ ᑕᒪᒃᑯᓄᖓ ᑖᒃᑯᐊᑦᑕᐅᖅ 

ᐱᑕᖃᕋᔭᓐᖑᐊᖅᑰᔨᒐᓗᐊᕐᒪᑦ, ᓱᒻᒪᓪᓕᑭᐊᖅ 

ᑕᕝᕙᓂ ᐱᑕᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᑕᐃᒃᑯᐊ ᐊᐅᓚᔪᑦ ᓄᓇᓕᕋᓛᑦ ᑕᐃᒪᐃᑦᑐᓅᖓᔪᑦ 

ᐅᒥᐊᑦ ᑎᓴᒪᓖᑦ ᐊᐅᓚᐅᑏᑦ ᑕᐃᓐᓇ ᓄᓇᓕᕋᓛᕐᒥ 

ᐊᐅᓚᑦᑎᔨᒋᔭᐅᔪᖅ ᐋᔩᖃᑎᒋᔭᐅᓪᓗᓂ ᑕᒪᒃᑯᓂᖓ 

ᐱᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓇᖃᐃ 

ᑐᑭᓯᕙᕋᐃ? ᑖᒃᑯᐊ ᓄᓇᓕᕋᓛᓖᑦ 

ᐃᑲᔪᖅᑕᐅᕝᕕᓐᓃᓐᓂᐊᖅᑐᑦ ᐊᑭᔫᑎᓄᑦ 

ᐱᑕᖃᓐᖏᑦᑐᑦ, ᓈᓴᐅᑎᖃᔾᔮᓐᖏᑦᑐᓪᓖ? ᑭᓯᐊᓂ 

ᑳᓐᑐᕌᑦᑎᒍᑦ ᑕᐃᒪ ᑕᑯᒃᓴᕈᖅᑕᐅᓇᔭᖅᑐᒃᓴᐅᒻᒪᑦ. 

ᑕᐃᒃᑯᐊᓕ ᓇᐅᒃᑯᑦ ᑕᑯᔪᓐᓇᕋᔭᖅᐱᑎᒍᑦ ᖃᓄᑎᒋ 

ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᐃᑲᔪᖅᑎᒌᒐᓗᐊᖅᐸᑦ 

ᑕᒪᒃᑯᓄᖓ ᓄᓇᓕᕋᓛᓄᑦ ᐃᑲᔪᕋᓱᐊᖅᑐᓄᑦ? 

ᓇᓃᑉᐸᑦ ᓇᐃᓴᐅᑏᑦ ᑕᑯᔪᓐᓇᖅᑕᕗᑦ, ᑲᓐᑐᕌᒃᑯᑦ  

ᖃᑦᑎᓂᑦ ᐃᑲᔪᖅᓯᒪᓕᕐᒪᖔᑕ ᑕᒪᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ 

ᓈᓴᐅᑏᓄᑯᐊ ᓵᑦᑎᓐᓂᑦᑐᑦ ᑭᓇᑐᐃᓐᓇᖅ 

ᑳᓐᑐᕌᔅᓯᒪᒍᑦᑎᒃᑯᑦ ᓄᓇᓕᕋᓛᓕᒃ $12,000-

ᑖᖃᑦᑕᖅᑐᖅ ᐊᕐᕌᒍᑕᒫᑦ ᒪᑯᓄᖓ ᓱᓇᒃᑯᑖᓄᑦ 

ᐊᑐᕋᔭᖅᑐᑦ ᑎᓴᒪᓕᓐᓄᑦ, ᐅᒥᐊᕐᓄᑦ, ᐊᐅᓚᑎᓄᑦ 

ᖃᒧᑕᐅᔭᓄᓪᓘᓐᓃᑦ ᐊᒻᒪᓗ ᐊᓯᖏᑦ 

ᑕᐃᔭᐅᖃᓯᐅᔾᔭᐅᓯᒪᔪᑦ ᑐᑭᓯᐅᒪᖃᑎᒌᓐᓂᐊᕋᑦᑕ 

ᐃᑲᔪᖅᑕᐅᕕᑦᑎᓐᓄᑦ ᐊᑐᖅᑕᐅᖃᑦᑕᖅᑐᑦ. 

ᑮᓇᐅᔭᖅᑕᓕᒃ ᑳᓐᑐᕌᖃᖅᑐᑦ $12,000-ᑖᖃᑦᑕᖅᑐᑦ 

ᑕᒪᒃᑯᓄᖓ ᓄᑦᑕᐅᑎᕈᔪᓐᓄᑦ 

ᓂᐅᕕᕈᓐᓇᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ 

ᐃᓛᒃ ᑐᑭᓯᐅᒪᖅᑰᕋᒃᑯ ᑕᒪᒃᑯᐊ 

ᐊᑭᑐᓂᖅᓴᐅᖁᔨᓇᔭᕋᓗᐊᖅᑐᑎᓪᓗ 

ᓄᓇᓕᕋᓛᖑᑎᑕᐅᖃᑦᑕᖅᑐᑎᓪᓗ. 

ᐊᒃᓱᕈᕆᔭᐅᓐᖏᓐᓂᖅᓴᐅᔭᕆᐊᒃᓴᖃᐃ 

ᐸᓴᒍᓱᓗᐊᒧᑐᐃᓐᓇᖅ ᐊᐱᖅᑯᑎᒋᔭᕋ ᐊᒻᒪᓗ 

ᐊᐱᖅᓲᑎᒋᒃᑲᓐᓂᖃᑦᑕᓂᐊᖅᑕᕋ ᓇᓗᓇᓐᖏᑦᑐᖅ 

ᑕᒪᑐᒪ ᑭᖑᓂᐊᒍᑦ ᑭᓯᐊᓂ.  

 

ᐃᖅᑲᖅᑐᐃᕕᓕᕆᔨᒃᑯᑦ ᑖᔅᓱᒧᖓ 

ᐊᒃᓱᕈᓗᐊᖅᐸᓕᑦᑎᖏᓪᓚᕆᖅᑰᔨᓐᖏᒻᒪᑕᐃᓛᒃ 

ᓄᓇᓕᕋᓛᓂ ᐃᑲᔪᖅᑕᐅᕕᓐᓂᒃ. ᐅᓇ, ᐃᒃᓯᕙᐅᑖᖅ, 

ᐅᓇ ᐊᐱᕆᔾᔪᑎᒋᒃᑲᓂᐊᕐᔪᒍᒪᓪᓗᒍᑦᑕᐅᖅ, 

ᑖᒃᑯᓇᓂ ᓲᕐᓗ ᑕᐃᒃᑯᓄᖓ ᐃᖅᑲᖅᑐᐃᕕᒻᒧᐊᕈᑦᑕ 

ᐊᐱᕆᓂᐊᓕᖅᐳᖓ ᑖᔅᓱᒪᓃᖏᒻᒪᑦ ᑕᐃᑲᓂ 

ᐃᖅᑲᖅᑐᐃᕕᒻᒧᐊᕈᒪ, ᐃᓛᒃ ᐃᑲᔪᖅᑕᐅᕕᓐᓄᐊᕈᑦᑕ 

ᑕᕝᕗᖓ ᐱᖃᑖᓄᑦ ᐊᐱᕆᓂᐊᓕᖅᐳᖓ. 

ᑕᐃᒪᑲᓚᐅᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ ᑰᓕ.  

 

ᑰᓕ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓴᐅᑦ 

ᖃᓂᓗᐊᕆᒐᓚᓕᖅᖢᒍ ᑭᓯᐊᓂ ᒪᑐᐃᕈᑎᒥ 

ᖃᖅᑲᐅᔪᖓᐅᒐᓗᐊᖅ ᐅᑯᐊ 

ᐃᖢᐊᖅᑑᔭᓐᖏᑦᑐᐋᓘᒻᒪᑕ Class X 

ᓇᓚᐅᒃᓵᖅᑕᓂᒃ ᐊᖏᕆᐊᕐᓂᐅᔭᕋᑦᑕ ᑖᔅᓱᒥᖓ 

$8.5 ᒥᓕᐊᓐ ᐊᒻᒪᓗᒎᖅ ᑲᔪᓯᓚᖓᓪᓗᓂ ᑖᒃᑯᐊ 

Class X ᓇᓚᐅᒃᓵᖅᑕᓂ ᑕᐃᒃᑯᓄᖓ ᑭᓯᐊᓂ 

ᒪᑉᐱᒐᖅ ᑭᖑᓪᓕᐊᓂ ᐅᖃᕐᒪᑦ ᑕᕝᕙᓂ 

ᐊᑐᒃᑲᓃᓐᓇᓚᖓᔭᕗᑦ ᐅᓂᒃᑳᓕᐅᕈᑕᐅᔪᖅ 

ᓕᐅᒃᑲᓐᓂᖏᓐᓂᕐᒥᓂᒃ ᑖᔅᓱᒪ ᒥᔅᓵᓄᑦ Class B-

ᖑᕐᓗᑎᑦ. ᐅᓗᕆᐊᓇᖅᑑᔮᕐᒪᑦ ᐋᖅᑭᐅᒪᓐᖏᑦᑐᒥᒃ 

ᐊᖏᖅᑎᑕᐅᒐᓱᐊᓕᕋᑦᑕ.  

 

ᐅᓇ ᐱᔾᔪᑎᖓ ᑐᑭᖃᑦᑎᐊᖅᑐᖅ 

ᐋᖅᑭᐅᒪᓂᖅᓴᐅᓗᓂ ᓴᖅᑭᖅᑎᑕᐅᒋᐊᖃᖅᑑᔮᖅᑐᖅ 

ᓴᓇᔭᐅᓂᐊᓕᖅᑰᖏᒻᒪᑦ ᐊᕐᕌᒎᓚᖅᑐᒧᑦ. ᐅᑭᐅᖅ 

ᑮᓇᐅᔭᓄᑦ ᒪᓕᒐᒃᑯᓘᓐᓃᑦ ᐅᑭᐅᓘᕐᓃᑦ 

ᖃᐃᑦᑎᔫᓪᓗᐊᖅᑰᖅᑐᑦ Class X 

ᓇᓚᐅᒃᓵᖑᒍᓐᓃᕐᓗᒋᑦ ᐊᑕᖏᖔᓕᕐᓗᓂ. ᑕᐃᒪ 

ᑖᓐᓇ ᐃᓱᒪᒋᓪᓗᒍ ᐊᐱᕆᕙᕋ ᑕᐃᒃᑯᐊ Class X 

ᓇᓚᐅᒃᓵᒐᓂᒃ ᐊᐱᕆᔭᐅᒐᑦᑕ for $8.9 ᒥᓕᐊᓐ 

ᑖᓐᓇ ᑕᕝᕙᓃᒻᒪᑦ. ᑖᓐᓇ ᐱᓪᓗᒍ ᓴᓂᐊᒍᑦ Class 

X ᓇᓚᐅᒃᓵᒐᓂ ᑕᐃᒃᑯᓄᖓ FMB-ᒨᕐᒪᑦ ᑕᐃᓐᓇ 

ᐱᓇᓱᐊᒐᖓ ᖃᓄᐃᑦᑑᓪᓗᓂ ᐱᕙ? ᒫᓐᓇ 40-

ᑐᐃᓐᓇᕐᓄᑦ ᑕᐃᓐᓇ ᐊᑐᖅᑕᐅᔪᖅ 

ᐃᓂᖃᖅᑐᔅᓴᓅᑕᐅᓚᐅᖅᓯᒪᒻᒪᑦ ᒫᓐᓇ 100 

ᖃᓂᒋᔮᓃᖃᑦᑕᓕᖅᖢᑎᑦ ᐃᓛᓐᓂ ᐅᖓᑖᓂ. ᑖᓐᓇ 

Class X ᓇᓚᐅᒃᓵᒐᓂ $8.5 ᒥᓕᐊᓐᒧᑦ 

ᑐᓂᔭᐅᓚᐅᖅᑐᐃᑦ ᖃᑦᓯᓂᒃ ᐃᓂᒃᑲᓂᕐᓂᒃ 

ᐱᓇᔭᖅᐸ? ᑐᖓᐅᑦᑎᓗᐊᕐᒪᑦ Class C-ᖑᒐᔭᖅᑐᑦ 

ᓇᓚᐅᒃᓵᒐᖑᓕᖅᐸᑕ. ᑖᓐᓇᖃᐃ ᑐᑭᖃᕋᓗᐊᖅᐳᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑭᐊᖅ 

ᑐᑭᓯᑦᑎᐊᖅᑰᖏᒃᑲᓗᐊᖅᑐᖓ ᐃᓱᐊᓂ. Class X-

ᖑᒻᒪᓄᓇ ᓇᓕᖅᑯᑕᖅᑕᐅᓯᒪᔪᖅ $8.5 

ᒥᓕᐊᓐᖑᓪᓗᓂ ᑖᓐᓇ Class X 

ᓇᓗᓇᐃᒃᑯᑎᖅᑕᐅᓯᒪᔪᖅ. ᑖᓐᓇ ᐱᓐᖑᐊᖅ 48-ᓂᒃ 

ᐃᓄᖃᕈᓐᓇᖅᑐᖅ. ᒪᑯᓄᖓ 

ᐅᓗᕆᐊᓇᓗᐊᓐᖏᑦᑐᓄᑦ ᑲᑉᐱᐊᓇᓗᐊᓐᖏᑦᑐᓄᑦ 

ᐊᓄᓪᓚᔅᓯᐊᓄᑦ.  

 

ᐄ, ᐊᖏᖅᑕᐅᖁᔭᕗᓄᓇ ᐱᕙᓪᓕᐊᔾᔪᓰᓪᓗ 

ᐱᕕᑭᓐᓂᕐᓗ ᐱᔾᔪᑎᒋᓪᓗᒍ ᑖᓐᓇ ᑐᐱᐅᔭᖅ 

ᓴᓇᔪᒪᓂᐊᖅᑕᕗᑦ ᑐᐊᕕᕐᓇᕐᒪᑦ. ᓴᓇᔪᒪᔭᕗᑦ 

ᐊᖏᖅᑕᐅᓗᑎᓪᓗ ᑭᓱᓗᒃᑖᑦ ᑕᒪᓐᓇ  

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᓐᖏᓐᓂᖓᓂ. 

ᐊᖏᖅᑕᐅᑉᐸᑦ ᐃᓘᓐᓇᖏᑦ ᑎᑭᓵᕆᔭᐅᔭᕆᐊᓖᑦ 

ᑎᑭᓵᕆᔪᓐᓇᖅᑕᕗᑦ ᐊᐅᔭᖅ 

ᐱᒋᐊᖅᑕᐅᔪᓐᓇᓂᐊᕐᒪᑦ ᒪᑭᑕᐅᕙᓪᓕᐊᓕᕐᓗᓂᓗ.  

 

ᑐᐊᕕᕐᓇᕐᓂᖓᓄᑦ ᑖᓐᓇ 

ᓇᓕᖅᑯᐸᓗᕈᓘᔭᖅᓯᒪᓪᓗᓂ ᐋᖅᑭᓯᒪᔭᕗᑦ 

ᑮᓇᐅᔭᓕᕆᓪᓗ ᑲᑎᒪᔨᖏᓐᓅᖅᑕᐅᓯᒪᓪᓗᓂ. ᑖᓐᓇ 

ᑕᒫᓂ $15 ᒥᓕᐊᐸᓗᖏᓐᓃᓐᓂᐊᖅᑐᖅ 

ᐱᔭᕇᖅᑕᐅᒍᓂ. $8.5 ᒥᓕᐊᓐ 

ᑐᖓᐅᑦᑎᓯᒪᔪᕐᔪᐊᖑᒐᓗᐊᖅ ᑭᓯᐊᓂ ᓈᓴᐅᑏᑦ 

ᐱᓇᓱᑦᑕᕗᑦ ᐱᕙᓪᓕᐊᔾᔪᑎᖏᓪᓗ ᐋᖅᑭᑦᑕᐅᓗᑎᒃ 

ᐊᒻᒪᓗ ᐃᓚᒋᐊᕈᑎᓂᑦ ᑮᓇᐅᔭᓂᒃ ᑐᒃᓯᕋᒃᑲᓐᓂᕐᓗᑕ 

ᑭᖑᕐᖓᓂ. ᑕᒪᔾᔭᐅᕗᑦ ᓵᑦᑎᓐᓃᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᒐ 

ᐃᒪᓐᓇᐃᓕᖓᒻᒪᑦ, ᖁᔭᓕᑦᑎᐊᖅᑐᖓ ᐊᐱᖅᓱᕋᕕᑦ 

ᐊᐱᖅᓱᕈᔨᓪᓗᑎᑦ. ᖃᑦᑎᑖᓚ ᐊᑭᑐᔪᕐᔪᐊᕌᓘᒻᒪᑦ.  

ᑖᓐᓇ ᒥᒃᓴᐅᓴᒃᑕᐅᑐᐃᓐᓇᖃᑦᑕᖅᓯᒪᒻᒪᑦ 

ᖃᑦᑎᑦᑖᓚᕌᕐᓂᐊᕐᒪᖔᑦ. ᑖᓐᓇ ᐅᓗᕆᐊᓇᕐᒪᑦ, 

ᐃᔾᔪᐊᖅᑕᐅᖃᑦᑕᑐᐃᓐᓇᕆᐊᖃᕐᒪᑦ. 

 

ᐅᑉᐱᕈᓱᒃᑲᒪᓕ ᑖᒃᑯᐊ ᑐᓂᔭᐅᔭᕆᐊᖃᕋᑦᑕ 

ᑭᖑᓪᓕᖅᐹᒥᑦ ᐋᖅᑭᔅᓯᒪᔪᒥᑦ 

ᖃᑦᑎᑦᑖᓚᕌᕐᓂᐊᕐᒪᖔᑦ. Class C-ᒦᑦᑐᒥᑦ ᑖᒃᑯᐊ 

ᐸᕐᓇᐃᓂᕐᒧᑦ ᑎᑎᕋᐅᔭᖅᑐᕐᓂᕐᒧᑦ 

ᑐᕌᖓᓕᖅᑎᓪᓗᒋᑦ, ᑕᐃᑲᓃᓕᖅᑎᓪᓗᒋᑦ 

ᑕᐃᒪᐃᖃᑦᑕᕐᒪᑦ, ᑭᖑᕙᓗᐊᔾᔮᓐᖏᑦᑐᖅ 

ᖃᑦᑎᑦᑖᓚᓪᓚᑦᑖᖑᓂᐊᕐᒪᖔᑦ. ᐱᔾᔪᑎᒋᓪᓗᒍ 

ᒪᓕᒃᓯᒪᖅᑰᔨᓐᖏᓐᓇᑦᑕ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑮᓇᐅᔭᖅᑐᕈᑎᕕᓂᕐᓂᑦ ᑕᐃᖃᑦᑕᓚᐅᖅᑕᖏᓐᓂᑦ 

ᐱᖁᔭᖏᓐᓂᑦ. 

 

Class X-ᒦᑦᑐᑦ ᒥᒃᓴᐅᓴᒃᑕᐅᑐᐃᓐᓇᖅᑐᑦ 

ᖃᑦᑎᕌᕐᓂᐊᕐᒪᖔᑕ. ᐱᕕᖃᑦᑎᐊᖅᑑᒐᓗᐊᖅ  

ᐃᖅᑲᓇᐃᕈᓐᓇᕋᑦᑎᒍ ᑖᓐᓇ. ᑭᖑᓪᓕᖅᐹᒥ 

ᖃᑦᑎᕌᕐᓂᐊᕐᒪᖔᖅ ᒥᒃᓴᐅᓴᒍᑎᒋᔭᐅᔪᖅ. ᑕᐃᓐᓇ 

class v ᓇᓪᓕᖅᑯᑎᓯᒪᓂᖅᓴᐅᓂᕋᖅᑕᐅᔪᖅ 

ᐊᑐᖅᑕᐅᖔᕐᓗᓂ Class X 

ᒥᒃᓴᐅᓴᒃᑕᐅᑐᐃᓐᓇᖅᑐᖅ ᖃᑦᑎᕌᕐᓂᐊᕐᒪᖔᖅ 

ᐊᑐᖅᑕᐅᓐᖏᖔᕐᓗᓂ ᐊᖏᖅᑎᑕᐅᓇᓱᓪᓗᑕ 

ᑖᒃᓱᒧᖓ ᑕᕝᕙ ᐊᑲᐅᓐᖏᓕᐅᕈᑎᖃᖅᐳᖓ. 

 

ᐊᑭᕋᖅᑐᖏᑦᑎᐊᖅᑐᖓ, ᐃᑲᔪᖅᑐᖅᑎᐊᖅᑕᕋ 

ᐱᓕᕆᐊᒃᓴᖅ ᑖᓐᓇ. ᐅᑉᐱᕈᓱᑦᑐᖓ ᑕᒪᒃᑯᓄᖓ 

ᐱᔾᔪᑎᑦᑎᐊᕙᓐᓂᑦ ᓇᓗᓇᐃᖅᓯᔾᔪᑎᓂᒃ 

ᐊᑐᑦᑎᐊᖁᓪᓗᑕ. ᐱᓇᓱᐊᕈᓯᑦᑎᓐᓂᑦ 

ᑕᐃᒪᐃᓕᐅᕈᓐᓇᕐᒪᖔᑦᑕ ᖃᐅᔨᒪᓐᖏᑦᑐᖓ 

ᖃᑦᑎᑖᓚᕌᕐᓂᐊᕐᓂᖓ ᓇᓗᓪᓗᑎᒍ ᐸᕐᓇᐃᓂᖓᓄᑦ 

ᑎᑎᕋᐅᔭᖅᓯᒪᓂᖓ ᐃᖅᑲᓇᐃᖅᑕᐅᑉᐸᑦ ᑭᓯᐊᓂ 

ᑕᐃᒪᓐᓇ ᐱᔪᒪᔭᕐᓂᑦ ᑐᓂᔭᐅᔪᓐᓇᖅᑰᖅᑐᑎᑦ 

ᑐᓂᓯᒍᕕᑦ ᐅᕙᑦᑎᓐᓄᑦ ᖃᑦᑎᑦᑖᓚᕌᕐᓂᐊᕐᒪᖔᑕ 

ᐊᑕᖏᑦᑎᐊᕐᓗᒋᑦ ᐸᕐᓇᐃᓂᕐᒧᑦ 

ᑎᑎᕋᐅᔭᖅᓯᒪᓂᖓᓄᑦ ᐊᑐᕈᒫᖅᑕᖏᑦ ᑮᓇᐅᔭᐃᑦ. 

ᑕᐃᓐᓇ ᓇᓕᖅᑯᑦᑎᓯᒪᓂᖅᓴᐅᓕᖅᑐᖅ class c 

ᐊᑐᖅᑕᐅᓗᓂ. ᑕᐃᒃᑯᐊ ᐱᕕᖃᖅᑎᑕᐅᒐᔭᖅᑐᓯ 

ᐱᖃᕋᔭᖅᑐᓯᓗ ᑳᓐᑐᕌᒥ ᐱᓇᓱᒍᑎᒃᓴᓄᑦ 

ᐅᑭᐊᒃᓵᒃᑯᑦ.  

 

ᑖᓐᓇ ᐱᔾᔪᑎᒋᓪᓗᒍ ᒫᓐᓇ ᐱᔭᕐᓂᖏᓐᓇᒪ 

ᐊᖏᖅᓯᑎᑕᐅᓇᓱᑦᑎᓪᓗᖓ ᒪᓕᒐᓕᐅᕐᕕᒻᒥᑦ. 

ᓇᓕᖅᑯᑦᑎᓯᒪᓂᖅᓴᒥᑦ  

Class C-ᒥ ᒥᒃᓴᐅᔅᓯᓯᒪᑎᓪᓗᒋᑦ ᐅᓂᒃᑳᓂᒃ 

ᐱᑕᖃᓐᖏᑎᓪᓗᒍ.  ᖃᐅᔨᒪᓐᖏᑦᑐᖓ 

ᐃᑲᔪᖅᑕᐅᔪᓐᓇᕐᒪᖔᕐᒪ ᒥᓂᔅᑕᒧᑦ 

ᓇᓗᓇᐃᖅᑕᐅᑎᓐᓇᓱᓪᓗᒍ ᐃᓗᐊ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐃᓱᒫᓘᑎᒋᔭᐃᑦ ᑐᑭᓯᑦᑎᐊᖅᑕᕋ. 

ᖃᐅᔨᒪᓪᓗᐊᕐᓇᖓᓗ ᖃᓄᖅ ᑭᐅᔭᕆᐊᒃᓴ 

ᑭᐅᒡᒍᓯᕆᔪᓐᓇᕐᓂᖅᐹᕆᔭᕋ ᐅᓇ, ᑮᓇᐅᔭᓕᕆᔨᒃᑯᑦ 

ᐱᓕᕆᕕᒋᔭᖓᓐᓂ ᑐᓴᕋᓱᐊᕆᐊᖃᕋᔭᖅᑐᖓ ᖃᓄᖅ 

ᑖᓐᓇ ᖃᑦᑎᑦᑖᓚᕌᕐᓂᐊᕐᒪᖓᑦ ᐸᐃᑉᐹᒃᑯᑦ 

ᑎᑎᕋᖅᑕᐅᖁᓗᒍ. ᑕᐃᒪᓐᓇᐃᑦᑐᓐᓇᕐᒪᖔᑕ 

ᖃᐅᔨᒪᓗᐊᖅᑕᕐᓇᖓᓗ ᐅᑎᕐᕕᒋᒃᑲᓂᕐᓂᐊᕐᓗᒍ  

ᑲᑎᒪᔨᕋᓛᑦ ᓵᖓᓂ ᐅᓪᓗᒥ, ᐃᓛᒃ 

ᐱᓇᓱᐊᕈᓯᐅᓛᖅᑐᒥᑦ ᐅᓪᓗᒥ ᑲᑎᒪᓂᖅ 

ᐱᔭᕇᖅᐸᑦ. ᑖᓐᓇ ᐅᖃᖃᑎᒋᔪᓐᓇᖅᑕᕋ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᖃᐅᑉᐸᑦ 

ᑕᑯᒋᐊᕐᓗᒍᓗ ᐃᓗᓕᖏᓐᓂᑦ ᓇᓖᕌᕈᑏᑦ 

ᐊᑐᖅᑕᐅᔪᓐᓇᖅᑐᑦ ᖃᓄᐃᑦᑑᒐᔭᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᔪᖅᑐᖅᑎᐊᖅᑕᕋ ᑖᓐᓇ ᐱᓕᕆᐊᒃᓴᖅ. ᑭᓯᐊᓂᓕ 

ᐅᑉᐱᕈᓱᑦᑐᖓ ᑕᒻᒪᖅᓯᒪᔪᖅᓯᐅᖅᑎ 

ᑮᓇᐅᔭᖅᑐᕈᑎᕕᓂᕐᓄᑦ ᑖᓐᓇ ᓂᐅᕕᖃᑦᑕᕐᓂᕐᒧᑦ 

ᑐᓂᓯᖃᑦᑕᖁᔨᓚᐅᕐᒪᑦ ᒥᒃᓴᐅᓴᒃᑕᐅᔪᓂᑦ 

ᖃᑦᑎᑦᑖᓚᕌᕐᓂᐊᕐᒪᖔᑦ ᓇᓕᖅᑯᑦᑎᓯᒪᔪᓂᑦ. 

ᑐᓴᓚᐅᖅᓯᒪᓐᖏᓐᓇᒪ ᐱᓕᕆᐊᒃᓴᒥᑦ ᑐᓂᓯᔪᓂᑦ 

ᒥᒃᓴᐅᓴᑐᐃᓐᓇᖅᑐᓄᑦ ᖃᑦᑎᕌᕐᓂᐊᕐᒪᖔᑦ Class 

X-ᖑᓗᓂ. ᐱᔭᕐᓂᖏᑦᑑᓂᐊᖅᑐᖅ ᐅᕙᓐᓄᑦ 

ᑮᓇᐅᔭᖅᑐᕈᑎᕕᓂᕐᓂᑦ ᑕᒻᒪᖅᓯᒪᔪᖅᓯᐅᖅᑎ 

ᑕᑯᓕᕈᓂ ᐅᓄᖅᓯᒋᐊᓯᔪᐊᓘᑉᐸᑕ ᑮᓇᐅᔭᐃᑦ 

ᖃᑦᑎᑦᑖᓚᕌᕐᓂᖏᑦ. ᐱᕖᕈᓕᕋᓗᐊᖅᑎᓪᓗᑕ 

ᐱᕕᔅᓴᖃᖅᑎᑕᐅᑦᑎᐊᕆᐊᖃᓐᓂᐊᖅᑐᒍᑦ 

ᓂᕈᐊᑐᐃᓐᓇᖅᑕᕗᑦ ᑕᑯᓐᓇᖅᑕᐅᓂᐊᓐᖏᓇᑦᑕ 

ᖃᔅᓯᑖᓚᕌᓐᓂᐊᕐᒪᖔᖅ ᓇᓕᐊᑦ $8.5 ᒥᓕᐊᓐ. 

 

ᐃᒃᓯᕙᐅᑖᖅ, ᖃᐅᑉᐸᑦ ᐊᐱᖅᓱᒃᑲᓐᓂᕈᒪᓂᐊᕋᒪ 

ᐱᖁᔨᕗᖔᕈᑎᕈᒪᓕᖅᐳᖓ ᓅᑦᑎᒋᐊᕈᒪᓪᓗᖓ 

ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᔅᑐ ᑰᓕ 

ᓅᑦᑎᒋᐊᕐᒪᑦ ᑖᓐᓇ ᑲᑎᒪᓂᕆᔭᖅᐳᑦ 

ᐃᓱᓕᑉᐸᓪᓕᐊᑲᐃᓐᓇᖁᓪᓗᒍ ᐅᓪᓗᒥᒧᑦ. 

ᓅᑦᑎᒋᐊᕈᑎᒋᔭᖓᓄᑦ ᑖᓐᓇ 

ᓂᕈᐊᕈᑎᒋᔭᕆᐊᖃᓐᓂᐊᕋᑦᑎᒍ. ᑕᐃᒃᑯᐊ 

ᓅᑦᑎᒋᐊᓐᓂᕐᒧᑦ ᓈᒻᒪᓴᖅᑐᐃᑦ ᐃᓵᓚᐅᕐᓕᑦ. 

ᓈᒻᒪᓴᓐᖏᑦᑐᑦ. ᑕᐃᒪᓕ ᑖᓐᓇ 

ᓅᑦᑎᒋᐊᕈᑎᒋᔭᐅᔪᖅ ᑲᔪᓯᒍᓐᓇᕐᒪᑦ ᒫᓐᓇ 

ᓇᖏᖅᓯᓂᐊᓕᖅᐳᖓ ᑖᓐᓇ 

ᓅᑦᑎᒋᐊᕈᑕᐅᑲᐃᓐᓇᖅᑐᖅ ᐅᓂᒃᑳᕆᔪᓐᓇᕐᓂᐊᕐᓗᒍ 

ᐅᖃᖅᑎᒧᑦ. ᖁᔭᓐᓇᒦᒃ. 

 

ᐃᖅᓱᖅᑎ, ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ 

ᐊᓂᕙᓪᓕᐊᓂᐊᖅᑎᓪᓗᒋᑦ. ᖃᐅᑉᐸᓪᓗ 

ᑲᑎᒪᑐᐃᓐᓇᖅᑐᑦ ᖃᐅᔨᒪᒋᑦᑎ ᒥᔅᑐ ᑰᓕ  

ᐱᒋᐊᕈᑎᒋᒻᒥᓗᑎᒃᑯ ᑕᕝᕙᓂ ᑲᔪᓯᒍᒫᕋᑦᑕ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑎᓐᓂ. 20. 

ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᒻᒪᑕ 

ᒪᓕᒐᒃᓴᖅ 41 ᐊᑭᑐᔪᖅᑐᕈᑎᓄᑦ ᓇᓚᐅᒃᓵᖅᑕᓄᑦ, 

ᓄᖅᑲᕈᒪᓕᖅᑐᑕᓗ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ 

ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔪᖃᒻᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅ ᐃᐊᓪ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒪᓴᖅᑐᓕᒫᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 



ᐱᖓᑦᓯᖅ, ᐅᑐᐱᕆ 24, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐅᒪᓂᐊᖅᐳᓯ ᖃᐅᑉᐸᑦ ᑲᑎᒪᓂᐊᕐᒪᑕ 9:00-

ᒧᐊᖅᐸᑦ ᑲᑎᒪᔨᑐᐃᓐᓇᐃᑦ ᑐᒃᑐ ᑲᑎᒪᕕᒻᒥ, 

ᑭᖑᓂᐊᒍᑦ ᐊᑕᖏᕐᓗᒋᑦ ᒪᓕᒐᓕᐅᖅᑎᓕᒫᑦ 

10:00-ᒧᐊᖅᐸᑦ ᓇᓄᒃ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 25, 2012-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 44 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᓇᓱᓐᖓᓂ, ᐅᑐᐱᕆ 25 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:04ᒥ



 

 

 


